
ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᒫᑦᓯ 10, 2022 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ 

ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐱᑦᓯᐅᓛᖅ 

ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ ᕼᐃᒃᔅ, 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, 

ᒥᐊᓕ ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ 

ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ, 

ᑭᐊᕋᓐ ᓄᑕᕋᖅ, ᑖᓂᐅ ᖃᕝᕕᒃ, ᐊᖓᔪᖅᑳᖅ ᔪᐊᓇ 

ᖁᐊᓴ, ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ ᓴᒻᒧᖅᑐᖅ, 

ᔫ ᓴᕕᑲᑖᖅ, ᑯᕋᐃᒃ ᓯᒪᐃᓚᒃ. 

 

>>ᒪᓕᒐᓕᐅᖅᑏᑦ ᑲᑎᒪᓯᒋᐊᖅᑐᑦ 

13:29ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): ᑐᒃᓯᐊᕐᓗᑕ.  

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᐊᓇᖅᑯᓯ. ᐃᓄᐃᑦ, ᑕᐅᑐᒃᑐᓪᓗ, 

ᓈᓚᐅᑎᒃᑯᓪᓗ ᑐᓵᔪᑦ, ᑐᓐᖓᓱᒋᑦᓯ. 

ᓈᓚᑦᓯᐊᕐᓂᐊᖅᐳᓯ ᑕᒫᓂ ᓴᓇᑎᑉᓗᑕ ᐃᓕᑉᓯᒃ 

ᐱᔾᔪᑎᒋᑉᓗᑎᒍᑦ. ᖁᔭᓐᓇᒦᒃ.  

 

(ᑐᓵᔨᑎᒍᑦ) ᒥᓂᔅᑕᐃᑦ ᐅᖃᐅᓯᒃᓴᖏᑦ. ᓯᕗᓕᖅᑎ 

ᓄᓇᕗᒻᒧᑦ, ᐸᐅᓗᓯ ᐊᕿᐊᕈᖅ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 022 - 6(1): ᑲᓇᑕᒥ 

ᑲᑎᒪᔨᕐᔪᐊᑦ 2022 (ᐊᕿᐊᕈᖅ, ᐸ) 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᐅᓐᓇᓴᒃᑰᖅᐸᒃᑲ ᓄᓇᕗᒻᒥᐅᑕᓕᒫᑦ 

ᓈᓚᒃᑐᑦ, ᒪᓕᒐᓕᐅᖅᑎᐅᖃᑎᒃᑲ ᐅᓐᓄᓴᒃᑯᑦ.  

 

(ᑐᓵᔨᑎᒍᑦ) ᐅᖃᖅᑎ, ᐅᖃᖅᑎᑦᑎᔩ, ᐅᓪᓗᒥ 

ᓇᖏᖅᓯᔪᖓ ᑐᓴᖅᑎᑦᓯᒍᒪᓪᓗᖓ 

ᒪᓕᒐᓕᐅᖅᑎᐅᖃᑎᓐᓂᒃ ᕕᕝᕗᐊᓕ 4 ᑲᓇᑕᒥ 

ᑲᑐᔾᔨᖃᑎᒌᑦ ᑲᑎᒪᔨᖏᑦ ᑲᑎᒪᑎᓪᓗᒋᑦ 

ᑕᕐᕆᔭᐅᑎᒃᑯᑦ ᐃᓚᐅᖃᑕᐅᓚᐅᕋᒪ.  

 

ᐅᖃᖅᑎᑦᑎᔩ, ᑲᓇᑕᒥ ᑲᑐᔾᔨᖃᑎᒌᑦ ᑲᑎᒪᔨᖏᑦ 

ᐱᕕᖃᕐᕕᐅᕙᑦᑐᑦ ᑲᓇᑕᒥ ᓯᕗᓕᖅᑎᖏᑦ 

ᑲᑎᖃᑦᑕᕈᓐᓇᕐᓗᑎᒃ ᓯᕗᒧᒋᐊᖅᑎᑦᓯᒍᑎᒋᓗᒋᑦ 

ᓯᕗᓕᐅᑎᒍᒪᔭᖏᓐᓂᒃ, ᐱᓕᕆᖃᑎᒌᓐᓂᒃᑯᑦ 

ᐱᓗᐊᓐᖑᐊᖅᑐᓂᒃ ᓴᖅᑭᐅᒪᔪᓂᒃ ᐊᑕᖏᖅᑐᓄᑦ 

ᐊᑦᑐᐃᓂᖃᖅᓯᒪᔪᓂᒃ. ᑲᑎᒪᑎᓪᓗᑕ 

ᐅᐱᒍᓱᓚᐅᖅᑐᖓ ᑐᓂᓯᒪᓂᖏᓐᓂᒃ, 

ᐆᒻᒪᕆᓐᓂᖏᓐᓂᒃ, ᑲᔪᖏᕐᓂᖏᓐᓂᓪᓗ 

ᓯᕗᓕᖅᑎᐅᖃᑎᒃᑲ, ᐊᑐᓂᑦ 

ᐊᕕᑦᑐᖅᓯᒪᓂᑐᐊᕆᖏᑕᖏᓐᓄᑦ ᑭᓯᐊᓂᑦᑕᐅᖅ 

ᐊᑦᓱᕈᕐᓇᖅᑐᒃᑰᕈᑕᐅᔪᓂᒃ ᐊᑕᖏᖅᑐᑕ.  

 

ᐅᖃᖅᑎᑦᑎᔩ, ᐅᖃᖃᑎᒌᓐᓂᕗᑦ ᑐᕌᒐᖃᓚᐅᖅᑐᖅ 

ᑐᐊᕕᕐᓇᖅᑐᒥᒃ ᐱᒻᒪᕆᐅᔪᒥᓪᓗ: 

ᒪᑭᒪᑦᓯᐊᖅᑎᑕᐅᒋᐊᖃᕐᓂᖓ 

ᐋᓐᓂᐊᖃᕐᓇᓐᖏᑦᑐᓕᕆᓂᖅ ᑲᓇᑕᓕᒫᒥ.  

 

ᓄᓇᕗᒻᒥ ᑐᑭᓯᐅᒪᓇᑦᓯᐊᖅᑐᖅ 

ᐋᓐᓂᐊᖃᕐᓇᓐᖏᑦᑐᓕᕆᔾᔪᑎᕗᑦ ᑐᐊᕕᕐᓇᖅᑐᒃᑯᑦ 

ᐃᑲᔪᖅᑕᐅᒋᐊᖃᕐᓂᖓᓂᒃ, ᐊᑯᓂᐅᔪᒧᓪᓗ 

ᓯᕗᓂᑦᓴᑎᓐᓄᑦ ᐋᖅᑭᐅᒪᔾᔪᑎᑦᓴᖃᕆᐊᖃᕐᓂᖓᓂᒃ 

ᑕᑎᖃᓗᐊᕈᓐᓃᖅᐸᓪᓕᐊᖁᓪᓗᑕ ᖃᓪᓗᓈᓂ 

ᐋᓐᓂᐊᖃᕐᓇᓐᖏᑦᑐᓕᕆᔾᔪᑎᓂᒃ.  

 

ᓯᕗᓕᖅᑎᐅᖃᑎᒃᑲᓗ ᐊᑕᖏᖅᑐᑕ 

ᐊᖏᖃᑎᒌᓚᐅᖅᑐᒍᑦ ᑐᑦᓯᕋᕈᒪᓪᓗᑕ 

ᒐᕙᒪᑐᖃᒃᑯᓐᓄᑦ ᐊᖏᓪᓕᒋᐊᖅᓯᖁᓗᒋᑦ 

ᐊᑭᓖᖃᑕᐅᖃᑦᑕᕐᓂᖏᓐᓂᒃ 

ᖃᓪᓗᓈᓂ/ᐅᑭᐅᖅᑕᖅᑐᒥ ᐊᕕᑦᑐᖅᓯᒪᓂᐅᔪᓂ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐊᑭᓕᖅᓱᕆᐊᓕᓐᓂᒃ 

ᑲᓇᑕᒥ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᑮᓇᐅᔭᖅᑖᕈᑎᒃᑯᑦ 22 ᐳᓴᓐᑎᕈᔪᖏᓐᓂᒃ 35 

ᐳᓴᓐᑎᖏᓐᓄᑦ ᐊᕐᕌᒍᑕᒫᑦ.  

 

ᑲᓇᑕᒥ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᑮᓇᐅᔭᖅᑖᕈᑕᐅᕙᑦᑐᑦ ᖃᑦᓰᓐᓇᐅᒐᓗᐊᖅᑎᓪᓗᒋᑦ 

ᐳᓴᓐᑎᖏᑦ ᓄᓇᕗᒻᒥ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᑮᓇᐅᔭᖅᑖᕆᕙᑦᑕᖏᑕ, ᓄᓇᕗᒻᒥ ᑕᑎᖃᕋᑦᑕ 

ᑲᑐᔾᔨᖃᑎᒌᓐᓂᕐᒥᒃ ᖃᓪᓗᓈᓂ ᐊᕕᑦᑐᖅᓯᒪᓂᐅᔪᓂ 

ᓲᕐᓗ ᐋᓐᑎᐅᕆᐅ ᒫᓂᑐᐸᓗ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᔨᑦᓯᕋᐅᑎᓄᑦ.  

ᐅᖃᖅᑎᑦᑎᔩ, ᐊᑯᓂᐅᔪᒧᑦ ᒪᑭᑕᑎᑕᐅᒋᐊᖃᕐᓂᖓ 

ᐋᓐᓂᐊᖃᕐᓇᓐᖏᑦᑐᓕᕆᓂᖅ ᓄᓇᕗᒻᒥ ᑲᓇᑕᒥᓗ 

ᐱᒻᒪᕆᐅᒻᒪᑦ ᖃᓄᐃᑦᑕᐃᓕᑎᑕᐅᓂᖏᓐᓄᑦ 

ᖃᑭᒪᔪᓐᓇᕐᓂᖏᓐᓄᓪᓗ ᓄᓇᓖᑦ, ᓂᕆᐅᑦᓯᐊᖅᑐᖓ 

ᐋᖅᑭᐅᒪᑎᑦᓯᒐᓱᐊᕐᓂᕐᒧᑦ 

ᑐᕌᒐᖃᖅᐸᓪᓕᐊᖏᓐᓇᓂᕐᒥᒃ ᐅᖃᖃᑎᒌᓐᓂᒃᑯᑦ 

ᒐᕙᒪᑐᖃᒃᑯᓐᓂᒃ ᖃᓪᓗᓈᓂ ᐅᑭᐅᖅᑕᖅᑐᒥᓗ 

ᐊᕕᑦᑐᖅᓯᒪᓂᐅᔪᓂᒃ ᑲᑐᔾᔨᖃᑎᑦᑎᓐᓂᒃ. ᖁᔭᓐᓇᒦᒃ 

ᐅᖃᖅᑎ. 
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᔅᑕ ᒪᐃᓐ. 
 

ᐊᖓᔪᖅᑳᑉ ᐅᖃᐅᓯᖓ 023 - 6(1): 

ᓄᕙᖕᓇᕐᔪᐊᖅ-19-ᒧᑦ ᑲᐴᑎᑦ (ᒪᐃᓐ) 
 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ.  

ᐅᑉᓗᒃᑯᑦ, ᑲᑎᒪᔨᐅᖃᑎᒃᑲ.  
 

ᐅᖃᖅᑎᑦᓯᔨ, ᓄᕙᖕᓇᕐᔪᐊᕐᒧᑦ ᐋᓐᓂᐊᓕᕆᔨᒃᑯᑕᐅᔪᑦ 

ᑲᐴᑎᑦ ᐃᑲᔪᕐᓂᖃᕐᔪᐊᑦᑕᖅᐳᑦ 

ᐋᓐᓂᐊᓕᓐᖏᒃᑯᑕᐅᑉᓗᑎᒃ. ᓇᓗᒋᔭᐅᓐᖏᑦᑐᖅ ᑕᒪᓐᓇ 

ᐅᖃᐅᓯᕆᓚᒍ, ᑲᓇᑕᒥ ᒐᕙᒪᑐᖃᒃᑯᑦ 

ᐊᖏᖅᓯᒪᔭᖓᓂᒃ ᑲᐴᑎᓂᒃ ᓄᕙᖕᓇᕐᔪᐊᕐᒧᑦ 

ᐋᓐᓂᐊᓕᕆᒃᑯᑕᐅᔪᒥᒃ ᑕᒪᓐᓇ ᖃᐅᔨᒪᔭᐅᔪᖅ 

ᑲᐱᔭᐅᓯᒪᓂᖅ ᒪᕐᕈᐃᖅᓯᒪᓗᓂ ᐊᒻᒪᓗ 

ᐱᖓᓱᐃᖅᑕᖅᓯᒪᓗᒍ ᑕᒪᓐᓇ ᐊᑐᖅᖢᒍ 

ᐅᓗᕆᐊᓇᓐᖏᓐᓂᖅᓴᖅᒥᒃ ᓯᕗᕐᓇᓪᓚᕆᖕᒪᑦ 

ᐋᓐᓂᐊᕐᕕᖕᒧᑦ ᓄᕙᖕᓇᕐᔪᐊᖅᑖᖅᑑᒐᓗᐃᑦ 

ᐋᓐᓂᐊᕐᕕᖕᒧᑦ ᐃᑎᕋᔪᓐᖏᓐᓂᖅᓴᐅᖦᖢᑎᒃ ᐊᒻᒪ 

ᓄᕙᖕᓇᕐᔪᐊᖅᑖᖅᑑᒐᓗᐃᑦ 

ᐋᓐᓂᐊᓕᕐᔪᐊᓐᖏᓐᓂᖅᑕᐅᑦᑕᖅᖢᑎᒃ. 
 

ᐅᖃᖅᑎᑦᓯᔨ, ᓄᓇᕗᒻᒥᐅᑦ ᑕᓪᓕᒪᓂᒃ ᐅᑭᐅᓖᑦ ᐊᒻᒪ 

ᐅᖓᑖᓄᑦ ᐊᑐᐃᓐᓇᕐᓂᒃ ᐱᑕᖃᖅᑐᓗᒃᑖᖑᕗᑦ 

ᑕᒪᒃᑯᓂᖓ ᑲᐴᑎᓂᒃ, ᒪ’ᓈᕈᐊᖅᑐᖓ 

ᐱᓕᕆᔨᖁᑎᒻᓂᒃ, ᐋᓐᓂᐊᖅᑕᐃᓕᑎᑦᓯᔨᒃᑯᑦ 

ᐱᓕᕆᑕᐃᓂᒃ ᐊᒻᒪᓗ ᐊᕕᒃᑐᖅᓯᒪᓂᐅᔪᑦ ᐃᓗᐊᓂ 

ᐱᓕᕆᔨᒋᔭᐅᔪᑦ ᑕᖃᓕᓚᐅᖅᓯᒪᔫᔭᓐᖏᒻᒪᑕ ᑲᐴᑎᓂᒃ 

ᐊᑐᐃᓐᓇᕈᐃᓂᓗᒃᖢᑎᒃ ᓄᓇᕗᒻᒥᐅᑕᓗᒃᑖᓄᒃ. ᒫᓐᓇ 

ᓄᓇᓕᓗᒃᑖᓂ ᑕᐃᒪ ᐊᑐᐃᓐᓇᐅᕗᑦ. 

ᐊᐅᓪᓚᖅᑎᑦᓯᓂᕐᒥᒃ ᐱᓕᕆᐊᖃᐃᓐᓇᖅᖢᑎᒃ 

ᐊᐅᓪᓚᐃᓂᕐᒥᒃ ᑎᖕᒥᓲᒃᑯᑦ ᐊᒻᒪᓗ 

ᑐᓴᐅᒪᑎᑦᓯᑦᑕᖅᑐᓕᕆᓂᐅᑉ ᒥᒃᓵᓄᑦ, ᑕᒪᒃᑯᐊ ᑲᐴᑎᑦ 

ᖃᓄᖅ ᐊᑑᑎᖃᕐᒪᖔᑕ ᓇᓗᖁᔨᓐᖏᓐᓇᑉᑕ. ᑕᒪᓐᓇ 

ᓴᐱᓕᓱᐃᑦᑑᓂᕆᔭᖓ ᒫᓐᓇᒧᑦ ᐱᓕᕆᔨᖁᑎᑦᑕ 

ᐅᐱᒋᓪᓚᕆᒃᐸᕋ ᐊᒻᒪ ᖁᕕᐊᒋᓪᓚᕆᒃᐸᕋ. 
 

ᐅᖃᖅᑎᑦᓯᔨ, ᒪ’ᓈᕈᐊᕆᕗᖓ ᓄᓇᓕᖕᓂ 

ᕼᐋᒪᓚᒋᔭᐅᔪᓂᒃ ᐃᑲᔪᕐᓂᖃᕐᒪᑕᑦᑕᐅᖅ 

ᕼᐋᒪᓚᒋᔭᐅᔪᑦ ᑲᐱᔭᐅᒋᐊᖃᕐᓇᐅᑉ ᒥᒃᓵᓄᑦ 

ᐱᓕᕆᐊᖃᖅᓯᒪᖕᒪᑕ ᐊᒻᒪᓗ ᐃᓄᐃᑦ ᑎᒥᖁᑎᖏᑦᑕ 

ᐃᓗᐊᓂ ᐱᓕᕆᔪᑦ, ᑲᑎᒪᔨᐅᔪᓪᓗ ᒪ’ᓈᕈᐊᖅᖢᒋᑦ. 

ᑖᑉᑯᐊ ᐱᓕᕆᕐᔪᐊᖅᓯᒪᖕᒪᑕᑦᑕᐅᖅ 

ᑐᓴᐅᒪᑎᑦᓯᑦᑕᖅᑐᓕᕆᓂᐅᑉ ᒥᒃᓵᓄᑦ ᐱᔫᒥᓵᕈᑎᓂᓪᓗ 

ᓴᖅᑮᑕᖅᑭᒪᖦᖢᑎᒃ ᑲᐱᔭᐅᒋᐊᖃᕐᓇᐅᑉ ᒥᒃᓵᓄᑦ 

ᐃᑲᔪᕐᓂᖃᖅᓯᒪᔪᓂᒃ. 
 

ᐅᖃᖅᑎᑦᓯᔨ, ᑕᖅᑭᓂᒃ ᐊᒡᒋᖅᑐᓂᒃ 

ᐋᓐᓂᐊᖅᑕᐃᓕᑎᑦᓯᔨᒃᑰᑉᓗᑕ ᐱᓕᕆᓂᐊᖅᐳᒍᑦ ᓱᓕ 

ᑲᐴᑎᓂᒃ ᐊᑐᐃᓐᓇᖅᑕᖃᐃᓐᓇᖁᔨᑉᓗᑕ ᐊᒻᒪᓗ 

ᓄᓇᕗᒻᒥᐅᑦ ᑐᑭᓯᐊᑦᓯᐊᖁᑉᓗᒋᑦ ᑕᒪᒃᑯᐊ ᑲᐴᑎᑦ 

ᖃᓄᑎᒋ ᐊᑑᑎᖃᕐᒪᖔᑕ. 
 

ᐅᖃᖅᑎᑦᓯᔨ, ᑭᖑᓪᓕᖅᐹᒥᒃ ᑕᒪᒃᑯᐊ ᑲᐴᑎᑦ 

ᐅᓗᕆᐊᓇᕐᓂᖃᓐᖏᑦᑐᑦ ᐊᒻᒪ ᐊᑑᑎᖃᓪᓚᕆᒃᐳᑦ. 

ᐊᔭᐅᖅᑐᐃᒃᑲᓐᓂᓕᖅᐳᖓ ᒫᓐᓇᐅᔪᖅ ᐅᖃᖅᑎᑦᓯᔨ 

ᑲᐱᔭᐅᔫᓪᓗᐊᖅᑐᓗᒃᑖᑦ, ᐊᑏ ᑲᐱᔭᐅᓂᐊᖅᐳᓯ 

ᐋᓐᓂᐊᓕᕐᓗᐊᖏᓐᓂᖅᓴᐅᓂᐊᕋᑉᓯ ᐊᒻᒪᓗ ᓇᒡᓕᒋᔭᓯ 

ᐃᓚᓯ ᒥᐊᓂᕆᒃᑲᓐᓂᖅᑑᑉᓗᐊᕐᓂᐊᕋᑉᓯᐅᒃ 

ᐅᓗᕆᐊᓇᓐᖏᓐᓇᖅᒥᓯᐅᖅᑑᓪᓗᐊᕐᓂᐊᕐᒪᑕ ᐊᒻᒪ 

ᓄᓇᓕᖁᑎᒋᔭᓯᑦᑕᐅᖅ ᐃᓱᒪᒋᒋᐊᕐᓗᒋᑦ 

ᑲᐱᔭᐅᒍᒫᖅᑐᒥᒃ ᑲᐱᔭᐅᔫᓪᓗᐊᕐᓂᕈᑉᓂ. ᒪ’ᓇ 

ᐅᖃᖅᑎᑦᓯᔨ. 
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᓂᔅᑕ ᓚᐃᑦᓯᑑᓐ. 
 

ᐊᖓᔪᖅᑳᑉ ᐅᖃᐅᓯᖓ 024 - 6(1): 

ᐅᔾᔨᖅᓱᖅᑕ ᓄᓇᓕᓐᓂ ᐱᒋᐊᖅᑕᐅᔪᓄᑦ 

ᐱᓇᓱᐊᒐᖅ (ᓚᐃᑦᓯᑑᓐ) 
 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᓄᓇᕗᑦ ᒐᕙᒪᒃᑯᖏᑦ ᐊᖏᖅᓯᒪᖕᒪᑕ 

ᐱᐅᓂᖅᓴᓂᒃ ᓂᕈᐊᖃᑦᑕᖁᓪᓗᓂᔾᔪᒃ 

ᑲᒪᑦᑎᐊᕐᓂᒃᑯᓪᓗ ᐊᑐᖃᑦᑕᕐᓂᖕᒥᒃ ᐃᒥᐊᓗᖕᒥᒃ 

ᓱᕐᕋᖕᓇᖅᑐᓂᓪᓗ.  
 

ᑕᐃᒪᐃᓐᓂᖓᓄ, ᐊᓕᐊᓇᐃᒍᓱᒃᐳᖓ 

ᑐᓴᖅᑎᑦᑎᔭᕆᐊᒃᓴᖅ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 

ᓱᕐᕋᓐᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ ᓴᖅᑭᑎᓚᐅᕐᒪᑕ 

ᓄᑖᒥ ᐅᔾᔨᖅᓱᖅᑕ ᓄᓇᓕᖕᓂᑦ 

ᐱᓕᕆᐊᖑᕙᓪᓕᐊᔪᒪᔪᓄᑦ ᐃᑲᔫᑎᒃᓴᓂᒃ 

ᐱᓕᕆᐊᒃᓴᒥᒃ. ᐅᔾᔨᖅᓱᖅᑕ ᐱᓕᕆᐊᒃᓴᖅ 

ᑮᓇᐅᔭᖅᑖᖅᑎᑦᑎᕙᒃᐳᑦ ᐊᔪᓐᖏᑦᑐᓄᑦ 

ᑲᑐᔾᔨᖃᑎᒌᓄᑦ ᓄᓇᕗᒻᒥᑦ ᖃᓄᐃᓕᐅᕈᑎᒃᓴᓄᑦ 

ᑐᓴᐅᒪᑎᑦᑎᓂᖕᓂᓪᓗ 

ᐅᓗᕆᐊᓇᓗᐊᖅᑕᐃᓕᒪᑎᑦᑎᓂᕐᓂᒃ 

ᑐᓴᐅᒪᑦᑎᐊᕐᓂᒃᑯᓪᓗ ᐃᓱᒪᖅᓱᕐᓂᖅ ᐃᒥᐊᓗᖕᒧᑦ 

ᓱᕐᕋᖕᓇᖅᑐᓄᓪᓗ ᐊᑐᖃᑦᑕᕐᓂᕐᒥᒃ.  
 

ᑕᒡᕘᓇ ᐱᓕᕆᐊᓄᑦ ᑮᓇᐅᔭᖃᖅᑎᑕᐅᓂᐊᖅᑐᑦ 

ᐃᓱᓕᑦᑎᓕᖅᑐᓄᑦ ᐃᓕᓐᐊᕐᕕᖕᓄᑦ ᓄᓇᕗᒻᒥᑦ 

ᖁᑦᑎᖕᓂᖅᓴᓄᑦ ᐃᓕᓐᓂᐊᕐᕕᖕᒥ ᓄᓇᕗᒻᒥ 



ᕿᑎᖅᑰ, ᒫᑦᓯ 10, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᓚᑦᑐᖅᓴᕐᕕᖕᒥᓪᓗ ᐃᒥᓗᐊᖃᓐᖏᓐᓂᕐᒧᑦ 

ᓱᕐᕋᖕᓇᖅᑐᖃᓐᖏᓐᓂᕐᒧᓪᓗ ᐃᓱᓕᑦᑎᓂᕐᒧᑦ 

ᖁᕕᐊᓲᑎᖃᕐᓂᖏᓐᓂᒃ. ᓄᓇᕗᒻᒥᑦ 

ᐃᒥᐊᓗᓕᕆᔨᒃᑯᑦ ᓱᕐᕋᖕᓇᖅᑐᓕᕆᔨᒃᑯᓪᓗ 

ᑲᑎᒪᔨᖏᑦ ᑮᓇᐅᔭᖃᖅᑎᑦᑎᔩᑦᑕᐅᖅ ᓄᓇᓕᖕᓂᑦ 

ᐋᓐᓂᐊᖅᑕᐃᓕᒪᓂᖕᒧᑦ ᖃᓄᐃᓐᖏᑦᑎᐊᕐᓂᕐᒧᓪᓗ 

ᑲᑎᒪᔨᕋᓛᓄᑦ ᖃᓄᐃᓕᐅᕈᑎᒃᓴᓂᒃ 

ᐅᓗᕆᐊᓇᓗᐊᖅᑕᐃᓕᒪᑎᑦᑎᓂᕐᒥᒃ 

ᐱᑦᑕᐃᓕᒪᓂᕐᒥᒡᓗ. ᐊᓯᖏᑦ ᓄᓇᓕᖕᓂ 

ᑲᑐᔾᔨᖃᑎᒌᑦ ᐊᑐᕈᓐᓇᕐᓂᐊᖅᑐᑦ ᑮᓇᐅᔭᓂᒃ 

ᓴᓇᒪᓂᖓᑕ ᑕᐅᑦᑐᒃᓴᖓᓄᑦ, ᐱᓕᕆᐊᖑᓂᖓᓄᑦ 

ᐱᕚᓪᓕᖅᑎᑕᐅᓂᖓᓄᓪᓗ ᐱᓕᕆᐊᑦ ᐃᑲᔪᖅᑐᐃᔪᑦ 

ᐅᓗᕆᐊᓇᓗᐊᖅᑕᐃᓕᒪᓂᕐᒧᑦ ᑐᕌᒐᕆᔭᐅᔪᑦ.  

 

ᐅᖃᖅᑎ, ᐊᑐᓕᖅᑎᑕᐅᓂᖓ ᐱᓕᕆᐊᒃᓴᐅᑉ 

ᐱᒋᐊᑲᐅᑎᒋᓂᐊᖅᑐᖅ. ᓄᓇᕗᒻᒥᐅᑦ ᑕᑯᔪᓐᓇᖅᑐᑦ 

ᐱᓕᕆᐊᒃᓴᐅᑉ ᒥᒃᓵᓄᑦ ᑮᓇᔭᓕᕆᔨᒃᑯᑦ 

ᐃᑭᐊᖅᑭᕕᐊᓂ ᖃᐅᔨᒋᐊᕈᓐᓇᖅᑐᓪᓘᓐᓃᑦ 

ᓄᓇᕗᒻᒥᑦ ᐃᒥᐊᓗᓕᕆᔨᒃᑯᑦ 

ᓱᕐᕋᖕᓇᖅᑐᓕᕆᔨᒃᑯᓪᓗ ᑲᑎᒪᔨᖏᓐᓄ 

ᐊᐱᖅᑯᑎᖃᕈᑎᒃ. ᖁᔭᓐᓇᒦᒃ, ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᒍᕌᔅ. 

 

ᐊᖓᔪᖅᑳᑉ ᐅᖃᐅᓯᖓ 025 - 6(1): ᓄᓇᕗᑦ 

ᒐᕙᒪᒃᑯᑦ ᐊᒻᒪᓗ ᓄᓇᕗᒥ ᐃᓕᓴᐃᔩᑦ 

ᑲᑐᔾᔨᖃᑎᒌᖏᑦ ᐊᑎᓕᐅᕐᓂᖏᑦ ᓄᑖᒥᒃ 

ᐃᖅᑲᓇᐃᔭᕐᓂᕐᒧᑦ ᐊᖏᕈᑎᒥᒃ (ᒍᕌᔅ) 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᓄᓇᕗᒻᒥ ᐃᓕᓴᐃᔩᑦ ᑐᓐᖓᕕᒋᔭᐅᕗᑦ 

ᐃᓕᓐᓂᐊᖅᑐᓕᕆᔾᔪᑎᑦᑎᓐᓄᑦ, ᕿᑐᕐᖓᑦᑎᓐᓂᒃ 

ᒪᒃᑯᒃᑐᓂᓪᓗ ᐃᓕᓐᓂᐊᖅᑎᑦᑎᕙᒃᖢᑎᒃ 

ᐃᓕᑦᑕᕆᐊᓕᖏᓐᓂᒃ ᐊᔪᓐᖏᓐᓂᓕᒫᖓᓂᒃ 

ᑎᑭᐅᑎᖁᓪᓗᒋᑦ.  

 

ᐅᖃᖅᑎᑦᑎᔨ, ᖃᐅᔨᒪᔪᒪᒍᑦᑎᒍᑦ ᓄᓇᕗᒻᒥ 

ᐱᓯᒪᐃᓐᓇᕆᐊᖃᕐᓂᖅ ᐊᒻᒪ ᐃᖅᑲᓇᐃᔭᖅᑎᒋᓗᒋᑦ 

ᐃᓕᓴᐃᔨᑦᑎᐊᕙᐅᓛᑦ ᓄᓇᑦᑎᓐᓂ, ᔭᓄᐊᕆ 19, 

2022-ᒥ, ᓄᑖᖑᓪᓗᓂ ᐃᖅᑲᓇᐃᔭᕐᓂᕐᒧᑦ 

ᐊᖏᖃᑎᒌᒍᑎᑦ ᐊᑎᓕᐅᖅᑕᐅᓚᐅᖅᐳᖅ ᓄᓇᕗᑦ 

ᒐᕙᒪᒃᑯᓐᓄᑦ ᐊᒻᒪ ᓄᓇᕗᒻᒥ ᐃᓕᓴᐃᔩᑦ 

ᑲᑐᔾᔨᖃᑎᒌᓄᑦ. ᐅᑯᐊ ᓄᑖᖑᓪᓗᑎᒃ 

ᐊᖏᖃᑎᒌᒍᑎᑦ ᑕᑯᒃᓴᐅᑎᑦᑎᕗᑦ 

ᒐᕙᒪᕗᑦ ᐱᓕᕆᐊᖃᓪᓚᕆᖕᓂᖏᓐᓂᒃ 

ᑮᓇᐅᔭᓕᐅᕋᓱᐊᕐᓂᕐᒥᒃ ᐃᓕᓐᓂᐊᕐᓂᓕᕆᔨᒃᑯᓐᓄᑦ.  

 

ᐅᖃᖅᑎᑦᑎᔨ, ᑮᓇᐅᔭᓕᐅᕋᓱᑐᐃᓐᓇᓐᖏᑦᑐᒍᑦ 

ᐃᓕᓴᐃᔨᑦᑎᓐᓄᑦ ᐊᑐᐃᓐᓇᕈᕐᕕᒋᓪᓗᒋᑦ 

ᐊᕐᕌᒍᓕᒫᖅᓯᐅᑎᓂᒃ ᑮᓇᐅᔾᔭᒃᓵᓄᑦ 

ᐊᑭᑦᑐᕆᐊᖅᑐᓄᑦ, ᑭᓯᐊᓂᑦᑕᐅᖅ 

ᐊᑐᐃᓐᓇᕈᖅᑎᖦᖢᒋᑦ ᐱᐅᓯᒋᐊᖅᓯᒪᔪᑦ 

ᓄᖅᑲᖓᓂᐊᕐᓗᓂ ᐊᑐᖅᑕᐅᖔᕈᓐᓇᖅᑐᑦ ᓲᕐᓗ 

ᐊᖏᕐᕋᒥ ᐋᓐᓂᖅᑎᖅᑕᐅᕙᒃᑐᑦ 

ᓄᖅᑲᖓᒋᐊᖃᖅᐸᑕ, ᐊᒻᒪᓗ ᖃᐅᔨᒪᓗᒋᑦ 

ᑎᒍᐊᓐᖑᐊᕆᔭᐅᔪᑦ ᑲᒪᒋᔭᐅᓲᑦ ᐃᓕᓴᐃᔨᓄᑦ 

ᐃᓱᒪᒋᔭᐅᖃᓯᐅᔾᔭᐅᕗᑦ ᐃᓚᒋᔭᐅᑲᐅᑎᒋᓂᖏᓐᓂᒃ 

ᑖᒃᑯᓄᖓ. 

 

ᐱᓕᕆᔨᒻᒪᕇᑦ ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᓂᒃ 

ᒐᕙᒪᕗᓪᓗ ᑲᑐᔾᔨᖃᑎᒌᒃᖢᑎᒃ ᐱᓕᕆᓚᐅᖅᐳᑦ 

ᖃᐅᔨᒪᔪᒪᓪᓗᑎᒃ ᐋᔩᖃᑎᒌᒍᑕᐅᔪᑦ 

ᐊᔾᔨᒌᒃᑎᑕᐅᓚᐅᕋᓗᐊᕐᒪᖔᑕ ᑕᒪᐃᓐᓄᑦ 

ᐱᓕᕆᔨᐅᕝᕕᓕᖕᓄᑦ ᐱᓕᕆᐊᖑᕙᖕᒪᖔᑕᓗ 

ᓈᒻᒪᖅᑰᑦᑎᔪᒃᑯᑦ. ᑲᑐᑎᓪᓗᒋᑦ ᑖᒃᑯᐊ 

ᑕᑯᒃᓴᐅᑎᑦᑎᔪᓐᓇᕐᒪᑕ ᓄᓇᕗᒥᐅᓄᑦ ᓂᐱᖃᕐᓂᒃᑯᑦ 

ᐃᒃᐱᒍᓱᖃᑦᑕᐅᑎᓂᕐᒥᒃ ᐊᒻᒪ ᐱᐅᔪᓂᒃ 

ᐱᓕᕆᖃᑎᒌᒍᓯᕆᔭᐅᕙᒃᑐᓂᒃ ᓄᓇᕗᒻᒥ ᐃᓕᓴᐃᔩᑦ 

ᑲᑐᔾᔨᖃᑎᒌᓄᑦ, ᑕᑯᒃᓴᐅᑎᑦᑎᓗᑎᒃ 

ᐱᓕᕆᖃᑎᒌᖕᓂᖅ/ᐃᑲᔪᖅᑎᒌᖕᓂᖅ 

ᐱᒋᐊᕈᑎᒋᓗᒋᑦ. ᐅᐱᒍᓱᑦᑎᐊᖅᐳᖓ 

ᐊᑎᓕᐅᖃᑕᐅᒐᒪ ᑖᒃᑯᓄᖓ ᓄᑖᖑᓪᓗᑎᒃ 

ᐃᖅᑲᓇᐃᔭᕐᓂᕐᒧᑦ ᐊᖏᖃᑎᒌᒍᑎᒥᒃ. 

 

ᐅᖃᖅᑎᑦᑎᔨ, ᓄᕙᒡᔪᐊᕐᓇᖅ-19-ᒧᑦ 

ᖃᓂᒻᒪᒃᐸᓪᓕᐊᔪᑦ ᖃᓄᐃᑉᐸᓪᓕᐊᓂᖓ 

ᓇᓗᓇᖅᑑᑎᓪᓗᒍ ᐃᓅᓯᑦᑎᓐᓂ, 

ᓂᕆᐅᒃᑲᓗᐊᖅᐳᖓᓕ ᑖᓐᓇ ᓄᑖᖑᓪᓗᓂ 

ᐊᖏᖃᑎᒌᒍᑎ ᐊᑐᐃᓐᓇᕈᕈᑕᐅᔪᓐᓇᖁᓪᓗᒍ 

ᐃᓕᓴᐃᔨᑦᑎᓐᓄᑦ, ᐃᓕᓐᓂᐊᖅᑎᓄᑦ, ᐊᒻᒪ 

ᓄᓇᖅᑲᑎᒌᓄᑦ ᑐᓐᖓᕕᖃᑦᑎᐊᕈᓐᓇᖅᓯᓗᑎᒃ 

ᓄᓇᕗᒻᒥ ᐃᓕᓐᓂᐊᖅᑐᓕᕆᔾᔪᓯᕐᒥᒃ. 

ᖁᔭᓐᓇᒦᒃ, ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕ ᐃᓄᓕᕆᓂᕐᒧᑦ, ᒥᔅ ᓇᑲᓱᒃ. 

 

 

 

 



ᕿᑎᖅᑰ, ᒫᑦᓯ 10, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᒃᑯᑦᑐᓄᓪᓗ ᐱᓕᕆᐊᖑᕙᓪᓕᐊᔪᒪᔪᑦ 

(ᓇᑲᓱᒃ) 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ 

ᐅᖃᖅᑎᑦᑎᔨ, ᐅᓪᓗᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ 

ᓄᓇᕗᒻᒥᐅᑦ. 

 

ᐅᖃᖅᑎᑦᑎᔨ, ᐅᓪᓗᒥ ᓇᖏᖅᓯᕗᖓ 

ᐅᖃᐅᔾᔨᔪᒪᓪᓗᖓ ᖃᐅᔨᒪᖁᓪᓗᒋᑦ ᑲᑎᒪᔨᐅᖃᑎᒃᑲ 

ᑖᒃᑯᐊ ᓄᑕᖅᑲᕐᓄᑦ ᒪᒃᑯᑦᑐᓄᓪᓗ 

ᐊᑦᑕᓇᖅᑕᐃᓕᒪᓂᕐᒧᑦ ᐱᓕᕆᐊᖑᕙᓪᓕᐊᔪᒪᔪᑦ 

ᐃᓄᓕᕆᔨᒃᑯᑎᒍᑦ ᐱᓕᕆᕝᕕᖓᓐᓂᒃ 

ᓄᓇᕗᒻᒥᐅᓕᒫᓄᑦ ᑐᓂᔭᐅᓯᒪᔪᑦ.  

 

2019ᒥ ᐱᒋᐊᖅᑐᒍ ᑎᑭᑦᑐᒍ ᑕᒪᐅᖓ 

ᑕᖅᑭᕆᓚᐅᖅᑕᑎᓐᓄᑦ, ᐱᓕᕆᕖᑦ ᓄᓇᓕᓐᓂᑦ 

ᐃᓄᓕᕆᔨᓂᒃ ᓄᓇᕗᓕᒫᒥᑦ 

ᐱᓕᒻᒪᒃᓴᖅᑎᑦᑎᒍᑕᐅᓚᐅᖅᑐᖅ 

ᐃᓕᓐᓂᐊᖅᑎᑕᐅᓪᓗᑎᒃ ᐊᑐᖅᑕᐅᕙᓪᓕᐊᓂᐊᖅᑐᓂᒃ 

ᐊᐱᖅᓱᖃᑦᑕᕐᓂᕐᒥᒃ ᓄᑕᖅᑲᕐᓂᒃ ᒪᒃᑯᒃᑐᓂᒃ 

ᖁᓄᔪᕐᓂᐊᕐᓂᕐᒧᑦ ᐱᓂᕐᓗᑦᑕᐅᓯᒪᔪᑦ 

ᐊᑐᖅᑕᐅᓯᒪᔪᓄᑦ.  

 

(ᑐᓵᔨᑎᒍᑦ) ᓄᓇᕗᓕᒫᒥᑦ ᐱᓕᒻᒪᒃᓴᖅᑎᑦᑎᓂᕐᒥᒃ 

ᐃᓕᓐᓂᐊᖅᑎᑦᑎᓂᖅ ᓄᑖᕈᕆᐊᖅᑕᐅᕋᑖᖅᓯᒪᔪᖅ 

ᓄᑕᖅᑲᑦ ᐱᓂᕐᓗᑦᑕᐅᓯᒪᔪᑦ ᐊᒻᒪᓗ 

ᐃᔅᓯᓐᓇᖅᑕᐅᓯᒪᔪᓂᒃ ᐱᓕᕆᐊᖃᕐᓂᕐᒥᒃ 

ᐊᖏᖃᑎᒌᒍᑎ ᑖᓐᓇ ᐸᕐᓇᑕᐅᓯᒪᔪᖅ 2022ᒧᑦ 

ᐊᒻᒪᓗ ᐃᓕᔭᐅᖃᑕᐅᕙᓪᓕᐊᓕᖅᑐᖅ 

ᐱᓕᒻᒪᒃᓴᖅᑎᑦᑎᔾᔪᑕᐅᕙᑦᑐᓂᒃ 

ᐃᓕᓐᓂᐊᖅᑎᑦᑎᒍᑕᐅᔪᓂᒃ ᑕᒪᐃᓐᓄᑦ ᓄᓇᓕᓐᓂᑦ 

ᐃᓄᓕᕆᔨᐅᔪᓕᒫᓄᑦ ᐃᖅᑲᓇᐃᔭᖅᑎᓄᑦ.  

 

ᐃᓄᓕᕆᔨᒃᑯᑦ ᐱᓕᕆᖃᑎᖃᐃᓐᓇᖅᑐᑦ ᓱᓕ 

ᑲᑐᔾᔨᖃᑎᖃᕐᓂᒃᑯᑦ ᑖᒃᑯᓂᖓ ᐅᒥᖕᒪᒃᑯᓐᓂᒃ. ᑖᒃᑯᐊ 

ᑲᒪᒋᔭᐅᓪᓗᑎᒃ ᓄᑕᖅᑲᑦ ᒪᒃᑯᒃᑐᓪᓗ ᐃᑲᔪᖅᑕᐅᓗᑎᒃ 

ᖁᓄᔪᕐᓂᐊᕐᓂᒃᑯᑦ ᐱᓂᕐᓗᑦᑕᐅᓯᒪᔪᓂᒃ. ᑖᓐᓇ 

ᐱᓕᕆᐊᖑᖃᑦᑕᖅᑐᖅ ᐊᔾᔨᒌᓐᖏᑦᑐᓂᒃ 

ᐃᓕᓐᓂᐊᖅᓯᒪᓂᓕᓐᓂᒃ ᐱᓕᕆᖃᑎᒌᖑᔪᓂᒃ 

ᐊᑕᐅᑦᑎᒦᓪᓗᑎᒃ ᑖᒃᑯᐊ ᖁᐊᖅᓵᖓᓇᖅᑐᒥᒃ 

ᐊᑐᖅᑎᑕᐅᒃᑲᓐᓂᖁᓇᒋᑦ ᓄᑕᖅᑲᑦ ᒪᒃᑯᒃᑐᐃᓪᓗ.  

 

ᐅᖃᖅᑎᑦᑎᔩ, ᐃᓄᓕᕆᔨᒃᑯᑦ ᐃᓚᒌᓐᓄᑦ 

ᖃᓄᐃᖏᑦᑎᐊᕐᓂᕐᒧᑦ ᐊᒻᒪᓗ 

ᐊᔪᖅᓴᕈᓐᓃᖅᐹᓪᓕᖅᑎᑦᑎᓂᕐᒧᑦ ᐱᓕᕆᕝᕖᑦ 

ᑮᓇᐅᔭᓂᒃ ᑐᓂᓯᓯᒪᔪᑦ $1.2 ᒥᓕᐊᓐᓂᒃ ᑖᒃᑯᓄᖓ 

ᒪᒃᑯᒃᑐᓄᑦ ᐱᓕᕆᐊᖑᕙᓪᓕᐊᔪᒪᔪᓄᑦ 

ᑮᓇᐅᔭᖃᖅᑎᑦᑎᓂᕐᒧᑦ ᐱᓕᕆᐊᕐᒥᒃ. ᑖᓐᓇ 

ᐱᓕᕆᐊᖑᔪᖅ ᓴᖅᑭᑎᑦᑎᒍᑕᐅᔪᖅ ᑐᐊᕕᕐᓇᖅᑐᒥᒃ 

ᐊᑦᑕᕐᓇᖅᑐᒦᒍᓐᓃᖅᑎᑦᑎᓂᕐᒧᑦ ᒪᒃᑯᒃᑐᓄᑦ 

ᐊᒃᓱᕈᓐᓇᓪᓚᕆᑦᑐᒦᑦᑐᓄᑦ ᐊᒻᒪᓗ ᐃᑲᔪᕈᑕᐅᓗᓂ 

ᓄᓇᓕᓐᓂᒃ ᐱᓕᕆᐊᔅᓴᕆᔭᐅᔪᓄᑦ ᓄᑕᖅᑲᓄᑦ 

ᒪᒃᑯᒃᑐᓄᓪᓗ ᐊᑦᑕᕐᓇᖅᑐᒦᑦᑕᐃᓕᒪᑎᑦᑎᓂᕐᒧᑦ ᐊᒻᒪᓗ 

ᐱᓂᕐᓗᒃᑕᐅᑕᐃᓕᒪᑎᑦᑎᓂᕐᒧᑦ ᓄᑕᖅᑲᓂᒃ 

ᐱᓕᕆᐊᖑᔪᓄᑦ. ᐅᓪᓗᒥᒧᑦ, ᖁᓖᑦ ᓄᓇᓖᑦ 

ᐱᓕᕆᐊᖑᔪᑦ ᑮᓇᐅᔭᖃᖅᑎᑕᐅᓕᖅᑐᑦ 

ᐃᖃᓗᒃᑑᑦᑎᐊᕐᒥ, ᐃᖃᓗᓐᓂ, ᑭᓐᖓᕐᓂ, ᐊᕐᕕᐊᑦ, 

ᒥᑦᑎᒪᑕᓕᒃ, ᐊᒻᒪᓗ ᐸᓐᓂᖅᑑᕐᒥ.  

 

ᑭᖏᓪᓕᖅᐹᒥᓪᓗ, ᐅᖃᖅᑎᑦᑎᔩ, ᖁᔭᒋᓗᒋᑦ 

ᑐᓂᔭᐅᓚᐅᕐᒪᑕ ᓄᓇᕗᑦ ᑐᓐᖓᕕᒃᑯᓐᓂᑦ, 

ᐱᓕᕆᕝᕕᕗᑦ ᑐᓂᓯᔪᓐᓇᓚᐅᖅᑐᑦ ᖃᕋᓴᐅᔭᕋᓛᓂᒃ 

ᑎᒍᒥᐊᒐᕐᓂᒃ, ᐅᖄᓚᐅᑎᕋᓛᕐᓂᒃ ᐊᒻᒪᓗ 

ᐃᑭᐊᖅᑭᕕᒃᑰᕈᓐᓇᐅᑎᓂᒃ ᓄᑕᖅᑲᓄᑦ ᒪᒃᑯᒃᑐᓄᓪᓗ 

ᑕᒪᒃᑯᓄᖓ ᐱᔭᕆᐊᖃᖅᑐᓄᑦ ᖃᕋᓴᐅᔭᕋᓛᓂᑦ. ᑖᓐᓇ 

ᐃᑲᔪᖅᑐᐃᔾᔪᑕᐅᓂᐊᖅᑐᖅ ᐱᐅᓂᖅᓴᒧᑦ ᐃᓄᓐᓂᒃ 

ᐅᖃᖃᑎᖃᕈᓐᓇᕐᓂᕐᒥᒃ, ᐱᖃᓐᓇᕆᔭᖏᓐᓂᓪᓗ 

ᑲᓱᖅᓯᒪᖃᑎᖃᕐᓂᕐᒥᒃ ᐃᓚᒋᔭᖏᓐᓄᓪᓗ, ᐊᒻᒪᓗ 

ᐃᒻᒥᓂᒃ ᐅᑉᐱᕆᔭᖃᕈᓐᓇᖅᓯᑦᑎᐊᕐᓂᕐᒥᒃ, 

ᐊᑦᑕᕐᓇᖅᑕᐃᓕᒪᓂᕐᒧᑦ ᐊᒻᒪᓗ 

ᐅᓗᕆᐊᓇᖅᑐᒦᑦᑕᐃᓕᒪᒃᑲᓐᓂᕐᓂᕐᒧᑦ, 

ᐃᓕᓐᓂᐊᕈᓐᓇᖅᓯᓗᑎᓪᓗᒍ ᑲᒪᑦᑎᐊᕆᐊᖃᕐᓂᕐᒥᒃ 

ᓄᑖᒥᒃ ᐱᓕᕆᔾᔪᑎᐅᔪᓂᒃ ᐊᒻᒪᓗ 

ᐃᓕᓐᓂᐊᕈᑎᔅᓴᒃᑲᓐᓂᐅᔪᓂᒃ ᐊᑐᕈᓐᓇᖅᓯᓂᕐᒧᑦ. 

ᖁᔭᓐᓇᒦᒃ, ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, 

ᐊᐃᑉᐹᓅᓚᐅᓐᖏᓐᓂᓐᓂᒃ ᒥᓂᔅᑕᒧᑦ ᑖᒃᑯᐊ 

ᐱᕙᓪᓕᐊᔪᓕᕆᔨᒃᑯᑦ ᐅᖃᐅᑎᓂᐊᖅᐸᒃᑲ ᒪᑐᐊᓯ 

ᐊᑐᖅᐸᒡᓗᓯᐅᒃ. ᖁᔭᓐᓇᒦᒃ. ᒥᓂᔅᑕᐃᑦ 

ᐅᖃᐅᓯᒃᓴᖏᑦ. ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᔅ ᖁᐊᓴ. 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᐃᖅᑲᓇᐃᔭᖅᑎᖏᓐᓂᒃ (ᖁᐊᓴ) 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ 

ᐅᖃᖅᑎᑦᑎᔨ.  

 

(ᑐᓵᔨᑎᒍᑦ) ᐅᖃᖅᑎᑦᑎᔩ, ᓄᓇᕗᒻᒥ 

ᐆᒻᒪᖅᑯᑎᓕᕆᔨᑐᐊᑦᑎᐊᖑᑎᓪᓗᒋᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᐱᕐᔪᐊᕌᓗᖕᒥᒃ ᐱᔨᑦᑎᕋᓲᖑᕗᑦ 

ᓄᓇᕗᒥᐅᓄᑦ. ᓄᓇᕐᔪᐊᕐᒥᓗ 

ᖃᓂᒻᒪᒃᐸᓪᓕᐊᑐᐃᓐᓇᕋᓗᐊᖅᑎᓪᓗᒋᑦ 

ᓄᕙᒡᔪᐊᕐᓇᒧᑦ, ᐱᓕᕆᔨᑦᑎᐊᕚᓗᒃᐳᑦ 

ᑭᐅᖃᑦᑕᓚᐅᖅᐳᑦ ᖃᐅᑕᒫᑦᑎᐊᖅ.  

ᐅᖃᖅᑎᑦᑎᔩ, ᐃᓱᒪᒃᓴᖅᓯᐅᕈᑎᒋᑦᑎᐊᓚᐅᖅᖢᑎᒍᑦ 

ᐃᖅᑲᓇᐃᔭᕐᕕᖕᒥ ᐊᑦᑕᕐᓇᖅᑐᒦᒋᐊᖃᓐᖏᓐᓂᖅ 

ᐊᒻᒪ ᖃᓄᐃᓕᐅᖁᔨᔾᔪᑕᐅᔪᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᖓᔪᖅᑳᖓᓐᓄᑦ, 

ᐱᔭᕆᐊᖃᓪᓚᕆᓐᖏᑦᑐᑦ ᐃᖅᑲᓇᐃᔭᖅᑎᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓄᑦ ᐱᑎᑕᐅᓯᒪᔪᐃᓐᓇᐅᖕᒪᑕ 

ᐱᓕᕆᔾᔪᑎᒃᓴᓂᒃ ᐊᑐᖅᑕᐅᒋᐊᓕᖕᓂᒃ 

ᐊᖏᕐᕋᖅᓯᒪᓗᑎᒃ ᐱᓕᕆᔾᔪᑎᒃᓴᖏᓐᓂᒃ 

ᓄᕙᒡᔪᐊᕐᓇᖅ-19-ᒧᑦ ᖃᓂᒻᒪᓯᖅ 

ᓯᐊᒻᒪᒃᐸᓪᓕᐊᑎᓪᓗᒍ.  
 

ᓱᓕ, ᖃᔅᓯᑲᓪᓛᓗᐃᑦ ᐃᖅᑲᓇᐃᔭᖅᑎᑦ 

ᑭᐅᖃᑦᑕᕆᐊᖃᖅᐳᑦ ᐱᕐᔪᐊᓄᑦ 

ᐊᐅᓚᐅᑎᖃᖅᑎᑦᑎᒋᐊᖃᖅᑎᓪᓗᒋᑦ ᓄᓇᕘᓕᒫᒥ; 

ᐅᑯᐊ ᐃᓚᓕᐅᔾᔭᐅᓪᓗᑎᒃ ᐅᐊᔭᓕᕆᔨᑦ, 

ᐊᐅᓚᐅᓯᕆᔨᑦ, ᐊᒻᒪ ᐅᐊᔭᓕᕆᔨᑦ 

ᒪᔪᕆᐊᖃᖅᐸᒃᑐᑦ ᓇᑉᐸᖅᑯᑎᒃᑯᑦ ᐊᒻᒪ 

ᐊᐅᓚᐅᑎᖃᕐᕕᖕᓂ ᐊᐅᓚᑦᑎᔨᑦ 

ᐋᖅᑭᒃᓱᐃᓂᐊᖅᑎᓪᓗᒋᑦ ᐆᒻᒪᖅᑯᑎᓄᑦ 

ᐊᒃᑐᐊᓂᓕᖕᓂ ᑐᐊᕕᕐᓇᖅᑐᓕᕆᑎᓪᓗᒋᑦ.  
 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᐃᖅᑲᓇᐃᔭᖅᑎᓕᒫᑦᑎᐊᖏᑦ ᐅᐱᒋᔭᐃᓐᓈᓗᒃᑲ. 

ᖃᓄᕈᓘᔮᓗᒃ ᑐᓗᖅᑕᕈᑎᖃᖅᐸᒃᑲᓗᐊᖅᑎᓪᓗᒋᑦ, 

ᑭᐅᖏᓐᓇᕈᓐᓇᖃᑦᑕᕐᒪᑕ ᐊᒃᓱᕈᕐᓇᖅᑐᓄᑦ 

ᐃᑲᔪᖅᖢᑎᒃ ᓴᐳᑎᓇᓱᒃᖢᒋᑦ ᓄᓇᓖᑦ 

ᖃᐅᔨᒪᓇᓱᒃᖢᒋᓪᓗ ᐊᑦᑕᕐᓇᖅᑐᒦᓐᖏᒃᑲᓗᐊᕐᒪᖔᑕ 

ᑕᑎᒋᔭᒃᓴᐅᑦᑎᐊᕋᓗᐊᕐᒪᖔᑕᓗ ᐆᒻᒪᖅᑯᑎᑐᕈᓯᖏᑦ. 

ᐃᒪᓐᓇᐅᔪᖅ, ᐊᒃᓱᕈᕐᓇᖅᑐᖃᐃᓐᓇᕋᓗᐊᖅᑎᓪᓗᒍ 

ᑐᓗᖅᑕᕈᑎᖃᐃᓐᓇᕋᓗᐊᖅᑎᓪᓗᒍᓗ, ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᐅᔾᔨᕐᓇᖅᑐᒻᒪᕆᐊᓗᖕᒥᒃ 

ᐱᐅᓯᒋᐊᖅᑎᑦᑎᓯᒪᓕᖅᑐᑦ ᑕᑎᖃᕐᓂᕆᔭᕗᑦ 

ᖁᕝᕙᖅᐹᓪᓕᖅᓯᒪᕐᔪᐊᓕᖅᖢᓂ, ᒫᓐᓇᓗ 

ᐳᖅᑐᓂᖅᐹᒦᓕᖅᖢᓂ ᑕᐃᒪᐃᑦᑕᕆᐅᖅᖢᓂᓗ.  
 

ᒪᓕᒐᓕᐅᕐᕕᖕᒥ ᒪᓕᒐᓕᐅᖅᑎᓕᒫᑦ 

ᖁᔭᓕᖃᑎᒋᔪᒪᑦᑎᐊᓕᖅᐸᒃᑲ 

ᐆᒻᒪᖅᑯᑎᓕᕆᔨᒃᑯᓐᓄᑦ ᐃᖅᑲᓇᐃᔭᖅᑎᓂᒃ, 

ᐊᐅᓚᐅᓯᕆᔨᓂᒃ, ᐊᑭᓕᖅᑐᐃᔨᓄᑦ ᑲᒪᔨᓂᒃ ᐊᒻᒪ 

ᐅᐸᒃᑕᐅᖅᑳᖅᐸᒃᑐᑦ ᐃᖅᑲᓇᐃᔭᖅᑎᓂᒃ. 

ᐃᑲᕐᕋᒐᓵᓗᖕᓄᑦ ᐱᓕᕆᔪᓐᓇᖅᑎᒋᔪᑦ 

ᓱᖏᐅᓐᖓᓕᕈᓐᓇᖅᖢᑎᒡᓗ ᐊᒃᓱᕈᕐᓇᖅᑐᓄᑦ 

ᐃᑲᔪᖅᓱᖅᑕᐅᑎᓪᓗᒋᑦ ᓄᓇᕗᒥᐅᑦ ᖃᐅᔨᒪᓗᒋᓪᓗ 

ᐋᓐᓂᐊᕕᒃᐳᑦ, ᓇᖕᒥᓂᖃᕐᕕᒃᐳᑦ, ᐊᒻᒪ ᐊᖏᕐᕋᕗᑦ 

ᑕᑎᒋᔭᒃᓴᐅᑦᑎᐊᖅᑐᒥᒃ ᐆᒻᒪᖅᑯᑎᖃᖅᑎᓪᓗᒋᑦ.  

ᖁᔭᓐᓇᒦᒃ, ᐅᖃᖅᑎᑦᑎᔩ. 
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ ᒪᓕᑭ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 054 - 6(1): 

ᖁᔭᓕᓂᖅ ᕋᐃᒪᓐ ᓂᖏᐅᑦᓯᐊᖅ 

ᐊᖏᕐᕋᕐᓂᖓᓄᑦ (ᒪᓕᑭ)  

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔨ ᐊᒻᒪ 

ᒪᓕᒐᓕᐅᖅᑎᐅᖃᑎᒃᑲ. ᐅᓪᓗᖃᑦᑎᐊᕆᑦᑎ ᐊᒻᒪ 

ᓇᐅᔮᕐᒥᐅᑦ ᐊᒻᒪ ᓴᓪᓕᕐᒥᐅᑦ, ᐅᓪᓗᖃᑦᑎᐊᕆᑦᑎ.  

 

ᐅᓪᓗᒥ ᓇᖏᖅᓯᔾᔪᑎᖃᖅᑐᖓ ᐃᓕᑕᖅᓯᔪᒪᓪᓗᖓ 

ᐃᓄᐃᑦ ᐱᔪᓐᓇᕐᓂᖏᑦ ᐊᔪᓐᖏᓐᓂᖏᓐᓂᒃ ᑕᐃᓐᓇ 

ᐱᓕᕆᒋᐊᕌᖓᒦᓛᒃ ᐃᓄᐃᑦ 

ᐊᔪᓐᖏᑦᑐᐊᓘᖃᑦᑕᕐᒪᑕ.  

 

ᐃᓐᓇᕆᔭᕗᑦ ᕋᐃᒪᓐ ᓂᖏᐅᑦᑎᐊᖅ ᐋᑐᕚᒦᑎᓪᓗᒍ 

ᐃᑲᔪᖅᑕᐅᓪᓗᑎᒃ ᐃᓄᐃᓐᓇᕐᓄᑦ 

ᑎᑭᑦᑐᓐᓇᓚᐅᕐᒪᑕ, ᑎᑭᑦᑐᓐᓇᓚᐅᕐᒪᑦ ᓴᓪᓕᕐᒧᑦ 

ᕕᕗᐊᕆ 21ᖑᑎᓪᓗᒍ ᑕᐃᒃᑯᐊ ᐃᑲᔪᓚᐅᖅᑐᐃᑦ 

ᑕᒪᕐᒥᒃ ᖁᔭᓐᓇᒦᒃ. 

ᐊᒻᒪ ᐅᖃᐅᔾᔨᖃᑦᑕᓚᐅᖅᑐᐃᑦ ᐅᕙᓐᓂᒃ 

ᐃᑲᔪᖅᑐᐃᖁᔨᓪᓗᑎᒃ ᖁᔭᓐᓇᒦᒃᑲᓐᓂᕆᕙᒃᑲ. 

ᖁᔭᓐᓇᒦᒃ ᐅᖃᖅᑎᑦᑎᔨ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᓇᑦᑎᓕᖕᒧᑦ, ᒥᔅᑕ ᖂᑭᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 055 - 6(1): 

ᖁᔭᓕᓂᖅ ᐊᑭᓕᖅᓱᖅᑕᐅᓇᑎᒃ 

ᐃᑲᔪᖃᑦᑕᖅᑐᓄᑦ 

ᓄᕙᖕᓇᕐᔪᐊᖅᑕᖃᖅᑎᓪᓗᒍ (ᖂᑭᐊᖅ)  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᖁᔭᓐᓇᒦᕈᒪᑕᐃᓐᓇᖅᑲᐅᔭᒃᑲ ᓂᕈᐊᖅᑎᒃᑲ 

ᑕᓗᕐᔪᐊᕐᒥ ᑰᒑᕐᔪᖕᒥᓗ. ᐃᑲᔪᓚᐅᕐᒪᑕ 

ᓂᐅᕕᕐᕕᓕᐊᖃᑦᑕᓚᐅᖅᑐᑦ 

ᐃᓄᑑᔭᕆᐊᖃᓚᐅᖅᑐᓄᑦ.  

 

ᐱᔭᕇᑦᑎᐊᖅᐳᓯ, ᐃᑲᔪᖃᑎᒌᑦᑎᐊᓚᐅᕋᔅᓯ 



ᕿᑎᖅᑰ, ᒫᑦᓯ 10, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

192 

ᐃᓄᐃᑦ ᐃᓕᖅᑯᓯᕆᖕᒪᒍ ᐃᑲᔪᖃᑦᑕᕐᓂᖅ, 

ᖁᔭᒋᔪᒪᑐᐃᓐᓇᖅᑕᒃᑲ ᓂᕈᐊᖅᑎᒃᑲ, ᐃᓚᔮᑎᑦ, 

ᐱᖃᓐᓇᕆᔭᑎᓪᓗ ᐃᑲᔪᓚᐅᕋᕕᒋᑦ. 

ᑕᐃᒪᐃᓕᐅᖏᓐᓇᕆᑦᑎ. ᑖᓐᓇ ᐃᓄᐃᑦ ᐱᐅᓯᖓ 

ᐱᐅᖕᒪᑦ.  

 

ᖁᔭᒋᑦᑎᐊᖅᐸᔅᓯ ᐊᑐᓂ ᐊᑕᖏᕐᓗᓯ 

ᐃᑲᔪᖃᑦᑕᐅᑎᓚᐅᕆᔅᓯ. ᐃᓚᖏᑦ ᓇᖕᒥᓂᖅ 

ᓂᐅᕕᕆᐊᕈᓐᓇᓐᖏᒻᒪᑕ ᐃᓄᑑᔭᕆᐊᓖᑦ 

ᐊᓂᑦᑕᐃᓕᓪᓗᑎᒃ. ᐃᑲᔪᖅᑕᐅᔪᒪᔭᕌᖓᑕ 

ᐃᑲᔪᖅᑕᐅᖃᑦᑕᕐᒪᑕ ᖁᔭᒋᔭᐃᓐᓇᕆᕙᔅᓯ. 

ᑲᔪᓰᓐᓇᕆᔅᓯ ᑖᔅᓱᒥᖓ ᐃᑲᔪᖃᑎᒌᖕᓂᕐᒧᑦ ᐃᓄᐃᑦ 

ᐃᓕᖅᑯᓯᕆᖕᒪᒍ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ ᒥᔅᑕ ᖃᕝᕕᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 056 - 6(1): 

ᓇᓪᓕᐅᓐᓂᖅᓯᐅᑦᑎᐊᖁᔨᓂᖅ ᐸᓂᒥᓂᒃ 

(ᖃᕝᕕᒃ)  

ᖃᕝᕕᒃ: ᓇᑯᕐᒦᒃ. (ᑐᓵᔨᑎᒍᑦ) ᐅᓐᓄᓴᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ.  

 

(ᑐᓵᔨᑎᒎᕈᓐᓃᖅᑐᖅ) ᐅᓪᓗᒥ ᓇᓪᓕᐅᑎᔪᖃᕋᑦᑕ 

ᐊᕐᓇᕋᓗ, ᐃᓅᓕᕐᕕᓯᐅᒋᐊᖃᖅᑐᒍᑦ ᐸᓂᒋᔭᑦᑎᓐᓂᒃ 

ᓯᑕᒪᓂᒃ ᐸᓂᖃᕋᑦᑕ, ᓄᑲᑦᓯᐹᖁᑎᒋᔭᕗᑦ ᐅᓪᓗᒥ 

ᓯᑕᒪᐅᔪᖅᑐᓂᒃ ᐅᑭᐅᖅᑖᖅᑐᖅ.  

 

ᐅᖃᖅᑎ, ᐸᓂᕗᑦ ᐃᓅᓕᕐᕕᓯᐅᖅᑐᖅ ᐊᓈᓇᒪ 

ᐊᓈᓇᒋᓚᐅᖅᓯᒪᔭᖓᓂᒃ ᓴᐅᓂᖃᕐᒪᑦ 

ᐅᕙᖓᑦᑕᐅᓕ ᐊᓈᓇᒪ ᐊᑖᑕᒋᓚᐅᖅᓯᒪᔭᖓᓂᒃ 

ᓴᐅᓂᖃᕋᒪ. 

ᐊᐃᑉᐹᐱᕇᕈᒐᑦᑕ ᐸᓂᒐᓗ ᓇᓪᓕᕆᓪᓚᕆᑦᓱᒍ 

ᐅᐱᕆᓪᓚᕈᑦᓱᕉᕋᒃᑯ, ᓇᓪᓕᕈᓱᕋᓗᐊᖅᑐᖓ 

ᐊᔾᔨᕇᒃᑲᐃᓂᒃᑯᑦ ᕿᑐᕐᖓᑎᓐᓂᒃ.  

 

ᑲᑎᒪᔨᐅᖃᑎᒃᑲ, ᐃᓅᓕᕐᕕᓯᐅᑦᓯᐊᖁᓚᐅᕐᓚᕗᑦ 

ᐊᒻᒪᓗ ᐅᓪᓗᓂᒃ ᐊᒥᓱᓂᒃ ᖃᐅᔪᓂᒃ 

ᖃᓄᐃᓐᖏᓯᐊᖁᓪᓗᒍ. ᐅᓪᓗᒥ 

ᐃᓅᓕᕐᕕᓯᐅᑦᓯᐊᓚᖓᕗᑎᑦ ᕉᔅ ᓕᓐᑕ ᒪᓐᖏ 

ᐃᓄᒃᑕᓗᒃ. ᓇᑯᕐᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᖁᑦᑎᒃᑐᒧᑦ ᒪᓕᒐᓕᐅᖅᑎ, ᒥᔅᑕ ᑕᐃᕕᑦ ᐊᕿᐊᕈᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 057 - 6(1): 

ᖁᔭᓕᓂᖅ ᕿᓂᖅᑎᓂᒃ ᐊᐅᓱᐃᑦᑐᒥ 

(ᐊᕿᐊᕈᖅ, ᑕ)  

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᐅᖃᖅᑎᑦᑎᔨ, ᐅᓪᓗᒥᐅᔪᖅ 

ᐊᐅᓱᐃᑦᑐᕐᒥ ᕿᓂᖅᑎᐅᔪᑦ ᖁᔭᓐᓇᒦᕈᒪᓪᓗᒋᑦ 

ᐱᓕᕆᔭᕆᐊᖃᓚᐅᕐᒪᑕ ᑕᐃᑲᓂ ᔮᓄᐊᕆ 

6ᖑᑎᓪᓗᒍ. ᑖᓐᓇ ᐅᓪᓗᖅ ᐊᒃᓱᐊᓗᒃ ᐃᓚᑦᑎᓐᓄᑦ 

ᓇᓗᓈᕿᑲᐃᓐᓇᓚᐅᕋᑦᑕ ᑖᓐᓇ ᐊᖓᔪᖅᑎᖅᐹᕗᑦ 

ᐊᖓᔪᒐ ᓇᑦᑎᕋᓱᒋᐊᖅᓯᒪᓪᓗᓂ ᐅᑎᓐᖐᓐᓇᓕᕐᒪᑦ.  

 

ᑖᒃᑯᐊ ᕿᓂᖅᑏᑦ ᕿᓂᕆᐊᑲᐅᖅᑐᖅᓱᑎᒃ ᑕᐃᑯᖓ 

ᓇᑦᑎᕋᓱᒋᐊᕐᕕᒋᓯᒪᔭᖓᓄᑦ ᓯᑭᑑᑉ ᐃᓂᖏᑦ 

ᐃᒫᖅᓯᒪᓪᓗᑎᒃ ᑐᒥᖃᕐᓇᓂᓗ, ᑕᐃᒪᓐᓇᐃᑎᓪᓗᒍ 

ᖁᓚᕐᓇᖅᑐᒦᓯᑲᐅᑎᒋᓚᐅᕋᑦᑕ. ᖃᐅᔨᒪᑦᑎᐊᖅᓱᑕ 

ᑕᒪᓐᓇ ᓯᓚ ᓂᒡᓚᓱᖕᓂᖓ 

ᑖᖏᓐᓇᕐᓂᖓᓗ ᖁᓚᓕᖅᓯᒪᓕᓚᐅᕋᓗᐊᕋᑦᑕ.  

 

ᐊᒻᒪᓗ ᑐᑭᓯᐊᒪᓪᓗᑕ ᑖᓐᓇ ᐊᖑᓇᓱᖕᓂᖅ 

ᐊᑦᑕᕐᓇᖅᑐᒦᖏᓐᓇᐅᔭᕐᓇᕐᒪᑦ. ᑕᐃᒪᓐᓇᐃᑎᓪᓗᒍ 

ᐊᖑᓇᓱᒃᑎᒻᒪᕆᔾᔪᐊᕌᓗᐃᑦ ᐃᓛᓐᓂᒃᑯᑦ 

ᐊᓯᐅᔨᖃᑦᑕᖅᑕᕗᑦ ᑕᐃᒪᓐᓇ. ᑭᓯᐊᓂ ᑖᒃᑯᐊ 

ᕿᓂᖅᑎᑯᓗᐃᑦ ᑕᐃᑯᖓ ᐅᑎᖅᓱᑎᒃ 

ᐃᖅᑲᖅᑕᕋᓱᓕᖅᓱᑎᒃ ᐃᓚᖏᑦ ᑕᒪᐅᖓ 

ᐊᐳᑎᖃᕐᔫᒥᔪᒧᑦ ᕿᓂᕆᐊᓕᖅᓱᑎᒃ 

ᑐᒥᑐᖃᓐᖏᒃᑲᓗᐊᕐᒪᒃᑭᐊᖅ. 

 

ᑐᒥᓯᔪᐊᐃᓐᓅᖕᒪᑕ ᑐᓴᖅᑎᑕᐅᒐᑦᑕ ᖃᓱᑉᐹᓪᓕᖅᓱᑕ 

ᑐᔅᓯᐊᖏᓐᓇᖅᓱᑕᐅᓚᐅᕋᑦᑕ, ᐊᓱᐃᓪᓛᕋᐃᓐᓄᒃ 

ᑕᐃᑯᖓ ᐃᒡᓗᕋᓛᖅᑕᖃᕐᒪᑦ ᑕᐃᑲᓂ ᐃᒡᓗᕋᓛᕐᒥ 

ᐸᓂᖅᓰᓕᖅᑐᖅ ᐊᓐᓄᕌᖏᓐᓂᒃ 

ᓇᓂᔭᐅᓚᐅᖅᓯᒪᒻᒪᑦ. ᑕᐃᑯᖓᓗ ᐊᐅᓱᐃᑦᑐᕐᒧᑦ 

ᐅᑎᑦᑎᑕᐅᓪᓗᓂ. ᐊᒃᓱᐊᓗᒃ ᖁᔭᓕᓂᕐᒧᑦ 

ᑎᑭᑎᑕᐅᑳᓪᓚᓚᐅᕋᑦᑕ.  

 

ᑖᒃᑯᐊ ᐃᓚᒌᒃᑎᒎᔪᒍᑦ ᑖᒃᑯᐊ ᕿᓂᖅᑏᑦ: 

ᖃᕙᕙᐅᖅ ᕿᒍᑦᑕᖅ, ᐹᓪ ᖃᒪᓂᖅ, ᑭᐊᕆ ᓄᐊ, 

ᔭᕗᕆ ᖃᐅᓐᓇᖅ, ᓇᐃᑕᓐ ᖃᐅᓐᓇᖅ, ᔭᓯ 

ᓂᖏᐅᖅ, ᓈᑕᓇᐃ ᓂᖏᐅᖅ, ᑯᕆᔅᑕᓐ ᑯᕆᔅᑕᓐᓴᓐ, 

ᒪᐃᑯᓪ ᑲᒃᑭᒃ, ᔭᐃᐱᑎ ᐲᑕ ᐊᒻᒪᓗ ᓚᐃᓴ 

ᓂᖏᐅᖅ ᐊᒻᒪᓗ ᒫᑎ ᑯᓪᓗᕈᖅᑐᖅ ᑖᒃᑯᐊ 

ᕿᓂᖅᑎᓂᒃ ᑲᒪᔨᐅᓲᑦ ᐊᒻᒪᓗ ᓄᓇᕗᒻᒥ 

ᕿᓂᖅᑎᐅᒋᔭᐅᖃᑦᑖᑦ ᕿᓂᖅᑎᒃᑯᑦ ᑕᒫᓃᑦᑐᑦ. 

 

ᓇᓗᓇᑦᑎᐊᖃᑦᑕᕐᒪᐃᓛᒃ ᑖᓐᓇ ᐊᐅᓪᓚᖅᓯᒪᓂᖅ 

ᑭᓯᐊᓂ ᐸᖅᑭᔭᐅᓂᖃᑦᑕᕐᒥᒻᒪᑦ ᑕᐃᓐᓇ 

ᐸᖅᑭᑦᓯᖃᑦᑕᖅᑐᖅ ᖁᔭᓐᓇᒦᕈᒪᕙᕋ ᐊᒻᒪᓗ ᑖᒃᑯᐊ 

ᕿᓂᖅᑎᐅᔪᐃᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐃᖃᓗᒃᑑᑦᑎᐊᕐᒧᑦ ᒪᓕᒐᓕᐅᖅᑎ, ᒥᔅ ᒍᕌᔅ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 058 - 6(1): 

ᖁᔭᓕᓂᖅ ᓄᖅᑲᕐᓂᐅᓴᔪᒥᒃ Hᐋᒻᒪᓚᒃᑯᑦ 

ᐊᓪᓚᑦᑎᖓᓂᒃ ᐃᖃᓗᒃᑑᑦᓯᐊᕐᒥ (ᒍᕌᔅ)  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐅᖃᖅᑎ ᐅᓪᓗᒥ ᓇᖏᖅᓯᕗᖓ 

ᐅᖃᐅᓯᖃᕈᒪᓪᓗᖓ ᕼᐋᒪᓚᒃᑯᑦ ᐊᓪᓚᒃᑎᖓ ᒪᐅᓚ 

ᓕᒧᓰᓐ, ᑕᐃᓐᓇ ᐊᐅᓪᓚᕐᓂᐊᓕᕐᒪᑦ ᓄᓇᓕᖕᓂ 

2016ᒥᓂᑦ ᑕᐃᑲᓃᑦᑐᓂ ᑖᓐᓇ 

ᐱᐅᓯᕚᓪᓕᖅᑎᑦᑎᓇᓱᒃᖢᓂ ᐃᖃᓗᒃᑑᑦᑎᐊᕐᒥ.  

 

ᐅᖃᖅᑎ, ᒥᔅ ᓕᒧᓰᓐ ᐱᔨᑦᑎᕋᓱᓲᖅ ᐊᓯᖏᓐᓂᓗ 

ᓄᓇᓕᖕᓂ ᓄᓇᕗᒻᒥ 40ᓂᒃ ᐊᕐᕌᒎᓗᐊᖅᑐᓂ 

ᐃᑲᓗᒃᑑᑦᑎᐊᖅ ᐃᑲᕐᕋᒐᓴᒻᒪᕆᖕᓂᒃ 

ᐃᖅᑲᓇᐃᔭᖃᑦᑕᕐᓂᖓᓄᑦ ᑖᒃᑯᓄᖓ 

ᐊᓪᓚᕝᕕᓕᕆᓂᖏᓐᓂ ᑲᑎᒪᔨᒃᑯᑦ. ᑖᓐᓇ 

ᐊᓯᔾᔩᑦᑎᐊᕋᓱᖕᓂᖓ ᓄᓇᓕᖕᓄᑦ ᓄᑖᓂᒃ 

ᖁᕕᐊᓇᖅᑐᓂᒡᓗ ᐱᒋᐊᖅᑎᑦᑎᓚᐅᕐᒪᑦ, 

ᐱᐅᓯᕚᓪᓕᖅᑎᑦᑎᓪᓗᓂ. ᓄᓇᓕᑦᑎᐊᕙᒃᐳᑦ 

ᐱᐅᓯᕚᓪᓕᖁᓪᓗᓂᐅᒃ. 

 

ᐅᖃᖅᑎ, ᓄᓇᓖᑦ ᑕᐅᔅᓱᒪ ᓴᓐᖏᔪᒻᒪᕆᖕᒥᒃ 

ᐊᓪᓚᒡᕕᓕᓪᓗᓂ ᒥᔅ ᓕᒧᓰᓐ 

ᐱᓕᕆᐊᕆᖃᑦᑕᖅᓯᒪᕗᖅ ᑎᓕᔭᐅᖅᑐᓂ ᑲᑎᒪᔨᒃᑯᑦ 

ᒪᒃᑯᑦᑐᓂᒃ ᐱᓂᖅᓴᒻᒪᕆᐅᓚᐅᕐᒪᑦ ᑖᒃᑯᐊ 

ᓯᕗᓕᖅᑎᑦ ᐃᓕᕝᕕᒋᓚᐅᖅᑐᑦ ᐊᑐᓕᖅᑎᑦᑎᓪᓗᓂ 

ᓈᒻᒪᔪᒻᒪᕆᖕᒥᒃ ᐸᕐᓇᐅᑎᑦ ᐊᒻᒪᓗ ᒪᐃᔭ ᒪᒃᑯᒃᑐᓂᒃ 

ᐅᖃᐅᔾᔨᒋᐊᖅᑐᓂ ᐃᓐᓇᕐᓄᓪᓗ.  

 

ᑮᓇᐅᔭᑖᖅᑎᑦᑎᓇᓱᓚᐅᖅᖢᓂᓗ ᐊᓐᓂᑭᑦᑐᕐᕕᒃ 

ᐊᖅᑯᑏᓪᓗ ᖄᓕᖅᓱᖅᑕᐅᒃᑲᓐᓂᖏᓐᓂᒃ ᐊᒻᒪᓗ 

ᐃᑦᑕᕐᓂᓴᓕᕆᕝᕕᐅᑉ ᒥᕐᖑᐃᖅᓯᕐᕕᒃ. ᑖᓐᓇ 

ᓴᓇᐅᒐᕐᕕᒃ, ᐊᓈᓇᐅᑉ ᓯᓂᒃᑕᕐᕕᖓ, 

ᐅᓇᑕᓐᖑᐊᕐᕕᖕᒥᓗ ᐊᒻᒪᓗ ᐋᖅᑭᖕᓂᕐᒧᑦ. ᐊᒻᒪᓗ 

ᐊᐅᓪᓚᐅᔾᔨᖃᑦᑕᕐᓂᕐᒧᑦ ᑖᒃᑯᐊᓗ ᐊᖑᑕᐃᓪᓗ 

ᕿᒫᕝᕕᖓᓄᑦ, ᑖᓐᓇᓗ ᒪᒃᑯᒃᑐᒃᑯᕕᖕᒧᑦ ᑖᓐᓇ 

ᑐᑭᒧᐊᒃᑎᑕᐅᓪᓗᓂ. ᐃᖅᑲᓇᐃᔭᖅᑎᑦ ᑖᒃᑯᐊ 

ᐊᑕᐅᖅᑎᒃᑯᑦ ᐱᓕᕆᐊᖑᔪᓐᓇᓚᐅᕐᒪᑕ ᑖᒃᑯᐊᓗ 

ᕼᐋᒪᓚᒃᑯᑦ ᐅᓪᓗᑕᒫᑦ ᖄᒃᑲᓐᓂᐊᒍᑦ.  

 

ᒥᔅ ᓕᒧᓰᓐ ᖁᔭᒋᒃᑲᓐᓂᕈᒪᓪᓗᒍ 

ᐱᓕᕆᔪᒪᑦᑎᐊᕐᓂᖓᓄᑦ ᐊᒻᒪᓗ ᐃᓅᑦᑎᐊᕐᓂᕐᒧᑦ 

ᐃᑲᔪᓲᖅ. ᑕᐃᒪᓕ ᐊᐅᓚᑦᑎᔪᑦ ᓄᓇᕗᒻᒥ 

ᑲᑐᔾᔨᖃᑎᒌᖏᓐᓄᑦ ᕼᐋᒪᓚᑦ ᑕᐃᒪ 

ᐱᓕᕆᖃᑎᖃᑦᑎᐊᕈᓐᓇᓚᐅᖅᐳᒍᑦ. ᖁᔭᓐᓇᒦᒃ 

ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐃᖃᓗᐃᑦ-ᓂᐊᖁᓐᖒᒧᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 059 - 6(1): 

ᖁᔭᓕᓂᖅ ᐋᓕᒃᔅ ᕙᓚᐅᕆᑎᒥᒃ (ᐊᕿᐊᕈᖅ, 

ᐸ)  

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᖁᔭᓐᓇᒦᖃᑕᐅᒍᒪᕐᔪᐊᕋᒪ ᑖᓐᓇ 

ᒪᓕᒐᓕᐅᖅᑎ ᖁᑦᑎᒃᑑᑉ ᐅᖃᐅᓯᕆᖅᑲᐅᔭᖓ 

ᓇᒻᒥᓂᖅᑕᐅᖅ ᐊᑦᑐᖅᑕᐅᓯᒪᒐᒪ ᑖᔅᓱᒧᖓ, 

ᐱᒋᐊᕈᑎᒋᒍᒪᖅᑲᐅᒐᒃᑯ ᖁᔭᓐᓇᒦᒃ ᐃᓕᓴᕆᔭᐅᒻᒪᑕ 

ᑖᓐᓇ.  

 

ᐅᖃᖅᑎᑦᑎᔨ, ᐅᓐᓄᓴᐅᔪᕐᓕ ᐃᓕᓴᕆᒍᒪᒻᒥᒐᒃᑯ 

ᑕᕝᕙᓂ ᐃᖃᓗᓐᓂ ᓇᒻᒥᓂᖃᖅᑐᖅ ᐋᓚᒃᔅ 

ᕙᓚᐅᕆᑎ ᐅᑭᐅᖅᑕᖅᑐᕐᒥ ᐊᐅᓪᓛᖅᑎᑦᑎᔨ, ᑖᓐᓇ 

ᐋᓚᒃᔅ ᕙᓚᐅᕆᑎ ᐃᓄᐃᑦ ᐃᓕᖅᑯᓯᖏᓐᓂᒃ 

ᒪᒃᑯᒃᑐᓄᑦ ᓱᕈᓯᓄᑦ ᐊᔅᓱᐊᓗᒃ ᓴᖅᑭᓯᒪᒻᒪᑦ 

ᓄᓇᓕᑦᑕ ᐃᓗᐊᓂ. ᑖᒃᑯᐊ ᓄᓇᓕᑦᑕ ᐃᓗᐊᓂ 

ᐊᐅᓪᓛᖅᑎᑦᑎᖃᑦᑕᕐᒪᑦ ᑖᒃᑯᐊ ᐊᒥᓱᐃᑦ 

ᐊᐅᓪᓚᕈᓐᓇᓐᖏᑦᑐᓂᒃ. 

 

ᐅᖃᖅᑎᑦᑎᔨ, ᒫᓐᓇᒧᑦ ᐊᕐᕌᒍᕆᕋᑖᑦᑎᐊᓚᐅᖅᑕᕗᑦ 

ᐊᑐᖅᓯᒪᓕᖅᑕᕗᑦ 108ᓂᒃ ᒪᒃᑯᒃᑐᓂᒃ 

ᐃᓕᓴᐃᖃᑦᑕᖅᓯᒪᓕᖅᐳᖅ ᑖᒃᑯᐊ ᐃᖃᓗᐃᑦ 

ᓂᐊᖁᓐᖒᒥ ᑭᒡᒐᖅᑐᖅᑕᒃᑲ ᐊᒥᓱᐃᑦ 

ᑕᕝᕙᓐᖔᖅᓯᒪᓪᓗᑎᒃ. ᖁᔭᓐᓇᒦᕈᒪᑦᑎᐊᖅᐸᕋ ᑖᓐᓇ 

ᐃᓄᓕᕆᔨᒃᑯᑦ ᒥᓂᔅᑕᖓ ᐃᑲᔪᖃᑦᑕᕐᒪᑕ ᑖᒃᑯᓂᖓ 

ᐊᓐᒪ ᑲᑭᕙᒃ ᑲᑐᔾᔨᖃᑎᒌᖏᑦ ᓴᖅᑮᓯᒪᒻᒪᑕ ᑕᒪᒃᑯᐊ 

ᐃᓕᓴᖅᑕᐅᒍᓐᓇᕐᓃᑦ ᐃᓄᐃᑦ ᓴᓐᖏᓂᖏᓐᓂᒃ 

ᐃᓕᖅᑯᓯᖏᓐᓂᒃ ᑖᒃᑯᐊ ᐃᓐᓇᕐᓂᒃ ᓱᕈᓯᕐᓄᑦ 

ᑲᔪᓰᓐᓇᕆᐊᖃᕐᒪᑦ, ᑖᓐᓇ ᐅᓪᓗᒥᐅᔪᖅ ᐋᓚᒃᔅ 

ᕙᓚᐅᕆᑎ ᐃᓕᓴᕆᒍᒪᑦᑎᐊᕋᒃᑯ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐊᑎᖁᑎᖃᕈᓐᓃᕋᒪ 

ᑎᑎᕋᖅᓯᒪᔪᓂᒃ, ᑭᖑᓪᓕᕐᒧᑦ ᓅᒋᐊᑲᐃᓐᓇᖅᑕ. 

ᓈᓴᐅᑎᓕᒃ 4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ. 

ᓈᓴᐅᑎᖓ 5. ᒪᑐᓯᒪᒐᑦᑕ ᑕᖅᑲᐅᖓ 

ᐳᓛᖅᑕᐅᒋᐊᖃᓐᖏᓐᓇᑦᑕ 

ᐳᓛᕆᐊᖅᓯᒪᔪᖃᓐᖏᑦᑐᖅ 

6ᖓᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ 

ᐊᐱᖅᑯᑏᑦ, ᒪᓕᒐᓕᐅᖅᑎ ᐅᖅᑯᕐᒥᐅᒻᒧᑦ, ᒥᔅ 

ᕿᓕᖅᑎ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 038 - 6(1): ᓄᑖᖅ ᐋᓐᓂᐊᕕᒃᓴᖅ 

ᕿᑭᖅᑕᕐᔪᐊᕐᒧᑦ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ ᐅᖃᖅᑎ. ᐅᓪᓗᒃᑯᑦ 

ᓄᓇᕗᒻᒥᐅᑦ, ᐊᓕᐊᓇᐃᑦ ᐅᓪᓗᑯᓗᑦ 

ᑖᓐᓇᐅᓕᕐᒥᔪᖅ ᖁᔭᓕᖃᑕᐅᒋᕗᖓ.  

 

ᐅᓇ ᑐᕌᖅᑐᖅ ᓂᓪᓕᐅᑎᒋᔪᒪᓪᓗᒍ ᐅᖃᖅᑎ, 

ᑖᔅᓱᒧᖓ ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ.  

 



ᕿᑎᖅᑰ, ᒫᑦᓯ 10, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ, ᓂᓪᓕᐅᑎᒋᒍᒪᒐᒃᑯ ᓇᖏᖅᓯᔾᔪᑎᒋᔭᕋ 

ᕿᑭᖅᑕᕐᔪᐊᖅ ᐋᓐᓂᐊᕕᒃ ᐋᓐᓂᐊᕕᐅᑉ ᒥᔅᓵᓄᑦ 

ᑖᓐᓇ ᑐᓴᐅᒪᔭᐅᑦᑎᐊᕐᒪᑦ, 

ᑐᓴᐅᒪᑎᑦᑎᔾᔪᑕᐅᓯᒪᒻᒪᓪᓗ ᑕᐃᑲᓐᖓᑦ 

ᕿᑭᖅᑕᕐᔪᐊᒥᑦ ᐱᑐᖃᐅᓕᕐᓂᖓᓂᒃ. 

ᐱᑐᖃᐅᓂᖅᐹᖑᖃᑕᐅᓕᖅᑐᓂᓗ ᓄᓇᕗᒻᒥ. 

ᑕᐃᑲᓂ ᓴᓇᔭᐅᓚᐅᖅᓯᒪᔪᒥᓂᐅᓪᓗᓂ 

ᓇᑉᐸᖅᑕᐅᓪᓗᓂ 1972 ᐊᒻᒪ 

ᓴᓇᔭᐅᒋᐊᓕᖅᑭᒋᐊᖅᑐᓂ 

ᓄᑖᕈᖅᑎᑕᐅᒋᐊᖃᑦᑕᖅᓯᒪᔪᖅ 1981 ᐊᒻᒪ 1992.  

 

ᐅᖃᖅᑎ, ᑖᓐᓇ ᒥᓂᔅᑕ ᖃᓄᐃᓕᖓᓕᕐᒪᖔᑦ 

ᑐᓴᖅᑎᑦᑎᒋᐊᒃᑲᓐᓂᕈᓐᓇᖁᓪᓗᒍ ᓂᓪᓕᐅᑎᒋᕙᕋ 

ᐋᓐᓂᐊᕕᔅᓴᒥᒃ ᑭᓐᖒᒪᑦᑎᓂᖅ ᑖᓐᓇ 

ᐱᓕᕆᐊᖑᕙᓪᓕᐊᖃᑦᑕᖅᓯᒪᒐᓗᐊᖅᑎᓪᓗᒍ 

ᓴᓇᔭᐅᒍᒫᕐᓂᐊᕈᒪᓯᒪᓂᖓ ᑎᑎᖅᑐᕋᖅᑕᐅᓂᒃᑯᓪᓗ. 

ᖃᓄᐃᓕᖓᓂᖃᓕᕐᒪᖔᑦ ᕿᑭᖅᑕᕐᔪᐊᕐᒨᖓᔪᖅ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ 

ᐋᓐᓂᐊᖅᑕᐅᓕᓕᕆᓂᕐᒧᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎ, ᒪ’ᓇ 

ᒪᓕᒐᓕᐅᖅᑎ ᐊᐱᖅᓱᕋᕕᑦ, ᐃᓛᒃ ᐊᐱᖅᓱᕐᒪᑦ 

ᒪ’ᓈᖅᐸᕋ. ᐄ, ᑖᒻᓇ ᕿᑭᖅᑕᕐᔪᐊᕐᒥ ᐋᓐᓂᐊᕐᕕᒃ 

ᐱᑐᖃᐅᓪᓗᐊᕐᓂᖓ ᖃᐅᔨᒪᑦᓯᐊᒐᕗᑦ ᐊᒻᒪ 

ᐊᓐᓂᐊᕐᕕᓗᒃᑖᑦ ᓄᑖᓐᖑᖅᑎᖅᑕᐅᔭᕆᐊᖃᕐᓂᖏᑦ 

ᑕᑯᑉᓗᒋᑦ ᑖᓐᓇ ᕿᑭᖅᑕᕐᔪᐊᕐᒥᒃ ᐋᓐᓂᐊᕐᕕᒃ ᒫᓐᓇ 

ᓯᕗᓪᓕᖅᐸᐅᑎᑕᕗᑦ ᓴᓇᔭᐅᔭᕆᐊᖃᖅᑐᓕᒃᑖᓂᒃ, 

ᕿᑭᖅᑕᕐᔪᐊᒥ ᑕᐃᓐᓇ ᐋᓐᓂᐊᕐᕕᒃ 

ᓯᕗᓪᓕᐅᑎᑕᐅᖕᒪᑦ ᖃᐅᔨᒪᖁᑉᓗᒍ ᒪᓕᒐᓕᐅᖅᑎ. 

 

ᑕᐃᒪ ᐸᕐᓇᒃᑕᐅᒋᐊᓚᐅᖅᓯᒪᖕᒪᑦ ᑖᒻᓇ ᐱᓕᕆᐊᖅ 

2014-15ᖑᓚᐅᖅᓯᒪᑎᖦᖢᒍ ᐊᒻᒪᓗ ᑕᐃᒪᓐᖓᑦ 

2014-15ᒥᑦ ᐱᓕᕆᐊᖅ 

ᐸᕐᓇᒃᑕᐅᕙᓪᓕᐊᕆᐊᓕᓚᐅᖅᓯᒪᑉᓗᓂ, 

ᖃᑉᓗᓈᑎᑐᑦ ᐸᕐᓇᐅᒐᓕᐅᕈᑎᒋᔭᐅᓂᐅᑉ ᐃᓗᓂᐊ 

ᐱᓕᕆᐊᖑᓕᓚᐅᖅᑑᒐᓗᐊᖅ. ᒫᓐᓇ ᑭᓯᐊᓂ 

ᐱᓕᕆᖃᑎᒋᒐᑉᑎᒍᑦ ᓄᓇᓕᖕᓂ ᒐᕙᒪᒃᑯᓐᓂᓗ 

ᐱᔨᑦᑎᕋᖅᑏᑦ ᑕᒪᒃᑯᐊ ᐊᑭᑐᔫᑎᑦ ᒥᒃᓵᓄᑦ.  

ᑖᒻᓇ ᕿᑭᖅᑕᕐᔪᐊᕐᒥ ᐋᓐᓂᐊᕐᕕᒃ ᖃᐅᔨᒪᒐᑉᑎᒍᑦ, 

ᖃᑉᓗᓇᐅᔭᓚᐅᕐᓚᖓᐃᓛᒃ (ᑐᓵᔨᑎᒍᑦ) ᐋᓐᓂᐊᕕᒃ 

ᐃᓪᓗᐃᑦ ᒪᓕᒐᖏᓐᓄᑦ ᐋᓐᓂᐊᕖᑦ ᒪᓕᒐᖏᓐᓂᒃ 

ᒪᓕᑦᑎᐊᕈᓐᓇᐃᓪᓕᒻᒪᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᓯᕗᓪᓕᖅᐹᖅ ᐃᓚᒋᐊᕈᑏᑦ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐅᖃᖅᑎ, ᖁᔭᓐᓇᒦᓪᓗ 

ᑐᑭᓯᓇᖅᓯᑎᓪᓚᕆᒃᑲᕕᐅᒃ ᑖᓐᓇ 

ᐊᐱᖅᑯᑎᒋᔪᒪᓯᒪᒐᒃᑯ.  
 

ᐅᖃᖅᑎ, ᐃᓛᒃ ᐅᖃᒃᑲᓐᓂᑐᐃᓐᓇᕈᒪᑦᑎᐊᕋᒃᑯ 

ᑭᓐᖒᒪᒐᑦᑎᒍᑦ ᐱᔾᔪᑎᒋᓪᓗᒍ. ᑖᓐᓇ ᓄᑖᒥᒃ 

ᐋᓐᓂᐊᕕᒃᑖᕆᐊᖃᓕᕐᓂᖅ ᐱᔾᔪᑎᒋᓪᓗᒍ. ᒪᒃᑯᐊ 

ᐊᕐᕌᒍᑦ 30 ᐅᖓᑖᓄᑦ ᑕᕝᕙᓂ ᐊᑯᕐᖓᓂ 

ᐊᑯᓂᒻᒪᕆᒃ ᐃᓛᒃ ᓴᓇᔭᕆᐊᖃᓪᓚᕆᓐᓂᖓ 

ᑭᖒᒪᓇᕐᓂᖓ ᑕᐃᒪᐃᓯᒪᒻᒪᑦ ᕿᑭᖅᑕᕐᔪᐊᑉ 

ᐋᓐᓂᐊᕕᖓᓅᓕᖓᔪᖅ. 
 

ᑖᓐᓇ ᓄᓇᓕᒃ ᐅᖃᐅᓯᕆᒃᑲᓐᓂᕈᒪᑐᐃᓐᓇᕆᓪᓗᒍ 

ᐃᓄᖏᑦ, ᐃᓐᓄᐹᓪᓕᖅᓯᒪᓂᑯᓪᓚᕆᐅᓯᒪᓕᕐᖓᑦ 

ᑕᐃᒪᓐᖓᓂᑦ ᐸᕐᓇᑦᑕᐅᓂᖅ ᑭᓐᖔᒪᑦᑎᓂᖅ 

ᐊᖏᖅᑕᐅᕙᓪᓕ ᐃᖏᕐᕋᕙᓪᓕᐊᓕᖅᑎᓪᓗᒍ ᑕᒪᓐᓇ 

ᐸᕐᓇᓂᒃᑯᑦ ᐊᑭᔪᑐᖅᓯᐅᑎᑎᒍᑦ, ᐅᓪᓗᒥᐅᓕᖅᑐᒧᑦ 

ᐃᕕᖅᑎᓯᒪᓐᖏᓪᓚᕆᓐᓂᖓ ᓇᓗᓇᕈᓐᓃᖅᓯᒪᒻᒪᑦ 

ᐃᓗᐊ ᐅᖃᐅᓯᕆᒃᑲᓐᓂᕈᒪᑐᐃᓐᓇᕋᒃᑯ 

ᐱᕕᑭᓪᓚᕆᑦᑐᓂ ᐃᖅᑲᓇᐃᔭᖅᑏᓪᓗ 

ᑐᓴᐅᒪᑦᑎᐊᖅᑕᕋᓗᐊᓐᓂᒃ 

ᓄᑖᕈᖅᑎᑦᑎᒃᑲᓐᓂᕆᐊᖅᑐᖓ 

ᐃᓛᖅᑎᑦᑎᒋᐊᒃᑲᓐᓂᖅᑐᖓ ᑕᒪᔅᓱᒥᖓ. ᐃᒫᒃ 

ᐃᖅᑲᓇᐃᔭᖅᑏᑦ ᐃᓂᖃᑦᑎᐊᓐᖏᓪᓚᕆᑦᑐᑦ 

ᐃᖅᑲᓇᐃᔮᔅᓴᒥᓪᓗ ᓴᖅᑭᑦᑐᖃᕈᓐᓇᐃᓪᓕᔪᖅ 

ᑮᓇᐅᔭᖅᑕᖃᕋᓗᐊᖅᑐᓂ ᐃᖅᑲᓇᐃᔭᕈᑎᔅᓴᓄᑦ 

ᐋᓐᓂᐊᕕᒻᒥ ᐃᓄᓐᓄᑦ ᐃᑲᔪᖅᑎᔅᓴᐅᔪᓐᓇᖅᑐᓄᑦ. 

ᒪᑯᐊᓗ ᐄᔭᒐᕐᓄᓪᓗ ᐃᓂᖃᕆᐊᖃᕐᓂᖅ 

ᖃᐅᔨᓴᕐᕖᓪᓗ ᑕᐃᒪᓐᓇᐅᕙᒻᒪᑦ. ᑕᒪᓐᓇ 

ᓂᐱᖃᕈᑎᒋᒋᐊᒃᑲᓐᓂᑐᐃᓐᓇᖅᑕᕋ 

ᑐᓴᐅᒪᑦᑎᐊᕇᖅᑕᕋᓗᐊᓯ.  
 

ᐅᖃᖅᑎ, ᐅᖃᕆᐊᕈᓐᓇᕐᒪᖔᑦ ᐱᓕᕆᕕᖓ, 

ᐱᓕᕆᕕᒋᔭᐃᑦ ᖃᓄᖅ ᑕᒪᒃᑯᐊ ᓄᓇᕗᒻᒥ 

ᐱᓕᕆᔾᔪᓯᕆᕙᑦᑕᓯ ᓇᓗᓇᐃᒃᑲᓐᓂᕈᓐᓇᖅᑭᐅᒃ 

ᑕᒪᒃᑯᐊ ᑭᓐᖒᒪᑦᑎᖃᑦᑕᖅᑐᐃᑦ ᐱᔾᔪᑎᒋᓪᓗᒋᑦ 

ᖃᓄᖅ ᐊᑦᑕᓇᓗᐊᓕᕐᒪᖔᑦ ᐅᕝᕙᓗ 

ᐋᖅᑭᓱᖅᓯᒪᒻᒪᖔ ᑕᒪᒃᑯᐊ ᖃᐅᔨᓴᖅᑕᐅᓂᖓ 

ᓄᑖᕈᕆᐊᕆᐊᖃᕐᓂᖏᓪᓗ ᐃᖅᑲᓇᐃᔭᕐᕕᐅᔪᐃᑦ 

ᖃᓄᖅ ᑕᒪᓐᓇ ᐊᓯᔾᔨᖅᑕᐅᒋᐊᖃᓕᕐᓂᖓ 

ᖃᓄᐃᑎᒋᓂᖏᓐᓂᒃ ᓇᓗᓇᐃᖅᑕᐅᓂᖏᓐᓂᒃ 

ᑕᒪᒃᑯᓂᖓ ᑲᒪᓂᕐᒥᒃ ᖃᓄᖅ ᐋᖅᑭᔅᓱᐃᓯᒪᓂᕐᒥᒃ, 

ᖃᖓᒃᑯᓪᓗ ᐳᓚᕋᕐᓂᕐᒥᒃ ᐱᓕᕆᐊᖃᖃᑦᑕᕐᒪᖔᔅᓯ 

ᐊᐱᖅᑯᑎᒋᑲᐃᓐᓇᕆᕙᕋ ᑐᓴᕈᒪᓪᓗᒍ. ᖁᔭᓐᓇᒦᒃ 

ᐅᖃᖅᑎ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑕᐅᓯᐅᓐᖏᑦᑐᒥᒃ ᐊᐱᕆᒻᒪᑦ. 

ᐋᓐᓂᐊᖅᑕᐅᓕᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᒪᐃᓐ. 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ, 

ᒪ’ᓇ ᒪᓕᒐᓕᐅᖅᑎ ᐊᐱᖅᓱᕐᒪᑦ. ᐄ, ᑖᒻᓇ 

ᓄᑖᓐᖑᖅᑎᖅᑕᐅᔭᕆᐊᖃᕐᓂᖓᐃᓛᒃ, ᓄᑖᒥᒃ 

ᓴᓇᔭᐅᔭᕆᐊᖃᕐᓂᖓ ᖃᐅᔨᒪᔭᐅᓕᖅᑲᒻᒥᓐᖏᒻᒪᑦ.  

2011ᖑᑎᖦᖢᒍ ᕿᑭᖅᑕᕐᔪᐊᕐᒥ ᕼᐋᒪᓚᒋᔭᐅᔪᖅ 

ᓇᓗᓇᐃᖅᓯᔪᑐᖃᐅᓚᕐᒪᑕ, ᐊᑕᖏᖅᑎᑦᑎᓪᓗᑎᒃ 

ᓄᓇᓕᖕᓂ ᐊᖏᑐᔫᑎᓄᑦ ᐸᕐᓇᐅᑎ, ᑕᐃᑲᓂ 

ᑎᑎᕋᖅᓯᒪᓕᖅᑲᒻᒥᓐᖏᒃᑲᓗᐊᕐᒪᒍ ᕼᐋᒪᓚᒃᑯᑦ 

2011ᒥ ᐱᒋᐊᖅᖢᒍ ᒫᓐᓇᒧᑦ, ᐊᑯᓂᒍᓱᒃᑐᑦ 

ᐅᑕᖅᑭᓐᖑᔪᑦ ᓇᓗᓇᓐᖏᑦᑐᖅ, ᑕᒪᓐᓇ 

ᑐᑭᓯᐅᒪᑦᓯᐊᖅᖢᒍ.  

 

ᑖᒻᓇ ᖃᐅᔨᓴᖅᑕᐅᓂᕆᓚᐅᖅᓯᒪᔭᖓ 

ᕿᑭᖅᑕᕐᔪᐊᕐᒥ ᐋᓐᓂᐊᕐᕕᒃ ᒪᐃ 2012ᖑᑎᖦᖢᒍ 

ᐃᒻᒪᖄ ᓄᓇᓕᖕᓂ ᒐᕙᒪᒃᑯᓐᓂᓗ 

ᐱᔨᑦᑎᖅᑎᒃᑯᓐᓂᓐᖔᖅᑐᒥᒡᓘᕝᕙᑭᐊᖅ ᐱᓕᕆᔨᒥᒃ 

ᑕᐃᑯᖓ ᖃᐅᔨᓴᕆᐊᖅᑐᖃᓚᐅᖅᓯᒪᔪᖅ. 2012ᒥ 

ᒫᓐᓇᒧᑦ ᓱᓕ ᖃᐅᔨᓴᖅᑕᐅᒃᑲᓐᓂᖅᓯᒪᔫᔭᓐᖏᑦᑐᖅ, 

ᑎᑎᖅᑲᑯᑎᒃᑲ ᒪᓕᒃᖢᒋᑦ. ᐃᓛᒃ ᓄᑖᒥᒃ 

ᓴᓇᔭᐅᔪᖃᕆᐊᖃᓪᓚᕆᒃᑐᖅ ᐅᖃᖅᑎᑦᓯᔨ, 

ᖃᐅᔨᓴᖅᓯᒪᔭᕗᑦ ᒪᓕᒃᖢᒋᑦ ᐃᒻᒪᖄ ᑕᒫᓂ 

$40,000,000ᓂᒃ ᐊᑭᖃᕋᔭᖅᑐᖅ. ᒪ’ᓇ 

ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᓇᐃᓈᕐᔫᒥᒐᓱᖃᑦᑕᖅᓯᐅᒃ ᐊᐱᖅᑯᑎᓯ. 

ᒪᓕᒐᓕᐅᖅᑎ, ᐊᐃᑉᐸᖓᓄᑦ ᐊᒻᒪᓗ ᑭᖑᓪᓕᖅᐹᖅ 

ᐊᐱᖅᑯᑎ. 

 

ᕿᓕᖅᑎ: ᑖᔅᓱᒥᖓᓗ ᑐᑭᓯᓇᖅᑎᒍ 

ᓂᓪᓕᐅᑎᒋᒐᕕᐅᒃ.  

 

ᐅᖃᖅᑎ, ᑕᕝᕗᖓᐃᓛᒃ ᓄᓇᓕᓐᓄᑦ ᑕᒪᓐᓇ 

ᐋᓐᓂᐊᕕᖃᕆᐊᖃᕐᓂᖅ ᕿᓚᓈᓪᓚᕆᑦᑐᐊᓘᓕᕐᖓᑦ 

ᐅᓪᓗᒥᐅᓕᖅᑐᖅ ᕿᓚᓈᓪᓚᕆᓐᓇᓕᕐᒪᑦ. ᑖᓐᓇ 

ᐅᖃᖅᑎ, ᒥᓂᔅᑕ ᑲᑦᑐᖓᐃᕈᑎᒋᓯᒪᓪᓗᓂᐅᒃ 

ᑕᒪᓐᓇ ᓴᓇᔭᐅᔭᕆᐊᖃᕐᓂᖅ.  

 

ᐅᕙᓂ ᐅᑯᐊ, ᐃᓛᒃ ᑕᑯᔭᕆᐅᖅᑲᐅᒐᒃᑯᑦ 

ᑕᕝᕙᓃᒋᐅᒧᓐᐃᓛᒃ, ᖃᓄᖅ ᐃᓕᖅᑯᓯᐅᖃᑦᑕᖅᑐᑦ 

ᐊᑭᑐᔪᖅᓯᐅᑎᓄᑦ ᐸᕐᓇᓕᖅᑎᓪᓗᒋᑦ ᑕᕝᕙᓂ. 

ᑐᓴᐅᒪᓪᓗᒍᓗ ᖃᐅᔨᒪᓪᓗᒍ 

ᑎᑎᖅᑐᒐᖅᑕᐅᓯᒪᓕᖅᑐᖅ, ᓇᓃᓕᕐᓂᖓ ᐃᒻᒪᖄ 

ᐊᕐᕌᒍᑦ ᑎᓴᒪᖓᓐᓃᖅᑰᓕᖅᑐᓂ ᑕᕝᕙᓂ 

ᕿᑎᒐᓚᖓᓂ, ᑭᓯᐊᓂᓕ ᑖᓐᓇ ᐊᑭᑐᔪᖅᓯᐅᑎᓂ 

ᑕᒫᓂ ᒫᓐᓇᐅᔪᒥᒃ ᑮᓇᐅᔭᖅᑐᕈᑎᔅᓴᓂᒃ 

ᐃᓚᓯᒪᓐᖏᓐᓂᑯᖓᓄᑦ.  

 

ᓇᓗᓇᐃᕈᓐᓇᖅᐱᐅᒃ ᐃᒫᒃ ᑖᓐᓇ (ᑐᓵᔨᑎᒍᑦ) 

ᓴᖅᑭᖅᓯᒍᓐᓇᓂᐊᖅᑲ ᓄᓇᓕᓐᓂ ᕿᑭᖅᑕᕐᔪᐊᒥ 

ᓄᓇᓕᖓᓂ ᐋᓐᓂᐊᕕᓕᐅᖅᑕᐅᖁᔨᓗᓂ ᑭᖑᓪᓕᕐᒥ 

ᐊᑭᑐᔪᓄᑦ ᐸᕐᓇᐅᑎᐅᓛᖅᑐᓂ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑕᐅᓕᓕᕆᔨᒃᑯᑦ 

ᒥᓂᔅᑕᖓᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᐄ, ᒪ’ᓇ ᐅᖃᖅᑎᑦᓯᔨ. 

ᑕᕝᕙᓂ ᒫᓐᓇ ᐱᓕᕆᐊᖑᔪᓂᒃ 

ᑮᓇᐅᔭᖅᑕᖃᓐᖏᑦᑐᖅ ᕿᑭᖅᑕᕐᔪᐊᕐᒧᑦ, 

ᕿᑭᖅᑕᕐᔪᐊᕐᒧᑦ ᐋᓐᓂᐊᕐᕕᖕᒧᑦ ᑐᕌᖓᓇᔭᖅᑐᒥᒃ 

ᐊᕐᕌᒍᓂᐊᖅᑐᒧᑦ ᐊᑭᑐᔪᖅᑐᕈᑎᑦ ᑮᓇᐅᔭᑦ 

ᐊᑐᖅᑐᒃᓴᐃᑦ ᐃᓗᐊᓃᓐᓇᔭᖅᐸᑦ ᖁᕕᐊᓱᒐᔭᖅᑐᖓ.  

 

ᐋᓐᓂᐊᖅᑕᐃᓕᑎᑦᓯᔨᒃᑰᑉᓗᑕ ᑕᒪᓐᓇ 

ᓄᖅᑲᖓᑎᓐᖏᑕᕗᑦ, ᓄᖅᑲᖓᖁᓐᖏᑕᕗᑦ. 

ᓯᕗᒧᐊᖁᔭᕗᑦ ᑕᒪᓐᓇ ᑮᓇᐅᔭᕐᒥᒃ 

ᑎᒍᓯᓐᓈᑐᐊᕈᑦᑕ ᑕᐃᒪ 

ᐱᓕᕆᐊᕆᐊᓪᓚᓯᓐᓇᕋᔭᕋᑦᑎᒍ ᒫᓐᓇ 

ᑮᓇᐅᔭᓂᑎᑕᐅᒋᐊᖃᕐᓂᖓ 

ᓇᓗᓇᐃᖅᓯᒪᓪᓚᕆᑦᑕᕗᑦ. ᑐᑭᓯᓇᓪᓚᕆᒃᖢᓂᓗ 

ᐅᕙᑦᑎᓐᓄᑦ ᐋᓐᓂᐊᑕᐃᓕᑎᑦᑎᔨᒃᑰᓪᓗᑕ 

ᑮᓇᐅᔭᕐᒥᒃ ᑐᒃᓯᕋᖅᓯᒪᔪᒍᑦ ᑕᕝᕗᖓ. 

ᐊᖏᖅᑕᐅᓈᑐᐊᕈᑦᑕ ᑕᒪᓐᓇ 

ᓯᕗᒧᐊᑦᑎᒋᐊᓪᓚᓯᓐᓇᕈᒫᒃᑲᕗᑦ ᑭᐅᔾᔪᑎᒋᔭᕋ. ᒪ’ᓇ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅ ᓄᑕᕋᖅ.  

 

ᐊᐱᖅᑯᑦ 039 - 6(1): ᖃᖓᑕᓲᒃᑯᕕᓐᓂ 

ᐱᖁᑎᕐᔪᐊᑦ (ᓄᑕᕋᖅ) 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

(ᑐᓵᔨᑎᒎᓕᖅᑐᖅ) ᐊᐱᖅᑯᑎᒃᑲ ᑐᕌᖓᓐᖑᓱᑦᑐᑦ 

ᒥᓂᔅᑕᖓᓄᑦ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐊᒻᒪ 

ᐱᔾᔪᑎᖃᖅᑐᐃᑦ ᒥᑦᑎᒪᑕᓕᐅᑉ ᒥᕝᕕᖓᓂ.  

 

ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᐱᓕᕆᕕᖓᑕ ᐊᕙᑎᓄᑦ 

ᐊᕐᕌᒍᓄᑦ ᐱᖁᑎᕐᔪᐊᖅᑖᖑᔭᕆᐊᓕᓐᓂᒃ 

ᖃᐅᔨᓴᕐᓂᕆᔭᖓ ᓄᓇᕗᒻᒥ ᒥᕝᕕᖏᓐᓂ. 

ᓇᓗᓇᐃᖅᓯᓯᒪᒻᒪᑦ ᒥᑦᑎᒪᑕᓕᒎᖅ ᑖᓐᓇ 

ᐅᑭᐅᖅᑕᖅᑑᑉ ᐊᖅᑯᑎᕐᔪᐊᖓᓂ ᐃᒫᒍᑦ 

ᐊᖅᑯᑎᖓᓃᓪᓚᕆᒻᒪᑦ.  

 

ᐅᓂᒃᑳᓕᐊᒥᓃᑦ ᓇᓗᓇᐃᖅᓯᓚᐅᖅᓯᒪᒻᒪᑕ 

ᐊᑐᓕᖁᔭᓕᐅᖁᔨᓪᓗᑎᒃ ᖃᐅᔨᒐᓱᐊᕐᓂᐊᕐᓗᑎᒃ 

ᖃᑦᑎᕌᕋᔭᕐᒪᖔᖅ ᓄᑖᒥᒃ ᐅᑭᐅᖅᑕᖅᑐᒥ 

ᑐᑦᑕᕐᕕᐅᒐᔭᖅᑐᒥ ᒥᕝᕕᒻᒥ ᓴᓇᔪᖃᕈᓐᓇᕐᒪᖔᖅ 

ᑭᒃᑯᑐᐃᓐᓇᕐᓄᑦ ᐅᓇᓕᒃᑯᓄᓪᓗ 

ᐊᑐᖅᑕᐅᖃᑦᑕᕈᓐᓇᕋᔭᖅᑐᒥᒃ.  

 

ᐅᖃᖅᑏ, ᑖᓐᓇ ᐃᓱᒫᓗᒋᔭᐅᔪᖅ ᐊᒥᓱᐊᖅᑎᐋᓗᒃ 

ᐅᕘᓇ ᒪᓕᒐᓕᐅᕐᕕᒻᒧᑦ ᐅᖃᐅᓯᐅᖃᑦᑕᖅᓯᒪᓕᖅᑐᖅ 

ᑐᓄᓂᐅᑉ ᒪᓕᒐᓕᐅᖅᑎᖏᓐᓄᑦ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᖓ ᐱᓕᕆᕕᖓ 

ᐊᑐᓕᖁᔭᓕᐊᖑᓯᒪᔪᒥ ᖃᐅᔨᓴᖁᔭᐅᓪᓗᑎᒃ 

ᖃᐅᔨᓴᖅᑎᑦᑎᓛᖅᑲᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ 

ᐱᕙᓪᓕᐊᔪᓕᕆᔨᒃᑯᓐᓂ ᐃᖏᕐᕋᔪᓕᕆᔨᒃᑯᓄᓪᓗ, 

ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᒡᓗ ᑲᑎᒪᔨᐅᖃᑎᒐ 

ᑖᔅᓱᒥᖓ ᐊᐱᖅᑯᑎᖃᕐᒪᑦ. ᐅᖃᖅᑎᑦᑎᔩ, 

ᑕᒪᒃᑯᐊᖏᓛᒃ ᒥᑦᑕᕐᕕᒃᐳᑦ ᓄᓇᕗᑦ ᐃᓗᐊᓂ 

ᐊᒥᓲᖕᒪᑕ ᐊᔾᔨᒌᓐᖏᑦᑐᓂᒡᓗ 

ᐋᖅᑭᒋᐊᕈᑎᑕᖃᕆᐊᖃᖅᑑᓪᓗᑎᒃ. ᐃᓚᖏᑦ 

ᓈᒻᒪᑦᑎᐊᖅᑐᓂᒃ ᓄᓇᓕᓐᓃᒻᒪᑕ 

ᒥᑦᑕᕐᕕᑐᐃᓐᓇᐅᓐᖏᖦᖢᑎᒃ ᑭᓯᐊᓂ 

ᑭᒡᒐᖅᑐᐃᔪᓐᓇᕐᒪᑕ ᑲᓇᑕᒥᐅᑕᐅᓂᑦᑎᓐᓂᒃ 

ᒥᑦᑕᕐᕕᖏᑦ ᑐᐊᕕᕐᓇᖅᑐᖃᓕᕋᔭᕐᓂᖅᐸᑦ.  

ᑕᒪᓐᓇ ᑕᐅᑐᖅᑰᒐᕆᔭᕋᓕ ᑕᕝᕙᓂ ᐅᑭᐅᓂ 

ᖃᑯᒎᓗᐊᓐᖏᑦᑐᖅ ᑕᒪᓐᓇ 

ᕿᒥᕐᕈᔭᐅᒃᑲᓐᓂᕋᔭᕐᓂᕆᔭᖓ ᑕᐃᑲᓂ 

ᑲᑎᒪᔨᐅᖃᑎᒪ ᓄᓇᖁᑎᒋᔭᖓᓂ ᒥᑦᑕᕐᕕᒃ 

ᐱᓕᕆᐊᖑᒃᑲᓐᓂᕋᔭᕐᓂᖓ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅ ᓄᑕᕋᖅ.  

 

ᓄᑕᕋᖅ: ᖁᔭᓐᓇᒦᒃ ᐅᖃᖅᑎᑦᑎᔩ ᐊᒻᒪᓗ 

ᖁᔭᓐᓇᒦᒃ ᒥᓂᔅᑕ. (ᑐᓵᔨᑎᒎᓕᖅᑐᖅ) ᑕᕆᐅᑉ 

ᐊᑭᐊᓂ ᖃᓄᑦᑑᓂᖓ ᐱᓪᓗᒍ ᒫᓐᓇ 

ᓵᓐᖓᔭᐅᓗᐊᖅᑐᖅ ᐅᑭᐅᖅᑕᖅᑐᒥ 

ᐅᓗᕆᐊᓇᖅᑐᒦᑐᐃᓐᓇᕆᐊᖃᕐᓂᖓ 

ᑲᓇᑕᒥᐅᔪᒍᓪᓗ.  

 

ᐊᒻᒪᓗ ᒥᓂᔅᑕ ᖃᐅᔨᒪᔪᖅ ᑕᒪᓐᓇ ᐊᑯᓂᐊᓗᒃ 

ᓂᓪᓕᐅᑎᒋᔭᐅᖃᑦᑕᖅᓯᒪᓕᕐᒪᑦ ᐱᔾᔪᑎᓕᒃ 

ᒥᑦᑎᒪᑕᓕᒃ ᑖᓐᓇ ᑐᑦᑕᕐᕕᓪᓚᕆᐅᓕᕐᓗᓂ ᒥᕝᕕᐊ. 

ᑖᓐᓇ ᒥᓂᔅᑕ ᖃᓄᐃᓕᖓᕙ ᑕᒪᓐᓇ ᑕᐃᒪᓐᓇ 

ᐋᖅᑭᑦᑕᐅᓯᒪᑎᓪᓗᒍ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔾᔪᑎᓕᕆᓂᕐᒧᓪᓗ ᒥᓂᔅᑕ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑏ. 

ᐃᓱᒪᖃᔮᓐᖏᑦᑐᖓ. ᑕᑉᐹᓂ ᑲᔾᔮᓇᖅᑐᒥ 

ᑐᑦᑕᕐᕕᒋᔭᐅᔪᒪᔪᖅ. ᑭᓯᐊᓂᓕ ᐅᕙᖓ 

ᓇᓕᐊᒃᑯᑐᐃᓐᓇᖅ ᐃᓱᒪᒋᔭᖃᓐᖏᑦᑐᖓ 

ᕿᒥᕐᕈᓇᑦᑕᐅᑎᓪᓗᒋᑦ ᑕᒪᕐᒥᑦᑎᐊᖅ ᓄᓇᓕᓕᒫᑦ 

ᐃᓱᒪᒋᔭᐅᓂᐊᖅᑐᑦ ᑕᒪᓐᓇ ᐅᖃᐅᓯᐅᓕᕐᒥᑉᐸᑦ. 

ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ 

ᐃᓚᒋᐊᕈᑎ, ᒥᔅ ᓄᑕᕋᖅ.  

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

(ᑐᓵᔨᑎᒎᓕᖅᑐᖅ) ᑖᓐᓇ ᒥᓂᔅᑕ ᖃᐅᔨᒪᒻᒪᑦ 

ᐱᓕᕆᕝᕕᐊ ᐊᕙᑎᓄᑦ ᐊᕐᕌᒍᓄᑦ 

ᐱᖁᑎᕐᔪᐊᓕᕆᓂᕐᒧᑦ ᖃᐅᔨᓴᐃᓂᖅ ᐱᔾᔪᑎᓕᒃ 

ᓄᓇᕗᒻᒥ ᒥᕝᕖᑦ ᐊᑐᓕᖁᔭᓕᐅᖅᓯᒪᔪᑦ ᑖᒃᑯᐊ 

ᓄᓇᕗᑦ ᒐᕙᒪᒃᑯᑦ ᐃᓱᒪᒃᓴᖅᓯᐅᖁᔭᐅᓯᒪᕗᑦ 

ᐱᐅᓯᑎᑦᑎᒋᐊᖁᓪᓗᒋᑦ ᒥᕝᕕᖕᓂᒃ.  

(ᑐᓵᔨᑎᒎᕈᓐᓃᖅᑐᖅ) ᐃᓚᒋᐊᕈᒪᔭᕋ, 737-200 

Nolinar Aviation-ᓂᒃ ᒥᖃᑦᑕᖅᓯᒪᓕᕐᒪᑦ 

ᒥᑦᑎᒪᑕᓕᖕᒧᑦ, (ᑐᓵᔨᑎᒎᓕᖅᑐᖅ) 

ᓇᓗᓇᐃᖅᓯᔪᓐᓇᖅᐹ ᓇᐅᒃᑯᑦ 

ᐱᐅᓯᒋᐊᖅᑕᐅᒍᓐᓇᓂᐊᕐᒪᖔᖅ ᒥᑦᑎᒪᑕᓕᒃ ᒥᕝᕕᐊ 

ᐊᖏᓂᖅᓴᓂᒃ ᖃᖓᑕᓲᓄᑦ 

ᒥᕝᕕᐅᖃᑦᑕᕈᓐᓇᖅᓯᓂᐊᕐᒪᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔾᔪᑎᓕᕆᓂᕐᒧᓪᓗ ᒥᓂᔅᑕ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒫᓐᓇ 

ᖃᐅᔨᒪᓐᖏᑦᑐᖓ ᑕᐃᒃᑯᐊ ᖃᖓᑕᓲᖅᑏᑦ 

ᐋᖅᑭᒋᐊᖅᓯᖁᔨᖕᒪᖔᖓᓂᒃ ᒫᓐᓇ ᖃᐅᔨᒪᓐᖏᑕᕋ 

ᑖᓐᓇ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐃᖃᓗᐃᑦ-ᓯᓈ ᒪᓕᒐᓕᐅᖅᑎᖓ, ᒥᔅᑕ ᐳᕉᔅᑐ.  

 

ᐊᐱᖅᑯᑦ 040 - 6(1): ᐊᐅᓚᑦᑎᖃᑦᑕᖅᑐᑦ 

ᐃᒡᓗᓄᑦ ᐃᑲᔫᑎ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ 

ᐊᐱᖅᑯᑎᒋᓂᐊᖅᑕᕋ ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᓐᓄᑦ.  

 

ᐅᖃᖅᑏ, ᓄᓇᕗᑦ 

ᓇᖕᒥᓂᖃᕈᒪᖃᑦᑕᖅᓯᒪᒐᓗᐊᕋᑦᑕ ᑭᓯᐊᓂ 

ᐊᔪᕐᓇᑐᕐᔪᐊᒻᒪᕆᐊᓘᖕᒪᑦ.  

 

ᐱᓕᕆᕝᕕᐊ ᐊᐅᓚᑦᑎᖃᑦᑕᖅᑐᑦ ᐃᒡᓗᓄᑦ 

ᐃᑲᔫᑎᓂᒃ.  

 

ᑖᒃᑯᑎᒎᓇᖅ $400 ᑕᖅᑭᑕᒫᑦ 

ᑖᒃᓰᔭᖅᑕᐅᔪᓐᓇᖅᑐᓂᒃ ᐃᑲᔫᓯᐊᖅᑎᑕᐅᖃᑦᑕᖅᑐᑦ 

ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ. ᐊᒻᒪᓗ 

ᐃᒪᓐᓇ ᐱᔾᔪᑎᖃᕐᓂᕋᖅᑕᐅᓪᓗᓂ ᐃᓚᖏᑦ 

ᓇᖕᒥᓂᖃᖅᖢᓂ ᐊᑭᑐᓗᐊᕐᓂᖅ 

ᐊᑐᖅᑐᐊᕐᓗᓂᓘᓐᓃᑦ ᐊᑭᑐᓗᐊᕐᓂᖅ ᐱᔾᔪᑎᒋᓪᓗᒍ 

ᑖᓐᓇ ᐃᑲᔫᑦ ᓴᖅᑭᑕᐅᓯᒪᔪᖅ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐹ ᖃᖓ ᑖᓐᓇ 

$400 ᐊᑭᑦᑐᕆᐊᖅᑕᐅᓛᕐᒪᑦ 

ᐊᑭᑦᑐᕆᐊᖅᑕᐅᓚᐅᕐᒪᓪᓗ ᖃᖓ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᑦ, ᒥᔅᑕ ᓚᐃᑦᓯᑑᓐ.  

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᕈᒪᓪᓗᒍ 

ᑖᓐᓇ ᒪᓕᒐᓕᐅᖅᑎ ᐊᐱᖅᑯᑎᒋᖕᒪᒍ. ᐃᖅᑲᐅᒪᔪᖓ 

ᑖᓐᓇᓴᐃᓐᓇᐅᖅᑰᖅᑐᖅ ᐊᐱᖅᑯᑎᒋᓚᐅᖅᓯᒪᔭᕋ 

ᐊᕙᓂᖔᖅ ᐃᒃᓯᕚᖅᑎᓪᓗᖓ.  

 

ᑖᒃᑯᓄᖓ ᑐᕌᖓᔪᑦ ᓵᓐᓃᖏᒻᒪᑕ ᒫᓐᓇ ᑭᓯᐊᓂ 

ᐃᖅᑲᐅᒪᒍᒪ ᑕᐃᓐᓇ ᐃᑲᔫᑦ 

ᐊᑭᑦᑐᕆᐊᓚᐅᖅᓯᒪᓐᖏᑦᑐᖅ ᑕᐃᒪᓐᖓᓂᑦ 

ᓴᖅᑭᑕᐅᓚᐅᖅᓯᒪᒐᒥ. ᑭᓯᐊᓂ 

ᑕᐃᒪᐃᒃᑲᓗᐊᖅᑎᓪᓗᒍ ᕿᒥᕐᕈᓇᒋᐊᖃᕐᓂᐊᖅᑕᕋ 

ᓇᓗᓇᐃᖅᓯᕕᒋᓗᒍᓗ ᑖᓐᓇ ᒪᓕᒐᓕᐅᖅᑎ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᑭᐅᒐᕕᑦ. ᐅᖃᖅᑏ, 

ᑐᑭᓯᐅᒪᓂᕋ ᒪᓕᒃᖢᒍ ᑖᓐᓇ ᐃᑲᔫᑎ 

ᓇᓕᐊᑐᐃᓐᓇᕐᓂ ᐊᖏᕈᑎᖏᑦ ᐃᓗᐊᓃᓐᖏᒻᒪᑦ 

ᐊᒻᒪᓗ ᐋᔩᕈᑎᒋᔭᐅᖃᑦᑕᓐᖏᖦᖢᓂ.  

 

ᖃᐅᔨᒪᓂᐊᕋᑦᑕ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᖃᓄᖅ ᑖᓐᓇ $400 ᓇᑭᑦ 

ᐋᖅᑭᒃᑕᐅᓚᐅᖅᓯᒪᖕᒪᖔᑦ? ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ (ᑐᓵᔨᑎᒍᑦ): ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᑦ, ᒥᔅᑕ ᓚᐃᑦᓯᑑᓐ.  

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ ᐃᑲᔫᑎ 

ᐱᒋᐊᖅᑕᐅᓚᐅᖅᓯᒪᔪᖅ 2008-ᒥ. ᐄ, ᓱᓕᔪᖅ 

ᓇᓗᓇᐃᖅᓯᔪᓐᓇᖅᑐᖓ ᑖᓐᓇ ᐃᑲᔫᑎᐅᑉ 

ᐅᓄᕐᓂᖓ ᐊᑭᑦᑐᕆᐊᓚᐅᖅᓯᒪᓐᖏᑦᑐᖅ $400 

ᑕᖅᑭᑕᒫᖅ ᑕᐃᒪᓐᓇ ᐋᖅᑭᑦᑕᐅᓯᒪᓚᐅᖅᓯᒪᔪᖅ 

ᓯᕗᓪᓕᖅᐹᒥᒃ ᓴᖅᑭᑕᐅᒐᒥ ᓱᓕ ᑕᐃᒪᐃᑦᑐᖅ. 

2008-ᒥ ᑖᓐᓇ ᓴᖅᑭᑕᐅᒐᒥ ᓇᓗᔪᖓ ᖃᓄᖅ 

ᑖᓐᓇ ᐅᓄᕐᓂᖓ ᓈᓴᐅᑦ ᐋᖅᑭᒃᑕᐅᓚᐅᕐᒪᖔᑦ. 

ᑐᑭᓯᒍᒪ ᐅᖃᐅᑎᓂᐊᖅᐸᕋ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ 

ᐃᓚᒋᐊᕈᑎ, ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ ᐊᒻᒪᓗ 

ᖁᔭᓐᓇᒦᖅᖢᒍ ᒥᔅᑕ ᒥᓂᔅᑕ ᑭᐅᖕᒪᑦ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᐅᓪᓗᒥ ᑖᓐᓇ ᐃᑲᔫᑦ 

ᐊᑭᑦᑐᕆᐊᖅᑕᐅᓂᐊᕐᒪᖔᑦ ᑮᓇᐅᔭᑦ 

ᐊᑐᕈᒫᕐᓂᐊᖅᑐᑦ ᐋᖅᑭᒃᓱᖅᑕᐅᕙᓪᓕᐊᑎᓪᓗᒋᑦ? 

 

ᐅᖃᖅᑎ (ᑐᓵᔨᑎᒍᑦ): ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᑦ, ᒥᔅᑕ ᓚᐃᑦᓯᑑᓐ.  

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᑦᑎᐊᕚᓗᖕᒥᒃ ᐊᐱᕆᖕᒪᑦ. 

ᓇᓗᓇᐃᖅᓯᔪᓐᓇᖅᑐᖓ ᑖᓐᓇ ᕿᒥᕐᕈᓇᒃᑲᒃᑯ ᒫᓐᓇ 

ᑭᓯᐊᓂ ᑕᐃᒪᐃᒃᑲᓗᐊᖅᑎᓪᓗᒍ 

ᓇᓗᓇᐃᖅᓯᔪᓐᓇᓐᖏᑦᑐᖓ 

ᐃᓚᓕᐅᔾᔭᐅᓯᒪᓂᐊᕐᒪᖔᑦ ᑮᓇᐅᔭᑦ 

ᐊᑐᕈᒫᕐᓂᐊᖅᑐᓂ ᐃᓱᒪᒃᓴᖅᓯᐅᕈᑕᐅᔪᓂᒃ. 

ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᑲᖏᖅᖠᓂᐅᑉ ᐅᐊᖕᓇᖓᓄᑦ ᐃᒡᓗᓕᒑᕐᔪᖕᒧᑦ 

ᒪᓕᒐᓕᐅᖅᑎ, ᒥᔅᑕ ᓴᒻᒧᖅᑐᖅ.  

 

 

 

ᐊᐱᖅᑯᑦ 041 - 6(1): ᐋᓐᓂᐊᕕᓕᐊᖅᑐᓄᑦ 

ᑐᔪᕐᒥᕕᒃᓴᖅ ᑲᖏᖅᖠᓂᕐᒧᑦ (ᓴᒻᒧᖅᑐᖅ) 

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑏ. 

(ᑐᓵᔨᑎᒎᓕᖅᑐᖅ) 

ᐅᖃᖅᑏ, ᐅᓇ ᐊᐱᖅᑯᑎᒋᔭᕋ ᑐᕌᖅᑎᑦᑐᒪᔭᕋ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᐅᖃᖅᑏ, ᑖᓐᓇ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᒥᓂᔅᑕᖓᑦᑕ ᑭᐅᓚᐅᖅᑕᖓᓄᑦ ᐅᑎᒃᑲᓐᓂᕈᒪᒐᒪ 

ᐱᔾᔪᑎᓕᒃ ᑐᔪᕐᒥᕖᑦ ᐊᐱᖅᑯᑎᒋᓚᐅᖅᓯᒪᒐᒃᑯ 

ᐊᐃᑉᐹᓂ ᒫᑦᓯ 8.  

 

ᑲᑎᒪᔾᔪᑎᕕᓃᑦ ᕿᒥᕐᕈᓇᒃᖢᒋᑦ ᒥᓂᔅᑕ 

ᐅᖃᓚᐅᕐᒪᑦ, ᐃᒪᐃᓕᖓᓪᓗᓂ, “ᓄᓇᖃᖅᑳᖅᓯᒪᔪᑦ 

ᐱᔨᑦᑎᕈᑎᖏᑦ ᑲᓇᑕᒥ ᓄᓇᕗᑦ ᒐᕙᒪᒃᑯᓐᓂ 

ᐃᑲᔪᖅᓱᐃᕗᑦ ᓴᖅᑭᑦᑎᓇᓱᖕᓂᐊᖅᑎᓪᓗᒋᑦ 

ᑐᔪᕐᒥᕕᒃᓴᒥᒃ ᑭᕙᓪᓕᕐᒥ.” ᑕᕝᕗᖓ ᐃᓱᓕᓪᓗᒍ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑖᓐᓇ ᑲᖏᖅᖠᓂᖅ 

ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᒃᑖᖅᑎᑕᐅᓂᐊᕐᒪᖔᑦ 

ᑭᕙᓪᓕᕐᒥ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ 

ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᔩ. 

ᒫ’ᓈᖅᐸᕋ ᒪᓕᒐᓕᐅᖅᑎ ᐊᐱᖅᓱᕐᒪᑦ. 

(ᑐᓵᔨᑎᒎᓕᖅᑐᖅ) ᑖᓐᓇ ᐊᐱᖅᑯᑎᒋᔭᖓ 

ᐃᒪᐃᓕᖓᔪᑦ ᓇᓗᓇᐃᖅᓯᔪᓐᓇᕐᒪᖔᑦ ᑲᖏᖅᖠᓂᖅ 

ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᓕᐅᖅᑕᐅᓂᐊᕐᒪᖔᑦ 

ᑭᕙᓪᓕᕐᒥ. ᑖᔅᓱᒪ ᐊᐱᖅᑯᑎᐅᑉ ᐋᖅᑭᒃᓯᒪᓂᖓ 

ᒪᓕᒃᖢᒍ ᑭᐅᓪᓚᕆᒍᓐᓇᓐᖏᑦᑐᖓ ᑭᓯᐊᓂ 

ᑲᖏᖅᖠᓂᖅ ᐊᖅᑯᓵᖅᑕᐅᒐᔪᖕᓂᖅᐹᖑᖕᒪᑦ.  

 

ᑕᐃᒃᑯᓄᖓ ᐋᓐᓂᐊᕕᓕᐊᖅᑐᓄᑦ ᐊᒻᒪ ᐄ, ᑕᐃᒃᑯᐊ 

ᑲᓇᑕᐅᑉ ᒐᕙᒪᒃᑯᖏᑦ ᐅᖃᖅᓯᒪᖕᒪᑕ 

ᐃᑲᔪᖅᓱᕐᓂᕋᖅᖢᑎᒃ ᐋᓐᓂᐊᕕᓕᐊᖅᑐᓄᑦ 

ᑐᔪᕐᒥᕕᓕᐅᕈᑦᑕ ᑭᕙᓪᓕᕐᒥ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓴᒻᒧᖅᑐᖅ.  

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑕᐃᔅᓱᒪᓂ ᒪᓕᒐᓕᐅᖅᑎᐅᓱᖓᖅᖢᖓ 

ᐃᒻᒪᒃᑲᓐᓂᖅ ᑲᓇᑕᐅᑉ ᒐᕙᒪᒃᑯᖏᑦ ᑕᐃᒪᓐᖓᓕᒫᖅ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑐᕌᖓᔪᓂᒃ 

ᐱᖁᑎᕐᔪᐊᓂᒃ ᐃᓚᓕᐅᔾᔨᓚᐅᖅᓯᒪᓐᖏᒻᒪᑕ 

ᑮᓇᐅᔭᑖᖅᑎᑦᑎᖃᑦᑕᖅᑎᓪᓗᒋᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑲᓇᑕᐅᑉ ᒐᕙᒪᒃᑯᖏᑦ 

ᓇᓗᓇᐃᖅᓯᒪᓕᕐᒪᖔᖏᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑐᕌᖓᔪᓂᒃ 

ᐱᖁᑎᕐᔪᐊᓂᒃ ᐊᑐᖅᑐᒃᓴᓂᒃ 

ᑮᓇᐅᔭᓕᖅᓯᖃᑦᑕᕐᓂᐊᓕᕐᓂᖏᓐᓂᒃ ᓄᓇᕗᒻᒥ?  

 

ᐅᖃᖅᑎ (ᑐᓵᔨᑎᒍᑦ): 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ 

ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): 

ᒪᒥᐊᓇᖅᑑᒐᓗᐊᖅ 

ᓇᓗᓇᐃᖅᓯᕕᐅᓚᐅᖅᓯᒪᓐᖏᑦᑐᒍᑦ ᑲᓇᑕᐅᑉ 

ᒐᕙᒪᒃᑯᖏᑦ ᐃᑲᔪᖅᓱᐃᓂᐊᕐᒪᖔᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑐᕌᖓᔪᓂᒃ ᓲᕐᓗ 

ᑐᔪᕐᒥᕕᖕᓄᑦ ᐃᓕᓯᓂᐊᕐᒪᖔᑦ.  

 

ᒪᑯᐊᓗ ᐋᓐᓂᐊᕕᓕᐅᕋᓱᒃᖢᓂ ᑮᓇᐅᔭᓂᒃ 

ᓇᓂᓯᒡᒐᕐᓇᕐᒪᑦ ᐆᒃᑑᑎᒋᓗᒍ ᕿᑭᖅᑕᕐᔪᐊᖅ 

ᐋᓐᓂᐊᕕᒃᓴᖓ ᑕᐃᒪᐃᓕᖓᖕᒥᔪᖅ 

ᐆᒃᑑᑎᒋᑐᐃᓐᓇᖅᖢᒍ ᑖᓐᓇ ᓂᓪᓕᐅᑎᒋᔭᕋ. 

ᓄᓇᕗᑦ ᒐᕙᒪᒃᑯᑦ ᑕᐃᒪᓐᖓᓕᒫᖅ 

ᐃᓘᓐᓈᓗᖏᓐᓂᒃ ᑮᓇᐅᔭᖅᑐᕈᑎᖏᓐᓂᒃ 

ᐊᑭᓕᖅᓱᐃᖃᑦᑕᖅᑐᑦ ᐊᒻᒪ ᐋᓐᓂᐊᕕᓕᐊᖅᑐᓄᑦ 

ᑐᔪᕐᒥᕕᒃ ᑲᓇᑕᐅᑉ ᒐᕙᒪᒃᑯᖏᓐᓂ 

ᐊᑐᓚᐅᖅᓯᒪᕙᓪᓚᐃᓐᖏᑦᑐᒍᑦ ᑕᐃᒪᐃᑦᑐᓂᒃ 

ᓴᓇᑎᓪᓗᑕ.  

 

ᑲᓇᑕᐅᑉ ᒐᕙᒪᒃᑯᖏᓐᓂ 

ᓇᓗᓇᐃᖅᓯᕕᐅᓚᐅᖅᓯᒪᓐᖏᑦᑐᒍᑦ 

ᑕᒪᒃᑯᓄᖔᖅᑐᓂᒃ ᑮᓇᐅᔭᓕᖅᓯᓂᐊᕐᒪᖔᑦ. 

ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ 

ᐃᓚᒋᐊᕈᑦ, ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᖁᕕᐊᓱᓚᐅᖅᑐᖓ ᑕᐃᓐᓇ 

ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᒃ 

ᐃᑲᔪᖅᓱᖅᑕᐅᓂᐊᕐᓂᖓᓂᒃ ᑭᕙᓪᓕᕐᒥ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᖃᖓ 

ᓂᕆᐅᖕᒪᖔᑦ ᐊᒻᒪᓗ ᖃᖓ ᑖᓐᓇ 

ᓴᓇᔭᐅᓛᕐᓂᐊᕐᓂᖓ ᓇᓗᓇᐃᖅᑕᐅᓂᐊᕐᒪᖔᑦ 

ᐊᒻᒪ ᖃᖓ ᑖᓐᓇ ᑭᕙᓪᓕᕐᒥ ᐋᓐᓂᐊᕕᓕᐊᖅᑐᓄᑦ 

ᑐᔪᕐᒥᕕᒃ ᒪᑐᐃᖅᑕᐅᓛᖅᐸ ᐊᑐᖅᑕᐅᓕᕐᓗᓂᓗ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ 

ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᔩ. 

ᐅᖃᖅᑎᑦᑎᔩ, ᑕᒪᒃᑯᐊ ᓄᓇᖃᖅᑳᖅᓯᒪᔪᓄᑦ 

ᐱᔨᑦᑎᖅᑎᒃᑯᑦ ᑲᓇᑕᒥ 

ᐃᑲᔪᖅᑐᐃᓂᕋᖅᓯᒪᒐᓗᐊᖅᑎᓪᓗᒋᑦ ᑐᔪᕐᒥᕕᒃᓴᒥᒃ 

ᑭᕙᓪᓕᕐᒥ. ᖃᐅᔨᓴᕐᓂᖃᕆᐊᓚᐅᖅᓯᒪᒐᑦᑕ 

ᐋᓐᓂᐊᖅᑕᐃᓕᑎᑦᑎᔨᒃᑰᓪᓗᑕ ᑕᒪᓐᓇ ᖃᓄᖅ 

ᐊᑑᑎᖃᕋᔭᕐᒪᖔᑦ. ᒫᓐᓇ ᖃᐅᔨᓴᕐᓂᕆᓯᒪᔭᕗᑦ 

ᒫᓐᓇᒧᑦ ᑎᑭᖦᖢᒋᑦ, ᖃᓄᖅ 

ᖃᓪᓗᓇᐅᔭᓚᐅᕐᓚᖓᐃᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᒫᓐᓇᐅᔪᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᖃᐅᔨᓴᖅᓯᒪᔪᑦ 

ᓇᓗᓇᐃᖅᓯᓪᓗᑎᓪᓗ ᑲᖏᖅᖠᓂᕐᒥ ᑐᔪᕐᒥᕕᒃ 

ᑮᓇᐅᔭᓕᕈᓐᓇᔾᔮᓐᖏᑕᕗᑦ ᒫᓐᓇ ᑕᐃᒃᑯᐊ 

ᑲᖏᖅᖠᓂᕐᒥ ᓯᓂᒃᑕᖃᑦᑕᖅᑐᑦ 

ᐅᓄᓐᖏᑦᑐᑯᓘᖕᒪᑕ. ᐊᕐᕌᒍ ᒪᕐᕉᒃ 

ᓄᕙᖕᓇᕐᔪᐊᖑᓚᐅᓐᖏᑎᓪᓗᒍ ᑲᖏᖅᖠᓂᓕᐊᖅᑐᑦ 

ᓯᓂᒃᑕᖅᑐᓪᓗ ᑕᒫᓂᖃᐃ ᑎᓴᐅᒪᖃᑦᑕᖅᑐᑦ. 

ᑕᐃᒪᐃᑦᑑᖕᒪᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐅᖃᖅᓯᒪᔪᑦ ᓯᓂᒃᑕᕐᕕᖕᒦᑎᖃᑦᑕᕐᓗᑎᒃᑯᑦ 

ᐱᐅᓂᖅᓴᐅᓂᐊᖅᑐᖅ ᒫᓐᓇ ᐅᓄᓐᖏᓗᐊᕐᓂᖏᑦ 

ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐃᖃᓗᐃᑦ-ᑕᓯᓗᖕᒧᑦ ᒪᓕᒐᓕᐅᖅᑎ, ᒥᔅᑕ ᕼᐃᒃᔅ.  

ᐊᐱᖅᑯᑦ 042 - 6(1): ᐃᓕᓐᓂᐊᕆᐊᖃᑦᑕᕐᓂᖅ 

ᓄᕙᕐᔪᐊᕐᓇᖅᑕᖃᖅᑎᓪᓗᒍ (Hᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ 

ᐊᐱᖅᑯᑎᒋᓂᐊᖅᑕᕋ ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᓐᓄᑦ.  

 

ᑖᓐᓇ ᒥᓂᔅᑕ ᐅᖃᓚᐅᖅᓯᒪᖕᒪᑦ 23%-ᒎᖅ 

ᐃᓕᓐᓂᐊᕆᐊᖃᑦᑕᕐᒪᑕ ᐅᓄᕐᓂᖅᓴᐃᑦ 

ᐅᐸᖃᑦᑕᓐᖏᑦᑐᑦ. ᑖᓐᓇ % ᑕᑯᓪᓗᒍ ᑕᐃᒪᓐᓇ 

ᐅᓄᓐᖏᔾᔫᔾᔪᑎᖃᖅᐹᑦ ᓄᕙᒡᔪᐊᕐᓇᖅ 

ᐱᔾᔪᑎᒋᓪᓗᒍ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᑦ, ᒥᔅ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ. ᑕᐃᒃᑯᐊ ᑕᒪᓐᓇ 

ᓇᓗᓇᐃᕈᓐᓇᓐᖏᑕᕋ ᒫᓐᓇᐅᔪᖅ 

ᑲᓐᖑᓇᖅᑑᑎᑕᐅᓂᖓ ᐱᓪᓗᒍ. ᑭᓯᐊᓂ ᑕᐃᒃᑯᐊ 

ᐅᖃᐅᔾᔭᐅᔭᕆᐊᓖᑦ ᓇᓗᓇᐃᖅᓯᕕᐅᖃᑦᑕᖅᑐᑦ 

ᐃᓕᓴᐃᔨᖏᑦ ᐃᓕᓴᕐᕕᐅᑉ ᐊᖏᔪᖅᑳᖓ ᐊᒻᒪᓗ 

ᐃᓕᓐᓂᐊᖅᑐᖁᑎᓖᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐊᑕᐅᓯᐅᓐᖏᑦᑐᓂᒃ ᓂᕈᐊᖅᑕᐅᓯᒪᔪᖁᑎᓐᓂᒃ 

ᐅᖃᐅᔾᔭᐅᓯᒪᒐᒪ ᓄᑕᖅᑲᑦ ᐊᑕᐅᓯᐊᓐᖏᑦᑐᑎᒃ 

ᐃᓄᑑᒃᑯᕕᖕᒦᒋᐊᖃᖃᑦᑕᖅᓯᒪᓂᖏᓐᓄᑦ 

ᐃᓕᓐᓂᐊᓐᖐᓐᓇᖃᑦᑕᖅᓯᒪᔪᑦ ᐱᓇᓱᐊᕈᓯᒋᔭᓐᓄᑦ. 

ᑕᒪᓐᓇ ᐅᖓᓯᖃᑎᒌᒋᐊᖃᕐᓂᖅ ᐃᓕᓐᓂᐊᕕᖕᒥ 

ᐱᐊᓂᒃᑎᓪᓗᒋᑦ. ᓱᖕᒪᓪᓕ 

ᐃᓄᑑᒃᑯᕕᖕᒦᑦᑕᕆᐊᖃᖅᑐᑦ ᓱᓕ ᐊᑐᖅᑎᑕᐅᕙᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑕ, ᒥᔅ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒐ 

ᐊᐱᖅᑯᑎᖓᓄᑦ. ᑕᒪᓐᓇ 

ᐋᓐᓂᐊᖃᕐᓇᓐᖏᑦᑐᓕᕆᔨᒻᒪᕆᒃ ᓱᖅᑯᐃᕈᒫᖅᑕᖓ 

ᑕᐃᓐᓇ ᐊᐅᓚᑦᑎᖕᒪᑦ ᖃᖓᒃᑯᑦ ᐃᓕᓐᓂᐊᕐᕖᑦ 

ᐃᒡᓗᕈᓯᖓᓪᓘᓐᓃᑦ ᐊᑦᑕᕐᓇᕈᓐᓃᕋᔭᕐᒪᖔᑕ 

ᓄᑕᖅᑲᓄᑦ ᐃᓅᓱᒃᑐᓄᑦ ᐊᒻᒪᓗ ᖃᓄᐃᓐᓂᖓ 

ᒪᓕᒡᓗᒍ ᐃᓕᓐᓂᐊᕐᕕᐅᔪᖅ ᐃᒡᓗᕈᓯᐅᔪᓪᓘᓐᓃᑦ 

ᐃᒫᖅ ᓄᕙᒡᔪᐊᕐᓇᖅᑐᒥ ᓇᔪᖅᑕᐅᓐᓂᖅᐸᑦ 

ᐅᓗᕆᐊᓇᖅᑎᒋᕙ ᖃᓄᑎᒋ ᓱᖅᑯᐃᖅᑕᐅᓚᐅᕐᓗᓂ 

ᓇᓗᓇᐃᖅᑕᐅᓇᔭᖅᑐᖅ ᐋᓐᓂᐊᖅᑐᓕᕆᔨᒻᒪᕆᖕᒧᑦ. 

ᑕᕝᕙᓐᖓᑦ ᐋᖅᑭᒃᑕᐅᓇᔭᖅᐳᖅ 

ᖃᓄᐃᑦᑕᕆᐊᖃᕐᒪᖔᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᐊᒻᒪ 

ᑭᖑᓪᓕᖅᐹᕆᓗᒍ ᐃᓚᒋᐊᕈᑦ, ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪ 

ᖁᔭᓐᓇᒦᖅᐸᕋ ᒥᓂᔅᑕ ᑭᐅᔾᔪᑎᖓᓄᑦ. 

ᑐᑭᓯᐅᒪᔭᒃᑯᑦ ᑕᒪᕐᒥᓕᒫᐸᓗᒃ ᒐᕙᒪᖃᕐᕕᐅᔪᓂᒃ 

ᐲᖅᓯᓯᒪᓕᕐᒪᑕᓕ 

ᐃᓄᑑᒃᑯᕕᒻᒦᑦᑕᕆᐊᖃᕐᓂᕋᐃᓯᒪᓂᖅ.  

 

ᐃᓕᓐᓂᐊᖅᑏᑦ ᐅᐸᓐᖐᓐᓇᖃᑦᑕᖅᓯᒪᓕᕐᒪᑕ, 

ᖃᓄᖅᑑᖅᓯᒪᕕᓯ ᐸᕐᓇᒍᑎᐅᓯᒪᔪᓂᒃ 

ᐃᓕᓐᓂᐊᕆᐊᖃᕐᓂᕆᔭᒥᓄᑦ 

ᖁᑦᑎᓂᖅᓴᒨᕐᓂᐊᑐᐊᕈᑎᑦ ᐃᓕᓐᓂᐊᕐᕕᐊᓗᒻᒨ 

ᓯᓚᑖᓄᓪᓘᓐᓃᑦ ᐃᓕᓐᓂᐊᕋᔭᓕᕈᑎᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒧᑦ 

ᒥᓂᔅᑕ, ᒥᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᒻᒪ ᖁᔭᓐᓇᒦᒃ ᒪᓕᒐᓕᐅᖅᑎᐅᑉ 

ᐊᐱᖅᑯᑎᒋᔭᖓᓄᑦ. 45 ᐃᓕᓐᓂᐊᕐᕕᐅᒻᒪᑕ 

ᓄᓇᕗᒻᒥ ᐃᓕᓐᓂᐊᕐᕕᖁᑎᕗᑦ ᐊᔾᔨᒌᓐᖏᔅᓱᑎᑦ 

ᐅᐸᑉᐸᑦᑐᑦ ᐃᒫᑎᒋ ᐱᓂᖏᑦ. 

ᐅᖃᐅᓯᕆᕙᓪᓕᐊᔭᕗᑦ ᒫᓐᓇᐅᔪᖅ 



ᕿᑎᖅᑰ, ᒫᑦᓯ 10, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᑎᖅᐸᓪᓕᐊᒐᔭᓕᕐᓂᖏᑦ ᐃᓕᓐᓂᐊᕐᕕᓐᓄᑦ. 

ᑕᒪᒃᑯᐊ ᒪᓕᒋᐊᓖᑦ ᓇᒡᒐᔾᔭᒥ 

ᐊᓯᔾᔨᐸᓪᓕᐊᓚᖓᓕᕐᒪᑕ ᓄᓇᕘᓗᑦᑖᒥ. 

ᐃᓕᓐᓂᐊᕐᕖᑦ ᑕᒪᕐᒥᒃ ᒪᑐᐃᖓᑦᑎᐊᓂᐊᓕᖅᓱᑎᒃ. 

ᒪᑐᐃᕈᒫᕐᓂᖏᓐᓂᒃ ᐅᐸᓗᖓᐃᖅᓯᒪᔪᒍᑦ 

ᒪᓕᒋᐊᓖᓪᓗ ᑕᒪᒃᑯᐊ ᐋᖅᑭᐊᓂᖅᓯᒪᓕᖅᓱᑎᒃ. 

ᓄᕙᔾᔪᐊᕐᓂᖅ ᐊᑐᓕᖅᓱᑎᒍ ᐅᑭᐅᖅ ᒪᕐᕉᓐᓂᒃ 

ᐃᓕᓐᓂᐊᕐᕕᕗᑦ ᓯᕗᓕᖅᑎᖏᓪᓗ ᐃᓕᓐᓂᐊᕐᕕᓐᓂ 

ᐸᕐᓇᐸᓪᓕᐊᕗᑦ ᑕᒪᒃᑯᐊ 

ᐊᑐᓕᖅᑎᑕᐅᓂᐊᕐᓂᖏᓐᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᓇᑦᓯᓕᒻᒧᑦ, ᒥᔅᑕ ᖂᑭᐊᖅ.  

 

ᐊᐱᖅᑯᑦ 043 - 6(1): ᐃᓄᓕᒫᖅᓯᐅᑎᓄᑦ 

ᐃᒡᓗᓄᑦ ᐸᕐᓇᒃᑕᐅᓯᒪᔪᑦ ᓇᑦᓯᓕᖕᒧᑦ 

(ᖂᑭᐊᖅ) 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓯᕗᓪᓕᖅᐹᒥ ᓇᒻᒥᓂᖅ ᐋᖅᑭᒋᐊᕆᐊᖅᓯᒪᒐᒃᑭᑦ 

ᐊᐱᖅᑯᑎᒃᑲ. ᐃᓪᓗᓕᕆᔨᒃᑯᑦ ᒥᓂᔅᑕᖓᓄᑦ 

ᐊᐱᖅᑯᑎᖃᖅᑐᖓ.  

 

ᐱᓇᓱᐊᕈᓯᐅᔪᔪᒥ ᒐᕙᒪᑐᖃᒃᑯᑦ 

ᑮᓇᐅᔭᖅᑎᑦᑎᓂᐊᕐᓂᖏᑦ ᐃᓪᓗᖃᑦᑖᓕᑎᑦᑎᓂᕐᒧᑦ 

ᒪᕐᕉᓗᑎᑦ 5 Plex ᐃᓪᓗᐃᑦ ᑲᑎᓐᖓᐅᖅᑐᑦ 

ᓴᓇᔭᐅᔪᒫᕐᒪᑕ. ᖃᖓ ᓴᓇᒋᐊᖅᑕᐅᒍᒫᖅᐸᑦ ᐊᒻᒪᓗ 

ᖃᖓᒃᑯᑦ ᐱᐊᓂᑦᑕᐅᓗᑎᑦ ᑰᒑᕐᔪᒻᒥ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓪᓗᓕᕆᓂᕐᒧᑦ 

ᓄᓇᕗᒻᒥ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓇ ᐅᓇᑕᓕᒑᖃᑦᑕᓕᕋᒃᑯ.  

 

>>ᐃᒡᓚᖅᑐᑦ 

 

ᐅᖃᖅᑎᑦᓯᔩ, ᑕᒪᓐᓇᐃᓛᒃ 

ᑮᓇᐅᔭᖅᑖᖅᑎᑕᐅᓚᐅᕐᓂᖅ ᐃᒡᓗᕐᔪᐊᓂᒃ 

ᓇᑉᐸᐃᕋᓚᓴᕐᓂᕐᒧᑦ ᑲᓇᑕᐅᑉ ᒐᕙᒪᒃᑯᖏᓐᓂ 

ᐅᖃᐅᓯᕆᓚᐅᖅᑕᕗᑦ ᐃᑉᐸᒃᓵᓂ. ᐊᔾᔨᒌᓐᖏᑦᑐᓂᒃ 

ᐱᒋᐊᕐᓂᖃᕐᒪᑦ, ᐃᓚᖏᑦ 

ᓇᑉᐸᖅᓯᒪᓕᕐᐊᓂᐊᖅᑐᖅ. ᐃᓚᖏᑦ 

ᐃᓂᖅᓯᒪᔮᓂᒃᑐᑦ ᐊᒻᒪᓗ ᐃᓚᖏᑦ ᓴᓇᔭᐅᓂᐊᖅᑐᑦ.  

 

ᐅᖃᖅᑎᑦᑎᔩ, ᑕᐃᒪᓐᓇ ᐋᖅᑭᓯᒪᔪᑦ. ᑖᓐᓇ ᒫᓐᓇ 

ᒫᓐᓇ ᓴᓇᔭᐅᓂᐊᖅᑐᓄᑦ ᑐᕌᖅᑎᑕᐅᓚᐅᕐᒪᑦ 

ᑲᓇᑕᐅᑉ ᒐᕙᒪᒃᑯᖏᓐᓂᒃ. ᐅᕙᒍᑦ ᓄᓇᕗᒻᒥ 

ᐃᒡᓗᒃᓴᓂᒃ ᐊᑐᐃᓐᓇᖅᑕᖄᑦᑕᓐᖏᓐᓇᑦᑕ 

ᑎᑭᑎᓚᐅᕐᓗᒋᑦ ᑭᓯᐊᓂ ᐊᒻᒪ 

ᓇᑉᐸᖅᑎᕋᓱᓕᓵᕐᓗᒋᑦ.  

 

ᑮᓇᐅᔭᓂᒃ ᐃᓛᒃ ᐃᒡᓗᕐᔪᐊᓂᒃ 

ᓇᑉᐸᐃᓇᓱᖃᑦᑕᕐᓂᑦᑎᓐᓄᑦ ᑖᒻᓇ 

ᐊᓯᔾᔨᖅᑕᐅᕌᕐᔪᓚᐅᕐᒪᑦ Rapid Housing 

Initiative-ᒥ ᑕᐃᔭᐅᕙᒃᑐᖅ. ᐅᕙᑦᑎᓐᓄᓪᓕ 

ᑮᓇᐅᔭᖅ ᑕᒪᓐᓇ ᐊᑐᕈᓐᓇᓚᐅᕋᑦᑎᒍᑦ 

ᓴᓇᐅᔭᓕᐊᓂᒃᓯᒪᔪᓄᑦ ᓴᓇᔭᐅᓕᖅᑐᓄᓪᓗ.  

 

ᑕᐃᒪᓐᓇᒧᑦ ᐊᔾᔨᒌᓐᖏᔾᔪᑎᒋᕚ ᐃᓚᖏᑦ ᓄᓇᓕᑦ 

ᐃᓂᖅᓯᒪᓕᐊᓂᒍᓐᓇᕐᓗᑎᒃ ᐃᓚᖏᓪᓗ 

ᓴᓇᔭᐅᓂᐊᓕᕐᓗᑎᒃ ᐊᐅᔭᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᓯᐊᓄᑦᑕᐅᖅ ᐅᖃᖅᑐᖃᕋᑖᓚᐅᕐᒥᒻᒪᑦ 

ᐃᓪᓗᓕᕆᔨᒃᑯᑦ ᒥᓂᔅᑕᖓᑦ ᐅᖃᕈᓐᓇᖅᑳ ᖃᑦᑎᑦ 

ᐃᓪᓗᑦ ᓴᓇᔭᐅᓂᐊᕐᒪᖔᑕ 

ᓂᕈᐊᖅᑕᐅᕕᒋᖁᑎᒋᔭᓐᓂ ᓇᑦᓯᓕᒻᒥ ᒪᕐᕉᒃ 

ᑲᑎᓐᖓᐅᖅᑐᑦ ᑕᓗᕐᔪᐊᒥ? ᒪᕐᕉᒃ ᑕᓪᓕᒪᐅᓕᖓᔫᒃ 

ᑲᑎᓐᖓᐅᖅᑐᑦ ᐅᕝᕙᓘᓐᓃᑦ 

ᖃᑦᑎᐅᕙᓐᓂᐊᖅᐸᓘᓐᓃᑦ? ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᕗᑦ 

ᐃᓪᓗᓕᕆᔨᕐᔪᐊᒃᑯᖏᓐᓄ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᓗᕐᔪᐊᒧᑦ ᑕᐃᒃᑯᐊ 

ᓴᓇᔭᐅᓂᐊᖅᑐᑦ 2023-ᖑᓕᖅᐸᑦ ᒪᕐᕉᓇᔭᖅᑑᒃ 

ᑕᓪᓕᒪᓂᖃᕆᐊᓖᑦ ᐃᒡᓗᑦ ᖁᓕᐅᓇᔭᕐᒪᑕ 

ᑲᑎᖦᖢᒋᑦ ᓇᔪᒐᒃᓴᐃᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕐᓗ 

ᐃᓚᒋᐊᕈᑦ, ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᕈᒪᓪᓗᒍ ᒥᓂᔅᑕ ᑭᐅᔾᔪᑎᖏᓐᓄᑦ. 

ᐃᓪᓗᓕᕆᓂᖅ ᐱᔭᕆᐊᖃᓪᓚᕆᒻᒪᑦ ᓄᓇᕗᒻᒥᐅᓂ 

ᐊᑏᑐᖅ ᑮᓇᐅᔭᖃᕐᓂᖅᓴᐅᓕᕈᒫᖅᐳᖅ 

ᐃᑲᓂᒃᑲᓐᓂᖅ ᐃᓪᓗᖃᖅᑎᑦᑎᑲᓐᓂᕈᑎᔅᓴᓄᑦ. ᑖᓐᓇ 

ᐃᓪᓗᓕᕆᓂᕐᒧᑦ ᒥᓂᔅᑕ ᐅᖃᕈᓐᓇᖅᐹ ᐊᑯᓂᒃᑯᑦ 

ᐸᕐᓇᐅᑎᒥᒃ ᐊᑯᓂᒃᑯᑦ 

ᑮᓇᐅᔭᖃᕈᑎᐅᒋᐊᖃᕋᔭᖅᑐᓂᒃ ᒐᕙᒪᑐᖃᒃᑯᓐᓄᑦ 

ᓄᓇᕗᒻᒥᐅᑦ ᐃᓪᓗᔅᓴᖃᖅᑎᑕᐅᒃᑲᓐᓂᕋᔭᖁᓪᓗᒋᑦ 

ᓯᕗᓂᔅᓴᑎᓐᓂ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᕗᑦ 

ᐃᓪᓗᓕᕆᔨᕐᔪᐊᒃᑯᖏᓐᓄᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐃᒡᓗᑭᒃᓴᕐᓂᖅ 

ᓄᓇᕗᒻᒥ ᓄᓇᕗᑖᓚᐅᖅᑳᖅᑎᓐᓇᑕ ᐊᒡᓛᒃ 

ᐃᖢᐊᓐᖏᓕᐅᕈᑕᐅᓕᓚᐅᖅᓯᒪᖕᒪᑦ ᐅᓪᓗᒥᒧᑦ 

ᑎᑭᖦᖢᒍ ᐊᒻᒪ ᐅᑭᐅᓂᒃ ᑕᖅᑭᓂᒃ ᖃᐃᔪᓂᒃ 

ᐅᖃᖃᑎᒌᓐᓇᓂᐊᖅᐸᕗᑦ ᑲᓇᑕᐅᑉ ᒐᕙᒪᒃᑯᖏᑦ 

ᓯᕗᓕᖅᑎᑦᑕ ᑎᑎᕋᕐᕕᐊᒍᑦ, ᐃᒡᓗᓕᕆᔨᕐᔪᐊᒃᑯᑦ 

ᑎᑎᕋᕐᕕᐊᒍᑦ, ᐊᓯᖏᑎᒍᓪᓗ ᑎᒦᑦ 

ᑲᑐᔾᔨᖃᑎᒌᒃᑐᓄᑦ ᑕᖅᑳᓂ ᐃᒡᓗᑭᒃᓴᕐᓂᕆᔭᑦᑎᓐᓂ. 

ᑲᓇᑕᒥ ᑭᒡᒐᖅᑐᐃᔨᒋᔭᕗᑦ ᑲᑎᒪᕕᕐᔪᐊᕐᒥ 

ᐅᖃᖃᑎᒋᖃᑦᑕᕆᕙᕗᑦᑕᐅᖅ ᓂᐱᒋᓪᓗᑎᒍᓪᓗ 

ᐃᒡᓗᑖᒃᑲᓐᓂᕆᐊᖃᕐᓂᕆᔭᑦᑎᓐᓂ ᓄᓇᕗᒻᒥ. 

ᑕᒪᓐᓇ ᓄᖅᑲᔮᓐᖏᑦᑐᖅ ᑕᕝᕙᓂ ᐅᓪᓗᕐᓂᒃ 

ᐅᑭᐅᓂᓗ ᖃᐃᔪᓂ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐊᕐᕕᐊ ᓂᒋᐊᓄᑦ, ᒥᔅᑕ ᓴᕕᑲᑖᖅ.  

 

ᐊᐱᖅᑯᑦ 044 - 6(1): ᓄᕙᕐᔪᐊᕐᓇᔾᔭᐃᒃᑯᑎᒧᑦ 

ᑲᐱᔭᐅᒋᐊᖃᓪᓚᑦᑖᕐᓂᖏᑦ ᐃᓕᓐᓂᐊᕐᕕᒻᒥ 

ᐃᖅᑲᓇᐃᔭᖅᑏᑦ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑏ, ᐋᓐᓂᐊᖅᑐᓕᕆᓂᖅ ᒥᓂᔅᑕᒧᑦ 

ᐅᖃᖅᑲᐅᒻᒪᑦ ᑲᐴᑏᑦ ᓴᐴᑎᑦᑎᐊᕙᐅᓂᖅᐹᖑᒻᒪᑕ 

ᓄᕙᔾᔪᐊᕐᓇᖅ ᐱᓪᓗᒍ ᐊᖏᖃᑎᒋᓪᓚᕆᑦᑐᒍ. 

ᒥᓂᔅᑕᓗ ᐅᖃᒃᑲᓂᖅᑲᐅᒻᒪᑦ ᖁᔭᓐᓇᒦᖅᑐᒋᑦ ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᑲᐳᔅᓴᕋᐃᕙᒻᒪᑕ ᐊᒻᒪᓗ 

ᐊᔅᓱᕈᖃᑦᑕᖅᓯᒪᒻᒪᑕ ᓄᕙᔾᔪᐊᕐᓇᖅ ᐱᓪᓗᒍ. ᐄ, 

ᐅᖃᖅᑎᐊᖅᑐᖅ.  

 

ᐊᒻᒪᓗ ᐋᓐᓂᐊᖅᑐᓕᕆᓂᖅ ᒥᓂᔅᑕ ᐅᖃᖅᑲᐅᒻᒥᔪᖅ 

ᓇᓗᓇᖅᑎᓪᓗᒍ ᓄᕙᔾᔪᐊᕐᓇᖅ 19 ᓴᖅᑮᓯᒪᓂᖓ 

ᐃᓅᓱᑦᑐᓄᑦ ᐊᑏᑐᖅ ᐅᓪᓗᒥ ᐊᖏᕈᑎᐅᓕᖅᑐᖅ 

ᐃᓕᓐᓂᐊᖅᑎᓄᑦ ᑐᓐᖓᕕᐅᑦᑎᐊᓂᐊᖅᑐᒥᒃ 

ᓴᖅᑮᒍᑎᐅᓂᐊᓕᕐᒪᑦ ᓄᓇᓕᑦᑎᓄᓪᓗ 

ᐃᓕᓐᓂᐊᕕᑦᑎᓄᓪᓗ.  

 

ᐅᖃᖅᑏ, ᐊᐱᖅᑯᑎᓐᓂ ᓯᑎᐱᕆ, ᒫᑦᓯ 8-

ᖑᑎᓪᓗᒍ, ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ 

ᐃᓚᖓᓂᑦ ᑭᐅᔾᔪᑎᖓᓂ ᐅᖃᓚᐅᕐᒪᑦ 

ᓄᕙᔾᔪᐊᕐᓇᖅ ᐱᓪᓗᒍ ᐅᐸᑉᐸᓐᓂᖏᑦ 

ᐃᓕᓐᓂᐊᖅᑏᑦ ᐱᓪᓗᒋᑦ. ᓇᓖᕌᕆᐊᖃᕐᒪᑦ ᑭᓱᑦ 

ᓈᒻᒪᒻᒪᖔᑦ ᐅᓗᕆᐊᓇᖅᑐᒦᓕᖅᐸᑕ ᐃᓕᓐᓂᐊᖅᑏᑦ 

ᐊᒻᒪᓗ ᐃᓕᓐᓂᐊᑦᑎᐊᖃᑦᑕᕆᐊᖃᕐᓂᖓ 

ᓇᐅᑦᓯᑐᑦᑎᐊᕈᒪᕙᕗᑦ ᐃᓕᓐᓂᐊᑦᑎᐊᖃᑦᑕᖁᓪᓗᒋᑦ 

ᐃᓕᓐᓂᐊᖅᑏᑦ ᐃᓱᒪᖅᓲᑕᐅᒻᒪᑦ ᐊᑐᓂ 

ᐃᓕᓐᓂᐊᖅᑎᓄᑦ.  

 

ᐊᐱᖅᑯᑎᒐ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᔮᓐᓄᐊᕆ 10, 2022-ᒥ ᑖᒃᑯᐊ 

ᐱᓕᕆᔩᑦ ᑲᐱᔭᐅᑦᓴᐃᓐᓇᕆᐊᖃᓛᓕᕐᒪᑕᒎᖅ 

ᐱᓕᕆᓂᐊᕈᑎᑦ.  

 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ ᑕᐃᒫᑦᑕᐅᖅ 

ᐊᑐᓕᖅᓴᐃᓐᓇᕆᐊᖃᕐᓂᐊᖅᐸᐃᑦ ᐃᓕᓐᓂᐊᕐᕕᒻᒥ 

ᐱᓕᕆᕙᑦᑐᑦ ᐃᓕᓐᓂᐊᖅᑎᓂᑦ 

ᑲᐱᔭᐅᔅᓴᐃᓐᓇᕆᐊᖃᓕᕐᓗᑎᑦ ᓴᐳᑎᒋᐊᖃᕋᑦᑎᒍ 

ᐃᓕᓐᓂᐊᖅᑎᖁᑎᕗᑦ ᐃᓕᓐᓂᐊᐸᑦᑐᑦ. 

ᐅᓄᕐᓂᖅᓴᐃᑦ ᐃᓕᓐᓂᐊᖅᑏᑦ ᐊᒥᓲᓂᖅᓴᐅᒻᒪᑕ 

ᐋᓐᓂᐊᕕᓕᐊᖅᐸᑦᑐᑦ ᓴᓂᐊᓐᓂ. ᓴᐳᑎᒋᐊᖃᕋᑦᑎᒍ 

ᑕᒪᒃᑯᐊ ᑲᐴᓯᕙᓐᓃᑦ ᐊᖅᑯᑎᐅᔪᓐᓇᕐᒪᑦ. ᒥᓂᔅᑕ 

ᑕᒪᓐᓇ ᐋᖅᑭᓂᐊᖅᐸᐅᒃ 

ᑲᐱᔭᐅᔅᓴᐃᓐᓇᕆᐊᖃᓕᕐᓗᑎᒃ ᐃᓕᓐᓂᐊᕐᕕᒻᒥ 

ᐱᓕᕆᕙᑦᑐᐃᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᓕᓐᓂᐊᖅᑐᓕᕆᔨᒻᒪᕆᒃᑯᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ 

(ᑐᓵᔨᑎᒍᑦ)ᖁᔭᓐᓇᒦᒃ, ᐅᖃᖅᑏ ᐊᒻᒪ ᖁᔭᓐᓇᒦᒃ 

ᒪᓕᒐᓕᐅᖅᑎᒧᑦ ᑲᐱᔭᐅᔅᓴᐃᓐᓇᕆᐊᖃᕐᓂᐅᑉ 

ᒥᔅᓵᓄᑦ. ᑕᒪᓐᓇᓕ ᑭᐅᒍᓐᓇᓐᖏᓐᓇᒃᑯ 

ᑲᒪᒋᓐᖏᓇᒃᑯ ᐃᓱᒪᓕᐅᕐᕕᒋᔪᓐᓇᖏᓐᓇᒃᑯ 

ᑕᐃᒪᓐᓇ ᐊᑐᓕᖅᑎᑦᑎᓂᐊᕈᒪ 

ᐊᑐᓕᖁᔨᓂᐊᕈᒪᓘᓐᓃᑦ ᑐᓂᖔᕐᓂᐊᐸᕋ ᑖᓐᓇ 

ᒥᓂᔅᑕᒧᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᓇᐃᔭᖅᑐᓕᕆᓂᕐᒧᑦ 

ᒥᓂᔅᑕ, ᒥᔅᑕ ᓚᐃᑦᓯᑑᓐ.  

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᕙᕋ ᑖᓐᓇ 

ᒪᓕᒐᓕᐅᖅᑎ ᐊᐱᖅᑯᑎᐊᓄᑦ. ᐊᐱᖅᑯᑦ ᑖᓐᓇ 

ᐃᓱᒫᓗᓐᓇᕐᒥᒻᒪᑦ ᐊᒥᓱᓄᑦ ᓄᓇᕗᒻᒥᐅᓄᑦ 

ᑐᓴᖅᑎᑕᐅᔪᒪᓪᓚᕆᔅᓱᓂ ᑭᐅᔾᔪᑕᐅᒐᔭᕐᓂᖓᓂ.  

 

ᐅᖃᖅᑏ, ᓂᕆᐅᓚᐅᕋᓗᐊᖅᐳᖓ ᐃᒫᒃ 

ᐃᒫᑦᓯᐊᑯᓗᒃ ᑐᓴᖅᑎᑦᑎᒐᔭᕆᐊᒥᒃ ᒪᓕᒐᓕᐅᖅᑎᒧᑦ 

ᑕᕝᕙᓃᑦᑐᓄᓪᓗ ᒪᓕᒐᓕᐅᖅᑎᓄᑦ ᑭᒃᑯᓕᒫᓄᓪᓗ 

ᑕᖅᑳᓂ. ᐅᖃᖅᑏ, ᑭᐅᒍᓐᓇᕋᓗᐊᖅᐳᖓ 

ᐄ, ᐃᓱᒪᔅᓴᖅᓯᐅᕈᑎᒋᕙᓪᓕᐊᓯᒪᕙᕗᑦ ᑕᒪᓐᓇ. 

ᐅᖃᐅᓯᕆᖃᑦᑕᖅᓯᒪᓪᓗᑎᒍᑦ ᑕᒪᓐᓇ ᐅᖃᐅᓯᐅᔪᖅ.  

 

ᐊᒻᒪᓗ ᐅᖃᖅᑎ, ᐅᖃᒃᑲᓐᓂᕈᒪᒋᓪᓗᖓ ᐊᒥᓱᑦ 

ᒐᕙᒪᖃᕐᕕᐅᔪᑦ ᑲᓇᑕᒥ, ᒐᕙᒪᑐᖃᒃᑯᑦ ᐊᒻᒪᓗ 

ᑕᒪᒃᑯᐊ ᖁᓕᐅᓐᖏᓱᖓᖅᑐᑦ ᐊᕕᒃᑐᖅᓯᒪᔪᐃᑦ 

ᐅᑭᐅᖅᑕᖅᑐᒦᑦᑐᓪᓗ ᐋᖅᑮᓯᒪᕗᑦ ᐃᓚᖓᓂᒃ 

ᐊᑐᑦᓴᐃᓐᓇᕆᐊᓕᓐᓂᒃ ᑲᐱᔭᐅᒋᐊᖃᕐᓂᐅᑉ ᒥᑦᓵᓄᑦ 

ᐱᔨᑦᓯᖅᑎᐅᔪᓄᑦ ᑭᒃᑯᓕᒫᓂᒃ. ᓇᓕᐊᖑᑐᐊᖅᐸᑦ 

ᐅᕝᕙᓗ ᑭᓱᓪᓚᑦᑖᒧᑦ ᐱᓕᕆᐊᖃᑐᐊᕈᑎᒃ 

ᐃᖅᑲᓇᐃᔮᖓ ᒪᓕᒃᖢᒍ. ᐅᖃᖅᑎ, ᑭᓯᐊᓂ ᑭᑐᑦ 

ᐊᓯᔾᔨᐸᓪᓕᐊᒻᒪᕆᒻᒪᑕ ᐱᖃᓯᐅᖦᖢᒍ ᐃᑉᐸᑦᓴᖅ 

ᑐᓴᕋᑦᓴᓕᐊᓵᖑᓚᐅᖅᑐᖅ ᑐᐊᕕᕐᓇᖅᑐᓕᕆᓂᖅ 

ᐋᓐᓂᐊᖅᑕᐃᓕᓕᕆᓂᖅ ᐱᓪᓗᒍ.  

 

ᐅᖃᖅᑎ, ᐊᐱᖅᑯᑦ ᒪᓕᒐᓕᐅᖅᑎᒧᑦ 

ᑭᐅᑦᓯᐊᕐᓂᐊᕈᒃᑯ ᖃᓄᑭᐊᖅ ᑕᒪᒃᑯᐊ ᐱᓪᓗᒋᑦ 

ᐅᖃᒻᒪᕆᒍᓐᓇᓐᖏᓚᖓ ᓇᓕᒃᑰᓂᐊᕐᒪᖔᕐᒪ 

ᑲᐱᔭᐅᑦᓴᐃᓐᓇᕆᐊᖃᕐᓂᖅ ᐱᔭᕆᐊᖃᕐᓂᐊᕐᒪᖔᑦ 

ᐋᒡᒐᓘᓐᓃᑦ ᐃᓕᓐᓂᐊᖅᑎᓄᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐊᐱᖅᑯᑎᖕᓄᑦ, 

ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᑖᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ, ᖁᔭᓐᓇᒦᖅᐸᕋ ᒥᓂᔅᑕ 

ᐃᓱᒪᔅᓴᖅᓯᐅᕈᑎᒋᒻᒪᒍ ᐅᖃᐅᓯᕆᕙᓪᓕᐊᒻᒪᔾᔪᑭ 

ᑭᓯᐊᓂ ᖃᓄᐃᓕᐅᕈᑎᒋᕙᓪᓕᐊᓐᖏᒻᒪᔾᔪᒃ.  

 

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ ᐅᖃᓚᐅᕐᒪᑦ 

ᑲᐱᔭᐅᕙᓐᓃᑦ ᐱᐅᒻᒪᑦ, ᒪᕐᕉᓂᒃᑯᑦ ᑲᐱᔭᐅᓯᒪᒍᓂ 

ᐊᖏᖅᑕᐅᓯᒪᔪᒥᒃ ᑲᓇᑕᒥ 

ᐋᓐᓂᐊᖅᑐᓕᕆᔨᒻᒪᕆᒃᑯᓐᓄᑦ 

ᐊᑦᓯᕚᓪᓗᕈᑎᒻᒪᕆᐅᒍᓐᓇᕐᒪᑦ 

ᐋᓐᓂᐊᑖᓐᖏᐹᓪᓕᕈᑕᐅᓗᓂ 

ᐋᓐᓂᐊᕕᓕᐊᓐᖏᕈᑕᐅᓗᓂᓗ.  

 

ᐅᖃᖅᑎ, ᐊᖓᔪᖅᑳᖑᔪᑦ ᓯᕘᕋᕐᒪᑕ 

ᐃᓕᓐᓂᐊᖅᑐᖁᑎᒥᓂᒃ 

ᐃᓕᓴᕕᖕᒨᖅᑎᑦᑎᖃᑦᑕᕆᐊᒥᒃ. ᐊᒥᓲᓪᓗᑎᓪᓗ 

ᐃᓕᓐᓂᐊᖅᑎᖁᑎᕗᑦ 

ᐃᓕᓐᓂᐊᕐᕕᓕᒫᑦᑎᓐᓂ. ᒥᓂᔅᑕ ᓇᓗᑉᓗᓂ 

ᑲᐱᔭᐅᑦᓴᐃᓐᓇᕆᐊᖃᕐᒪᖔᑕ ᓴᐳᔾᔭᐅᓯᒪᖁᓪᓗᒋᑦ 

ᐃᓕᓐᓂᐊᖅᑏᑦ, ᐃᖅᑲᓇᐃᔭᕆᐊᖅᐸᑦᑐᓪᓗ 

ᐃᓕᓴᕐᕕᓐᓄᑦ, ᐊᓯᖏᓪᓗ ᐅᖃᖅᖢᓂ ᐊᓯᖏᓪᓗ 

ᐊᕕᑦᑐᖅᓯᒪᔪᓂ ᐃᒫᒃ ᐱᔭᕆᐊᖃᖅᑐᑦ 

ᐱᔭᕆᐊᖃᓐᖏᑦᑐᕐᓘᓚᓪᓗᓂ. ᓴᐳᒻᒥᒋᐊᖃᖅᑕᕗᑦ 

ᐃᓕᓐᓂᐊᖅᑎᖁᑎᕗᑦ ᐊᒻᒪ ᐊᐃᑉᐹᓂ ᒥᓂᔅᑕ 

ᐅᖃᖅᓱᓂ ᑲᐴᑎᕆᕙᓐᓂᖅ ᐱᐅᓛᖑᒻᒪᒡᒎᖅ.  

 

ᐅᖃᖅᑏ, ᑖᓐᓇ ᒥᓂᔅᑕ 

ᐊᑐᓕᖅᑎᑦᓯᑦᓴᐃᓐᓇᕆᐊᖃᕐᓂᐊᖅᐸ 

ᑲᐱᔭᐅᒋᐊᖃᕐᓕᕐᓗᑎᒃ ᑕᒪᒃᑯᐊ ᐃᓕᓐᓂᐊᕐᕕᒻᒥ 

ᐃᖅᑲᓇᐃᔭᖅᐸᑦᑐᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᓂᔅᑕ ᓚᐃᑦᓯᑑᓐ. 

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᓱᓕ ᖁᔭᓐᓇᒦᕈᒪᕙᕋ 

ᒪᓕᒐᓕᐅᖅᑎ ᐊᐱᖅᑯᑎᐊᓄᑦ. ᐊᖏᖃᑎᒋᕙᕋ 

ᐋᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ ᑕᒪᒃᑯᐊ 

ᑲᐴᑕᐅᕙᓐᓃᑦ ᐱᐅᓂᖅᐹᖑᒻᒪᑕ ᐊᒻᒪ 

ᐃᓱᒫᓗᖃᑎᒋᒻᒥᔭᒃᑲ ᐊᖓᔪᖅᑳᕆᔭᐅᔪᑦ 

ᐃᓕᓐᓂᐊᖅᑎᖁᑎᒥᓂᒃ ᐃᓕᓴᕐᕕᒻᒨᖁᔨᕙᑦᑐᑦ.  

 

ᐅᖃᖅᑎ, ᐅᖃᖅᓯᒪᒐᒪ ᑕᒪᒃᑯᐊ 

ᐅᖃᐅᓯᕆᕙᓪᓕᐊᖃᑦᑕᖅᑕᕗᑦ ᓱᓕ ᑲᔪᓰᓐᓇᖅᑐᑦ. 

ᑕᐃᒪᐃᒻᒪᑦ, ᐃᒫᓪᓚᕆᒃ ᑭᐅᒻᒪᕆᒍᓐᓇᓐᖏᑦᑐᖓ 

ᒫᓐᓇᐅᔪᖅ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐋ ᑭᖑᓪᓕᖅᐹᕆᓗᒍ 

ᐊᐱᖅᑯᑏᑦ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᑖᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ, ᐃᖅᑲᓇᐃᔭᖅᑐᓕᕆᔨᒃᑯᑦ ᐊᖏᖃᑎᖃᕐᒪᑦ 

ᐋᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓂᒃ ᑲᐴᑏᑦ 

ᐱᐅᒻᒪᑕ. ᐋᓐᓂᐊᖅᑐᓕᕆᔨᓄᑦ ᒥᓂᔅᑕ ᐅᖃᓚᐅᕐᒪᑦ 

ᑕᒪᒃᑯᐊ ᐱᓕᕆᔨᓪᓚᑦᑖᑦ 

ᑲᐱᔭᐅᑦᓴᐃᓐᓇᕆᐊᖃᕐᒪᑕ. ᑖᓐᓇ 

ᐃᖅᑲᓇᐃᔭᖅᑐᓕᕆᓂᕐᒧᑦ ᒥᓂᔅᑕ ᐊᖏᖃᑎᖃᖅᑐᖅ 

ᐋᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓂᒃ 

ᑲᐱᔭᐅᖃᑦᑕᕆᐊᖃᕐᓂᕐᒧᑦ, ᑭᓱᓕ ᓄᖅᑲᖓᒍᑎᐅᒻᒪᑦ 

ᑭᖑᕙᕈᑕᐅᒻᒪᑦ 

ᑲᐱᔭᐅᑦᓴᐃᓐᓇᕆᐊᖃᖅᑎᑦᓯᒐᔭᕐᓗᓂ 

ᐃᓕᓐᓂᐊᕐᕕᓐᓂ ᐃᖅᑲᓇᐃᔭᖅᐸᑦᑐᓂᒃ? ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᓂᔅᑕ ᓚᐃᑦᓯᑑᓐ. 

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᑖᓐᓇ 

ᑲᐱᔭᐅᔭᕆᐊᖃᓪᓚᑦᑖᕐᓂᖅ ᐃᖅᑲᓇᐃᔭᖅᑐᓂ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ ᑖᓐᓇ 

ᐋᖅᑭᒃᑕᐅᓚᐅᖅᓯᒪᖕᒪ ᐅᐊᑦᑎᐊᕈᑲᓪᓚᒃ. ᑖᓐᓇ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᖁᔭᖅᑎᒍᑦ 

ᐊᑐᓕᖅᑎᑕᐅᔪᓐᓇᓚᐅᕐᒪᑕ ᓄᓇᕗᒻᒥ ᐋᓐᓂᐊᕕᖕᒥ 

ᓇᓪᓕᐅᒃᑯᒫᓕᕆᔨᓄᑦ ᒪᓕᒐᐃᑦ ᐊᒻᒪᓗ 

ᐃᖅᑲᓇᐃᔭᕐᓂᖏᓐᓄᑦ ᒪᓕᒐᖏᑦ 

ᐊᖏᖃᑎᒌᒍᑎᖏᑎᒎᖅᑐᑦ ᐋᓐᓂᐊᓯᐅᖅᑏᑦ ᑖᓐᓇ 

ᐱᔭᕐᓂᕐᓂᖅᓴᒻᒪᕆᐅᓚᐅᕐᒪᑦ ᐋᖅᑭᒐᓱᒡᓗᒍ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ. 

 

ᐅᖃᖅᑎ, ᐄ, ᑖᓐᓇ ᐱᒻᒪᕆᐅᖕᒪᑦ ᐊᑐᐊᒐᐅᓪᓗᓂ 

ᑲᐱᔭᐅᔭᕆᐊᖃᓪᓚᑦᑖᕐᓂᕐᒧᑦ ᐃᓄᖕᓂᒃ 

ᑲᐱᔭᐅᔭᕆᐊᖃᖅᑎᑦᑎᓂᖅ ᑖᓐᓇ 

ᐅᕿᑦᑐᑯᓘᓐᖏᒻᒪᑦ. ᑖᓐᓇ ᐋᖅᑭᒃᑕᐅᔭᕆᐊᖅᐸᑦ 

ᐊᔾᔨᒌᓕᖅᑎᑦᑎᓗᓂ ᖃᔅᓯᑲᓪᓚᖕᓂᒃ: 1. ᑖᒃᑯᐊ 

ᐊᑦᑕᕐᓇᖅᑐᒦᑦᑕᐃᓕᓂᖏᑦ ᐃᖅᑲᓇᐃᔭᖅᑎᕗᑦ. 2. 

ᑖᒃᑯᐊ ᐱᔨᑦᑎᕋᖅᑕᕗᑦ ᐊᑦᑕᕐᓇᖅᑕᐃᓕᓂᖏᑦ 

ᐊᒻᒪᓗ ᐱᖓᔪᐊᑦ ᐃᖅᑲᓇᐃᔭᖅᑎᑕ ᒥᒃᓵᓄᑦ.  

 

ᐅᖃᖅᑎ, ᐅᖃᓐᖏᑦᑐᖓ ᑕᐃᒪᐃᓐᓂᐊᕐᒪᖔᑦ 

ᐊᑕᓕᖅᑎᑦᑎᓂᐊᕐᒪᖔᑦᑕ 

ᑲᐱᔭᐅᔭᕆᐊᖃᓪᓚᑦᑖᕐᓂᕐᒧᑦ ᑭᓯᐊᓂ 

ᐅᖃᕈᓐᓇᖅᑐᖓ ᒫᓐᓇ ᐅᖃᖃᑎᒌᒃᑐᒍᑦ.  

ᐅᖃᖅᑲᓐᓂᕈᒪᒐᒪ ᐅᖃᖅᑎ ᑖᓐᓇ ᐱᒻᒪᕆᐅᖕᒪᑦ. 

ᐅᖃᖅᑎ, ᑕᐃᒪᓕ ᐋᖅᑭᒃᓯᔾᔪᑎᑕᖃᕌᖓᑦ ᑖᓐᓇ 

ᐊᑐᐊᒐᖅ ᐋᖅᑭᑦᑎᐊᖅᓯᒪᔭᕆᐊᖃᕐᒪᑦ ᐊᒻᒪᓗ 

ᐅᖃᖅᑐᖃᖅᓯᒪᔭᕆᐊᖃᕐᓂᐊᕋᑦᑕ 

ᐊᒃᑐᖅᑕᐅᓂᐊᖅᑐᓂᒃ.  

 

ᑖᒃᑯᐊ ᐅᖃᓚᐅᕋᓗᐊᖅᑎᓪᓗᒋᑦ ᐅᖃᖅᑎ, ᒫᓐᓇ 

ᑭᐅᓪᓚᑦᑖᕈᓐᓇᓐᖏᑦᑐᖓ. ᖁᔭᓐᓇᒦᒃ.  

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ ᒪᓕᑭ. 

 

ᐊᐱᖅᑯᑦ 045 - 6(1): ᐋᓐᓂᐊᕕᓕᐊᖅᑐᑦ 

ᒪᓕᑦᑎᖏᑦ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔨ. ᑖᓐᓇ 

ᐊᐱᖅᑯᑎᒋᓂᐊᖅᑕᕋ ᑐᕌᖅᑎᓐᓂᐊᖅᑕᕋ 

ᐋᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓄᑦ.  

 

(ᑐᓵᔨᑎᒍᑦ) ᐅᖃᖅᑎ, ᐃᓱᒫᓘᑎᒥᒃ 

ᓴᖅᑭᑦᑎᔪᖃᖅᓯᒪᖕᒪᑦ ᓂᕈᐊᖅᑕᓐᓂᒃ ᑖᒃᑯᐊ 

ᐋᓐᓂᐊᕕᓕᐊᖃᑦᑕᖅᑐᑦ ᐅᑐᐊᒐᕐᒥᒃ 

ᒪᓕᒃᑕᐅᑎᑦᑎᖃᑦᑕᕐᓂᕐᒧᑦ. ᑐᓴᖅᑎᑕᐅᓚᐅᕐᒪᑦ 

ᒫᓐᓇ ᐊᑐᐊᒐᑦ ᑖᒃᑯᐊ ᐃᓐᓇᐃᑦ ᐅᕝᕙᓘᓐᓃᑦ 

ᓄᓕᐊᖏᑦ ᒪᓕᒃᑎᑕᐅᔪᓐᓇᓐᖏᒻᒪᑕ ᒪᓕᒃᑎᐅᓗᑎᒃ 

ᐊᐅᓪᓚᖅᑎᑕᐅᔭᕌᖓᑕ ᐋᓐᓂᐊᕕᓕᐊᕐᓄᕐᒧᑦ 

ᓄᓇᓖᑦ ᓯᓚᑖᓄᑦ. 

 

ᒥᓂᔅᑕ ᑐᑭᓯᓇᑦᑎᐊᖅᑐᒥᒃ ᐅᖃᕈᓐᓇᖅᐸ ᖃᓄᐃᒻᒪᑦ 

ᐃᓐᓇᐃᑦ ᒪᓕᒃᑎᑕᐅᔪᓐᓇᓐᖏᒻᒪᖔᑕ ᐊᐃᑉᐸᕐᒥᓂᒃ, 

ᐃᓚᔮᒥᓂᒡᓘᓐᓃᑦ? ᖁᔭᓐᓇᒦᒃ ᐅᖃᖅᑎ.  

  

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ, 

ᒪ’ᓈᖅᐸᕋ ᒪᓕᒐᓕᐅᖅᑎ ᐊᐱᖅᓱᕐᒪᑦ. ᐅᖃᖅᑎᑦᓯᔨ, 

ᑖᓐᓇ ᒪᓕᒐᓕᐅᖅᑎ ᒪ’ᓈᕈᐊᖅᖢᒍ ᑖᓐᓇ ᐃᓄᖕᒧᑦ 

ᐊᑕᐅᓯᕐᒧᑦ ᑐᕌᖓᓐᖏᑉᓗᓂᐅᒃ ᐊᐱᖅᑯᑎᒋᖕᒪᒍ.  

(ᑐᓵᔨᑎᒍᑦ) ᑭᐅᓇᓱᖕᓂᐊᖅᐸᕋ.  

 

ᐅᖃᖅᑎ, ᓄᕙᒡᔪᐊᕐᓇᖅ 19 ᐱᒋᐊᖅᑎᓪᓗᒍ 

2020ᒥ, ᓄᓇᕗᑦ ᒐᕙᒪᒃᑯᖏᑦ 

ᐋᖅᑭᒋᐊᖅᑎᑦᑎᓚᐅᕐᒪᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐊᐅᓛᖅᑎᑕᐅᓂᕐᒧᑦ 

ᐊᑐᐊᒐᖅ ᓄᓇᕗᒻᒥᐅᑕᐅᐃᑦ 

ᐊᐃᑦᑐᕐᓗᒃᑕᐅᓐᖏᓐᓂᖅᓴᐅᖁᓪᓗᒋᑦ 

ᓄᑖᕈᕆᐊᖅᓯᒪᔪᕐᓗ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐊᐅᓛᖅᑎᑕᐅᓂᕐᒧᑦ ᐊᑐᐊᒐᖅ 

ᐱᑕᖃᕈᓐᓃᖅᑎᑦᑎᓯᒪᖕᒪᑦ ᐃᓄᑐᖃᐃᑦ 

ᖃᓪᓗᓇᐅᔭᖅᐸᓐᖏᑦᑐᑦ ᒪᓕᒃᑎᖃᕈᓐᓇᕐᓂᕐᓂᒃ 

ᑖᒃᑯᐊᓕ ᐋᖅᑭᒋᐊᖅᓯᒪᓚᐅᑲᖕᓂᕆᓂᐊᖅᖢᓂᒋᑦ. 

ᐅᖃᖅᑎ, 

ᑐᑭᓯᐊᔭᒃᑯᑦ ᓯᕗᒧᒃᐸᓪᓕᐊᓕᕋᑦᑕ ᐲᖅᑕᐅᓂᖏᓐᓄᑦ 

ᑭᒃᑯᑐᐃᓐᓇᕐᓄᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᑐᐊᕕᕐᓇᖅᑐᒃᑯᑦ ᒪᓕᒋᐊᖃᑎᑕᖏᑦ, ᐱᖁᓇᖅᐳᖅ 

ᐄᐳᒥ ᑖᒃᑯᐊ ᐋᖅᑭᒋᐊᖅᓯᒪᓚᐅᑲᖕᓂᐅᔪᑦ 

ᐊᑐᕈᓐᓃᖅᑎᑕᐅᓗᑎᒃ 2019ᒥᓗ 

ᐊᑐᖃᑦᑕᓚᐅᖅᑕᕗᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐊᐅᓛᖅᑎᑕᐅᓂᕐᒧᑦ ᐊᑐᐊᒐᖅ ᐅᑎᕐᕕᒋᓗᑎᒍᑦ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᒪᓕᒃ. 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔨ, ᒥᓇᕆᓚᐅᕋᒃᑯᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐊᐅᓛᖅᑎᑕᐅᓂᕐᒧᑦ 

ᐊᑐᐊᒐᖓ ᒐᕙᒪᒃᑯᑦ ᖃᐅᔨᒋᐊᕐᕕᖓᓂᑦ. 

ᐅᖃᖅᓯᒪᔪᖅ ᐊᑐᐊᒐᖅ ᓄᑖᕈᖅᑎᑕᐅᓚᐅᖅᑐᖅ ᒪᐃ 

2020ᒥ. ᑲᒪᒋᓚᐅᖅᐸᕋ ᐊᑐᐊᒐᖅ 

ᓇᓗᓇᐃᖅᓯᖃᑦᑕᕈᓐᓃᖅᑐᖅ ᐃᓄᑐᖃᕐᓂᒃ 

ᐅᑭᐅᓕᓂᒃ 65 ᐅᖓᑖᓂ ᒪᓕᒃᑎᖃᕈᓐᓇᕐᓂᖏᓐᓂᒃ. 

ᒥᓂᔅᑕᐅᑉ ᐅᓂᒃᑲᐅᓯᕆᔪᓐᓇᑦᑎᐊᖅᐸᐅᒃ ᑲᓄᑉᒻᒪᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐊᐅᓛᖅᑎᑕᐅᓂᕐᒧᑦ 

ᐊᑐᐊᒐᖅ ᓇᓗᓇᐃᖅᓯᖃᑦᑕᕈᓐᓃᕐᒪᖔᑦ 

ᐃᓄᑐᖃᕐᓂᒃ ᐅᑭᐅᓕᖕᓂᒃ 65 ᐅᖓᑖᓂ? 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒥᑦ, ᒥᔅᑕ ᒪᐃᓐ 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. 

(ᑐᓵᔨᑎᒍᑦ) ᐱᔾᔪᑎᒋᓪᓗᒍ ᒪᓕᒐᓕᐅᖅᑎᐅᑉ 

ᐊᐱᖅᑯᑎᖓ, ᒪᓕᒐᓕᐅᖅᑎ ᓱᓕᔪᖅ ᒪᐃ, 2020ᒥ 

ᑎᑎᕋᖅᑕᐅᓚᐅᖅᑐᖅ, ᒫᓐᓇᐅᔪᖅ ᑖᓐᓇ ᐊᑐᐊᒐᖅ 

ᐊᑐᖅᑕᐅᕙᒃᐳᖅ. ᒫᓐᓇᐅᔪᕐᓕ ᐃᓄᑐᖃᕐᓄᑦ, 

ᐃᓄᑐᖃᐃᑦ ᒪᓕᒃᑎᖃᑲᐅᑎᒋᔪᓐᓇᓲᖑᓐᖏᑦᑐᖅ, 

ᐅᖃᖅᑎ. ᐊᑐᐊᒐᖅ ᐅᖃᖅᓯᒪᒃᐸᑦ ᐱᔨᑦᑎᖅᑕᐅᔪᖅ 

ᖃᓪᓗᓇᐅᔭᕈᓐᓇᓐᖏᑉᐸᑦ ᐅᓇ 

ᐋᓐᓂᐊᕕᓕᐊᖃᑦᑕᖅᑐᖅ ᐃᓄᒃᑐᑐᐊᖅ 

ᐅᖃᐅᓯᖃᖅᐸᑦ ᐊᒻᒪᓗ ᑐᓵᔨᖃᓐᖏᑦᑐᓄᑦ 

ᐊᐅᓪᓚᕐᓂᐊᖅᐸᑕ ᑕᐃᒪᓕ ᒪᓕᒃᑕᐅᑎᑕᐅᒐᔭᖅᑐᖅ. 

 

ᑲᑎᖅᓱᐃᓇᓱᒃᑐᖓ ᐊᔾᔨᒌᓐᖏᓐᓂᖏᓐᓂᒃ ᑖᒃᑯᐊ 

ᐊᐱᖅᑯᑎᖓᑕ ᒥᒃᓵᓄᑦ. ᑕᐃᓐᓇ ᐊᑐᐊᒐᖅ 

ᓄᑖᕈᕆᐊᓚᐅᖅᓯᒪᔪᖅ ᒪᓕᒃᑎᐅᔪᑦ 



ᕿᑎᖅᑰ, ᒫᑦᓯ 10, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒃᑎᐅᔪᓐᓇᓐᖏᑦᑐᑦ ᐃᓄᐃᑦ ᑖᓐᓇ 

ᐅᓗᕆᐊᓇᖅᑐᒦᓐᓂᖅᓴᐅᓇᔭᕆᐊᖓ 

ᓄᕙᖕᓇᕐᔪᐊᖅᑖᑐᐃᓐᓇᕆᐊᖃᕐᓗᑎᒃ 

ᓇᓗᓇᐃᖅᑕᐅᓗᑎᒃ ᓄᓇᕗᒻᒥ ᐃᓗᐊᖅᓴᐃᔨᒧᑦ.  

 

ᑐᑭᓯᓇᖅᓯᕚᓪᓕᖅᑐᒃᓴᐅᒐᓗᐊᖅᐳᖅ ᐅᖃᖅᑎ 

ᑖᔅᓱᒧᖓ ᐊᑐᐊᒐᖅ. ᑕᐃᒪ ᐃᓱᒫᓘᑎᑕᖃᕐᒪᑦ 

ᐊᒃᑐᖅᓯᓗᐊᖁᔨᓐᖏᒻᒥᒐᑦᑕ ᑎᒥᖓᒍᑦ 

ᖃᓄᐃᓐᓂᖏᑎᒍᑦ ᒪᓕᒃᑎᐅᔪᑦ, ᑕᐃᒫᒃ 

ᐅᓗᕆᐊᓇᖅᑐᒦᒃᑲᓐᓂᖁᓇᒋᑦ ᓄᕙᖕᓇᕐᔪᐊᕐᒧᑦ 

ᖃᓪᓗᓈᓅᖅᑎᓪᓗᒋᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ, ᑭᖑᓪᓕᖅᐹᕐᓗ 

ᐃᓚᒋᐊᕈᑦ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔨ. (ᑐᓵᔨᑎᒍᑦ) 

ᐅᖃᖅᑎ, ᑖᓐᓇ ᓈᐅᓯᑎᖓ 6.6 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐋᓐᓂᐊᕕᓕᐊᖅᑐᓄᑦ 

ᓂᕆᔾᔪᑎᖓ ᐊᑐᐊᒐᖅ ᐅᖃᖅᓯᒪᖕᒪᑦ ᑖᒃᑯᐊ 

ᐋᓐᓂᐊᕕᓕᐊᖅᑐᑦ ᒪᓕᒃᑎᐅᔪᓐᓇᕐᓗᑎᒃ ᐊᒻᒪᓗ 

ᓈᓴᐅᑎᖓ 6.14 ᐊᑐᐊᒐᖅ ᐅᖃᖅᓯᒪᔪᖅ ᑭᓇ 

ᒪᓕᒃᑎᐅᔪᓐᓇᕐᒪᖔᑦ ᐋᓐᓂᐊᕕᓕᐊᖅᑐᒧᑦ. ᐄ, 

ᑖᒃᑯᐊ ᐅᖃᐅᓯᒃᓴᖃᓐᖏᑦᑎᐊᕐᒪᑎᒃ ᖃᓄᖅ 

ᐊᕐᕌᒍᒋᔭᕆᐊᖃᖅᑕᖏᓐᓂᒃ ᐃᓐᓇᐃᑦ 

ᒪᓕᒃᑎᐅᔪᓪᓘᓐᓃᑦ.  

 

ᒥᓂᔅᑕ ᐅᖃᖅᓯᒪᔪᓐᓇᖅᐸ ᑖᓐᓇ ᑖᔅᓱᒥᖓ 

ᑕᑯᓇᖕᓂᐊᕐᓂᕐᒥᒃ ᑖᒃᑯᐊᓗ ᐋᓐᓂᐊᕕᖕᒥ 

ᐃᖅᑲᓇᐃᔭᖅᑐᑦ ᖃᐅᔨᒪᓂᐊᕐᒪᑕ ᑕᐃᒪ ᐃᓐᓇᖅ 

ᒪᓕᒃᑎᐅᔪᓐᓇᖅᑎᑕᐅᒃᐸᑦ ᐊᓐᒪᓗ ᐊᐃᑉᐸᕐᒥᓂᒃ, 

ᑖᓐᓇᓗ ᐃᓐᓇᐅᑐᐃᓐᓇᕆᐊᖃᕆᓪᓗᓂ ᑖᓐᓇ 

ᒪᓕᒃᑎᐅᔪᓐᓇᖅᑎᑕᐅᓗᓂ. ᐋᒃᑳᖅᑕᐅᒐᔭᓐᖏᑦᑐᑦ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᐊᖃᕐᓇᓐᖏᑦᑐᓕᕆᓂᕐᒧᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. 

(ᑐᓵᔨᑎᒍᑦ) ᐅᖃᕈᓐᓇᖅᑐᖓ ᑕᑯᓇᖕᓂᐊᕐᓂᕋᕐᓗᒍ 

ᑖᓐᓇ ᐅᖃᖅᑎ, ᑭᓯᐊᓂ ᑖᓐᓇ 

ᐱᔭᕐᓂᖅᑐᑯᓘᓐᖏᒻᒪᑦ ᑖᓐᓇ 

ᐋᓐᓂᐊᕕᓕᐊᖅᑑᑉ ᐱᔭᕆᐊᖃᖅᑕᖏᑦ ᐊᒻᒪᓗ 

ᒪᓕᒃᑎᖃᕐᒥᓗᓂ ᐃᑲᔪᖅᑎᐅᑎᑕᐅᒐᔭᖅᑐᖅ 

ᐋᓐᓂᐊᕕᓕᐊᖅᑐᒧᑦ. ᐅᖃᖅᑎ, ᐊᑐᐊᒐᖅ 

ᓄᑖᓐᖑᕆᐊᖅᓯᒪᔪᖅ ᐅᖃᐅᓯᖃᕐᒪᑦ ᑖᓐᓇ 

ᐅᓗᕆᐊᓇᖅᑐᒦᑐᐃᓐᓇᕆᐊᖃᕐᓂᖓᓂᒃ 

ᓄᕙᒡᔪᐊᕐᓇᖅ.  

 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ ᑖᒃᑯᐊ 

ᐋᓐᓂᐊᕕᓕᐊᖅᑐᑦ ᐸᖅᑭᔭᐅᑦᑎᐊᖁᓪᓗᒋᑦ ᐊᒻᒪᓗ 

ᐱᔭᕆᐊᖃᖅᑕᖏᑦ ᐱᔭᐃᓐᓇᕐᓂᖅ ᑭᓯᐊᓂ ᐅᖃᖅᑎ, 

ᐃᖅᑲᐅᒪᔭᕆᐊᖃᕐᒥᒐᑦᑕ ᑖᒃᑯᐊ ᒪᓕᒃᑎᐅᔪᑦ 

ᓄᕙᖕᓇᕐᔪᐊᕐᒧᑦ ᐅᓗᕆᐊᓇᖅᑐᒦᖁᓐᖏᓐᓇᑦᑎᒍᑦ 

ᒪᓕᒍᓐᓇᖅᑎᓪᓗᒋᑦ ᖃᓪᓗᓈᓄᑦ. ᑖᓐᓇ 

ᑕᑯᒋᐊᕐᓂᐊᖅᐸᕋ ᐅᑎᕐᕕᒋᓂᐊᕐᓗᒍ ᒪᓕᒐᓕᐅᖅᑎ. 

ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᖃᕝᕕᒃ. 

 

ᐊᐱᖅᑯᑦ 046 - 6(1): ᐊᖁᑦᑐᖅᓯᐅᑏᑦ 

(ᖃᕝᕕᒃ) 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑕᐃᒃᑯᐊ 

ᓈᓚᒃᑐᑦ ᑐᓵᔪᓪᓗ ᑲᑎᒪᔪᓂᒃ.  

 

ᐅᖃᖅᑎ, ᐊᐱᖅᑯᑎᒐ ᑐᕌᖅᑎᑕᒃᑲ ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ.  

 

ᐅᖃᖅᑎ, ᒪᓕᒐᓕᐅᕐᕕᖕᒥ 

ᑲᑎᒪᕐᔪᐊᕐᓂᐅᕋᑖᓚᐅᖅᑐᖅ ᓯᑎᐱᕆ 10, 2021ᒥ 

ᒪᓕᒐᓕᐅᖅᑎᑦ ᑐᓴᖅᑎᑕᐅᓚᐅᕐᒪᑕ ᒥᓂᔅᑕᐃᒡᒎᖅ 

ᐱᓕᕆᕝᕕᖓ ᑕᑯᓇᕐᒪᑕ ᓄᓇᕗᒻᒥᐅᓂᒃ 

ᐱᑕᖃᖅᑎᑦᑎᖁᓪᓗᒍ ᐊᕐᕌᒍᓄᑦ ᑕᓪᓕᒪᓄᑦ 

ᖁᓕᓄᓪᓘᓐᓃᑦ ᓄᑖᓐᖑᖅᑎᒋᐊᕈᓐᓇᖅᖢᑎᒃ 

ᐊᖁᑦᑐᓐᓇᐅᑎᓂᒃ. 

 

ᒪᓕᒐᐃᑦ ᐱᔾᔪᑎᖃᖅᑐᑦ ᑖᒃᑯᓂᖓ ᐊᓯᔾᔨᕐᓂᐅᔪᑦ 

ᓴᖅᑭᑕᐅᓚᐅᕐᒪᑕ ᓯᑎᐱᕆ 2021ᒥ ᒪᓕᒐᐃᑦ 

ᑎᑎᕋᖅᑕᐅᓯᒪᕕᖏᓐᓂ. ᑖᓐᓇᓗ ᐊᕐᕌᒍᓄᑦ 

ᑕᓪᓕᒪᓄᑦ ᐊᑭᖓ $30ᖑᖕᒪᑦ ᐊᒻᒪᓗ ᖁᓕᓄᑦ 

$140ᖑᓪᓗᓂᓕ. 

ᒥᓂᔅᑕ ᐅᖃᕈᓐᓇᖅᐸ ᑖᒃᑯᐊ ᓈᓖᕌᒐᒃᓴᐃᑦ 

ᐊᑐᐃᓐᓇᐅᓕᕐᒪᖔᑦ ᓄᓇᕗᒻᒥᐅᓕᒫᓄᑦ? 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᓯᔨ, ᐄ. ᖁᔭᓐᓇᒦᒃ ᐅᖃᖅᑎᑦᓯᔨ. 

 

>>ᐃᒡᓚᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, 

ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ, 

ᓇᐃᑦᑐᑯᓗᖕᒥᒃ ᑭᐅᒐᕕᑦ.  

 

>>ᐃᒡᓚᖅᑐᑦ 

 

ᐅᖃᖅᑎ, ᒥᓂᔅᑕ ᖃᐅᔨᒪᖕᒪᑦ ᑕᐃᒪ ᐃᓱᒫᓘᑕᐅᔪᑦ 

ᓴᖅᑭᑕᐅᖃᑦᑕᖅᓯᒪᖕᒪᑦ ᐊᕐᕌᒍᒐᓴᖕᓂᒃ 

ᑭᖑᕙᕆᐊᖃᑦᑕᖅᓯᒪᓂᖏᑦ 

ᐊᖁᑦᑐᓐᓇᐅᑎᑖᕋᓱᖕᓂᖅ. ᓇᖕᒥᓂᖅ ᔫᓐᒥ 

ᐊᕐᕌᓂᓂᑦ ᐅᑕᖅᑭᔪᖓ ᐊᖁᑦᑐᓐᓇᐅᑎᓐᓂᒃ.  

 

ᐅᖃᖅᑎ, ᑕᐃᒪ ᑐᑭᓯᐅᒪᒐᒪ ᑖᓐᓇ ᐱᔾᔪᑎᒋᔭᖓ 

ᑭᖑᕙᖓᓃᓐᖏᑦᑐᖅ ᓴᓂᑭᓗᐊᕐᒧᑦ ᑖᒃᑯᐊ 

ᖃᕋᓴᐅᔭᐃᑦ ᐃᑭᐊᖅᑭᕕᖃᓐᖏᓗᐊᕐᓂᖏᓐᓄᑦ 

ᖃᕋᓴᐅᔭᒃᑯᑦ ᓇᒃᓯᐅᔾᔨᓇᓱᒃᑐᓂᒃ ᐊᓯᖏᓐᓄᓪᓗ 

ᐱᑕᖃᕆᐊᖃᖅᑎᑕᐅᔪᓂᒃ ᒐᕙᒪᒃᑯᑦ 

ᐊᖁᑦᑐᓐᓇᐅᑎᓕᕆᔨᒃᑯᓐᓂ ᓄᓇᓯᐅᑎᓕᕆᔪᓂᒃ. 

ᒥᓂᔅᑕ ᑐᑭᓯᓇᖅᓯᑎᑦᑐᓐᓇᖅᐸᐅᒃ 

ᖃᓄᐃᓕᐅᖅᓯᒪᓕᕐᒪᖔᑕ ᐱᓕᕆᕝᕕᖓ 

ᐋᖅᑭᒍᑎᒋᓇᓱᒡᓗᒍ ᐊᑯᓂᐅᔪᖅ ᐃᓱᒫᓗᒋᔭᐅᔪᖅ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. (ᑐᓵᔨᑎᒎᕈᓐᓃᖅᑐᖅ) ᐄ.  

 

>>ᐃᒡᓚᖅᑐᑦ 

 

(ᑐᓵᔨᑎᒍᑦ) ᐅᖃᖅᑎ, (ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ 

ᐃᖏᕐᕋᔪᓕᕆᔨᒃᑯᑦ ᑕᒪᑐᒥᖓᐃᓛᒃ ᓚᐃᓴᓕᕆᓂᕐᒥᒃ 

ᐱᓕᕆᐊᖃᐃᓐᓇᕋᓱᖕᒪᑕ ᐱᕚᓪᓕᕈᑎᒃᓴᐅᓇᔭᖅᑐᓂᒃ 

ᓄᓇᕗᒻᒥᐅᑕᕐᓄᑦ.  

 

ᑕᒪᒃᑯᐊ ᖃᕆᑕᐅᔭᐃᑦ ᐱᕙᓪᓕᐊᖏᓐᓇᖅᑎᓪᓗᒋᑦ, 

ᐊᔪᕈᓐᓃᖅᐸᓪᓕᐊᖏᓐᓇᖅᑎᓪᓗᒋᑦ ᓄᓇᓕᖕᓂ 

ᓴᓂᑭᓗᐊᕐᒥ ᐱᓗᐊᖅᑐᒥᒃ, ᑕᒪᓐᓇ 

ᐅᖃᐅᓯᐅᖏᓐᓇᖃᑦᑕᓚᐅᕐᒪᑦ ᒫᓐᓇ 

ᑎᑎᕋᖅᑎᒋᔭᖓ ᒐᕙᒪᒃᑯᓐᓂᓐᖔᖅᑐᖅ 

ᐊᔾᔨᓕᐅᕆᔪᓐᓇᖅᓯᔪᖅ. (ᑐᓵᔨᑎᒍᑦ) 

ᖃᓄᐃᔾᔮᓐᖏᑦᑐᐃᓄᑯᐊ. 

 

>>ᐃᒡᓚᖅᑐᑦ  

 

(ᑐᓵᔨᑎᒎᕈᓐᓃᖅᑐᖅ) ᐊᒡᓛᑦ, 

ᑕᑕᑎᕆᔪᓐᓇᖅᓯᑉᓗᑎᒡᓗ ᖃᕆᑕᐅᔭᑎᒍᑦ, 

ᐊᔾᔨᓕᐅᕆᓗᑎᒡᓗ ᐊᒻᒪ ᓚᐃᓴᑖᕈᒪᔪᓂᒃ 

ᖃᕆᑕᐅᔭᑎᒍᑦ ᐊᐅᓪᓚᐃᔪᓐᓇᖅᓯᔪᑦ. ᑕᒪᓐᓇ 

ᐋᖅᑭᐸᓪᓕᐊᖏᓐᓇᕐᓂᐊᖅᑐᖅ ᖃᕆᑕᐃᔭᐃᓪᓗ 

ᐊᑐᐃᓐᓇᐅᓂᖏᓪᓗ ᓱᒃᑲᒃᑎᑉᐸᓪᓕᐊᓂᖏᑦ 

ᒪᓕᒡᓗᒋᑦ. ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ 

ᐅᐃᒍᕆᐊᕈᑏᑦ, ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᒥᔅᑕ 

ᑯᓱᒐᖅ ᒥᓂᔅᑕᓐᓇᕆᓂᖅᐹᕆᓕᖅᐸᒋᑦ.  

 

>>ᐃᒡᓚᖅᑐᑦ 

ᐅᖃᖅᑎ, ᐄ, ᒥᓂᔅᑕ ᑕᐃᒪ ᖃᐅᔨᒪᖕᒪᑦ ᑕᐃᒪ 

ᐊᔭᐅᒐᑦᑎᒍᑦ ᐅᐊᔭᓕᖅᓱᐃᓂᕐᒧᑦ ᓴᓂᑭᓗᐊᖅ 

ᐱᖃᑕᐅᖁᒐᑦᑎᒍᑦ ᐱᐅᓯᕚᓪᓕᕈᑕᐅᒻᒪᕆᖕᓂᐊᕐᒪᑦ 

ᓄᓇᓕᖕᓂ ᐃᑭᐊᖅᑭᕕᒃᑰᕈᓐᓇᕐᓂᖓᑦ. ᒥᓂᔅᑕ 

ᐅᖃᕈᓐᓇᖅᐸᖃᐃ ᑖᓐᓇ ᐅᐊᔭᓕᖅᑕᐅᓂᖏᑦ 

ᐃᑲᔫᑎᖃᕋᔭᕆᕙᖃᐃ ᐱᓕᕆᕝᕕᖓᓐᓄᑦ 

ᓱᒃᑲᒃᑎᖅᐹᓪᓕᕈᑎᒋᓗᒍ ᑐᒃᓯᕋᐅᑎᓂᒃ 

ᑲᒪᖃᑦᑕᕐᓂᖏᓐᓄᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐄ.  

 

>>ᐃᒡᓚᖅᑐᑦ 

 

ᖃᕆᑕᐅᔭᒃᑯᑦ ᐃᓛᒃ ᑕᒪᓐᓇ ᑕᒪᐅᓐᖓᕋᔭᖅᐸᑦ 

ᓄᓇᕗᒻᒧᑦ ᐃᑲᔪᕐᓂᖃᕐᓂᐊᖅᑐᖅ 

ᓄᓇᕗᒻᒥᐅᑕᓗᒃᑖᑦᓯᐊᓄᑦ ᑕᐃᒃᑯᓄᖓᓘᓐᓖᑦ 

ᐃᖅᑲᖓᒍᑦ ᐅᐊᔭᓕᖅᓱᖅᑕᐅᓯᒪᓐᖏᑦᑐᓄᑦ, ᓲᕐᓗ 

ᐃᖃᓗᖕᓂ ᖃᕆᑕᐅᔭᓕᕆᓂᖅ ᐊᖏᓂᖅᐹᖑᖕᒪᑦ 

ᓄᓇᕗᒻᒥ ᑕᐃᓐᓇ ᓴᕕᒐᐅᔭᖅ, ᐃᓕᒎᔭᕐᒧᑦ 

ᓴᓇᓯᒪᔪᖅ ᐃᖃᓗᖕᓄᐊᕋᔭᖅᐸᑦ ᑕᐃᒃᑯᐊ ᑕᒫᓂ 

ᓄᓇᓕᖕᒥ ᐊᖏᔪᖕᒪᕆᐊᓘᖕᒪᑦ ᓄᓇᓕᒃ 

ᒐᕙᒪᒃᑯᓐᓄᓪᓗ ᐊᐅᓪᓛᕐᕕᐅᑉᓗᓂ, 

ᖃᕆᑕᐅᔭᒃᑰᕐᓂᕆᔭᖓ ᑕᐃᑰᓈᓕᖅᐸᑦ 

ᐃᑭᐊᖅᑯᕕᒃᑑᕈᑎᒥᒃ ᖃᖓᑦᑕᖅᑎᑕᐅᓯᒪᔪᒥᒃ 

ᐊᑐᕈᓐᓃᕋᔭᕐᒪᑕ ᐊᒻᒪ ᑕᐃᒃᑯᐊ ᓄᓇᓖ ᓯᓚᑖᓃᑦᑐᑦ 

ᐊᑐᕐᓂᕆᔭᖓ ᓱᒃᑲᒃᑎᑉᐹᓪᓕᖅᑐᒻᒪᕆᐊᓘᓇᔭᕐᒪᑦ, ᐄ 

ᐊᑐᕐᓂᖃᕐᓂᐊᖅᑐᖅ ᐊᓕᒎᔭᕐᒨᖅᑐᖅ 

ᓇᒧᓐᖓᒥᐊᕋᓗᐊᖅᐸᑦ ᓄᓇᕗᒻᒥ ᑕᐃᒃᑯᐊ 

ᐊᓕᒎᔭᕐᒨᓐᖏᑦᑑᒐᓗᐊᑦ ᓱᑲᓂᖅᓴᒥᒃ 

ᖃᕆᑕᐅᔭᓕᕆᔪᓐᓇᖅᓯᓂᐊᕐᒪᑕ ᑕᐃᒃᑯᐊ 

ᓴᕕᒐᐅᔭᖃᖅᑐᑦ 

ᖃᖓᑦᑕᖅᑎᑕᐅᓯᒪᔪᓕᕆᔪᓐᓃᕋᔭᕐᒪᑕ. ᖁᔭᓐᓇᒦᒃ 

ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᖃᒪᓂᑦᑐᐊᑉ ᒪᓕᒐᓕᐅᖅᑎᖓ, ᒥᔅᑕ ᓯᒪᐃᓚᒃ. 

 

ᐊᐱᖅᑯᑦ 047 - 6(1): ᖃᕆᑕᐅᔭᕋᓛᑦ 

ᐃᓕᓐᓂᐊᖅᑎᓄᑦ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᓐᓄᓴᒃᑯᑦ ᖃᒪᓂᑦᑎᐊᕐᒥᐅᑦ.  

 

ᐅᖃᖅᑎ, ᐊᐱᖅᑯᑎᒃᑲ ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᓐᓄᑦ ᑐᕌᖅᑎᒍᒪᔭᒃᑲ.  

 

ᐅᖃᖅᑎ, ᐱᕙᓪᓕᐊᔪᓕᕆᔨᒃᑯᑦ ᑕᐃᒪ 

ᐅᖃᕐᕕᐅᑎᓪᓗᒋᑦ ᓄᕙᓐᓇᕐᔪᐊᖅ ᒥᔅᓵᓄᑦ ᓄᓇᕗᒻᒥ 

ᓂᕈᐊᖅᑎᒋᓯᒪᔭᕐᒪ ᐃᓚᖓᑦ ᐃᓕᓐᓂᐊᖃᑕᐅᔪᖅ 

ᖁᑦᑎᓂᖅᓴᒥᒃ ᐊᐱᖅᓱᖃᑕᐅᒍᓐᓇᓚᐅᕐᖓᑦ. 

ᖁᔭᓐᓇᒦᒃ ᐊᐱᖅᓱᖃᑕᐅᓚᐅᕋᕕᑦ. ᐃᓕᓐᓂᐊᖅᑎ 

ᐊᐱᕆᓚᐅᖅᑐᖅ ᓱᒻᒪᑦ ᖃᕋᓴᐅᔭᕋᓛᓂᒃ 

ᑐᓂᐅᖅᑲᐃᔭᐅᕙᓐᖏᒻᒪᖔᑕ 

ᐃᑭᐊᖅᓯᕕᒃᑰᕈᑎᓂᓐᓄᓪᓗ.  

ᑕᒪᓐᓇ ᖁᐊᖅᓵᕆᒻᒪᕆᓚᐅᕋᒃᑯ.  

 

ᖃᒪᓂᑦᑐᐊᖅ ᐃᓕᓴᕕᖏᑦ ᐊᕝᕙᓪᓗᐊᖏᓐᓂ 

ᐊᕝᕙᑐᐃᓐᓇᖏᓐᓂ ᐃᓕᓐᓂᐊᖅᑏᑦ 

ᐅᐸᖃᑦᑕᖅᐸᓚᐅᖅᑐᐃᑦ. ᒫᓐᓇᓗ 

ᒪᑐᐃᖅᐸᓪᓕᐊᓕᕋᓗᐊᖅᑎᓪᓗᒋᑦ ᐃᓚᖏᑦ 

ᐃᓕᓐᓂᐊᖅᑏᑦ ᓱᓕ ᐃᓄᑑᒋᐊᖃᖅᑎᑕᐅᒻᒪᑕ 

ᓄᕙᓐᓇᕐᔪᐊᖅ ᐱᔾᔪᑕᐅᓪᓗᓂ. 

 

ᖃᕋᓴᐅᔭᕋᓛᓂᒃ ᐊᑐᐃᓐᓇᖃᖃᑕ 

ᕿᒪᑦᑕᐅᓂᐅᓴᓐᖏᓐᓂᖅᓴᐅᖃᑦᑕᕋᔭᕋᓗᐊᕐᖓᑕ 

ᐃᓕᒋᐊᓕᖏᓐᓂᒃ.  

 

ᒥᓂᔅᑕ ᓇᓗᓇᐃᕆᑦᑎᐊᕈᓐᓇᖅᑲ ᓱᒻᒪᑦ 

ᖃᕋᓴᐅᔭᕋᓛᑦ ᐊᒻᒪ ᐃᑭᐊᖅᓯᕕᒃᑰᕈᑏᑦ 

ᑐᓂᐅᖅᑲᖅᑕᐅᓐᖏᒻᒪᖔᑕ ᐃᓕᓐᓂᐊᖅᑎᓄᑦ 

ᖃᒪᓂᑦᑐᐊᕐᒥ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᑉᐱᓇᖅᑐᖅ ᒥᓂᔅᑕᒋᔭᐅᔪᖅ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎᐅᖃᑎᒐ 

ᐊᐱᕆᒻᒪᑦ ᑕᐃᒫᒃ. ᖃᐅᔨᒪᒐᑦᑕ ᑕᐃᒪ 

ᐱᒍᓐᓇᖅᓯᒪᔪᒍᑦ ᖃᕋᓴᐅᔭᕋᓛᓂᑦ ᐊᒻᒪ 

ᐃᑭᐊᖅᓯᕕᒃᑰᕈᑎᓂᒃ ᖁᑦᑎᖕᓂᓕᒃ 9ᒥᑦ 12ᒧᑦ 

ᐃᓕᓐᓂᐊᖅᑎᖁᑎᑦᑎᓐᓄᑦ. ᑕᐃᒃᑯᐊᓗ ᐃᓘᓐᓇᑎᒃ 

ᐃᓕᓴᕕᓕᒫᕗᑦ ᐃᓕᓴᕕᓕᒫᑦᑎᓐᓅᖅᑲᖅᓯᒪᔭᕗᑦ. 

ᐃᓕᓴᕖᑦ ᐃᓱᒪᖅᓱᖅᑐᑦ ᖃᖓ 

ᑐᓂᐅᖅᑲᐃᓛᕐᒪᖔᒥᓂᒃ 

ᖃᕋᓴᐅᔭᕋᓛᓂᒃ. ᐃᓕᓴᕖᑦ ᐊᖓᔪᖅᑳᖏᑦ 

ᑐᑭᓯᑎᑦᑎᒋᐊᕈᓐᓇᕋᔭᖅᑐᑦ ᐃᓕᓐᓂᐊᖅᑎᓂᒃ 

ᑕᒪᑐᒪ ᒥᔅᓵᓄᑦ ᐊᒻᒪᓗ ᖃᐅᔨᒪᒐᒪᑦᑕᐅᖅ ᑕᒪᒃᑯᐊ 

ᖃᕋᓴᐅᔭᕋᓛᑦ ᐊᑐᖅᐸᑦᑕᐅᕙᒻᒪᑕ ᐃᓚᖏᓐᓂ 

ᐃᓕᓴᕕᑦᑎᓐᓂ ᐊᒻᒪ ᐊᑐᖅᑕᐅᖁᓇᖅᑑᒐᓗᐊᖅ 

ᑖᔅᓱᒪ ᒪᓕᒐᓕᐅᖅᑎᐅᑉ ᓄᓇᖓᓂ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ. 

ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, 

ᖁᔭᓐᓇᒦᒃ ᒥᓂᔅᑕ ᑭᐅᒐᕕᖓ. ᐃᓚᖏᒡᒎᖅ 

ᐃᓕᓴᕖᑦ ᐊᑐᕐᖓᑕ ᖃᕋᓴᐅᔭᕋᓛᓂᒃ ᐅᖃᕋᑖᕐᖓᑦ. 

ᐃᓕᓴᕖᒡᒎᖅ ᐃᓱᒪᖅᓱᕐᖓᑕ ᓇᓕᐊᒃ 

ᑐᓂᐅᖅᑲᐃᓂᐊᕐᒪᖔᕐᒥᓂᒃ ᖃᕋᓴᐅᔭᕋᓛᓂᒃ 

ᓇᓕᐊᓐᓄᑦ. ᒫᓐᓇ ᐊᑐᐊᒐᐅᕙ ᑖᓐᓇ? 

ᖃᕋᓴᐅᔭᕋᓛᓄᑦ ᐊᑐᐊᒐᐅᕙ? ᒐᕙᒪᐅᔪᔪᐃᑦ 

ᑮᓇᐅᔭᓪᓗᐊᑲᓪᓛᓗᓐᓂᒃ ᐃᓕᐅᖅᑲᐃᔪᒻᒪᑕ 

ᖃᕋᓴᐅᔭᕋᓛᓄᑦ ᐊᒻᒪᑦᑕᐅᖅ 

ᐊᑐᖅᑕᐅᒍᓐᓇᕐᓂᓕᒫᖏᑎᒍᑦ 

ᐊᑐᖅᑕᐅᓂᐊᖅᑐᒋᔪᒐᓗᐊᕋᒃᑭᑦ. ᖃᓄᖅ 

ᐊᑐᐊᒐᖃᖅᑲᑦ ᖃᕋᓴᐅᔭᕋᓛᖅᑖᑎᑦᑎᓂᕐᒥᒃ 

ᐃᑭᐊᖅᓯᕕᒃᑰᕈᑎᑖᖅᑎᑦᑎᓂᕐᒧᓪᓗ, ᐊᑐᐊᒐᖓ 

ᖃᓄᐃᓕᖓᕙ ᖃᑦᑎᓂᖅᓴᓄᑦ ᐃᓕᓴᔪᓄᑦ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᑦ, ᒥᔅ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎᐅᖃᑎᒐ 

ᐊᐱᕆᒻᒪᑦ. ᐄ, ᑖᓐᓇ ᓱᓕᔪᖅ. 

ᐃᓕᓐᓂᐊᖅᑐᓕᕆᔨᒃᑯᑦ ᐊᔅᓱᕈᖅᓯᒪᔪᐊᓗᐃᑦ 

ᖃᕋᓴᐅᔭᖅᑖᖅᑎᑦᑎᒐᓱᑦᑐᑎᒃ ᐃᓕᓴᕕᖁᑎᑦᑎᓐᓂᒃ 

ᓄᕙᓐᓇᕐᔪᐊᖅᑕᖃᖅᑎᓪᓗᒍ. ᐱᓯᒪᔪᒍᑦ 

ᐊᒥᓱᑲᓪᓚᓐᓂᒃ ᓱᓕ ᐃᓚᖏᑦ ᐅᑕᖅᑭᒻᒥᔫᒐᓗᐊᖅ 

ᓄᓇᓖᑦ ᖃᕋᓴᐅᔭᒃᑰᕈᑎᓂᓪᓗ 

ᐃᑭᐊᖅᓯᕕᒃᑰᕈᑎᓂᓪᓗ.  

 

ᑕᐃᒪᓕ ᑎᑭᑕᐅᒃᑲᓐᓂᕈᑦᑕ ᑕᐃᒃᑯᐊ 

ᓂᐅᕕᕐᕕᖏᑦᑕᐅᖅ ᓱᒃᑲᐃᓪᓕᓯᒪᒻᒪᑕ ᓄᕙᓐᓇᕐᔪᐊᖅ 

ᐱᔾᔪᑕᐅᓪᓗᓂ. 

ᐅᑭᐅᑭᒃᑑᑕᐅᓂᖅᓴᓄᑦ ᖁᑦᑎᖕᓂᓕᖕᓂᒃ 7 ᐊᒻᒪ 

8ᒧᑦ ᐱᓛᕐᒥᔪᒍᑦᑕᐅᖅ. 

 

ᐃᓕᓴᕕᕗᑦᑕᐅᖅ ᓇᒻᒥᓂᖅ ᐋᖅᑮᒍᓐᓇᖅᑐᖅ 

ᐊᑲᐅᒋᓛᒥᓂᒃ ᑐᓂᐅᖅᑲᐃᒍᒪᓛᕐᒪᖔᕐᒥᓂᒃ 

ᖃᕋᓴᐅᔭᕋᓛᓂᒃ ᐃᓕᓐᓂᐊᖅᑎᖁᑎᒥᖕᓄᑦ ᐊᒻᒪ 

ᐊᑦᑎᓂᖅᓴᒥᒃ ᐃᓕᓐᓂᐊᖅᑐᖃᖅᑲᑦ ᖁᑦᑎᖕᓂᓕᒃ 

9ᒧᐊᖅᓯᒪᓐᖏᑦᑐᒥᒃ ᑐᓂᓯᖃᑦᑕᕈᒪᑉᐸᑕᑦᑕᐅᖅ 

ᑐᓂᓯᒍᓐᓇᖅᑎᑕᐅᒻᒥᔪᐃᑦ ᐊᑐᐃᓐᓇᖃᓕᖅᑲᑕ 

ᑐᓂᔭᔅᓴᓂᒃ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ 

ᑭᖑᓪᓕᖅᐹᖅ, ᐃᓚᒋᐊᕈᑏᑦ ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, 

ᖁᔭᓐᓇᒦᒃᑲᓐᓂᖅᑲᕋ ᒥᓂᔅᑕ. ᐅᖃᖅᑎ, 

ᐅᑉᐱᕆᓪᓚᕆᒃᑲᒃᑯᐃᓛᒃ ᒫᓐᓇ ᐃᓕᓐᓂᐊᖅᑏᑦ 

ᑐᓂᔪᓐᓇᖅᑕᓕᒫᑦᑎᓐᓂ ᐃᓕᓐᓂᐊᕈᑎᔅᓴᓂᒃ 

ᑐᓂᓯᒋᐊᖃᖅᐸᓪᓚᐃᒐᑦᑎᒍ, 

ᑐᓂᓯᒋᐊᖃᕋᑦᑎᒍᐃᓛᒃ, ᐃᓚᖏᓪᓗ 

ᐱᔭᕇᕆᐊᑭᓪᓚᕆᓕᕋᓗᐊᕐᖓᑕ. 

ᖃᐅᔨᓴᖅᑕᐅᓂᕆᓛᖅᑕᒥᓄᓪᓗ ᐃᓕᓯᒪᒐᓗᐊᕐᒪᖔᑕ 

ᐊᑐᖅᑕᐅᒍᓐᓇᓪᓚᕆᒃᑲᔭᕐᖓᑕ ᑕᒪᒃᑯᐊ 

ᖃᕋᓴᐅᔭᕋᓛᑦ.  

 

ᒥᓂᔅᑕ ᐊᖏᕈᓐᓇᖅᑲ ᑕᒪᒃᑯᐊ ᖃᕋᓴᐅᔭᐃᑦ 

ᐱᔭᐅᔭᕆᐊᖃᓪᓚᕆᑦᑐᐃᑦ ᐃᑭᐊᖅᓯᕕᒃᑰᕈᑏᓪᓗ. 

ᒥᓂᔅᑕ ᐊᖏᕈᓐᓇᖅᑲ ᐱᔭᐅᔭᕆᐊᖃᓪᓚᕆᑦᑐᓂᒃ 

ᖃᕋᓴᐅᔭᕋᓛᓂᒃ ᐃᑭᐊᖅᓯᕕᒃᑰᕈᑎᓂᓪᓗ 

ᑐᓂᓯᓂᐊᕐᓗᓂ ᐃᓕᓐᓂᐊᖅᑎᓄᑦ ᖁᑦᑎᓂᖅᓴᒥᒃ? 

ᑕᐃᒫᒃ ᑐᓂᓯᓂᐊᕐᓂᕋᓚᐅᖅᓯᒪᒻᒪᑕ 

ᓄᕙᓐᓇᕐᔪᐊᖅᑕᖃᖅᑎᓪᓗᒍ. ᓱᓕ ᐃᓚᖏᑦ 

ᐱᓚᐅᓐᖏᒻᒪᑕ. ᒐᕙᒪᒃᑯᑦ ᑮᓇᐅᔭᓂᒃ 

ᐃᓕᐅᖅᑲᐃᓯᒪᔪᕕᔾᔪᐊᕌᓘᒻᒪᑕ, ᐊᑐᖅᑕᐅᓚᐅᕐᓕᑦ 

ᐃᒃᑯᐊ. ᒥᓂᔅᑕ ᐊᖏᕈᓐᓇᖅᑲ ᖃᓄᓕᒫᖅ 

ᐊᑐᖅᑕᐅᖁᒍᓐᓇᕐᓗᓂᒋᑦ ᑕᒪᒃᑯᐊ ᖃᕋᓴᐅᔭᕋᓛᑦ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᒦᒃ 

ᐅᖃᖅᑎ, ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎᐅᖃᑎᕗᑦ 

ᐊᐱᖅᓱᕐᖓᑦ ᑕᐃᒫᒃ. ᐃᓱᒪᔪᖓᓕ ᐊᕐᕌᒍᑦ 

ᐊᒥᓱᑲᐃᓪᓚᐃᑦ ᐊᓂᒍᓕᖅᑎᓪᓗᒋᑦ ᐃᓛᒃ 

ᓄᕙᓐᓇᕐᔪᐊᒥᒃ ᐃᓕᑉᐸᓪᓕᐊᑎᓪᓗᑕ 

ᐱᓕᕆᒐᓱᐊᕖᓐᖓᖅᓯᒪᔪᒍᑦ 

ᐃᓕᓐᓂᐊᖅᑐᓕᕆᔨᒃᑯᓐᓂ, ᐃᓕᓐᓂᐊᖅᑏᑦ 

ᐃᓕᓐᓂᐊᕈᑎᖃᑦᑎᐊᕋᓗᐊᕐᒪᖔᑕ ᐱᒋᐊᓕᖏᓐᓂᒃ. 

ᐃᓕᓐᓂᐊᖅᑐᓕᕆᔨᒃᑯᑦ ᒫᓐᓇ 5000ᖑᓗᐊᖅᑐᓂᒃ 

ᖃᕋᓴᐅᔭᓂᒃ ᓂᐅᕕᖅᓯᒪᔪᐃᑦ, 

ᐃᑭᐊᖅᓯᕕᒃᑰᑦᑕᐅᑎᒋᔪᓐᓇᖅᑐᓂᒃ ᐊᒻᒪ 3,388 

ᑐᓂᔭᐅᓯᒪᓕᖅᑐᐃᑦ ᓄᓇᓕᓐᓄᑦ. ᐊᒻᒪᑦᑕᐅᖅ 

1,740ᖑᖕᒥᔪᐃᑦ ᑎᑭᓵᖑᓯᒪᔪᐃᑦ ᑭᓯᐊᓂ 

ᑎᑭᓚᐅᓐᖏᒻᒪᑕ. 

 

ᑖᒃᑯᓂᖓ ᐱᖅᑳᖅᓯᒪᒋᐊᖃᖃᑦᑕᐃᓛᒃ ᐊᒻᒪᓗ 

ᐃᓕᓴᕖᑦ ᐃᓱᒪᖅᓱᕈᓐᓇᓕᖅᑎᑦᑐᑎᒍᑦ ᖃᖓ 

ᐊᑐᕆᐊᖅᑎᑦᑎᒍᒪᓛᕐᒪᖔᑕ ᖃᕋᓴᐅᔭᓂᒃ. 

ᖃᐅᔨᒪᔪᖓ ᐃᑲᔫᑎᖃᕈᓐᓇᓪᓚᕆᒻᒪᑕ 

ᐃᓕᓐᓂᐊᕈᑎᐅᓗᑎᒃ. ᐅᓪᓗᒥ ᐊᑐᖅᑕᕗᑦ 

ᐊᓂᒍᕐᔫᒥᑉᐸᑦ ᖃᓱᔭᐅᔾᔫᒥᑉᐸᑕᓗ ᓱᒋᐊᖃᓐᖏᓐᓃᑦ 

ᐃᓕᓐᓂᐊᖅᑏᓪᓗ ᐃᓄᑑᒋᐊᖃᖃᑦᑕᕈᓐᓃᖅᑲᑕ, 

ᐃᓚᖏᑦ ᐊᔾᔨᒌᓐᖏᑦᑐᓂᒃ ᐃᓕᓐᓂᐊᕈᑎᓂᒃ 

ᐱᔭᐅᖃᑦᑕᕐᖓᑕ, ᑲᑎᓐᖓᔪᓂᒃ ᐃᓛᓐᓂᒃᑯᑦ 

ᓇᒻᒥᓂᕐᓗ ᖃᕋᓴᐅᔭᒃᑯᑦ ᐃᑭᐊᖅᓯᕝᕕᒥᓂᒃ 

ᓇᒻᒥᓂᕐᓗ ᖃᕋᓴᐅᔭᕋᓛᒥᓂᒃ ᐊᑐᖃᑦᑕᖅᓯᒪᔪᐃᑦ 

ᐊᖏᕐᕋᐅᔾᔨᖃᑦᑕᕈᓐᓇᓂᐊᕐᖓᑕ 

ᐃᓕᓐᓂᐊᕋᔅᓴᓂᒥᓂᒃ. ᐄ, ᓄᕙᓐᓂᕐᔪᐊᖅ 

ᐊᓯᔾᔨᐸᓪᓕᐊᒻᒪᑦ ᐃᓛᒃ, ᖃᐅᑕᒫᖑᔮᖅᑐᖅ.  

 

ᑕᒪᓐᓇ ᖃᐅᔨᒋᐊᖏᓐᓇᖃᑦᑕᓂᐊᖅᑲᕗᑦ ᐊᒻᒪ 

ᐅᐊᑦᑎᐊᕈᒃᑲᓐᓂᐅᓕᖅᑲᑦ 

ᐅᖃᐅᓯᕆᒋᐊᒃᑲᓐᓂᕈᓐᓇᓛᕐᓗᑎᒍᑦ ᖃᓄᖅ 

ᐊᑐᖅᑕᐅᖁᓂᐊᕐᒪᖔᑦᑎᒍᑦ ᐊᖏᕐᕋᒥᓗ 

ᐃᓕᓐᓂᐊᕐᓂᕐᒧᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 048 - 6(1): ᐃᓕᓐᓂᐊᖅᑎᓄᑦ 

ᑐᑭᓯᐅᒪᔾᔪᑎᓂᒃ ᓄᐊᑦᑎᕖᑦ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᖁᔭᓐᓇᒦᒃ ᐃᓕᓴᕆᒃᑲᓐᓂᕋᕕᖓ. 

ᐅᖃᖅᑎ, ᐊᐱᖅᑯᑎᒃᑲ ᑐᕌᖅᑎᒍᒪᔭᒃᑲ 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓄᑦ.  

 

ᐅᖃᖅᑎ, 2013ᖑᑎᓪᓗᒍ ᓄᓇᕗᑦ ᒐᕙᒪᖓ 

ᓴᖅᑭᖅᓯᓚᐅᖅᓯᒪᒻᒪᑦ ᒪᐃᐳᓪ ᕗᑦᑯᑦ 

ᐃᓕᓐᓂᐊᖅᑎᓄᑦ ᑐᑭᓯᐅᒪᔾᔪᑎᓂᒃ ᓄᐊᑦᑎᕕᒻᒥᒃ. 

ᖃᕋᓴᐅᔭᒃᑯᑦ ᓄᐊᑦᑎᕕᐅᖃᑦᑕᖅᑐᓂ ᖃᓄᖅ 

ᐅᐸᖃᑦᑕᕐᒪᖔᑕ ᐃᓕᓐᓂᐊᖅᑏᑦ 

ᐅᐸᑦᑎᒋᖃᑦᑕᕐᒪᖔᑕ ᐊᒻᒪᓗ ᐊᓯᖏᓐᓂᒃ ᓄᓇᕗᒻᒥ 

ᐃᓕᓴᕕᓐᓂᒃ ᐱᔾᔪᑎᓕᓐᓂᒃ ᐊᒻᒪᓗ ᖃᑦᑎᓂᒃ 

ᐃᓕᓴᐃᔨᑖᓛᕐᒪᖔᑕ ᖃᐅᔨᒪᔾᔪᑕᐅᒍᓐᓇᐸᑦᑐᑎᒃ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᐅᓪᓗᒥᒧᑦ 

ᖃᓄᐃᓕᖓᓕᕐᒪᖔᑦ ᑖᓐᓇ 

ᐃᓕᓐᓂᐊᖅᑐᓕᕆᔾᔪᑎᐅᓕᖅᑐᖅ ᓄᓇᕗᒻᒥ 

ᐃᓕᓴᕕᖏᓐᓂ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᒦᒃ 

ᐅᖃᖅᑎ, ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒐ 

ᐊᐱᕆᒻᒪᑦ. ᑖᓐᓇ ᐊᐱᖅᑯᑦ 

ᑎᒍᑐᐃᓐᓇᑲᐃᓐᓇᕆᐊᖃᕐᓂᐊᖅᑕᕋ ᐊᒻᒪ 

ᑭᐅᓛᕐᓗᒍ, ᑎᑎᖅᑲᑎᒍᑦ ᑭᐅᓛᕐᓗᒍ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐊᐱᖅᑯᑦ 

ᑎᒍᔭᐅᑐᐃᓐᓇᑲᐃᓐᓇᕐᖓᑦ. 

ᐊᑎᖁᑎᖃᕈᓐᓃᕆᓪᓗᖓᓗ. ᑭᖑᓪᓕᕐᒧᑦ 

ᑲᑎᒪᔾᔪᑎᔅᓴᑎᓐᓂ. ᓈᓴᐅᑎᓕᒃ 7. ᑎᑎᖅᑲᖅᑎᒍᑦ 

ᐊᐱᖅᑯᑏᑦ. ᓈᓴᐅᑎᓕᒃ 8. ᑭᐅᔾᔪᑏᑦ 

ᑎᑎᖅᑲᖅᑎᒍᑦ ᐊᐱᖅᑯᑎᓄᑦ. 9ᖓ. ᑭᐅᔾᔪᑏᑦ 

ᒪᑐᐃᖅᓯᔾᔪᑎᓄᑦ. 10. ᐊᑎᓕᐅᖃᑎᒌᔅᓯᒪᔪᐃᑦ. 11. 

ᑭᐅᔾᔪᑏᑦ ᐊᑎᓕᐅᖅᓯᒪᔪᓄᑦ. 12. ᐅᓂᒃᑳᖏᑦ 

ᑲᑎᒪᔨᕋᓛᖑᐃᓐᓇᖅᑐᑦ ᑲᑎᒪᔨᕋᓛᖑᑲᐃᓐᓇᑐᓪᓗ 

ᒪᓕᒐᒃᓴᐃᑦ ᐊᓯᖏᓪᓗ ᐱᓪᓗᒋᑦ. 13. ᑎᑎᖅᑲᓂᒃ 

ᓴᖅᑭᖅᓯᓂᖅ. ᒥᔅᑕ ᒪᓕᑭ.  



ᕿᑎᖅᑰ, ᒫᑦᓯ 10, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 010 - 6(1): ᑎᑎᖅᑲᐃᑦ 

ᒥᓂᔅᑕᒧᑦ ᓄᓇᓕᓐᓄᑦ ᒐᕙᒪᒃᑯᓐᓄᓪᓗ 

ᐱᔨᑦᑎᕋᖅᑎᒃᑯᓐᓄᑦ ᐱᔾᔪᑎᓖᑦ 

ᒑᓴᓖᖃᕐᓂᕆᔭᖓ ᐊᐃᕕᓕᖕᒥ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) 

ᒫᓐᓇ ᑕᐃᒪ ᖃᐃᑦᑎᔭᐅᕋᑖᑦᑎᐊᓚᐅᕋᒪ 

ᐃᓱᒫᓘᑎᒋᔭᐅᔪᓂᒃ ᒑᓯᓂᒃ ᐱᔾᔪᑎᖃᖅᑐᓂᒃ 

ᐊᐃᕕᓕᒻᒥ. ᐅᓪᓗᒥ ᓴᖅᑭᑎᑦᑎᒍᒪᕗᖓ 

ᒪᓕᒐᓕᐅᕐᕕᒻᒧᑦ ᐊᔾᔨᖏᓐᓂᒃ ᑎᑎᖅᑲᓂᒃ ᒥᓂᔅᑕᒧᑦ 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᑎᒃᑯᓐᓂ 

ᐱᔾᔪᑎᖃᖅᑐᓂ ᒑᓯᖃᖅᑎᑦᑎᓂᕐᒥᒃ ᐊᐃᕕᓕᒻᒥ.  

 

ᐅᖃᖅᑎᑦᑎᔩ, ᒪᓕᒐᓕᐅᖅᑎᓕᒫᑦ ᕿᒥᕐᕈᐊᖁᓪᓗᒋᑦ 

ᑎᑎᖅᑲᐅᔪᒥᒃ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᓂᒃ ᓴᖅᑭᖅᑎᕆᓂᖅ. 

14. ᖃᐅᔨᒃᑲᐃᔾᔪᑎ ᐱᖁᔨᕗᖔᕈᑎᑕᖃᕐᓂᐊᕐᖓᑦ. 

15. ᖃᐅᔨᒃᑲᐃᔾᔪᑎ ᐱᖁᔨᕗᖔᕈᑎᑕᖃᕐᓂᐊᕐᖓᑦ 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᓐᓄᑦ ᒪᓕᒐᒃᓴᑦ. 

16. ᐱᖁᔨᕗᖔᕈᑏᑦ. 17. ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 18. ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 19. 

ᐃᓱᒪᔅᓴᖅᓯᐅᕈᑎᖃᕐᓂᖅ ᑲᑎᒪᑐᐃᓐᓇᓂᕐᒥ 

ᒪᓕᒐᒃᓴᓂᒃ ᐊᓯᖏᓐᓂᓪᓗ. ᒪᓕᒐᒃᓴᖅ 1, 2, ᐊᒻᒪᓗ 

3 ᒥᔅᑕ ᓴᕕᑲᑖᖅ ᐃᒃᓯᕙᐅᑕᐅᓗᓂ.  

 

ᑲᔪᓯᒋᐊᓚᐅᓐᖏᓂᑦᑎᓐᓂ ᑲᑎᒪᑐᐃᓐᓇᓂᕐᒧᑦ 20 

ᒥᓂᔅᓯᒥᒃ ᓄᖅᑲᖓᑲᐃᓐᓇᓂᐊᖅᑐᒍᑦ.  

ᐃᖅᓱᖅᑏ.  

 

>>ᓄᖅᑲᖓᑲᐃᓐᓇᖅᑐᑦ 15:11ᒧᐊᖅᑎᓪᓗᒍ ᐊᒻᒪᓗ 

ᑲᑎᒪᑐᐃᓐᓇᓯᒋᐊᖅᑐᑦ 15:41ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᓴᕕᑲᑖᖅ)(ᑐᓵᔨᑎᒍᑦ): 

ᑲᑎᒪᓂᖅ ᐱᒋᐊᕐᓂᐊᓕᕐᒪᑦ ᐊᒻᒪᓗ 

ᑲᑎᒪᑐᐃᓐᓇᖅᑎᓪᓗᑕ ᐅᑯᐊ ᑲᒪᒋᓂᐊᖅᑕᕗᑦ 

ᒪᓕᒐᒃᓴᖅ 1, 2, ᐊᒻᒪᓗ 3. ᖃᓄᐃᓕᖓᔪᒪᕕᓯ? 

ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᒥᕐᕈᓇᒍᒪᔭᕗᑦ 

2022-2023 ᐊᑭᑐᔪᖅᑐᕈᑎᒃᓴᐃᑦ ᒪᓕᒐᒃᓴᖅ 2. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᖏᖃᑎᒌᑉᐱᑖ ᒪᓕᒐᒃᓴᖅ 2 ᐱᒋᐊᕈᑎᒋᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᒪᓕᒐᒃᓴᖅ 02 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2022-

2023 - ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ ᑭᒃᑯᖕᒪᖔᑕ ᑖᒃᑯᐊ ᓇᓗᓇᐃᑲᐃᓐᓇᒃᑭᒃ 

ᑕᕝᕙᓃᖃᑎᒋᔭᑎᓪᓗ ᒪᑐᐃᖅᓯᔾᔪᑎᓐᓄᐊᕐᓗᑎᓪᓗ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᓃᖃᑎᒋᔭᒃᑲ 

ᑕᓕᖅᐱᓐᓂ ᐃᐅᕋᓐ ᑎᐊᕗᕈ, ᐊᖏᔪᖅᑳᕆᔭᐅᔪᖅ 

ᐃᒡᓗᓕᕆᔨᕐᔪᐊᒃᑯᓐᓄᑦ, ᐊᒻᒪ ᒥᔅᑕ ᔨᕆᐅ 

ᑮᓇᐅᔭᓕᕆᔨ ᐊᖏᔪᖅᑳᖓᑦ 

ᐃᒡᓗᓕᕆᔨᕐᔪᐊᒃᑯᓐᓄᑦ.  

 

ᐃᒃᓯᕙᐅᑖᖅ, ᐅᓪᓗᒥ ᑕᒫᓃᑉᐳᖓ 

ᐅᖃᐅᓯᕆᔪᒪᓪᓗᒋᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᐊᑭᑐᔪᖅᑐᕈᑎᒃᓴᖏᑦ 2022-2023-ᒥ. 

ᐊᑭᑐᔪᖅᑐᕈᑎᒃᓴᐃᑦ $51.5-ᒥᓕᐊᓐᖑᔪᑦ ᓄᓇᕗᑦ 

ᒐᕙᒪᒃᑯᓐᓂ ᐊᒻᒪᓗ $29.8-ᒥᓕᐊᓐ ᑲᓇᑕᒥ 

ᐃᒡᓗᓕᕆᔨᕐᔪᐊᒃᑯᓐᓂ. ᑲᑎᓕᒫᖅᖢᒋᑦ $81.3-

ᒥᓕᐊᓐᖑᓪᓗᑎᒃ. ᑲᓇᑕᒥ 

ᐃᒡᓗᓕᕆᔨᕐᔪᐊᒃᑯᓃᖔᖅᑐᑦ ᑮᓇᐅᔭᑦ ᐃᓚᖃᖅᐳᑦ 

$4.29-ᒥᓕᐊᓐᓂᒃ ᐃᒡᓗᖃᕐᓂᕐᒧᑦ ᐊᖏᕈᑎᑎᒍᑦ 

ᐊᒻᒪᓗ $25.5-ᒥᓕᐊᓐ ᑲᓇᑕᒥ ᐃᒡᓗᓕᕆᓂᕐᒧᑦ 

ᑐᑭᒧᐊᕈᑎᑎᒍᑦ.  

 

ᐃᒡᓗᓕᕆᔨᕐᔪᐊᒃᑯᑦ 52-ᓂᒃ ᓄᑖᓂᒃ ᓴᓇᔪᒪᔪᑦ 

ᐃᒡᓗᓂᒃ ᐊᒻᒪᓗ 10-ᓂᒃ ᓄᑖᓂᒃ ᐃᖅᑲᓇᐃᔭᖅᑏᑦ 

ᐃᒡᓗᖁᑎᖏᓐᓂᒃ 2022-2023-ᒥᒃ.  

 

ᐊᓯᖏᑦ ᐊᑭᑐᔪᖅᑐᕈᑎᒃᓴᐃᑦ ᐅᑯᐊᖑᕗᑦ:  

 

• $11.8-ᒥᓕᐊᓐ ᒪᑭᒪᐅᑎᓄᑦ ᑐᕌᖓᔪᑦ  

• $7.0-ᒥᓕᐊᓐ ᓴᓗᒻᒪᖅᓴᐃᓂᕐᒧᑦ ᐅᖁᕐᓂᒃ  

• $4-ᒥᓕᐊᓐ ᐃᑭᑦᑐᕕᓂᕐᓄᑦ  

• $4.5-ᒥᓕᐊᓐ ᓇᖕᒥᓂᖃᕐᓂᕐᒧᑦ ᐊᒻᒪᓗ 

ᐅᖅᓱᐊᓗᖃᐅᑎᑦ ᐊᓯᔾᔨᖅᑕᐅᓂᖏᓐᓄᑦ  

• $1.35-ᒥᓕᐊᓐ ᓄᒃᑕᐅᑎᓄᑦ ᓄᓇᓯᐅᑏᑦ 

ᐃᓚᓕᐅᓪᓗᒋᑦ ᓄᓇᓕᖕᓂ ᐃᒡᓗᓕᕆᔨᒃᑯᑦ 

ᓄᓇᓯᐅᑎᖏᑦ.  

 

ᐃᒃᓯᕙᐅᑖᖅ, ᐃᒡᓗᓕᕆᔨᕐᔪᐊᒃᑯᑦ 

ᐃᒡᓗᖃᖅᑎᑦᑎᓇᓱᖃᑦᑕᖅᐳᑦ ᓈᒻᒪᒃᑐᓂᒃ ᓄᓇᕗᒻᒥ 

ᓄᓇᓕᓕᒫᓂᑦ ᑐᓂᐅᖅᑲᖅᑕᐅᔾᔪᓯᖏᑦ 

ᐋᖅᑭᓱᖅᑕᐅᓯᒪᓂᖏᑦ ᒪᓕᒃᑕᐅᓪᓗᑎᒃ 

ᓯᕗᓪᓕᐅᔾᔭᐅᓯᒪᓂᖏᓪᓗ. ᑕᐃᒪᐃᓐᓂᖓᓄᑦ 

ᐃᒡᓗᓕᕆᔨᕐᔪᐊᒃᑯᑦ ᒪᑯᓂᖓ ᐊᔾᔨᒌᓐᖏᑦᑐᓂᒃ 

ᐃᒡᓗᓕᕆᐅᕈᓯᕐᓂᑦ ᐊᑐᐃᓐᓇᕐᓂᐊᖅᑐᑦ ᐊᒻᒪᓗ 

ᐱᓇᔪᖃᑦᑕᕐᓗᑎᒃ ᑲᓇᑕᐅᑉ 

ᒐᕙᒪᒃᑯᖏᓐᓃᖔᖅᑐᓂᒃ ᑮᓇᐅᔭᓂᒃ ᐃᒡᓗᑭᒃᓴᕐᓂᖅ 

ᐱᓪᓗᒍ.  

 

ᖁᔭᓐᓇᒦᒃ ᐱᕕᖃᖅᑎᑕᐅᒐᒪ 

ᓄᖅᑲᐅᓯᕆᑦᑎᐊᕈᒥᓇᖅᐳᑦ ᑕᒪᒃᑯᐊ ᐊᒻᒪᓗ 

ᐊᐱᖅᑯᑎᔅᓴᖃᕈᔅᓯ ᑭᐅᓇᓱᓐᓂᐊᖅᐳᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

ᒪᑐᐃᖅᓯᔾᔪᑏᑦ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, 

ᐊᒻᒪᓗ ᑐᓐᖓᓱᒋᑦ ᒥᔅᑕ ᑯᓱᒐᖅ 

ᐃᖅᑲᓇᐅᔭᖅᑎᑦᑎᓪᓗ.  

 

ᖁᕕᐊᓱᒃᑐᖓ ᒪᑐᐃᖅᓯᔾᔪᑎᖃᕈᓐᓇᕋᒪ 

ᑭᒡᒐᖅᑐᖅᖢᒋᑦ ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᔨᖏᑦ 

ᕿᒥᕐᕈᓇᓚᐅᖅᑎᓪᓗᒋᑦ 2022/2023 

ᐊᑭᑐᔪᖅᑐᕈᑎᒃᓴᐃᑦ ᐃᒡᓗᓕᕆᔨᕐᔪᐊᒃᑯᓐᓄᑦ. ᐊᒻᒪᓗ 

ᖁᔭᓐᓇᒦᖅᖢᖓ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ 

ᐊᑭᑐᔪᖅᑐᕈᑎᒃᓴᖏᑦ 2022-2023 ᐊᕐᕌᒍᐊᓂ 

$51,470,000 ᒥᓕᐊᓐᓂᖑᖕᒪᑕ. ᑕᒫᓂ 6.2 %-

ᑲᓐᓂᕐᓂᒃ ᐃᓚᒃᑲᓐᓂᖅᑐᑦ ᑕᑯᒍᑦᑎᒍᑦ 2021/2022 

ᐊᑭᑐᔪᖅᑐᕈᑎᒃᓴᐃᑦ ᐊᑐᕈᒫᕐᓂᐊᖅᑐᖁᑎᖏᑦ. 

 

ᐃᒡᓗᑭᒃᓴᕐᓂᖅ ᓄᓇᕘᓕᒫᒥᑦ ᑕᒪᓐᓇ 

ᐃᓱᒫᓗᑎᒋᔭᐅᓪᓚᕆᒃᑐᖅ ᑕᒪᕐᒥᑦᑎᐊᖅ 

ᒪᓕᒐᓕᐅᖅᑎᓄᑦ. ᐊᐃᕐᕆᓕ 2021 ᑲᓇᑕᐅᑉ 

ᒐᕙᒪᒃᑯᖏᑦ ᓇᓗᓇᐃᖅᓯᒐᒥᒃ ᐅᖃᓚᐅᖅᑐᑦ 

ᐊᑐᐃᓐᓇᕈᐃᓂᐊᖅᓯᒪᓪᓗᑎᒃ $25,000,000-ᓂᒃ 

2021/2022-ᒥ ᓄᓇᕗ ᒐᕙᒪᒃᑯᖏᓐᓄᑦ. 

ᐃᒡᓗᑭᒃᓴᕐᓂᖅ ᐱᓪᓗᒍ 

ᐱᖁᑎᕐᔪᐊᖃᐅᓐᖏᓗᐊᕐᓂᓗ 

ᓴᖅᑭᑕᐅᒃᑲᓐᓂᕈᓐᓇᕐᓂᐊᕐᒪᑕ ᐊᒻᒪᓗ 

ᑕᐃᒪᐃᓐᓂᖓᓄᑦ 100-ᓂ ᓄᑖᓂᒃ ᐃᒡᓗᓕᓂᒃ 

ᒪᑭᑦᑎᓂᐊᖅᑐᑦ. ᒫᔾᔨ 4, 2022-ᖑᑎᓪᓗᒍ ᑲᓇᑕᒥ 

ᐃᒡᓗᓕᕆᔨᕐᔪᐊᒃᑯᑦ ᓇᓗᓇᐃᖅᓯᓚᐅᖅᓯᒪᔪᑦ 

ᓴᓂᕐᕙᐃᓯᒪᓂᕋᖅᖢᑎᒃ ᐃᒡᓗᓕᕆᓂᕐᒧᑦ ᑐᕌᖓᔪᓂᒃ 

ᓄᑖᓂᒃ ᐃᒡᓗᓕᐅᕈᑎᒃᓴᓂᒃ.  

 

ᐋᖅᑭᒃᓱᐃᓯᒪᔪᑦ ᑭᓐᖒᒪᔭᑦ ᑕᒪᒃᑯᐊ 

ᑐᓐᖓᕕᒋᓪᓗᒋᑦ. ᐱᕐᔪᐊᖑᓂᖓ ᑕᒪᓐᓇ 

ᐳᐃᒍᔾᔭᐃᖅᑕᐅᖁᔭᕋ ᓇᓗᓇᖅᑭᑎᖏᑦᑑᓗᑎᒃ 

ᓴᖅᑭᔮᑦᑎᐊᕐᓗᑎᒃ ᑕᒻᒪᖅᑕᖅᓯᒪᖏᓪᓗᑎᒡᓗ 

ᐃᒡᓗᓕᕆᔨᕐᔪᐊᒃᑯᑦ 

ᑖᒃᑯᓇᓐᖓᑦ ᓈᒻᒪᓈᖅᓯᒪᔪᓂᒃ ᐅᑕᖅᑭᔪᑦ 

ᐅᓄᕐᓂᖏᓐᓂᒃ ᐱᓯᒪᖃᑦᑕᕐᓂᐊᕐᒪᑕ ᐊᒻᒪᓗ 

ᐊᑐᖁᓕᔭᓕᐅᖅᓯᒪᐃᓐᓇᖅᖢᑎᒃ ᐊᕐᕌᒍᑕᒫᖅ 

ᑭᖑᕙᖅᓯᒪᖏᓪᓗᑎᒡᓗ ᐃᒡᓗᓕᕆᔨᕐᔪᐊᒃᑯᑦ 

ᑖᒃᑯᓂᖓ ᐋᖅᑭᒃᓱᖅᓯᒪᓂᖏᓐᓂᒃ 

ᓄᑖᖑᕆᐊᖅᑎᑦᑎᖃᑦᑕᕐᓗᑎᒃ ᓄᓇᓕᖕᓄᐊᖅᑕᖅᑕᑦ 

ᐊᒻᒪᓗ ᓄᓇᓖᑦ ᐅᑕᖅᑭᔪᑦ ᐃᒡᓗᓕᒃᓴᓂᒃ. 

ᓴᓇᓂᐊᕈᒫᖅᓯᒪᓂᐊᖅᑐᑦ ᓇᓗᓇᕐᒪᑦ ᖃᓄᖅ 

ᑕᒪᒃᑯᐊ ᐃᒡᓗᓕᐊᕆᔭᐅᓂᐊᖅᑐᑦ 

ᐃᖅᑲᓇᐃᔭᖅᑎᓄᓪᓗ ᑐᕌᖓᔪᑦ 

ᓇᒧᓐᖓᖅᑕᐅᖃᑦᑕᕐᒪᖔᑦ.  

 

ᔫᓂ 2-ᖑᑎᓪᓗᒍ ᒪᓕᒐᓕᐅᖅᑏᑦ ᒥᓂᔅᑕᐃᑦ 

ᐅᖃᐅᓯᖏᑦᑎᒍᑦ ᓇᓗᓇᐃᖅᓯᕕᐅᓚᐅᖅᓯᒪᔪᑦ 

ᖃᔅᓯᓂᒃ ᓴᓇᔪᒫᕐᓂᐊᖅᓯᒪᖕᒪᖔᑦ 

ᐃᖅᑲᓇᐃᔭᖅᑎᓄᑦ 2021/2022-ᒥ. ᑕᒪᓐᓇᓗ 

ᑭᖑᕙᕆᐊᖅᑕᐅᓚᐅᖅᓯᒪᓪᓗᓂ ᕿᔪᐃᑦ 

ᐊᑭᑦᑐᓗᐊᕐᓂᖏᑦ ᐱᓪᓗᒋᑦ. ᐃᒡᓗᓕᕆᔨᕐᔪᐊᒃᑯᑦ 

ᓄᓇᓕᖕᓄᐊᖅᑎᑦᑎᖃᑦᑕᕐᓂᖏᑦ ᓄᑖᓂᒃ ᐃᒡᓗᓂᒃ 

ᐃᖅᑲᓇᐃᔭᖅᑐᓅᖓᔪᓪᓗ 2022/2023 ᐊᕐᕌᒍᐊᓂᒃ 

ᓱᓕ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖏᑦᑐᑦ. ᐊᒻᒪ 

2022/2023 ᐊᑭᑐᔪᖅᑐᕈᑎᒃᓴᖏᑦ 

ᐊᖏᖅᑕᐅᓚᐅᖏᖦᖢᑎᒃ ᓱᓕ ᒪᓕᒐᓕᐅᕐᕕᖕᒥ. 

ᑕᐃᒪᐃᒃᑲᓗᐊᖅᑎᓪᓗᒍ ᐱᓕᕆᑎᑦᑎᓂᕐᒧᑦ 

ᐊᖏᕈᑎᑎᒍᑦ (ᑳᓐᑐᕌᒃᓴᐃᑦ) ᓴᓇᓂᐊᕐᒪᑕ 

ᐱᖓᓱᓂᒃ ᑕᓪᓕᒪᓂᒃ ᑲᑎᓐᖓᔪᓂᒃ 

ᑲᖏᖅᖢᒑᐱᖕᒥᑦ ᐊᑕᐅᓯᖅ ᑕᓪᓕᒪᑦ ᑲᑎᓐᖓᔪᑦ 

ᑭᓐᖓᕐᓂ, ᒪᕐᕉᒡᓗ ᑕᓪᓕᒪᑦ ᑲᑎᓐᖓᔪᑦ ᑕᓗᕐᔪᐊᕐᒥ 

ᓴᖅᑭᑕᐅᓚᐅᖅᓯᒪᔪᑦ ᐃᒡᓗᓕᕆᔨᕐᔪᐊᒃᑯᓐᓄᑦ 

ᕕᑉᕗᐊᕆ 16, 2022-ᖑᑎᓪᓗᒍ. 

 

ᐊᒻᒪᓗ ᔫᓂᐅᑎᓪᓗᒍ ᐃᒡᓗᓕᕆᔨᕐᔪᐊᒃᑯᑦ 

ᑕᖅᑲᐅᓐᖓᐃᓚᐅᖅᑐᑦ ᐊᖏᕈᓯᐅᕐᕕᖃᕈᒪᓂᕐᒥᓂᒃ 

ᑳᓐᑐᕌᒃᓴᓂᒃ ᕿᒥᕐᕈᓇᖕᓂᐊᖅᑐᑦ ᖃᔅᓯᕌᕋᔭᕐᒪᖔᑦ 

ᐃᒡᓗᓕᐅᕐᓗᓂ. ᕿᒥᕐᕈᓇᒃᑕᐅᓚᐅᖅᑎᓪᓗᒋᑦ 

ᐅᓂᒃᑳᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᔪᑦ 

ᓯᑎᐱᕆ 16, 2021-ᒥ ᐅᓂᒃᑳᓪᓗ ᐅᖃᖅᓯᒪᓪᓗᑎᒃ, 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᒥᒐᖏᑦᑐᓂᒃ 

ᐃᒡᓗᓂᒃ ᒪᑭᑦᑎᔪᒪᔪᑦ 2035-ᖑᓚᐅᖏᓐᓂᖓᓂ. 

ᐊᓐᖑᑎᓗᑎᒃ ᐃᒡᓗᓪᓗ 

ᒫᓐᓇ ᐅᓄᕐᓂᖏᑦ ᑕᑯᓐᓇᕈᑦᑎᒍᑦ ᐊᕐᕌᒍᑕᒫᖅ 

ᓴᓇᖃᑦᑕᕆᐊᖃᕋᔭᖅᑐᒍᑦ 280-ᓂ. ᑖᓐᓇ ᑐᕌᒐᖓᑦ 

ᓱᓕᖕᒪᖔᑦ ᐊᑭᑭᓐᓂᖅᓴᐅᖕᒪᖔᑦ 

ᖃᓄᐃᓕᖓᖕᒪᖔᑦ ᓇᓗᔪᒍᑦ.  

 

ᐅᓂᒃᑳᑦ ᐅᖃᖅᓯᒪᓚᐅᖅᓯᒪᖕᒥᔪᑦ ᑮᓇᐅᔭᖅᑐᕈᑎᑦ 

ᐱᓪᓗᒋᑦ ᐱᔭᕇᖅᑕᕐᕕᒃᓴᖏᑦᑕ ᐋᖅᑭᒃᑕᐅᓯᒪᓂᖏᑦ 

ᐅᓗᕆᐊᓇᕐᓂᓪᓗ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᒫᓐᓇ ᐃᓱᒪᒃᓴᖅᓯᐅᕈᑎᖃᕋᔭᖅᑐᑦ ᒪᑯᐊ 

ᕿᔪᐃᓐᓇᕐᓂᒃ ᒫᓐᓇ ᓴᓇᖃᑦᑕᕐᒪᑕ ᐊᑭᖏᓐᓂᒃ 

ᐊᑐᕐᓗᑎᒃ ᑕᒪᒃᑯᐊ ᐃᓱᒪᒋᔭᐅᔭᕆᐊᖃᓕᖅᑐᑦ. 

ᐊᑐᓕᖁᔭᓕᐅᖅᑐᒍᑦ ᐃᒡᓗᓕᕆᔨᕐᔪᐊᒃᑯᑦ 

ᒪᑐᐃᖓᖁᓪᓗᒋᑦ ᖃᓄᖅᑑᕈᑎᒃᓴᓕᐅᖅᑎᓪᓗᒋᑦ 

ᖃᓄᖅ ᐃᒡᓗᑦ ᒪᑭᑕᐅᖃᑦᑕᕐᒪᖔᑦ. 

ᐊᑐᓕᖁᔭᓕᐅᕈᒪᔪᒍᑦ ᑕᐃᒃᑯᐊ 

ᐃᑭᐊᕐᒥᓕᒃᓯᒪᕙᒌᖅᑐᑦ ᐊᑐᖅᑕᐅᖃᑦᑕᖅᐸᑕ 

ᓯᕗᓂᒃᓴᑦᑎᓐᓂ ᒥᑭᓐᓂᖅᓴᐅᓗᑎᒡᓗ 

ᐱᐅᓂᖅᓴᐅᓇᔭᖅᑰᖅᑐᑦ. ᓲᕐᓗ ᐃᓄᑑᔪᖅᓯᐅᑎᓄᑦ 

ᐊᒻᒪ ᑕᒪᒃᑯᐊ ᓴᓇᕙᒌᐸᓗᒃᓯᒪᔪᑦ 

ᐱᐅᓂᖅᓴᐅᓇᔭᕐᒥᔪᑦ ᐊᑭᑭᓐᓂᖅᓴᐅᓇᔭᕐᒪᑦ ᐊᒻᒪᓗ 

ᑕᒪᒃᑯᐊ ᓱᓇᒃᑯᑖᑦ ᐊᑐᖅᑕᐅᖃᑦᑕᖅᑐᑦ 

ᑮᓇᐅᔭᖅᑐᕈᑎᖏᑦ ᐊᑭᑭᓐᓂᖅᓴᐅᓗᑎᒃ. ᒫᓐᓇ 

ᑖᓐᓇ ᐊᑐᓕᖁᔭᕗᑦ ᐊᖏᖅᑕᐅᓛᕋᓗᐊᕐᒪᖔᑦ 

ᓇᓗᔪᒍᑦ.  

 

2022/2023 ᐊᑭᑐᔪᖅᑐᕈᑎᒃᓴᐃᑦ ᐃᓚᖃᖅᐳᑦ 

ᐊᓯᔾᔨᖅᑕᐅᕙᓪᓕᐊᔾᔪᑎᒃᓴᓂᒃ ᐃᒡᓗᓂᒃ 

ᐃᑭᑦᑐᕕᓂᐅᑎᓪᓗᒋᑦ. ᐃᓱᒫᓘᑎᖃᖅᓯᒪᔪᑦ 

ᒪᓕᒐᓕᐅᖅᑏᑦ ᑐᑭᓯᓇᑦᑎᐊᖃᑦᑕᖏᒻᒪᑕ 

ᐃᒡᓗᓕᕆᔨᕐᔪᐊᒃᑯᑦ ᖃᓄᖅ ᐊᐅᓚᑦᑎᖃᑦᑕᕐᒪᖔᑦ 

ᐃᑭᑦᑐᖃᖅᓯᒪᑎᓪᓗᒍ ᓴᓇᒃᑲᓐᓂᕆᐊᖃᖅᑎᓪᓗᒋᓪᓗ 

ᐊᑭᖏᓐᓂᒃ. ᑕᐃᒃᑯᐊ 

ᐃᒡᓗᓕᕆᔨᕐᔪᐊᒃᑯᓐᓂᖔᖅᑐᑦ ᑐᓴᐅᒪᔾᔪᑏᑦ 

ᐅᖃᖅᓯᒪᔪᑦ ᐋᖅᑭᒃᓱᐃᕙᓪᓕᐊᔪᒡᒎᖅ ᓄᑖᓂᒃ 

ᐊᑐᐊᒐᓂᒃ ᓴᓇᒃᑲᓐᓂᖅᑕᐅᓂᐊᖅᑎᓪᓗᒋᑦ ᑕᒪᒃᑯᐊ 

ᐃᑭᑲᓴᒃᑐᕕᓃᑦ. ᐃᒻᒪᖄᓗ ᓄᑖᑦ 

ᓴᓇᔭᐅᕙᓪᓕᐊᓇᔭᕐᓂᖏᑦ. ᒪᓕᒐᓕᐅᖅᑏᑦ 

ᖃᐅᔨᒪᒐᓗᐊᖅᑎᓪᓗᒋᑦ ᒥᓂᔅᑕᑎᒍᑦ ᐱᖁᔭᖅᑎᒍᑦ 

ᑕᐃᒪᐃᑦᑐᓂᒃ ᐊᑐᐊᒐᓂᒃ 

ᓴᖅᑭᑦᑎᖃᑦᑕᕆᐊᑐᖏᓐᓂᕐᒥᒃ ᑖᓐᓇ ᒥᓂᔅᑕ 

ᐃᓱᒪᖅᓱᕐᓗᓂ ᓴᖅᑭᑦᑎᓪᓗᐊᖅᑐᑦ ᓄᑖᑦ ᐊᑐᐊᒐᑦ 

ᐊᖏᖅᑕᐅᒃᐸᑕ ᐃᒡᓗᓕᕆᔨᕐᔪᐊᒃᑯᓐᓄᑦ.  

 

2022/2023 ᐊᑭᑐᔪᖅᑐᕈᑎᒃᓴᐃᑦ ᐃᓚᖃᖅᐳᑦ 

ᓄᑖᓂᒃ ᐃᖅᑲᓇᐃᔭᖅᑎᓄᑦ ᐃᒡᓗᒃᓴᑦ 

ᓴᓇᔭᐅᓂᖏᓐᓄᑦ ᑐᕌᖓᔪᓂᒃ. 

ᐃᒡᓗᓕᕆᔨᕐᔪᐊᒃᑯᓐᓂᑦ ᓴᖅᑭᑕᕕᓃᑦ ᐅᖃᖅᓯᒪᕗᑦ 

ᐃᒡᓗᓕᐅᕈᑎᒃ ᑮᓇᐅᔭᖅᑐᕈᑎᖏᑦ 

ᐃᓚᖃᖃᓯᐅᑎᓗᑎᒃ ᐃᓐᓄᒃᓯᐅᒪᖏᑦᑐᓂᒃ 

ᓄᓇᓕᖕᓂ ᐊᒻᒪᓗ ᓄᓇᓕᖕᓂ ᐃᒡᓗᓕᒥ 

ᐊᑕᐅᓯᕐᒦᖃᑦᑕᕆᐊᖃᕐᓂᖏᑦ ᑕᒪᒃᑯᐊ 

ᐃᓱᒪᒋᖃᓯᐅᑎᓗᒋᑦ ᐊᒻᒪᓗ 

ᐊᑐᖅᑐᐊᒐᒃᓴᖅᑕᖃᖏᑎᓪᓗᒋᑦ. ᖃᓄᖅ 

ᐱᕙᓪᓕᐊᔾᔪᓯᖃᕐᓂᐊᕐᒪᖔᑦ ᓇᓗᓇᖅᑐᖅ ᓄᑖᑦ 

ᐃᖅᑲᓇᐃᔭᖅᑏᑦ ᐃᒡᓗᒃᓴᖏᑦ 

ᓴᓇᔭᐅᓂᐊᖅᑎᓪᓗᒋᑦ.  

 

ᐃᒡᓗᓕᕆᔨᕐᔪᐊᒃᑯᑦ ᐊᑕᐅᓯᐅᖏᑦᑐᓂᒃ 

ᐊᔾᔨᒌᖏᑦᑐᓂᒃ ᐊᑐᐃᓐᓇᕈᐃᑎᑦᑎᓯᒪᖃᑦᑕᖅᑐᑦ 

ᐃᒡᓗᓂᒃ ᓇᖕᒥᓂᖃᖅᑎᓄᑦ 

ᓇᖕᒥᓂᖃᓕᓛᖅᑐᓄᓪᓄᓗ ᓄᓇᕗᒻᒥ. 

ᐱᐅᓯᒋᐊᒃᑲᓐᓂᕐᓗᒋᑦ ᑕᒪᒃᑯᐊ ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᖏᑦ ᖃᓄᖅ ᑕᒪᒃᑯᐊ ᓇᖕᒥᓂᖃᖅᑐᓄᑦ 

ᐊᐅᓚᑕᐅᓂᖏᑦ ᐱᓯᒪᓗᑎᒃ. ᒪᓕᒐᓕᐅᖅᑎᓕᒫᑦ 

ᑕᐃᒪᐃᓕᖓᒃᐸᑦ ᕿᒥᕐᕈᓇᑦᑎᐊᖃᑦᑕᕈᓐᓇᕐᓂᐊᕐᑐᑦ 

ᓇᖕᒥᓂᖃᖅᑐᓄᑦ ᐊᑐᐃᓐᓇᕈᖅᑎᑕᐅᔪᑦ 

ᐊᑐᐃᓐᓇᐅᓂᖅᓴᐅᓂᐊᕐᒪᑕ ᒥᑭᓐᓂᖅᐹᓄᑦ 

ᐊᑯᓐᓂᖅᓱᖅᑐᓄᑦ ᐅᓄᓛᓄᓪᓗ, ᐊᖏᓛᓄᓪᓗ 

ᓄᓇᓕᖕᓄᑦ. 

 

ᓄᕕᐱᕆ 7, 2019-ᒥ ᐃᒡᓗᓕᕆᔨᕐᔪᐊᒃᑯᑦ 

ᓇᖕᒥᓂᖃᖅᑐᓄᑦ ᑐᕌᖓᔪᖅ 

ᕿᒥᕐᕈᓇᒃᑕᐅᓂᕕᓂᖏᑦᑕ ᐅᓂᒃᑳᖏᑦ 

ᓴᖅᑭᑕᐅᓚᐅᖅᑐᑦ ᒪᓕᒐᓕᐅᕐᕕᖕᒥ ᐃᓚᖓ 

ᐅᖃᖅᓯᒪᓪᓗᓂ ᑖᒃᑯᐊ ᐱᓕᕆᐊᓐᖑᖅᑎᑕᐅᓯᒪᔪᑦ 

ᑲᑎᖅᓱᖅᑕᐅᓗᑎᒃ ᐃᒡᓗᑖᕈᓐᓇᕐᓂᐊᕐᒪᑕ ᐊᑕᐅᓯᕐᒥᒃ 

ᐊᖅᑯᑎᖃᕐᓗᑎᒃ ᐊᒻᒪᓗ ᒪᑯᐊ ᐃᒡᓗᓂᒃ ᓴᓇᕐᕈᑎᒃ 

ᒪᑭᒪᐅᑏᑦ ᓄᑖᓐᖑᕆᐊᕈᑏᓪᓗ ᑐᕌᖓᔪᑦ 

ᐊᑕᐅᓯᕐᒦᓕᕐᒥᓗᑎᒃ. ᐃᒡᓗᓕᕆᔨᕐᔪᐊᒃᑯᑦ ᑖᔅᓱᒥᖓ 

ᐊᑐᓕᖅᑎᑦᑎᔪᒪᔪᑦ ᐊᑐᓕᖅᑎᑦᑎᓂᐊᕐᓂᖏᑦ 

ᐊᑐᓕᖁᔭᕗᓪᓗ ᐊᓯᖏᑦ ᐊᑐᓕᖅᑎᑕᐅᓂᐊᕐᒪᖔᑦ 

ᓇᓗᓇᖅᑐᖅ. ᐊᑐᐃᓐᓇᕈᖅᑎᑕᐅᔭᕆᐊᓖᑦ 

ᑐᓴᐅᒪᔾᔪᑎᑦ ᐊᑐᐃᓐᓇᕈᖅᑎᑕᐅᓂᖏᑦ ᐱᓗᐊᕐᓗᒋᑦ 

ᓄᓇᓕᕋᓛᖑᓂᖅᓴᐅᔪᓂ.  

 

ᒪᓕᒐᓕᐅᖅᑏᑦ ᓇᓗᓇᐃᖅᓯᔪᒪᕗᑦ ᐱᕐᔪᐊᖑᓂᖓ 

ᑕᒪᒃᑯᐊ ᐃᓱᒪᓕᐅᕈᑎᒋᔭᐅᑲᐅᑎᒋᖃᑦᑕᕐᓗᑎᒃ 

ᑐᒃᓯᕋᐅᑏᑦ ᑐᓐᓂᖁᑕᐅᔪᑦ ᐊᒻᒪᓗ ᑐᓴᐅᒪᔾᔪᑏᑦ 

ᓇᖕᒥᓂᖃᖅᑐᓄᑦ.  

 

ᐅᑎᖅᑎᒋᐊᑐᖏᑦᑐᑦ ᑮᓇᐅᔭᑦ 

ᐊᑐᐃᓐᓇᕈᖅᑎᑕᐅᓯᒪᓕᖅᑐᑦ ᐃᑭᐊᖅᑭᕕᒃᑯᑦ. 

ᐃᒡᓗᓕᕆᔨᕐᔪᐊᒃᑯᑦ ᓴᖅᑭᑕᖏᑦ ᐅᖃᖅᓯᒪᔪᑦ 

ᑕᐃᒃᑯᐊ ᐊᑐᖅᑐᐊᖅᑐᑦ ᓇᖕᒥᓂᖅᑖᖅᐸᓪᓕᐊᓂᖏᑦ 

ᒫᓐᓇᒎᖅ ᓄᖅᑲᖓᑎᑕᐅᑲᐃᓐᓇᖅᑐᖅ 

ᕿᒥᕐᕈᔭᐅᓂᖓᓄᑦ. ᒥᓂᔅᑕ ᑎᓕᐅᖅᐸᕗᑦ 

ᖃᓄᐃᑦᑐᓂᒃ ᑐᑭᓯᓚᐅᕐᒪᖔᑦ 

ᕿᒥᕐᕈᓂᖃᓚᐅᖅᑎᓪᓗᒋᑦ ᓴᖅᑭᑦᑎᖁᓪᓗᒍ. 

2020/2021 ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ 

ᐅᖃᖅᓯᒪᔪᑦ ᓇᖕᒥᓂᖃᖅᑐᓄᑦ ᑐᕌᖓᔪᑦ 

ᑮᓐᓇᐅᔾᔭᒃᓴᕐᓂᖏᑦ ᑖᒃᑯᐊ ᐋᖅᑭᒋᐊᖅᑕᐅᓗᑎᒃ 

ᓄᓇᓕᖕᓄᑦ ᑐᕌᖓᓪᓗᐊᑕᖅᑐᑦ ᖃᔅᓯᓂᒃ 

ᑮᓇᐅᔭᓕᐅᕐᓗᑎᒃ ᐱᔪᓐᓇᕐᒪᖔᑕ 

ᑭᒡᓕᓕᐅᖅᑕᐅᓯᒪᓂᖓ ᐋᖅᑭᒋᐊᕐᓗᒍ. ᑖᒃᑯᐊ 

ᑲᓇᑕᒥ ᐃᒡᓗᓕᕆᔨᕐᔪᐊᒃᑯᓐᓂᖔᖃᑦᑕᖅᑐᓂᖔᕐᒪᑕ 

ᐋᖅᑭᒃᑕᐅᓯᒪᔪᑦ. ᓇᖕᒥᓂᖃᕐᓂᕐᒨᖓᔪᑦ 

ᑮᓐᓇᐅᔾᔭᒃᓵᖏᑦ ᕿᒥᕐᕈᓇᒃᑕᐅᓂᖏᑦ 

ᑕᐃᒪᐃᓐᖓᓂᒃ ᓱᕐᕋᓚᐅᖅᓯᒪᖏᑦᑐᑦ ᐅᑐᐱᕆ 

2014-ᒥᓂᑦ. ᒪᓕᒐᓕᐅᖅᑏᑦ ᐊᔭᐅᖅᑐᐃᕗᑦ 

ᐃᒡᓗᓕᕆᔨᕐᔪᐊᒃᑯᑦ ᑲᓇᑕᒥ ᐃᒡᓗᓕᕆᔨᕐᔪᐊᒃᑯᓐᓂᑦ 

ᐃᖅᑲᓇᐃᔭᖃᑎᖃᕐᓗᑎᒃ ᐊᑯᓚᐃᑦᑐᒃᑯᑦ 

ᕿᒥᕐᕈᓇᖃᑦᑕᕐᓂᐊᕐᒪᑕ ᓇᖕᒥᓂᖅᑖᕈᒪᔪᑦ 

ᑮᓐᓇᐅᔾᔭᒃᓵᖏᑦᑕ ᑭᒡᓕᓕᐅᖅᑕᐅᓯᒪᓂᖏᑦ ᓄᓇᕘᒥ 

ᐅᐸᒐᕐᓂᖏᑦᑐᓂᒃ ᓄᓇᓕᖕᓂ. 

 

2022/2023 ᐊᑭᑐᔪᖅᑐᕈᑎᒃᓴᐃᑦ ᐃᓚᖃᖅᐳᑦ 

ᑮᓇᐅᔭᓂᒃ ᐊᕐᕌᒍᑕᒫᑦ ᑮᓇᐅᔭᓂᒃ 

ᑐᓂᔭᐅᖃᑦᑕᕐᓂᐊᕐᒪᑕ ᐃᒡᓗᓕᕆᔨᕋᓛᑦ ᓄᓇᓕᖕᓂ 

ᓴᓇᕐᕙᐃᕙᓪᓕᐊᔪᓐᓇᖁᓪᓗᒋᑦ 

ᓄᓇᓯᐅᑎᑖᕈᑎᒃᓴᓂᒃ. ᐊᑐᓕᖁᔭᓕᐅᖅᐳᒍᑦ 

ᐃᒡᓗᓕᕆᔨᕐᔪᐊᒃᑯᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ 

ᐃᓗᓕᖃᕐᓗᑎᒃ ᓇᓗᓇᐃᔭᐃᓯᒪᓗᑎᒡᓗ ᓇᓕᐊᒃ 

ᓄᓇᓯᐅᑎᑖᖅᐸᓪᓕᐊᖕᒪᖔᑦ.  

 

$7,000,000 ᑖᒃᑯᓇᓂ 2022/2023 

ᐊᑭᑐᔪᖅᑐᕈᑎᒃᓴᖏᑦ ᐃᓚᓯᒪᔪᑦ 

ᓴᓗᒻᒪᖅᓴᖅᑕᐅᖁᓪᓗᒋᑦ ᐅᖁᐃᑦ ᐊᒻᒪᓗ 40%-ᑎᒥᒃ 

ᑖᓐᓇ ᐃᓚᔭᐅᒃᑲᓐᓂᕐᓂᖅᖢᓂ ᑕᒪᓐᓇᕈᑦᑎᒍᑦ 

2021 2022 ᑮᓇᐅᔭᖅᑐᕈᑎᑦ. ᑕᒪᓐᓇ 

ᑲᔪᓰᓐᓇᖁᓇᖅᐳᖅ.  

 

ᑕᕝᕙᐅᕗᑦ ᒪᑐᐃᖅᓯᔾᔪᑎᒃᓴᒃᑲ 2022/2023 

ᐊᑭᑐᔪᖅᑐᕈᑎᒃᓴᐃᑦ 

ᐃᒡᓗᓕᕆᔨᕐᔪᐊᒃᑯᓐᓄᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐳᕉᔅᑐ. 

ᑭᓱᑐᐃᓐᓇᕐᓄᑦ ᑐᕌᖓᔪᓂᒃ ᐅᖃᐅᓯᒃᓴᖃᕐᒪᖔᑦ. 

ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐅᓪᓗᒃᑯᑦ ᒥᓂᔅᑕ, ᐱᓕᕆᔨᑎᓪᓗ.  

 

ᑖᓐᓇ ᒪᑐᐃᕈᑎᒋᖅᑲᐅᔭᕐᓄᑦ ᐅᖃᕈᒪᑐᐃᓐᓇᖅᖢᒍ 

ᑕᒪᒃᑯᐊ ᐅᖓᓯᒃᑐᒦᑦᑐᓂᓛᒃ ᓄᓇᓕᖕᓂ 

ᓴᓇᒋᐊᒃᑲᓐᓂᕈᑎᒃᓴᓂᒃ ᑲᔪᓯᑦᑎᐊᕐᒪᑦ. 

ᖃᐅᔨᓯᒪᓪᓗᖓ ᓇᖕᒥᓂᖅ ᐃᒡᓗᖁᑎᒋᔭᐅᔪᒥᒃ 

ᑕᐃᓐᓇ ᐊᕐᓇᖅ ᐊᒻᒪᓗ ᕿᑐᕐᖓᖏᑦ 

ᖁᐃᖅᓱᑲᑕᐃᓐᓇᖃᑦᑕᓚᐅᕐᒪᑕ ᓇᓗᓪᓗᑎᒃ 

ᓱᖕᒪᐅᖕᒪᖔᑦ, ᑕᐃᒪᓕ ᐅᖁᕐᒥᒃ ᓴᓗᒻᒪᖅᓴᐃᓕᕋᒥᒃ, 

ᓴᓗᒻᒪᖅᑕᐅᖕᒪᑦ 

ᖁᐃᖅᓱᑲᑕᖃᑦᑕᕈᓐᓃᑲᐅᑎᒋᓚᐅᖅᑐᑦ. ᐃᓕᔅᓯ 

ᐱᓕᕆᕕᓯᖕᓂ ᑕᒪᓐᓇ ᑲᒪᖃᑦᑕᕐᓂᓯ ᓱᓕᔪᕐᓇᖅᑐᑦ 

ᑕᒪᒃᑯᓇᓐᖓᑦ ᐅᖁᕐᓂᑯᓂᒃ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᓯᒪᐃᓚᒃ. ᑭᓇᓗ ᐅᖃᐅᓯᒃᓴᑐᐃᓐᓇᕐᒧᑦ. ᒥᔅᑕ 

ᖂᖅᑭᐊᖅ. 

 

ᖂᖅᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑕᒪᒃᑯᐊ ᓴᓇᒋᐊᕆᐊᓖᑦ ᓄᓇᕗᒥ ᓂᕈᐊᖅᐸᒃᑐᓂᒃ 

ᐃᒐᓛᒃᑯᑦ ᐅᖃᖅᑕᒥᒃ ᓇᓗᓇᐃᖅᓰᓐᓇᓲᖑᖕᒪᑕ. 

ᑕᐃᒃᑯᐊ ᑎᑎᕋᖅᑕᐅᓯᒪᔪᑦ 

ᖃᐅᔨᒋᐊᖃᑦᑕᒻᒪᕆᒃᑯᔅᓯᐅᒃᑕᐅᖅ ᑕᒪᒃᑯᐊ 

ᐋᖅᑭᒋᐊᖅᑕᕕᓃᑦ ᐃᒪᐃᑕᕕᓃᑦ 

ᓇᓗᓇᐃᖅᓯᖃᑦᑕᕈᔅᓯᑦᑕᐅᖅ ᓯᐲᓯᑯᑦ 

ᐱᐅᒋᔭᐅᓪᓚᕆᖃᑦᑕᕋᔭᕐᒥᔪᖅ.  

 



ᕿᑎᖅᑰ, ᒫᑦᓯ 10, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

217 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᓇᓗ. ᒥᔅ 

ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐃᒃᓯᕙᐅᑕᖅ. ᐅᕙᖓᑦᑕᐅᖅ. 

ᐱᓕᕆᔾᔪᔾᔭᐅᓯᒪᓂᑦᑎᓐᓂ ᓇᒻᒥᓂᖅ ᖃᑦᑎᐅᔪᒍᑦ 

ᓄᓇᑦᑎᓐᓂ ᕿᕿᖅᑕᕐᔪᐊᒥ, ᓇᒻᒥᓂᖃᖅᑏᑦ 

ᐊᒥᓱᒃᑲᓚᐃᑦ, ᐊᑕᖏᖅᑰᔨᓚᐅᖅᑐᐃᑦ. 

ᐅᖅᓱᖃᐅᑎᖏᑦ, ᐅᖅᑰᓴᐅᑎᖏᑦ ᑕᒪᒃᑯᐊ 

ᓴᓇᔭᐅᓪᓗᑎᒃ ᐊᔅᓱᐊᓗᒃ.  

 

ᐊᕐᕌᓂ ᐅᑭᐅᖑᑎᓪᓗᒍ ᖃᐃᖁᔭᐅᖃᑦᑕᖅᑐᑕ, 

ᑎᑎᖅᑲᐅᓯᐊᖅᑐᑕ, ᑲᒪᒋᔭᐅᑦᑎᐊᖅᑐᑕ 

ᓇᒻᒥᓂᖃᖅᑎᐅᔪᒍᑦ ᐃᓪᓗᓕᕆᔨᒃᑯᑎᒍᑦ 

ᑎᓕᔭᐅᓯᒪᒻᒪᑕ ᑕᕝᕙᖓᑦ. ᐊᔅᓱᐊᓗᒃ 

ᐱᓕᕆᔾᔪᑕᐅᓯᒪᑦᑎᐊᕐᓂᕗᑦ 

ᐱᕚᓪᓕᖅᓯᒪᓪᓚᕆᓐᓂᖅᐳᑦ ᑕᒪᓐᓇ. ᐃᓪᓗᓕᕆᔨᒃᑯᑦ 

ᑲᒪᔨᖏᑦ ᑲᒪᑦᑎᐊᑐᐊᖅᑎᓪᓗᒋᑦ, 

ᐃᖏᕐᕋᑎᑕᐅᑦᑎᐊᖃᑦᑕᕐᓂᖓ 

ᐅᔾᔨᕆᓪᓚᕆᒋᐅᓚᐅᕋᒃᑯ. 

ᖁᔭᓐᓇᒦᕙᓪᓗᑐᐃᓐᓇᕈᑎᒋᑲᐃᓐᓇᖅᑲᕋ.  

ᖁᔭᓐᓇᒦᕈᑎᓪᓗᒋᑦ ᓇᒻᒥᓂᖃᖅᑎᐅᔪᐃᑦ 

ᕿᕿᖅᑕᔪᐊᕐᒥᐅᑦ. ᑕᐃᒪ. 

 

ᐃᒃᓯᕙᐅᑕᖅ: ᒪ’ᓇ. ᑭᓇᓘ? (ᑐᓵᔨᑎᒍᑦ) ᓱᓕᓗ 

ᐅᖃᐅᓯᑦᓴᑐᐃᓐᓇᕐᓂᒃ? ᐊᑎᖁᑎᖃᕈᓐᓃᕋᒪ. 

ᑲᔪᓯᑐᐃᓐᓇᓕᕐᒥᓗᑕ ᒪᑉᐱᒐᐃᑦ ᐊᑐᓂ ᓈᓴᐅᑏᑦ L-

3-ᒥ ᐱᒋᐊᕈᑎᖃᕐᓂᐊᖅᑐᒍᑦ. L-3 

ᐊᐱᖅᑯᑎᔅᓴᖃᕐᕕᐅᕙ? ᑖᓐᓇ ᒪᑉᐱᒐᖅ 

ᐊᑕᐅᓰᓐᓇᑯᓗᒃ. 

ᑮᓇᐅᔭᖅᑐᕈᑎᔅᓴᑦ ᐊᑕᖏᖅᑐᑎᒃ. ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᑕᒪᒃᑯᐊ ᒪᓂᒪᑎᑕᐅᕙᑦᑐᑦ ᓄᓇᕗᑦ 

ᐃᑭᐊᖅᑭᕕᖓᓂ ᐊᑕᐅᓯᐅᖏᑦᑐᑦ ᑕᐃᒪ 

ᒪᓂᒪᑎᑕᐅᓕᕐᒪᑕ ᓴᓇᔭᔅᓴᑦ. ᒪᕐᕉᒃ ᑕᓪᓕᒪᐅᓕᖓᔪᑦ 

ᐃᓪᓗᐃᑦ, ᒪᕐᕉᓪᓗ ᑕᓗᕐᔪᐊᓂᓪᓗ ᖁᕐᓗᑐᒥᓪᓗ 

ᐊᒻᒪᓗ ᑕᓪᓕᒪᐃᑦ ᑭᖓᓂ ᐊᒻᒪᓗ, ᓴᓂᕋᔭᕐᒥ 

ᓴᓇᔭᐅᒍᒫᕐᓂᐊᖅᑐᑦ ᐃᓪᓘᑉ ᖁᓛ. 

 

ᐃᒃᓯᕙᐅᑖᖅ, ᑕᒪᒃᑯᐊ ᑲᑎᑦᑐᒋᑦ ᐊᒥᐊᒃᑯᑦ 

ᐱᓯᒪᒻᒥᒻᒪᑕ ᐊᒥᐊᒃᑰᓚᐅᖅᑐᓂ ᐊᕐᕌᓂ, 

ᓴᓇᔪᖃᕈᓐᓇᓗᐊᓚᐅᔪᖏᓐᓂᖓᓄᑦ ᑭᓱᓪᓚᑦᑖᖅ 

ᐱᓪᓗᒎᒐᓗᐊᖅ ᓄᓇᒨᓕᖓᔪᖅ. 

ᓇᓗᓇᐃᖅᑕᐅᖁᑐᐃᓐᓇᖅᓱᒍ 

ᑎᑎᕋᖅᓯᒪᔪᓃᖏᑦᑑᒐᓗᐊᖅ. ᓴᖅᑭᑕᐅᓯᒪᖏᒻᒪᑦ 

ᓱᓕ. ᑕᒪᒃᑯᐊ ᐃᒡᓗᐃᑦ ᑐᓂᔭᐅᔪᔅᓴᑦ ᑕᕝᕙᓂ 

ᐊᕐᕌᒍᒋᔭᑦᑎᓐᓂ, ᑭᓲᕙᑦ, ᖃᔅᓯᐅᕙᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᕝᕙᓂ 

ᐊᕐᕌᒍᒋᔭᑉᑎᓐᓄᑦ ᐅᑕᖅᑭᑦᓯᐊᓂᐊᖅᐳᓯ. ᑖᒃᑯᐊ 

ᐊᑐᓃᑦᑕᓕᕈᒃᑭᑦ. ᑖᒃᑯᐊ ᖁᓕᑦ 

ᑐᓂᔭᐅᔪᒫᓐᓂᐊᑕᖅᐳᑦ ᑕᓗᕐᔪᐊᒧᑦ ᐃᒡᓗᑦ. ᑕᓪᓕᒪᑦ 

ᕿᕿᖅᑕᕐᔪᐊᒧᑦ. 15 ᐋᒡᒐ, ᕿᕿᖅᑖᓗᖕᒧᑦ, ᑕᓪᓕᒪᑦ 

ᑭᖓᓄᑦ, 15-ᓗ ᑲᖏᖅᑐᒑᐱᒻᒧᑦ, ᐊᒻᒪᓗ 22 

ᐃᖃᓗᓐᓄᑦ. ᑖᒃᑯᐊ 22-2023 ᐊᕐᕌᒍᖓᓄᑦ. 

ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᐊᕐᔪᑐᐃᓐᓇᖅ. ᑖᒃᑯᐊ ᐃᒡᓘᑉ ᖁᓛ 

ᓴᓂᕋᔭᕐᒥ ᓴᓇᒍᒫᕐᓂᐊ, ᐃᒡᓗᓕᒃ ᓴᓂᕋᔭᒃ, 

ᕿᕿᖅᑕᕐᔪᐊᖅ ᓴᓂᕋᔭᒃ ᑖᒃᑯᐊ 

ᓄᑖᓐᖑᕆᐊᕆᓂᕐᒧᑦ, ᐋᖅᑭᒋᐊᕆᓂᕐᒧᑦ ᑐᓐᖓᔫᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ, 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪᐃᑦᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᐃᖅᑲᐅᒪᒍᒪ ᐊᐅᓚᔨᑦᓯᐊᕈᒪ, ᐅᑭᐅᑦ 

ᓯᑕᒪᑦ ᐊᓂᒍᖅᐳᑦ ᕿᒥᕈᓚᐅᖅᓯᒪᒐᑉᑕ ᑕᒪᒃᑯᐊ 

ᑮᓇᐅᔭᐃᑦ ᑐᕌᖓᑎᑕᐅᓯᒪᔪᑦ 

ᐊᑐᖅᑕᐅᓚᐅᖅᓯᒪᒻᒪᑕ ᐱᖁᑎᑖᕈᑎᑦᓴᓄᑦ. ᑖᒃᑯᐊᓗ 

ᒪᓂᒪᑎᑕᐅᔪᑦ ᒫᓐᓇ ᓴᓇᒐᑦᓴᓄᑦ, 

ᐊᖏᓚᐅᓐᖏᓂᑦᑎᓐᓂ ᑕᕝᕙᓂ ᐃᓪᓗᒥ ᑮᓇᐅᔭᐃᑦ, 

ᑕᒪᓐᓇ ᓱᓕᕐᒪᖔᑦ ᑐᓴᕐᕕᒋᖅᑳᑲᓚᐅᕐᓚᒍ ᒥᓂᔅᑐ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᒻᒪᕆᓐᖏᑕᒃᑲ 

ᐃᓗᓕᖏᑦ. ᐃᒻᒪᖄ ᓘ ᑭᐅᒍᓐᓇᖅᐸᒍ ᐊᐱᖅᑯᒻᒧᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓘ. 

 

ᓘ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᐱᔾᔪᑎᑕᐅᓯᒪᑦ ᒪᓂᒪᑎᑕᕗᑦ ᒫᓐᓇ, ᑕᒪᓐᓇ 

ᓂᕈᐊᕐᓂᖅ ᐊᑭᑐᔫᑎᓄᑦ ᐊᖏᖅᑕᐅᒋᐊᓕᖏᑦ 

ᑭᖑᕙᒋᐊᖅᑕᐅᔪᒻᒪᑕ ᓂᕈᐊᕐᓇᖅ ᐱᓪᓗᒍ. 

ᐊᖑᒪᒐᓱᑉᐸᕗᑦ. 

ᐅᒥᐊᕐᔪᐊᖃᕐᓂᐊᖃᕐᓇᑦᓯᐅᓛᖅᑐᖅ. 

ᒪᓂᒪᑎᑦᓯᓂᑦᑎᓐᓄᑦ ᐊᖏᖅᑕᐅᑉᐸᑦ ᑕᕝᕙ ᐅᓪᓗᒥ 

ᑮᓇᐅᔭᖅᑐᕈᑎᑦᓴᑦ ᑕᕝᕙ ᐊᖏᖅᑕᐅᒐᒥᒃ, 

ᒪᑐᒍᑦᑎᒍᓗ ᐊᖑᒪᒍᓐᓇᓛᕋᑉᑕ ᑭᓪᓕᓕᐊᖑᓯᒪᔪᒥᒃ 

ᐅᓪᓗᖅᓯᐅᑎᖏᓐᓂᒃ. ᑕᕝᕙ ᐊᐅᓚᒍᓐᓇᖅᓯᓛᖅᑕᕗᑦ 

ᑮᓇᐅᔭᑎᒍᓪᓖᓛᒃ. 

ᐊᒻᒪᓗ, ᑮᓇᐅᔭᑎᒍᓪᓗ ᑲᒪᑦᓯᐊᖁᒥᓇᓚᖓᒻᒪᑦ 

ᑕᒪᑐᒪᖓᑦ ᐃᓪᓗᓕᐅᕈᑎᑦᓴᓄᑦ 

ᒪᓂᒪᑎᑦᓯᓂᑦᑎᓐᓂᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ 

ᐃᒃᓯᕙᐅᑖᖅ, ᐃᓕᓐᓂᐊᕈᑎᒋᓯᒪᒐᑦᑎᒍ ᑕᒪᒻᓇ 

ᑕᓪᓕᒪᖓᓐᓂ ᒪᓕᒐᓕᐅᕐᕕᒻᒥ. ᑕᒪᒃᑯᐊ 

ᓇᓕᐊᓐᓄᕋᖅᑕᐅᒍᓐᓇᖅᑐᑦ ᐱᖁᑏᑦ, 

ᒪᓂᒪᑎᑕᐅᓚᐅᖅᓯᒪᒻᒪᑕ ᓱᓕ 

ᐊᖏᖅᑕᐅᓚᐅᖏᑎᓪᓗᒋᑦ ᑮᓇᐅᔭᖅᑐᕈᑎᑦᓴᐃᑦ, 

ᐊᑲᐅᒋᔭᐅᓐᖏᒐᓚᓚᐅᖅᓯᒪᒻᒥᒻᒪᑦ. 

ᑕᐃᒪᐃᒐᔭᖁᓇᑕ, ᑭᖑᓪᓕᕐᒥ ᒪᓕᒐᓕᐅᖅᑏᑦ 

ᐊᖏᕈᑎᖃᔪᒻᒪᑕ ᐊᑭᑐᔫᑎᓄᑦ ᑮᓇᐅᔭᖅᑐᕈᑎᑦᓴᓂᒃ. 

ᑖᒃᑯᐊ ᐊᖑᒪᑦᓯᐊᓛᑯᑉᓗᒋᑦ ᐊᒥᐊᕐᔪᐊᖃᕐᓂᖅᓴᒧᑦ 

ᑎᑭᓵᒋᐊᓖᑦ. ᓱᒻᒪᓪᓕ, ᑕᒪᑐᒪᓂ 

ᑕᐃᒪᐃᓕᖓᓚᐅᖏᑉᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, 

ᑐᓂᓯᔪᖃᔾᔮᖏᑦᑐᖅ ᑳᓐᑐᕌᒻᒥᒃ ᑖᓐᓇ 

ᑮᓇᐅᔭᖅᑐᕈᑎᑦᓴᖅ ᐊᖏᖅᑕᐅᓚᐅᖏᓐᓂᖓᓂ, 

ᐊᖏᖅᑕᐅᖏᑉᐸᑦ ᑳᓐᑐᕌᖅᑎᑦᓯᒍᓐᓇᔾᔮᓐᖏᓐᓇᑦᑕ. 

ᐊᑲᐅᓈᕋᓱᑦᑕᕗᑦ. ᐊᖏᖅᑕᐅᒍᑦᑕ 

ᐃᒡᓗᓕᐅᕈᑎᑦᓴᓄᑦ ᑖᑉᑯᐊ ᑐᓂᔭᐅᓕᕈᒫᖅᑐᑦ 

ᒪᓂᒪᑎᑕᐅᓯᒪᔪᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᒥᓂᔅᑐ ᑖᓐᓇ ᓄᓇᓕᓐᓂ ᒐᕙᒪᓕᕆᔪᑦ 

ᐱᔨᑦᓯᖅᑎᒃᑯᓐᓄᑦ, ᓇᕝᕚᖃᑦᑕᖅᓯᒪᓂᖓᓂᑦ 

ᑳᓐᑐᕌᖅᐸᑦᑐᓂᒃ, ᖃᐅᔨᒪᑦᓯᐊᖅᑐᖅ ᖃᓄᖅ 

ᐱᐅᓯᐅᕙᓐᓂᖓᓂᒃ ᑕᒪᑐᒪᐅᑉ. ᑭᓯᐊᓂ 

ᐃᓱᒫᓗᓐᓇᕐᒪᑦ ᓱᓕ ᐅᕙᒻᓄᑦ. ᓲᕐᓗ ᑭᑐᒥᒃ 

ᐊᖏᖅᑕᐅᑐᐃᓐᓇᖅᓯᒫᖅᑐᒦᓚᓗᓂ 

ᒪᓂᒪᑎᑕᐅᓕᕌᖓᑕ, ᐃᓱᒫᓗᓐᓇᓪᓚᕆᒻᒪᑦ ᑕᕝᕗᖓ, 

ᓲᕐᓗ ᑲᖐᑦᓴᓕᕇᖅᑐᑦ ᐃᒪᐃᓛᕐᓂᕐᒥᒃ.  

 

ᐊᖏᕈᒫᕐᓂᐊᖅᑎᐅᔪᒍᓪᓕ ᑕᒪᑉᑕ ᐊᑕᐅᑦᓯᒃᑯᑦ. ᐄ, 

ᐅᐱᓐᓇᖅᑑᒐᓗᐊᖅ ᓇᓕᐊᓐᓄᕋᖅᑕᐅᕙᒻᒪᑕ, 

ᐸᐃᑉᐹᓕᕆᔭᕆᐊᖃᖅᐸᑦᑐᐃᑦ ᓯᕗᓕᖅᑎᓂᒃ. 

ᑭᓯᐊᓂ ᐊᑯᓂᒃᑯᑦ ᐸᕐᓇᕐᓂᖅ.  

 

ᐱᕕᖃᑦᓯᐊᓚᐅᕋᓗᐊᕐᒪᑦ, ᑖᒃᑯᐊ 

ᐊᑐᕋᕐᓴᐅᑲᐃᓐᓇᖅᑐᑦ ᑮᓇᐅᔭᖅᑐᕈᑎᒃᓴᐅᒍᓐᓇᖅᑐᑦ, 

ᑭᖑᓪᓕᕐᒥ ᒪᓕᒐᓕᐅᕐᕕᒻᒥ. ᓱᒻᒪᑦ ᑕᐃᑉᓱᒪᓂ 

ᓴᖅᑭᑕᐅᓚᐅᖅᓯᒪᔪᓐᖏᓚᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, 

ᑭᐅᔾᔪᑎᒋᓐᖏᒃᑲᓗᐊᖅᑕᒃᑲ. ᓯᕗᓂᐊᓂ 

ᑲᒪᒋᔭᐅᕙᓚᐅᖅᑐᑦ. ᑭᓯᐊᓂ ᐃᒻᒪᖄ, 

ᖃᐅᔨᔭᐅᓐᖏᑦᑐᐃᓐᓇᑐᒃᓴᐅᓂᕐᒪᑕ. 



ᕿᑎᖅᑰ, ᒫᑦᓯ 10, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᓐᓇ ᐃᓕᓐᓂᐊᕈᑎᑦᓴᐅᔪᑦᓴᐅᕗᖅ, 

ᓯᕗᒧᓂᐊᖅᑎᓪᓗᑕ, ᑮᓇᐅᔭᖅᑐᕈᑎᑦᓴᓂᒃ 

ᑖᒃᑯᐊᑎᑐᑦ ᓄᑖᒥᒃ ᒐᕙᒪᐅᔪᓂᒃ. ᐊᕐᕌᒍᑦ ᓯᑕᒪᑦ 

ᐊᓂᒍᕌᖓᑕ ᑕᐃᒪᐃᖏᓐᓇᓲᖑᒐᑦᑕ. ᓲᕐᓗ 

ᑮᓇᐅᔭᖅᑐᕈᑎᑦᓴᓂᑦ ᐃᒡᓗᓕᐅᕈᑎᑦᓴᓄᑦ 

ᐱᒍᒪᓕᕌᖓᑦᑕ, ᐱᖁᑎᑖᕈᑎᑦᓴᓄᑦ. 

 

ᓂᕈᐊᓂ ᑕᒪᓐᓇ ᐱᐅᓯᕆᓯᖃᑦᑕᕋᑦᑎᒍ. ᓯᕗᓂᐊᓂ 

ᒪᓕᒐᓕᐅᖅᑕᐅᓚᐅᖅᑕ, 

ᐃᓱᒪᓕᐅᔾᔩᔫᔮᖃᑦᑕᖁᓇᖏᑦ ᓂᕈᐊᖅᑕᐅᓂᐊᖅᑐᓂᑦ 

ᑕᐃᒪᐃᑦᑑᔭᕋᑉᑕ. ᑭᓯᐊᓂ 

ᑕᐃᒪᐃᒐᓱᑦᑕᐃᓕᒪᒋᐊᖃᕋᓗᐊᖅᑐᒍᑦ.  

 

ᑖᒃᑯᐊ ᑮᓇᐅᔭᓕᕆᔨᐅᓚᐅᖅᓯᒪᒻᒥᔪᑦ, 

ᑲᑎᒪᔨᐅᖃᑎᒐ ᖃᐅᔨᒪᑦᓯᐊᕐᒪᑦ. ᑭᓱᑦ 

ᐊᖅᑯᑎᒐᓱᑉᐸᒻᒪᖔᑉᑎᒍᑦ, 

ᖃᓄᑦᑑᕈᑎᒐᓱᑉᐸᒻᒪᖔᑉᑎᒍᑦ. ᒐᕙᒪᐅᓚᐅᖅᑐᑦ 

ᓯᕗᓂᐊᓂ ᖃᓄᖅ ᐊᑦᑐᐃᓂᐊᑉᓂᖏᓐᓂᑦ 

ᒐᕙᒪᐅᓂᐊᓕᖅᑐᓄᑦ.  

 

ᑕᕝᕘᓇ ᐱᓕᕆᓂᓪᓚᕆᓂᐊᖅᑐᒍᑦ, 

ᐱᓕᕆᕝᕕᑎᓐᓂᒃ. ᑕᒪᒃᑯᐊ 

ᐃᖏᕐᕋᑦᓯᐊᑦᓴᐃᓐᓇᖃᑦᑕᕈᓐᓇᑯᓪᓗᒋᑦ. ᑖᒃᑯᐊ 

ᐊᕐᕌᒍᑦ ᓄᑖᓂᒃ ᒐᕙᒪᖃᓕᕐᓂᐊᓕᕌᖓᑦ, 

ᖃᓄᐃᑦᑐᖃᖃᑦᑕᖁᔨᓐᖏᑦᓱᑕ 

ᓴᓇᒋᐊᖃᖅᑐᖃᖅᐸᑦ, ᓲᕐᓗ ᑕᐃᒪᐃᒃᑲᑦᑕ. 

ᑕᐃᒪᐃᖃᑦᑕᑦᑕᐃᓕᒪᒐᓱᓐᓂᐊᖅᐳᒍᓪᓗ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓇᖃᐃ, ᐱᔾᔪᑎᒋᒐᑉᑯ ᓱᓕ ᐅᓇ, 

ᐊᐅᓚᔨᒻᒪᕆᑉᑲᒃᑯ ᑮᓇᐅᔭᓕᕆᔨᐅᓚᐅᖅᓯᒪᔪᖅ 

ᐅᖃᐅᓯᖃᓚᐅᖅᓯᒪᒻᒪᑦ, ᐃᓕᓐᓂᐊᕈᑎᒋᓯᒪᓕᖅᐸᕗᑦ. 

ᑕᐃᒪᐃᒻᒪᑦ, ᑮᓇᐅᔭᖅᑐᕈᑎᐅᑲᐃᓐᓇᓂᐊᖅᑐᓂᒃ 

ᐊᖏᖁᔨᓚᐅᖅᓯᒪᕗᑦ, ᐅᒥᐊᕐᔪᐊᖃᕐᓂᖅᓴᒧᓪᓗ 

ᐊᖑᒪᖁᓪᓗᒋᑦ ᐊᖏᖅᑕᐅᓯᒪᔪᓂᒃ.  

 

ᓱᓕ ᑕᐃᒪᓐᓇᓴᐃᓐᓇᖅ ᐊᑐᒃᑲᓐᓂᓕᖅᐸᕗᑦ, 

ᐃᓕᓐᓂᐊᒃᑲᓐᓂᕈᑎᒋᒃᑲᓐᓂᓕᖅᐸᕗᑦ. 

ᐃᒪᐃᓚᕿᓚᐅᖅᓯᒪᕗᒍᑦ, 

ᐃᓕᓐᓂᐊᓚᐅᖅᓯᒪᒐᑦᑕᒎᖅ. 

ᑕᐃᒪᐃᓕᖅᑭᑦᑕᑐᐃᓐᓇᕐᓗ ᒫᓐᓇᐅᔪᖅ. 

ᐅᖃᐅᓯᑦᓴᑐᐃᓐᓇᐅᓕᕐᓕ ᑕᒪᑐᒧᖓ. 

ᐊᐱᖅᑯᑎᑦᓴᖃᕐᓂᐊᖅᑐᑦᓴᐅᓛᕋᓗᐊᖅᑐᖓ, ᑭᓯᐊᓂ 

ᐅᐱᒋᒐᓗᐊᖅᐸᕋ ᓱᓕᑦᓯᐊᖅᑐᓂᑦ ᑭᐅᒐᓱᒻᒪᑦ 

ᒥᓂᔅᑐ. ᑕᐃᒪᐃᒃᑲᓐᓂᓛᖁᔨᖏᒻᒪᑦ.  

 

ᐄ, ᐅᑭᐅᑦ ᓯᑕᒪᑦ ᐊᓂᒍᕌᖓᑦ ᑕᐃᒪᔭᓲᖑᒻᒪᑦ, 

ᑭᓯᐊᓂ ᐃᓕᓐᓂᐊᕈᑎᒋᑦᓴᕆᐊᖃᓪᓚᕆᒃᑲᑦᑎᒍ. 

ᒪᑯᐊ ᓈᒻᒪᖏᓐᓂᐹᖑᕙᒻᒪᑕ ᑭᑐ 

ᐃᓕᓐᓂᐊᕈᑎᒋᓐᖏᑦᑕᓵᖓᑦᑎᒍᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᐅᓯᑦᓴᑐᐃᓐᓇᐅᑲᐃᓐᓇᕐᒪᑦ. ᒪ-3 ᐱᓪᓗᒍ, 

ᐅᖃᐅᓯᒃᓴᖃᖅᑐᖃᖅᐹ ᐊᐱᖅᑯᒻᒥᓘᓐᓃᑦ? ᓱᓕ 

ᐊᑕᐅᓯᕐᒥᒃ ᐊᐱᖅᑯᑎᑦᓴᖃᕋᒪ. ᐊᕐᕌᒍᒋᔭᑉᑎᓐᓂᑦ 

ᐸᕐᓇᑎᑦᑕᑎᓐᓂᒃ ᐃᓪᓗᖃᖅᑎᑦᓯᓂᕐᒧᑦ. 

ᑮᓇᐅᔭᖅᑐᕈᑎᑦᓴᐃᑦ ᖃᑦᓯᑦ ᐊᑕᐅᓯᕐᒧᑦ ᐃᒡᓗᒧᑦ 

ᑕᓕᒪᐅᓪᓗᑎᒃ ᓯᐊᑑᖏᑦᑐᓄᑦ ᒥᑦᓴᐅᓯᖅᑕᐅᓯᒪᕙᑦ 

ᖃᑦᓯ? ᖁᔭᓐᓇᒦᒃ. 

 

ᐊᖓᔪᖅᑳᖅ ᖁᐊᓴ ᑯᓱᒐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑕᖅ, ᐅᖃᖅᑲᐅᒐᒪ ᑕᐃᒪ, 

ᑖᓐᓇ ᑳᓐᑐᕌᖅᑖᕈᒪᔪᓄᑦ ᑐᒃᓯᕋᐅᑎ ᓱᓕ ᑕᒫᖓᑦ 

$900-ᒥᑦ $1.1-ᒥᓕᐊᒦᑦᑐᖅ, ᐃᒃᓯᕙᐅᑖᖅ. 

ᓇᓚᐅᑦᑖᖅᓱᒍ ᑖᓐᓇ ᖃᓂᓈᕐᔫᒥᓯᒪᔪᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᖃᕈᓐᓃᕋᒪ. ᐊᐱᖅᑯᑎᑕᖃᖅᐹ? ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

2019-2020, ᐃᒃᓯᕙᐅᑕᓄᑦ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑎᑎᖅᑲᓂᒃ 

ᐊᑎᓕᐅᕆᓚᐅᕐᒪᑦ ᒪᓕᒐᓕᐅᖅᑎᓕᒫᓄᑦ, ᑖᒃᑯᓄᖓ 

ᓄᓇᓕᓐᓂ ᓴᓂᕐᕙᐃᑲᓐᓂᓂᕐᒧᑦ ᐸᕐᓇᐅᑎᖏᑦ 

2021-ᒧᑦ. ᒪᒥᐊᓇᐅᒐᓗᐊᖅ, ᒥᔅᑐ ᕼᐃᒃᔅ 

ᐊᐱᖅᑯᑎᒋᖅᑲᐅᑉᐸᒍ ᐊᓃᖅᑎᓪᓗᖓ. 2022 

ᐊᕐᕌᒍᐊᓄᑦ, ᖃᓄᐃᒻᒪᓂᓐᓇ ᐃᒃᓯᕙᐅᑕᖅ 



ᕿᑎᖅᑰ, ᒫᑦᓯ 10, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

220 

ᑎᑎᕋᒃᑲᓐᓂᓚᐅᓐᖏᓚᖅ ᒪᓕᒐᓕᐅᖅᑎᓂ, 2022-

2023 ᐊᕐᕌᒍᐊᓄᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᖃᓄᐃᒻᒪᑦ 

ᑕᐃᒪᐃᒻᒪᖔᑦ ᓇᑦᓯᐊᔾᔭᐅᓂᓐᖏᒻᒪᖔᖅ 

ᐃᒃᓯᕙᐅᑕᐅᓚᐅᖅᑐᒧᑦ, ᐊᔾᔨᖏᓐᓂᒃ ᐱᔪᒪᑉᐸᑦ 

ᑕᐃᓐᓇ. ᐃᒃᓯᕙᐅᑕᖅ ᐊᖅᑯᑎᒋᓗᒍ 

ᑕᐃᒪᐃᓕᐅᕈᓐᓇᑦᑎᐊᖅᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᑭᐅᔾᔪᑎᓐᓄᑦ 

ᒥᓂᔅᑐ ᑯᓱᒑᖅ. ᖃᓄᑎᒋᓄᑯᐊ ᑲᑎᒪᔨᖏᑦ 

ᐃᓪᓗᓕᕆᔨᕐᔪᐊᒃᑯᑦ ᐱᓕᕆᖃᑕᐅᓯᒪᕙᑦ 

ᐋᖅᑭᔅᓱᐃᓗᑎᒃ ᐃᓪᓗᓕᕆᔨᕐᔪᐊᒃᑯᑦ 

ᓴᓂᕐᕙᐃᖃᑦᑕᕐᓂᖏᓐᓄᑦ ᐃᓪᓗᓕᕆᓂᕐᒪᑦ 2022-

2023-ᒧᑦ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑲᑎᒪᔨᑦ ᐱᔭᒃᓴᒥᓐᓂᒃ 

ᐱᓕᕆᖃᑦᑕᕐᒪᑕ, ᑲᑎᒪᔩᑦ ᑲᒪᒋᔭᕆᐊᖃᖅᑕᖏᓐᓂᒃ. 

ᐋᖅᑭᑦᓱᐃᔨᓪᓚᕆᐅᓐᖏᒻᒪᑕ ᓄᓇᓖᑦ ᓇᓕᐊᒃ 

ᓴᓂᕐᕙᐃᕕᐅᓂᐊᕐᒪᖔᑕ. 

ᐊᑐᐊᒐᓕᐅᖅᑎᓗᐊᑐᐃᓐᓇᐅᒻᒪᓖ, ᑖᒃᑯᐊ 

ᐊᑐᐊᒐᖏᑦ ᓴᓂᕐᕙᐃᓂᕐᒧᑦ. 

ᐱᖃᑕᐅᓗᐊᖃᑦᑕᖏᒻᒪᑕ ᓇᓕᐊᑦ ᓄᓇᓖᑦ 

ᐃᓪᓗᑖᕐᓂᐊᕐᒪᖔᑕ ᐃᓪᓗᓕᕆᔨᕐᔪᐊᑯᓐᓂᑦ 

ᐱᓕᕆᐊᖑᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑐ ᑯᓱᒐᖅ, 

ᒥᓂᔅᑐ. ᐅᖃᖅᓯᒪᔪᓂᖅᑲᐃ ᓴᖅᑭᑦᑎᓛᕐᕈᕕᑦ 

ᐃᓪᓗᓕᕆᔨᕐᔪᐊᒃᑯᑦ ᐊᑭᑐᔪᖅᑐᖅᑐᓄᑦ 

ᐸᕐᓇᐅᑎᖏᓐᓂᑦ ᐃᓪᓗᓕᕆᓂᕐᒧᑦ, 

ᓴᖅᑭᑦᑎᓂᐊᕐᓂᕋᕐᓗᑎᒃ ᒪᓕᒐᓕᐅᖅᑎᒃᑯᓐᓄᑦ 

ᑲᑎᒪᕐᔪᐊᕐᓂᖃᖅᑎᓪᓗᑕ, ᑖᒃᑯᐊ 

ᐃᓱᒪᒃᓴᖅᓯᐅᕈᑕᐅᓚᐅᓐᖏᓐᓂᖏᓐᓂ. ᐋ, ᒪᒥᐊᓇᖅ, 

ᐊᐱᖅᑯᑎᒋᒐᓱᐊᖅᑕᕋ ᑖᓐᓇᐅᒻᒪᑦ.  

 

ᐃᕐᓗᓕᕆᔨᕐᔪᐊᑯᓐᓄᑦ ᒫᓐᓇ ᐊᑭᑐᔪᖅᑐᕈᑎᓄᑦ 

ᐸᕐᓇᐅᑎᖏᓐᓄᑦ ᐃᓪᓗᓕᐅᕐᓂᕐᒧᑦ ᐃᓪᓗᓕᕆᔨᒃᑯᑦ 

ᐅᑕᖅᑭᔪᖁᑎᓐᖏᓐᓂ. 10 ᑐᐃᓇᕐᓄᑦ ᓄᓇᓕᓐᓄᑦ 

ᑐᕌᖓᒻᒪᖔᑦ. ᖃᓄᐃᒻᒪᓄᓇ ᐱᖃᓯᐅᔾᔨᔪᓐᓃᖅᐸᑦ 

25-ᓄᑦ ᒫᓐᓇ ᓄᓇᓕᓐᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐸᐃᑉᐹᑦ 

ᐊᑐᖃᑦᑕᖅᑐᑦ ᐃᖅᑲᓇᐃᔭᖅᑎᑦᑎᓐᓄᑦ ᐊᑑᑎᖃᑐᖅ 

ᐊᓯᖏᓐᓄᑦ ᐊᑑᑎᖃᕋᔭᖅᑐᒃᓴᐅᔫᒐᓗᐊᑦ ᑭᓯᐊᓂ 

ᐱᖃᓯᐅᔾᔨᖃᑦᑕᖅᑐᒍᑦ ᓈᓴᐅᑎᓂᒃ 

ᓴᖅᑭᖃᑦᑕᖅᑐᓄᑦ, ᐱᔾᔪᑎᒋᔭᒃᑎᓐᓄᑦ.  

 

ᑕᐃᒪᓕ ᓈᓴᐅᑎᑕᖃᖅᐸᑦ ᐊᓯᑦᑎᓐᓄᑦ ᑕᑯᔭᐅᔪᒥᒃ, 

ᑐᒃᓯᕋᖅᐸᑕ ᑕᐃᒪ 

ᐃᓱᒪᒋᔭᖃᓯᐅᑎᔪᓐᓇᑦᑎᐊᖅᑕᕗᑦ, ᐃᒃᓯᕙᐅᑖᖅ. 

ᐊᒻᒪᓗ ᑕᐃᒫᒃ ᓴᖅᑭᑦᑎᓂᕐᒧᑦᑕᐅᖅ ᑕᐃᒫᒃ ᑕᐃᒪ 

ᑕᑯᓇᒍᓐᓇᖅᑕᕗᑦ ᑕᐃᒪᓕᐅᕈᓐᓇᕐᒧᓪᓕ.  

 

ᑕᐃᒪ ᐱᑲᐅᑎᒋᔪᖃᕈᓐᓇᖏᒻᒪᑦ ᓈᓴᐅᑎᓂᒃ 

ᐱᑕᖃᖅᑎᑦᑎᓲᒥ, ᐃᒪᓐᓇ 

ᓴᖅᑭᑦᑎᓇᓱᑐᐃᓐᓇᕐᓂᕐᒧᑦ. ᐊᒃᓱᕈᖅᑐᓂᒃ 

ᐃᖅᑲᓇᐃᔭᖃᑎᖃᕋᑦᑕ ᓈᓴᐅᑎᓯᕆᖃᑦᑕᖅᑐᓂᒃ 

ᐃᑲᔫᑎᒋᔭᖅᑐᓄᑦ ᐃᖅᑲᓇᐃᔭᖅᑐᓄᑦ ᐱᓕᕆᕝᕕᓐᓄ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᐋᒃᑳᖅᑐᖃᕋᔭᖅᑰᖏᑦᑐᖅ 

ᐃᒪᓐᓇ ᑕᑯᒃᓴᐅᑦᑎᐊᕋᓱᓐᓂᕐᒧᑦ ᓄᓇᓖᑦ 

ᐊᑐᐃᓐᓇᖃᖅᑎᓪᓗᒋᑦ ᐱᒻᒪᕆᐅᔪᓄᑦ 

ᑐᓴᐅᒪᔾᔪᑎᓄᑦ ᐊᑦᑐᖅᓯᓯᒪᔪᓄᑦ ᐃᓅᓯᖏᓐᓄᑦ. 

ᑭᒃᑯᓕᒫᓄᑦ ᐊᑑᑎᖃᓗᐊᖏᒃᑲᓗᐊᖅᑎᒋᑦ. 

ᐃᓱᒪᑐᐃᓐᓇᖅᑐᖓ ᐅᖃᖅᓯᒪᔪᓐᓇᖅᐸᖃᐃ 

ᓄᑖᖑᕆᐊᖅᓯᒪᔪᓄᑦ ᑎᑎᕋᖅᓯᒪᔪᒥᒃ ᐅᑕᖅᑭᔪᒥᑦ 

ᒥᒃᓵᓄᑦ, 25-ᓕᒫᓄᑦ ᓄᓇᓕᓐᓄᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᑯᓇᓐᓂᐊᕐᓂᕋᓱᓐᓇᖅᑐᖓ 

ᑕᐃᒪᐃᓕᐅᕈᒪᖏᓪᓗᖓᐅᖏᑦᑑᒐᓗᐊᖅ, 

ᐱᓕᕆᔨᒻᒪᕆᓐᓂᑦᑕᐅᖅ ᐃᖅᑲᓇᐃᔭᖅᑎᖃᕐᒥᔪᖓ 

ᑕᐃᒪ ᐊᒥᓱᑦ ᓄᐊᑦᑎᔭᕆᐊᖃᓲᖑᒻᒪᑕ 

ᑲᑎᖅᓱᔪᐃᔭᕆᐊᖃᖅᑐᓂ ᑕᐃᒪᐃᑦᑐᓂᒃ ᐸᐃᑉᐹᓂᒃ. 

ᑕᐃᒪ ᑕᑯᓇᓐᓂᐊᖅᐸᕋ ᑕᐃᒪᐃᓕᐅᕈᓐᓇᕐᒪᖔᑦᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᐅᖃᓯᓗᐊᑐᐃᓐᓇᖅ, ᐄ, 

ᑐᑭᓯᑦᑎᐊᖅᑕᕋ ᑖᓐᓇ ᖃᐅᔨᒪᔪᖓᓗᑦ ᓂᕈᐊᖅᑎᒃᑲ 

ᓇᒻᒥᓂᖅᑕᐅᖅ ᓂᕈᐊᖅᑎᑦᑎᑦ ᑕᑯᔪᒥᓇᖃᕋᔭᖅᑐᑦ. 

ᖁᔭᓐᓇᒦᒃ, ᑖᔅᓱᒧᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᐅᓯᑐᐃᓐᓇᐃᑦ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ. ᓄᓇᕘᒻᒥ 

ᐃᒡᓗᓕᕆᔨᕐᔪᐊᒃᑯᑦ ᐊᑭᑐᔪᓄᑦ ᐸᕐᓇᐅᑎᖓ 

ᐃᒡᓗᓕᐅᕐᓂᕐᒧᑦ ᐅᖃᖅᓯᒪᖕᒪᑦ, ᐃᒪᓐᓇ. 

ᐊᑭᑦᑐᕆᐊᕐᓂᖏᑦ ᐃᒡᓗᓕᐅᕐᓂᕐᒧᑦ ᓄᑖᓂᒃ 52-ᓄᑦ 

2022-2023-ᒥ 2023-2024-ᒧᓪᓗ. ᖃᓄᖑᑯᐊ 

ᓈᓴᐅᑏᑦ ᖃᐅᔨᔭᐅᓚᖅᑐᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᑖᒃᑯᐊ 

ᓈᓴᐅᓯᕆᓂᖅ ᐱᔭᕐᓂᐊᖅᑐᑰᖏᒻᒪᑦ ᑮᓇᐅᔭᓂᒃ 

ᐃᓱᓕᓐᓂᖅ ᐊᒻᒪᓗ ᐃᒪᓐᓇᓂᒃ ᐃᒡᓗᓕᐅᕈᑎᓂᒃ. 

ᑕᐃᒪᓕ ᓈᓴᐅᓯᓂᖅ 52-ᓂᒃ ᑕᐃᒪ ᓈᓴᐅᑎᖃᖅᐳᑦ, 

ᑖᓐᓇ ᑐᑭᓯᓇᑦᑎᐊᖅᑐᖅ ᐃᒡᓗᓕᐅᕐᓂᖅ 

ᐊᑭᑦᑐᕆᐊᖅᐸᓪᓕᐊᔪᖅ. ᑕᐃᒪᓕ 

ᖃᔅᓰᓐᓇᕈᕆᐊᖅᐸᓪᓕᐊᖃᑦᑕᖅᐳᑦ 

ᐃᒡᓗᓕᐅᖅᑕᐅᔪᓐᓇᖅᑐᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒡᓗ ᒥᓂᔅᑕ. ᑕᖅᑭᐅᕋᑖᖅᑐᒥᒃ 

ᐅᑭᐅᒃᓵᒥᓂᒃ, ᓄᓇᕐᔪᐊᓕᒫᕐᒥᒃ ᓴᕕᕋᔭᖕᓄᑦ, 

ᕿᔪᖕᓄᓪᓗᑦ ᐳᖅᑐᓯᒋᐊᖅᓯᒪᔪᒻᒪᕆᐅᖕᒪᑦ. 

ᑕᑯᓐᓇᖅᐱᑕ ᓲᓖ 52-ᓂᒃ ᓴᓇᔪᖃᕐᓂᐊᕆᐊᖓ 

ᐅᕝᕙᓘᓐᓃᑦ ᖃᐅᔨᒪᔭᐅᕙᒌᖅᐸᑦ 

ᖃᔅᓰᓐᓇᐅᓂᖅᓴᐅᓂᐊᓕᖅᑐᑦ 52-ᓂᒃ, ᑖᓐᓇ 

ᐱᔾᔪᑎᒋᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᓐᖏᒃᑲᓗᐊᖅᑐᖓ 

ᑭᓯᐊᓂ ᓇᐅᑦᑎᖅᓱᐃᓐᓇᖅᑕᕗᑦ 

ᐅᑭᑭᓪᓕᒋᐊᕋᔭᓐᖑᐊᕋᓗᐊᑦᑕ 

ᑕᐃᒪᐃᑐᒦᑉᐳᒍᑦ ᑖᕝᕙ ᒫᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃᑲᓐᓂᖅ, ᒥᓂᔅᑕ. ᓴᖅᑭᑕᐅᓚᐅᖅᑐᓄᑦ 

ᐃᒡᓗᓕᕆᔨᕐᔪᐊᒃᑯᑦ ᐃᑭᐊᖅᑭᕕᖓᓄᑦ ᐅᖃᐅᓯᕐᒥᒃ 

ᑖᓐᓇ ᓇᖕᒥᓂᖅ ᐊᖏᕈᑖᕋᓱᓐᓂᒃ 

ᓄᖅᑲᖓᑎᑕᐅᑲᐃᓐᓇᕐᒪᑦ 

ᕿᒥᕐᕈᔭᐅᒃᑲᓐᓂᕋᓱᓐᓂᖓᓂᒃ. 

ᖃᓄᐃᑦᑐᓪᓚᒃᑖᖏᒃᑯᑦ ᐃᓗᓕᖏᓐᓂᒃ 

ᕿᒥᕐᕈᔭᐅᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ 

ᐊᑐᖅᑐᐊᕐᓗᓂ ᓇᖕᒥᓂᑖᕋᓱᓐᓂᖅ 

ᕿᒥᕐᕈᔭᐅᔪᒃᓴᐅᖕᒪᑕ ᐃᓗᓕᓕᒫᖏᑦ. 

ᐱᓕᕆᖃᑎᒋᔭᕆᐊᖃᕋᑦᑎᒍ ᓄᓇᕗᒻᒥ 

ᐃᒡᓗᓕᕆᔨᒃᑯᑦ ᐃᓚᖏᑦ ᑲᑦᑐᖓᒻᒪᑕ. ᓈᒻᒪᒃᑐᒥᒃ 

ᑕᐃᒪᐃᓕᕈᒻᒪᖏᑦᑐᓪᓘᓐᓃᑦ 

ᓇᒻᒥᓂᖅᑖᕈᓐᓇᕐᓂᕆᒐᔭᖅᑕᖏᑦ ᐊᑐᖅᑐᐊᖅᑐᑦ. 

ᑖᓐᓇ ᐱᓕᕆᐊᖃᓯᐅᑎᓇᓱᒃᑕᕗᑦ ᐊᒻᒪᓗ 

ᑖᓐᓇᐅᑎᓪᓗᒍ ᑖᒃᑯᐊ ᐃᒡᓗᐃᑦ ᐊᔾᔨᒌᖏᑦᑐᓂᒃ 

ᐃᓚᖏᑦ ᓴᓇᔭᕆᐊᖃᕐᓂᖅᓴᐅᔪᐃᑦ.  

 

ᒫᓐᓇ ᕿᒥᕐᕈᐊᖅᑐᒍᑦ ᖃᓄᖅ 

ᐱᔭᕐᓂᖅᓯᕚᓪᓕᕈᓐᓇᕐᒪᖔᑦᑎᒍᑦ ᓄᓇᕗᓕᒫᒧᑦ 

ᐃᑲᔫᑎᑕᖃᕈᓐᓇᕐᒪᖔᖅ ᓯᕗᒧᐊᒃᐸᓪᓕᐊᓗᓂ 

ᐊᑐᖅᑐᐊᖅᑐᓄᑦ ᓇᖕᒥᓂᖅᑖᖅᐸᓪᓕᐊᓇᓱᒃᑎᒡᓗᒋᑦ. 

ᐱᔪᓐᓇᖅᓂᖅᑖᖅᑎᓪᓗᒋᑦ ᓴᓇᔭᐅᔪᓐᓇᕐᓗᑦᑎᒃ 

ᐅᕝᕙᓘᓐᓃᑦ ᓄᒃᑎᓚᐅᓐᓂᕐᓂ ᐅᕝᕙᓘᓐᓃᑦ ᒫᓐᓇ 

ᐃᓄᖃᖅᐸᒌᖅᑐᓄᑦ ᑐᕌᖅᓂᐊᖅᐸᑦ? ᐅᕝᕙᓘᓐᓃᑦ 

ᐊᓯᐊᓂᒃ ᓂᐅᕕᕈᓐᓇᖅᑐᓂᒃ. ᐊᔾᔨᒌᓐᖏᒃᑯᓘᔭᕐᓂᒃ 

ᒫᓐᓇ ᕿᒥᕐᕈᐊᑦᑎᐊᖅᑕᕗᑦ, ᖃᓄᖅ ᑖᒃᑯᐊ 

ᐱᐅᓯᕚᓪᓕᖅᑎᑦᑎᒍᓐᓇᕐᒪᖔᑦᑎᒍᑦ 

ᐊᑐᑦᑎᐊᕈᓐᓇᕐᓗᓂ ᓄᓇᕗᓕᒫᒥ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃᑲᓐᓂᖅ, 

ᐃᒃᓯᕙᐅᑖᖅ. ᑭᖑᓪᓕᖅᐸᖅ ᐊᐱᖅᑯᑎᒐ ᐅᓪᓗᒥ, 

ᐃᑯᒪᒧᑦ ᓱᕋᒃᓯᒪᔪᓂᒃ ᐃᓇᖐᓂᕐᒧᑦ. ᖃᓄᖅ 

ᐊᑯᓂᐅᑎᒋᒐᔪᒃᐸᑦ ᐃᑯᒪᒧᑦ ᓱᕋᒃᓯᒪᔪᑦ 

ᐃᓇᖏᖅᑕᐅᓇᓱᑦᑎᓪᓗᒋᑦ? ᖃᒪᓂᑦᑐᐊᕐᒥ 

ᓂᕈᐊᕐᕕᓐᓂᑦ. ᐊᐃᑦᑖᖑᓚᐅᖅᑑᒐᓗᐊᖅ ᔮᓐᓄᐊᓕ 

1-ᒥ, ᐊᕐᕌᒎᑉ ᐱᒋᐊᕐᓂᖓᓂᒃ ᐃᒡᓗᒥᑦ 

ᐊᓯᐅᔨᓚᐅᕋᑦᑕ ᐃᑯᒪᒧᑦ. ᑕᐃᓐᓇ 

ᓴᐳᔾᔭᐅᔪᓐᓇᓚᐅᖏᒻᒪᑦ ᐅᖃᖃᑎᒋᓪᓗᒍ 

ᐃᒡᓗᓕᕆᔨᒃᑯᑦ ᐊᒡᓚᑦᑎᖓᑦ, ᑖᓐᓇ 

ᐲᖅᑕᐅᔭᕆᐊᖃᕐᓂᖅ ᖃᖓᒃᑰᕋᔭᖅᐸᑭᐊᖅ ᑖᓐᓇ 

ᐃᓇᖏᕋᓱᓪᓗᒍ ᐃᑯᒪ ᓱᕋᒃᓯᒪᔪᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᓐᓇ 

ᐱᔭᕐᓂᖅᑐᑯᓘᖅᑰᔨᔫᒐᓗᐊᖅ ᐱᔭᕆᑐᔪᖅ, 

ᐱᓗᐊᖅᑐᒥᒃ ᑖᒃᑯᐊ ᐃᑯᒪᒧᑦ ᐊᑐᓂᖅ 

ᓇᒻᒥᓂᖓᑐᐃᓐᓇᕆᐊᖃᕐᒪᑦ ᐃᓘᑉ, 

ᐃᒡᓗᓕᐅᕈᑎᖏᑦ. ᑕᓪᓕᒪᐅᓕᖅᑲᖓᔪᓂᒃ ᑖᒃᑯᐊ 

ᑕᓪᓕᒪᐅᓕᖅᑲᖓᔪᑦ ᐊᖏᓗᐊᓲᖑᖕᒪᑕ 

ᐃᑭᒃᑐᖃᖅᑐᒥᓂᐅᓂᖓᓂᒃ. ᑕᐃᒪᐃᑎᓪᓗᒋ 

ᓇᓂᓯᔭᕆᐊᖃᕋᕕᑦ ᓄᓇᒥᒃ ᓈᒻᒪᒃᑐᒥᒃ ᓄᑖᒧᑦ 

ᐃᒡᓗᒧᑦ. ᑕᐃᒪᓕ ᐃᒡᓗᓕᐅᕐᓂᕐᒧᑦ 

ᐸᕐᓇᐅᑎᑕᖃᖅᐸᑦ ᑕᓪᓕᒪᐅᓕᖅᑲᖓᔪᒥᒃ 

ᐸᕐᓇᒃᑕᐅᓯᒪᔪᖃᖅᐸ ᑖᓐᓇ ᐃᑲᔫᑎᐅᔪᓐᓇᖅᑐᖅ.  

 

ᑕᕝᕘᓇ ᐱᔭᕆᑐᔫᖕᒪᑦ. ᐃᓱᒪᒋᖃᓯᐅᑎᒍᕕᐅᒃ 

ᓄᓇᐅᑉ ᐊᑐᐃᓐᓇᐅᓂᖓ ᖃᓄᑎᒋᓪᓗ 

ᓱᕋᒃᑐᕕᓂᐅᖕᒪᖔᖅ ᐃᒡᓗ. ᑕᐃᒪᓕ 

ᓴᐳᑎᔪᓐᓇᖅᐳᑦ ᑕᓪᓕᒪᐅᓕᖅᑲᖓᔪᑦ ᐊᑕᖏᓪᓗᒍᑦ 

ᓱᕋᒃᑲᔭᖅᐹ ᐅᕝᕙᓘᓐᓃᑦ ᐊᑕᐅᓯᕐᓗ. 

ᐃᒪᓐᓇ ᐊᕐᕌᒍᒧᑦ ᐊᑕᐅᓯᕐᒥᑦ ᑕᓪᓕᒪᓅᖓᔪᓐᓇᕐᒪᑦ 

ᑖᓐᓇ ᐃᓇᖐᓇᓱᒡᓗᓂ ᓱᕋᒃᓯᒪᔪᓂᒃ. ᑕᐃᒪ ᐃᒡᓗᓕ 

ᓄᓇᐅᑉ ᐊᑐᐃᓐᓇᕆᒐᖅᑕᖓ ᖃᖓᒃᑯᓪᓗ 

ᐃᒡᓗᓕᐅᕐᕕᒃᓴᐅᓂᖓ, ᑕᐃᒪ ᐊᕐᕌᒍᑦ ᑕᓪᓕᒪᑦ 

ᐃᓗᐊᓃᒃᑲᔭᖅᑐᖅ ᐃᓇᖐᓇᓱᒡᓗᓂ. ᑖᓐᓇ 

ᒥᒃᓴᐅᓴᒡᕕᑦᑎᐊᕙᐅᒐᔭᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᓐᓅᓚᐅᖏᓐᓂᕐᓂ ᑐᑭᓯᓇᕐᓂᐊᕐᒪᑦ ᑖᓐᓇ 

ᐃᑭᑦᑐᓄᑦ ᐃᓇᖐᓂᖅ. ᑕᐃᒪᓕ ᐃᒻᒥᒃᑰᖓᔪᖅ 

ᐃᑭᑦᑐᕕᓂᐅᑉᐸᑦ ᖁᔭᓈᖅᑕᐅᓗᓂ. ᑕᐃᒪᓕ ᓄᓇᓕᒃ 

ᑖᓐᓇ ᑕᓪᓕᒪᐅᓕᖅᑲᖓᔪᑐᐊᓂᒃ ᓴᓇᖃᑦᑕᕋᔭᖅᐹᑦ? 

ᑕᐃᒪᓕ ᑕᓪᓕᒪᓂᒃ ᐃᑭᑦᑐᖃᕆᐊᖃᕋᔭᖅᐹᑦ 

ᐃᓇᖏᖅᑕᐅᓚᐅᖏᓐᓂᕐᓂ ᐅᕝᕙᓘᓐᑦ 

ᐃᒻᒥᒃᑰᖓᔪᒥᒃ ᐊᓯᐅᒐᒥ? ᑕᐃᒪ 

ᑕᓪᓕᐅᒪᐅᓕᖅᑲᖓᔪᒥᒃ ᐱᓂᐊᓕᖅᐹᑦ? ᖁᔭᓐᓇᒦᒃ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ 

ᐱᓕᕆᖃᑎᖃᕋᔭᖅᐳᑦ, ᑕᐃᒫᒃ 

ᑕᓪᓕᐅᒪᐅᓕᖅᑲᖓᔪᒥᒃ ᐸᕐᓇᒃᑕᐅᓯᒪᔪᖃᑳᓪᓚᒃᐸᑦ 

ᐊᑕᐅᓯᖅ ᐃᒻᒥᒃᑰᖓᔪᖅ ᐃᓇᖏᕋᔭᖅᑐᖅ. 

ᐃᒻᒥᒃᑰᖓᔪ ᐊᑐᓂᖏᑦ ᑕᑯᓐᓈᕐᓗᒋᑦ 

ᐃᓇᖏᕋᔭᖅᑐᑦ ᑕᓪᓕᒪᐅᓕᖅᑲᖓᔪᐃᑦ. ᑕᐃᒪ 

ᑮᓇᐅᔭᒃᑲᓐᓂᕐᓂᒃ ᐃᓚᓗᒍ ᐃᓇᖐᔾᔪᑎᐅᑉ 

ᐃᓂᖏᑦ, ᑕᐃᒫᒃ ᑐᑭᓯᐅᒪᔭᕋ, ᐃᒃᓯᕙᐅᑖᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒃᑲ, 

ᒥᔅᑕ ᒪᓕᑭᒃ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᔫᓂ 25-, 2021, 

(ᑐᓵᔨᑎᒎᓕᖅᑐᖅ) ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᑐᒃᓯᕋᓚᐅᕐᒪᑕ ᑳᓐᓂᕌᒃᑕᐅᔪᒪᓂᒃ 

ᑐᒃᓯᕋᐅᓯᐅᓚᐅᕐᒪᑕ. ᐅᖁᕐᒥᒃ ᐋᖅᑭᒃᓱᐃᔾᔪᑎᒃᓴᒧᑦ 

ᖃᐅᔨᓴᕈᑎ, ᑖᓐᓇ ᑳᓐᑐᕌᒃᑖᕐᓂᐅᔪᖅ ᑐᒃᓯᕋᐅᑦ 

ᔪᓚᐃ 23, 2022. ᓇᓕᐊᑭᐊᖅ ᑎᒥᐅᔪᖅ 

ᑳᓐᑐᕌᒃᑖᖅᑎᐅᓚᖅᐸ ᑖᔅᓱᒥᖓ ᐱᓕᕆᐊᕐᓗᑎᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐸᐃᒃᐹᕌᓗᖕᓂᒃ 

ᓇᒃᓴᖅᑲᐅᒐᓗᐊᕐᒪᑦ ᐊᐃᑦᑖᖑᒐᓗᐊᖅ 

ᐱᖃᓯᐅᔾᔨᓯᒪᖏᒻᒪᑦ ᐃᓗᓕᑯᓘᔭᖏᓐᓂᒃ, ᑭᓇ 

ᑳᓐᑐᕌᒃᑖᕐᓂᕐᒪᖔᑦ. ᖁᕕᐊᓱᒃᑲᔭᖅᐳᖓ 

ᑐᓂᒐᔭᕐᓗᒍ ᒪᓕᒐᓕᐅᖅᑎᓄᑦ. ᐃᒃᓯᕙᐅᑕᖅ, 

ᐊᖅᑯᑎᒋᓗᒍ ᖃᐅᒃᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓂᕆᐅᒋᓛᓕᖅᐸᒃᑲ 

ᑕᐃᒃᑯᐊ. ᒥᔅᑕ ᒪᓕᑭ. 

 

ᒪᓕᑭ: ᑖᒃᑯᐊ ᐅᖁᐃᑦ ᐃᒡᓗᕐᔪᐊᕐᒥᒃ 

ᐅᖁᐃᔭᐃᔾᔪᑎᒃᓴᐃᑦ ᑮᓇᐅᔭᐃᑦ ᑖᒃᓱᒧᖓ 

ᓇᖕᒥᓂᖃᖅᑐᓄᑦ ᐊᑐᖅᑕᐅᔪᓐᓇᖅᐹ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᑮᓇᐅᔭᐃᑦ ᐊᑐᖅᑕᐅᓯᒪᔪᑦ 

(ᑐᓵᔨᑎᒎᓕᖅᑐᖅ) ᐅᕙᖓ ᑐᑭᓯᓯᒪᔭᒍᓪᓕ 

ᐃᓪᓗᓕᕆᔨᒃᑯᑎᒍᑦ ᐃᓪᓗᓄᑦ ᑐᕌᖓᔪᐃᑦ, ᐅᕙᖓ 

ᑐᑭᓯᓯᒪᔭᖓᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᓇᖕᒥᓂᖃᖅᑐᐃᑦᑕᐅᖅ ᐃᒡᓗᒥᓂᒃ ᓇᖕᒥᓂᖅ 

ᐊᑭᓕᖅᑐᐃᔭᕆᐊᖃᖅᑎᓪᓗᒋᑦ 

ᐃᑲᔪᖅᑕᐅᔭᕆᐊᖃᖅᑰᔨᖕᒪᑕ ᒐᕙᒪᒃᑯᓐᓄᑦ, 

ᐃᒡᓗᓕᕆᔨᕐᔪᐊᒃᑯᓐᓄᑦ. ᑖᓐᓇ 

ᐃᓚᓕᐅᑎᔭᐅᔪᓐᓇᕐᒪᖔᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᓇᒻᒥᓂᖅ 

ᐊᖏᕐᕋᓖᑦ, 

ᐊᖏᕐᕋᖁᑎᓖᑦ ᑐᔅᓯᕋᕈᓐᓇᖅᑐᐃᑦ ᓇᒻᒥᓂᖅ 

ᐊᖏᕐᕋᖓᓂᒃ ᓴᓇᒋᐊᖅᑕᐅᒍᑎᔅᓴᖏᓐᓂᒃ, ᓇᒻᒥᓂᖅ 

ᐊᖏᕐᕋᖓᑕ ᓴᓇᒋᐊᖅᑕᐅᒍᑎᔅᓴᖏᓐᓂᒃ, 

ᐅᖁᐃᔭᐃᑎᑦᑎᓗᑎᒃ. ᑖᓐᓇᓕ ᐅᖁᐃᔭᐃᓂᖅ 

ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓄᑦ ᑐᕌᖓᔫᒐᓗᐊᖅ. 

ᓇᒻᒥᓂᕐᓕ ᐃᓪᓗᖁᑎᓖᑦ ᓴᓗᒻᒪᖅᓴᖅᑕᐅᖁᔨᑉᐸᑕ 

ᐅᖁᕐᓂᒃ, ᑐᔅᓯᕋᕈᓐᓇᖅᑐᐃᑦ ᐃᓪᓗᐃᑦ 

ᓴᓇᔭᐅᔾᔪᑎᔅᓴᖏᓐᓂᒃ ᑐᔅᓯᕋᖅᑕᐅᓲᓂᒃ, 

ᐅᖁᐃᔭᐃᑎᑦᑎᓗᑎᒃ ᓇᒻᒥᓂᖅ ᐊᖏᕐᕋᖁᑎᒥᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓄᑕᕋᖅ, 

ᑭᖑᓪᓕᐅᓕᕐᒥᔪᖅ. 

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒎᓕᖅᑐᖅ) ᑏᓰᕝᕙ 13-ᖑᑎᓪᓗᒍ, 2021-ᒥ, 

ᒪᓕᒐᓕᐅᕐᕕᒻᒥ ᐃᖃᓗᑦᑑᑦᑎᐊᕐᒥ 

ᑲᑎᒪᓚᐅᖅᑎᓪᓗᒋᑦ ᒪᓕᒐᓕᐅᖅᑏᑦ 

ᐅᖃᓚᐅᖅᓯᒪᒻᒪᑕ ᐊᖏᖅᓯᒪᓂᖃᖅᑯᒍᑦ 

ᓄᑖᕈᕆᐊᖅᑕᐅᓯᒪᔪᒥᒃ ᐆᒻᒪᕆᐊᖅᑕᐅᓯᒪᔪᒥᒃ 

ᐱᓕᕆᖃᑎᖃᕈᒪᓪᓗᑕ ᓄᓇᕗᑦ ᑐᓐᖓᕕᒃᑯᓐᓂ 

ᑎᒥᖁᑎᖓᓂ. ᐊᒻᒪᓗ ᓄᓇᕗᑦ 

ᐊᕕᑦᑐᖅᓯᒪᓂᖓᓂᒃ ᐃᓄᐃᑦ ᑎᒥᖁᑎᖏᓐᓂᒃ, 

ᑲᒪᑦᑎᐊᖃᑎᒌᓪᓗᑎᒃ ᐊᖏᖅᓯᒪᖃᑎᒌᓪᓗᑎᒃ 

ᑲᑐᔾᔨᑎᐊᕐᓗᑎᒃ ᐊᖅᑭᒋᐊᕆᒐᓱᓪᓗᑎᒃ 

ᐃᓪᓗᓕᕆᓂᖅ ᐱᖃᑕᐅᓗᓂ.  

 

ᖃᓄᓪᓚᑦᑖᖅ ᐋᖅᑭᑦᑎᕆᓯᒪᕕᓯ ᖃᓄᐃᑦᑐᓚᑦᑖᓂ, 

ᐅᖃᐅᓯᖃᖃᑎᖃᖅᓯᒪᕕᓰ ᓄᓇᕗᑦ 

ᑐᓐᖓᕕᒃᑯᓐᓂᑦ? ᐊᒻᒪ ᐃᓄᐃᑦ ᑎᒥᑭᖁᑎᖏᓐᓂᒃ 

ᓄᓇᕗᑦ ᐊᕕᑦᑐᖅᓯᒪᔪᓂ ᐊᒻᒪᓗ ᖃᓄᖅ ᑎᒥᐅᔪᐃᑦ 

ᖃᓄᐃᓕᐅᕐᓂᐊᕐᓂᕋᖅᓯᒪᕙᑦ ᐅᓪᓗᒥᒧᑦ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓕᔭᕋ ᑕᐃᒫᒃ 

ᐊᐱᕆᒻᒪᑦ. ᐱᓕᕆᓯᒪᔪᒍᑦ 

ᑐᓴᐅᒪᖃᑎᒌᑦᑎᐊᕈᑎᒃᓴᐅᔪᓂᑦ 

ᐃᒡᓗᓕᕆᔨᕐᔪᐊᒃᑰᓪᓗᑕ ᐊᒻᒪᑦᑕᐅᖅ ᑎᒥᐅᔪᑦ 

ᑕᖅᑳᓂ 

ᐱᖃᑕᐅᔪᒪᓂᖃᖅᑐᑦ ᐃᒡᓗᓕᕆᓂᕐᒥ ᓄᓇᕗᒻᒥ, 

ᐱᖃᑕᐅᓪᓗᑎᒃ ᓄᓇᕗᑦ ᑐᓐᖓᕕᒃᑯᑦ ᐊᒻᒪᑦᑕᐅᖅ 

ᐃᓄᐃᑦ ᑎᒥᖁᑎᖏᑦ.  

 

ᒫᓐᓇ ᐃᒃᓯᕙᐅᑖᖅ ᐊᖏᖅᓯᒪᓂᖃᖏᑦᑐᒍᑦ ᓱᓕ. 

ᐱᓕᕆᖃᑎᒌᖕᓂᐊᕐᓗᑕ ᑭᓱᑐᐃᓐᓇᕐᓄᑦ 

ᐊᖏᖃᑎᒌᒃᓯᒪᖏᑦᑐᒍᑦ ᓱᓕ ᑭᓯᐊᓂ 

ᑐᓴᐅᒪᖃᑎᒌᑦᑎᐊᕐᓂᖅᓴᕈᕋᓱᒃᑐᒍᑦ. ᑎᒥᐅᔪᓪᓗ 

ᑕᖅᑲᒃᑯᐊ ᑭᓱᓂᒃ ᐃᑲᔪᕈᑎᒃᓴᖃᕐᒪᖔᑕ ᑭᓯᐊᓂ 

ᒫᓐᓇ ᐊᖏᖃᑎᒌᒃᓯᒪᓪᓚᕆᖏᑦᑐᒍᑦ ᓱᓕ 

ᑭᒃᑯᑐᐃᓐᓇᕐᓂᒃ ᐅᖃᖃᑎᖃᑐᐃᓐᓇᖅᑐᒍᑦ 

ᐃᒡᓗᓕᕆᓂᐅᑉ ᒥᒃᓵᓄᑦ ᐃᒡᓗᑖᕆᐊᖃᕐᓂᐊᓗᑦᑕᓗ 

ᒥᒃᓵᓄᑦ ᑕᒪᒃᑯᐊᓗ ᑎᒥᐅᔪᑦ ᐅᖃᐅᓯᕆᕋᑖᖅᑕᖏᑦ 

ᒪᓕᒐᓕᐅᖅᑎᐅᑉ ᒥᑦᑎᒪᑕᓕᖕᒧᑦ 

ᖃᐅᔨᒋᐊᕐᕕᒋᔪᓐᓇᖅᑕᕗᓂᓛᒃ ᑭᓱᓂᒃ 

ᐊᓪᓗᐃᓯᒪᖏᒃᑲᓗᐊᕐᒪᖔᑦᑕ 

ᐱᓕᕆᐊᖑᔭᕆᐊᓕᖕᓂᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ 

ᒥᓂᔅᑕ ᐊᒻᒪ ᐃᒃᓯᕚᖃᑎᒋᔭᑎᑦ. ᓲᕐᓗ 

ᖃᓪᓗᓈᓃᒃᑯᒪ ᐃᒡᓗᑖᕋᓱᒃᑯᒪ ᒪᕐᕉᖕᓂᒃ 

ᕿᑐᕐᖓᖃᕐᓗᖓ ᐊᕐᓇᑯᓗᖕᒥᒃ ᐊᖑᑎᑯᓗᖕᒥᑦ 

ᐱᖓᓱᓂᒃ ᐃᒡᓗᕈᓯᓕᕐᒧᐊᕆᐊᖃᕋᔭᕋᒪ. ᑭᓯᐊᓂ 

ᑕᒪᓐᓇ ᓄᓇᕗᒻᒥ ᐱᖁᔭᐅᒐᓗᐊᖅᖢᓂᑦᑕᐅᖅ 

ᐊᑐᖅᑕᐅᔪᓐᓇᖂᔨᖏᒻᒪᑦ ᐃᒡᓗᑭᒃᓴᕐᓂᖅ ᐱᓪᓗᒍ. 

ᐃᒡᓗᐃᑦ ᑕᓪᓕᒪᐅᓕᖓᔪᑦ ᑲᑎᓐᖓᓪᓗᑎᒃ 

ᓴᓇᔭᐅᕙᓪᓕᐊᔪᑦ ᒪᕐᕉᖕᓂᒃ ᐃᒡᓗᕈᓯᖃᐅᖃᑦᑕᕐᒪᑕ 

ᐃᓚᖏᓪᓗ ᕿᑐᕐᖓᖃᖅᖢᑎᒃ ᒪᕐᕉ ᐅᖓᑖᓄᑦ. 

ᑖᒃᑯᐊᓕ ᑕᕝᕙ ᕿᑐᕐᖓᕆᐊᖕᓂᖏᑦ 

ᕿᑐᕐᖓᖃᕐᓂᖅᓴᐅᔪᑦ ᐃᒡᓗᓄᑦ ᐃᓯᕈᓐᓇᕋᔭᖏᓛᑦ 

ᐅᑕᖅᑭᒃᑲᓐᓂᕆᐊᖃᓕᕐᓗᑎᒃ ᐊᑯᓂᐊᓗᒃ 

ᐅᕝᕙᓘᓐᓃᑦ ᑕᐃᒪᓐᓇ 

ᐃᒡᓗᑖᖅᑎᑕᐅᑐᐃᓐᓇᕋᔭᖅᐸᑦ ᒪᕐᕉᖕᓂᒃ 

ᐃᒡᓗᕈᓯᓕᖕᒥᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ 

ᐃᒃᓯᕙᐅᑕᖅ. ᐃᒃᓯᕙᐅᑖᖅ ᐃᒻᒪᓐᓇᐃᑦᑑᖕᒪᑦ 

ᖃᐅᔨᒪᓗᒃᑖᕋᑉᑕ ᐃᒡᓗᐃᓪᓕᐅᑦᓯᐊᕋᑉᑕ ᓄᓇᕗᒻᒥ. 

ᐊᒻᒪ ᖃᐅᔨᓴᖅᑕᐅᕙᓪᓕᐊᑎᓪᓗᒋᑦ ᖃᕆᐊᖃᖅᑐᑦ 

ᒪᕐᕉᖕᓂᒃ, ᐊᑕᐅᓯᕐᒥᒡᓗ ᒪᕐᕉᖕᓂᒡᓗ 

ᐊᑐᖅᑕᐅᓂᖅᐹᖑᔭᕆᐊᖃᕋᓗᐊᕐᒪᑕ ᐃᓛᒃ 

ᐊᒥᒐᓛᖑᖕᒪᑕ ᑖᒃᑯᐊ ᒫᓐᓇ. ᐊᒥᓱᓪᓗ 

ᐃᒡᓗᖃᖏᑦᓯᐊᒻᒪᕆᒃᖢᑎᐅᖕᒪᑦ ᐃᓚᖏᓪᓗ 

ᐃᒡᓗᖅᑯᖅᑐᒃᓴᖅᖢᑎᐅᒋᑉᓗᑎᒃ. ᒫᓐᓇ 

ᐱᓕᕆᐊᕆᓇᓱᒃᑕᕗᑦ ᑖᒃᑯᐊ ᑕᓪᓕᒪᓂᒃ ᐃᒡᓗᑕᓖᑦ.  
 

ᐃᓛᒃ ᑕᓪᓕᒪᑦ ᐃᒡᓗᕐᔪᐊᑦ ᒪᕐᕉᖕᓂᒃ 

ᐃᒡᓗᑕᖃᐅᖅᖢᑎᒃ ᐊᑐᓂ ᐱᓕᕆᐊᕆᔭᕗᑦ. 

ᐃᒪᐃᓐᓇᐃᑦᑐᒥᒃ ᑕᐅᑐᖅᑰᒐᖃᕋᓗᐊᖅᑐᖓ, ᐃᓛᒃ 

ᑐᒍᑦ, ᑕᐃᒃᑯ ᐊᓐᖑᑎᔾᔫᒥᔪᓐᓇᖅᓯᒍᑉᑕ ᑕᐃᒃᑯᓂᖓ 

ᐃᒡᓗᑕᓕᖕᓄᑦ ᐃᑎᕆᐊᖃᖅᑐᓂᒃ, ᑕᐃᒃᑯᐊ 

ᓯᑕᒪᓂᒡᓗ ᐱᖓᓱᓂᒡᓗ ᑕᓪᓕᒪᓕᖕᓄᑦ 

ᐃᒡᓗᑕᖃᖅᑐᑦ ᐊᑐᖅᑕᐅᓕᕋᔭᕐᒪᑕ ᓄᑕᕋᕆᐊᒃᑐᓄᑦ. 

ᒫᓐᓇ ᑕᐃᒃᑯᐊ ᓯᑕᒪᓂᒡᓗ ᐱᖓᓱᓂᒡᓗ 

ᐃᒡᓗᑕᖃᖅᑐᑦ ᓄᓇᓕᖕᓂ ᓄᑕᕋᕇᓄᑦ ᐊᒥᓱᓄᑦ 

ᐊᑐᖅᑕᐅᖕᒪᑕ. ᓄᑕᕋᖏᓪᓗ ᐃᕐᖑᑕᖏᓪᓗ 

ᑕᒡᕙᓃᖃᓯᐅᑎᓕᖅᖢᑎᒃ ᐃᒡᓗᒥᒃ 9-

ᖑᖅᖢᑎᒡᓘᓐᓃᑦ ᑖᒃᑯᐊ ᒪᕐᕉᖕᓂᒃ ᐃᒡᓗᑕᖃᐅᖅᑐᑦ 

ᓴᓇᔭᕗᑦ 5 plexes ᑕᐃᒃᑯᓄᖓ 

ᓄᒃᑎᕐᕕᐅᖔᕈᓐᓇᖅᓯᒃᐸᑕ ᑕᐃᒃᑯᐊ ᓯᑕᒪᓂᒡᓗ 

ᐱᖓᓱᓂᒡᓗ ᐃᒡᓗᑕᓕᖕᓃᑦᑐᑦ ᐊᓂᓇᔭᕐᒪᑕ 

ᑕᐃᒃᑯᓄᖓ ᒪᕐᕉᖕᓂᒃ ᐃᒡᓗᑕᖃᐅᖅᑐᓄᑦ ᐊᒻᒪ 

ᐱᖓᓱᓂᒡᓗ ᓯᑕᒪᓂᒡᓗ ᐃᒡᓗᑕᖃᖅᑐᑦ 

ᓄᑕᕋᕆᐊᒃᑐᓄᑦ ᐃᑎᕐᕕᐅᖔᓕᕋᔭᕐᒪᑕ. 

ᑕᐃᒪᓐᓇᐅᒐᓗᐊᖅ. ᑕᒪᓐᓇ 

ᐱᓕᕆᐊᕆᒃᑲᓐᓂᕆᐊᖃᖅᑕᕗᑦ.  
 

ᐊᒡᓛᑦ ᑲᑎᒪᖃᑎᒌᒃᓯᒪᓕᖅᑐᒍᑦ ᐊᑕᐅᓰᖏᖦᖢᑕ 

ᖃᓄᖅᑑᕈᑎᖃᖅᖢᑕ ᐅᓇ ᐱᔾᔪᑕᐅᖃᑕᐅᓕᖃᑦᑕᕐᒪᑦ 

ᐃᓚᖏᑦ ᐃᓐᓇᐃᑦ ᓄᑕᕋᖃᕈᓐᓃᖅᑐᑦ, 

ᓄᑕᕋᖏᓂᓛᒃ ᐱᕈᖅᑐᑦ ᓇᖕᒥᓂᖅ ᐃᒡᓗᖃᐅᓕᖅᑐᑦ 

ᑕᐃᒪᓐᓇᐃᒃᑲᓗᐊᖅᑎᓪᓗᒋᑦ ᐱᖓᓱᓂᒡᓗ 

ᓯᑕᒪᓂᒡᓗ ᐃᒡᓗᒦᓕᖅᖢᑎᒃ ᐃᕐᖑᑕᖏᑦ ᑕᐃᑯᖓ 

ᓄᒃᑎᖃᑕᐅᖃᑦᑕᓕᖅᖢᑎᐅᖃᑦᑕᕐᒪᑕ. ᐃᒻᒪᖄ 

ᐃᓐᓇᐅᓯᕝᕕᖕᓄᑦ, ᐃᓛᒃ ᐃᓐᓇᕐᓄᑦ ᐃᖢᐊᖅᑐᓄᑦ 

ᐃᒡᓗᓄᑦ ᐃᑎᖅᑎᖔᖅᐸᑕ ᑕᒪᒃᑯᐊ ᓂᕈᑐᓂᖅᓴᐃᑦ 

ᐃᒡᓗᐃᑦ ᓄᑕᕋᕆᐊᒃᑐᓄᑦ ᐊᑐᖅᑕᐅᓇᔭᕐᓂᖏᓐᓂᒃ 

ᑕᐃᑯᖓ ᑐᕌᕋᓱᒃᑲᓗᐊᖅᑐᒍᑦ. 

ᑐᑭᓯᓇᕈᓐᓃᖏᒻᓂᖕᓂᒃ ᑕᕝᕗᖓ ᓄᖅᑲᕐᓂᐊᖅᑐᖓ. 

ᖁᔭᓐᓇᒦᒃ ᐃᒃᓯᕙᐅᑕᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓄᑕᕋᖅ. 
 

ᓄᑕᕋᖅ: ᖁᔭᓐᓇᒦᒃ ᐃᒃᓯᕙᐅᑖᖅ, ᖁᔭᓐᓇᒦᒃ 

ᑭᐅᑦᑎᐊᕋᕕᖓ ᒥᓂᔅᑕ. ᐊᓯᐊᓄᐊᕐᓗᖓᐃᓐᓇ. ᐅᓇ 

ᑭᖑᓪᓕᖅᐹᕆᓂᐊᖅᑕᕋᖃᐃ, ᐅᖁᖃᑦᑕᖅᑐᑦ 

ᐃᒡᓗᐃᑦ ᓄᓇᕘᕐᒥ ᐅᖁᖃᑦᑕᖅᑐᐊᓘᖕᒪᑕ ᐃᒡᓗᐃᑦ 

ᐊᒻᒪ ᐳᕙᒡᓗᒍᑕᐅᕙᒃᖢᓂ ᐊᒻᒪ 

ᐅᕕᓂᕐᓗᒍᑕᐅᓕᖅᐸᒃᖢᓂ ᑕᒪᓐᓇ. ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᑖᓐᓇᖃᐃ 

ᑲᒪᒋᔭᐅᓂᖅᓴᐅᔫᒐᓗᐊᖅ ᖃᔅᓯᑦ ᐃᓛᒃ, 

ᐊᖏᓛᖑᖕᒪᖔᑕ ᑖᒃᑯᐊ ᖃᓂᒪᖃᑦᑕᖅᑐᑦ ᐅᖁᕐᒧᑦ 

ᑐᓴᕈᒥᓇᕋᔭᖅᑐᖅ.  
 

ᑭᓯᐊᓂ ᒥᑦᑎᒪᑕᓕᖕᒥᑦ heat recovery 

ventilators HRV ᐋᖅᑭᒃᓱᖅᑕᐅᓚᐅᖅᓯᒪᒐᓗᐊᕐᒪᑕ 

ᐱᓕᕆᐊᖑᓪᓗᓂ. ᐃᒡᓗᒐ ᑕᐃᒪᐃᑦᑐᖃᖅᑐᖅ. 

ᓂᒡᓕᓇᖅᑐᐊᓗᖕᒥᒃ ᓱᐱᓕᖅᐸᒃᖢᓂ ᐅᖅᑰᔪᒥᓗ 

ᓱᐱᔪᓐᓇᖅᖢᓂ. ᖃᐅᔨᖃᑦᑕᓚᐅᖅᑐᖓ ᑕᐃᒃᑯᐊ 

ᐊᓄᕌᕈᑎᓖᑦ ᐃᒡᓗᒥ ᐊᓂᖅᑎᕈᑎᑦ ᐃᒡᓗᓄᑦ 

ᐋᖅᑭᒃᑕᐅᔪᑦ ᑐᖅᓲᖓᓄᐊᖅᑕᐅᓪᓗᑎᒃ 

ᐅᖅᑰᓂᖅᓴᒧᑦ ᑐᖅᓲᖓᓄᑦ ᓂᒡᓕᓇᓗᐊᖅᑐᐊᓗᖕᒥᑦ 

ᓱᐱᖃᑦᑕᐃᓐᓇᓕᕌᖓᑕ ᖃᒥᑕᐅᕙᒃᖢᑎᒃ. ᑖᒃᑯᐊᓕ 

ᐃᒡᓗᐃᑦ ᓄᑖᑦ ᑕᐃᒪᐃᑦᑐᖃᕐᓂᐊᖅᐸᑦ HRVᓂᒃ. 

ᑐᑭᓯᓇᖅᐸ? ᖁᔭᓐᓇᒦᒃ ᐃᒃᓯᕙᐅᑕᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

ᐃᒃᓯᕙᐅᑕᖅ. ᐃ, ᑖᒃᑯᐊ ᑕᐃᑉᓱᒪᓂ 

ᐃᒡᓗᖃᖃᑦᑕᓕᓵᖅᑎᓪᓗᑕ ᐃᒐᓛᖅ, ᐃᓛᒃ 

ᐅᒃᑯᐊᑯᓗᖕᒥᑦ ᐱᑕᖃᖃᑦᑕᓚᐅᕐᒪᑕ 

ᐅᒃᑯᐃᖅᑕᐅᕙᒃᖢᑎᒃ ᐃᒡᓗᓕᓪᓗᓂᓗ ᑕᑉᐸᐅᓇ 

ᐊᖕᒪᖅᓯᓐᓇᖃᑦᑕᕐᒪ ᖁᓚᐃᖅᓯᓐᓇᖃᑦᑕᕐᒪᑕ 

ᑕᐃᒪᓐᓇᐃᑦᑑᕙᓚᐅᖅᑐᑦ ᐅᑉᓗᒥ ᑕᐃᒃᑯᐊ 

ᐊᑐᖅᑕᐅᖃᑦᑕᓕᕐᒪᑕ ᐅᖃᐅᓯᕆᔭᑎᑦ. ᑕᒪᕐᒥᒡᓗ 

ᐃᒡᓗᕐᔪᐊᓗᒃᑖᑦ ᓴᓇᔭᐅᖃᑦᑕᓕᖅᑐᑦ 

ᑕᐃᒪᓐᓇᐃᑦᑐᖃᓕᖅᖢᑎᒃ.  
 

ᑕᒪᒃᑯᐊ ᐅᖁᖏᑉᐹᓪᓕᕈᑎᒻᒪᕆᐊᓘᖃᑦᑕᖅᑑᒐᓗᐊᑦ 

ᐊᑐᖅᑕᐅᑦᓯᐊᕌᖓᑕ ᐃᒡᓗᒥ ᐊᑐᖅᑐᐊᖅᑐᓄᑦ 

ᑭᓯᐊᓂ ᐊᐅᓪᓛᑦᓯᐊᕈᓐᓃᖃᑦᑕᖅᑐᑦ ᐃᓚᖏᑦ 

ᓯᒥᒃᑎᕆᖃᑦᑕᕐᒪᑕ ᐅᕝᕙᓘᓐᓃᑦ 

ᖃᒥᑦᑎᑦᓯᐊᒻᒪᕆᒃᖢᑎᒃ ᐃᒻᒪᖄ 

ᐱᓕᕆᒃᑲᓐᓂᕆᐊᖃᖅᑐᑦ ᐃᒡᓗᓕᕆᔨᒃᑯᑦ 

ᐃᓕᓐᓂᐊᖅᑎᑦᓯᓂᕐᒥᒃ ᑐᑭᓯᑎᑦᑎᓂᕐᒥᒡᓗ 

ᑕᐃᒃᑯᓂᖓ ᐃᒡᓗᕐᔪᐊᓄᑦ ᓇᔪᖅᖠᖅᑐᓄᑦ ᖃᓄᖅ 

ᑕᒪᒃᑯᐊ ᐊᑐᖅᑕᐅᓲᖑᖕᒪᑕ ᑕᒪᒃᑯᐊ 

ᖃᐅᔨᓴᐅᑎᖃᕐᒪᑕ ᐊᐅᔭᒃᑯᑦ ᐅᓇ 

ᐅᕗᓐᖓᕆᐊᕆᐊᖃᖅᑐᖅ, ᐅᓇ ᐅᑭᐊᒃᓵᒃᑯᓪᓗ 

ᐅᑭᐅᒃᑯᓪᓗ ᖃᐅᔨᓴᐅᑎᑯᓗᖃᕐᒥᖕᒪᑕ ᖃᓄᖅ 

ᓴᓐᖏᒃᑎᒋᐊᕐᓂᖏᓐᓂᒃ ᓴᓐᖐᓕᒋᐊᕈᑎᖏᓪᓗ 

ᑕᒪᑐᒪ ᐊᓂᖅᑎᕆᔭᒃᓴᑦᑎᓐᓂᒃ. 

ᑕᒪᒃᑯᐊ ᐃ, ᑕᐃᒪᓐᓇᐃᑦᑐᖃᖅᑐᑦ ᐃᒻᒪᖃ 

ᐊᑐᖅᑕᐅᑦᓯᐊᕌᖓᑕ 

ᐅᖁᖃᖏᑉᐹᓪᓕᕈᑎᒻᒪᕆᐊᓘᖃᑦᑕᕐᒪᑕ. ᑕᒪᓐᓇ 

ᐊᒻᒪ ᐃᓛᓐᓂ ᐅᑭᐅᒃᑯᑦ ᐊᐅᒻᒫᒡᒋᕐᓇᖅᓯᖃᑦᑕᕐᒪᑦ 

ᐊᒃᑐᖅᓯᔭᕆᐊᒃᓴᖅ ᐅᓗᕆᐊᓇᖅᓯᕙᒃᖢᓂᓗ 

ᑕᐃᒃᑯᐊ ᐋᖅᑭᐅᒪᑦᓯᐊᕌᖓᑕ ᐃᒡᓗᑉ ᐃᓗᐊᓂ 

ᑕᐃᒪᓐᓇ 

ᐊᐅᒻᒫᒡᒋᖅᑕᕐᓇᖏᓐᓂᖅᓴᐅᓕᓲᖑᑉᓗᑎᒡᓗ. ᐃ, 

ᑕᐃᒪᓐᓇᐃᑦᑐᖃᕐᓂᐊᖅᑐᑦ ᑕᒪᕐᒥᒃ 

ᑕᐃᒪᓐᓇᐃᑦᑐᖃᖃᑦᑕᖅᑐᑦ ᐃᒻᒪᖃ 

ᐱᓕᕆᒃᑲᓐᓂᕆᐊᖃᖅᑐᒍᑦ ᐃᓕᓐᓂᐊᖅᑎᑦᓯᓂᕐᒥᒃ 

ᖃᓄᖅ ᐊᑐᖅᑕᐅᑦᓯᐊᕐᓂᖅᓴᐅᓇᔭᕐᒪᖔᑖ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ ᒥᔅ ᓄᑕᕋᖅ. ᑕᐃᒫ? 

(ᑐᓵᔨᑎᒍᑦ) ᑭᖑᓪᓕᖅ ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᒪᑐᐃᖅᓯᒍᑎᓐᓂ ᐅᖃᐅᓯᖃᖅᑲᐅᒐᒪ ᓇᒻᒥᓂᖅ 

ᐊᖏᕐᕋᖅᑖᕋᓱᓐᓂᕐᒧᑦ ᑮᓐᓇᐃᔾᔮᕆᔭᕆᐊᓕᖏᑦᑕ 

ᐃᓱᓕᖅᑕᕐᕕᖓᓂᒃ. ᓄᑖᕈᕆᐊᖅᑕᐅᓚᐅᖅᓯᒪᖏᒻᒪᑕ 

2014-ᒥᓂᑦ ᖃᖓ ᓄᑖᕈᕆᐊᖅᑕᐅᓛᖅᑲᑦ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ 

ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᖁᔭᓐᓇᒦᒃ ᐊᐱᕆᖕᒪᑦ 

ᑕᐃᒪᓐᓇ. ᒥᓂᔅᑕᕈᖁᔭᐅᒐᒪ ᐃᒡᓗᓕᕆᔨᕐᔪᐊᒃᑯᓐᓄᑦ 

ᓯᕗᓪᓕᖅᐹᑦᑎᐊᒥᒃ ᑲᑎᒪᑎᓪᓗᑕ, ᔪᐃᓕ 

ᐃᖅᑲᐅᒪᓂᐊᖅᑐᔅᓴᐅᕗᖅ ᓯᓚᖓ 

ᓯᕗᓪᓕᐅᖁᔭᐅᔪᒻᒪᑦ ᕿᒥᕐᕈᖁᔭᐅᓪᓗᑕ ᓇᒻᒥᓂᖅ 

ᐊᖏᕐᕋᑖᕐᓂᕐᒧᑦ ᐱᓕᕆᔾᔪᑎᒋᔭᑦᑎᓐᓂᑦ, ᐃᓛᒃ 

ᐱᓕᕆᔾᔪᑎᓕᒫᑦᑎᓐᓂ 

ᐋᖅᑭᒋᐊᕆᐊᖃᖅᑐᖃᖏᒃᑲᓗᐊᕐᒪᖔᑕ 

ᖃᐅᔨᓴᖁᔭᐅᓪᓗᑕ.  

 

ᐃᓱᓕᑦᑕᕐᕕᖃᖅᑎᑦᑎᓂᕐᖏᓛᒃ ᐱᐅᖕᒥᖕᒫᑦ. 

ᑕᖅᑲᒃᑯᐊ ᓇᖕᒥᓂᖅ 

ᐊᖏᕐᕋᖅᑖᕈᓐᓇᖃᑦᑕᕋᓗᐊᕐᒪᑕ 

ᐃᑲᔪᖅᑕᐅᕌᕐᔪᑐᐃᓐᓇᕈᑎᒃ ᐃᓚᖏᓪᓗ 

ᑮᓐᓇᐅᔾᔭᒃᓴᓗᐊᖅᑐᐊᓘᒐᐃᖕᒪᑕ 

ᐃᑲᔪᖅᑕᐅᔪᓐᓇᓲᖑᖏᑦᑐᑦ ᐊᖏᕐᕋᖅᑖᕈᑎᒃᓴᒧᑦ 

$100,000-ᓗᐊᖅᑐᓂᒃ ᑮᓐᓇᐅᔾᔭᒃᓴᒐᐃᖕᒪᑕ. 

ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓃᖏᓐᓇᕆᐊᖃᓲᑦ 

ᑖᓐᓇ ᕿᒥᕐᕈᑦᑎᐊᒃᑲᓐᓂᕆᐊᓕᕗᑦ. 

ᓄᖅᑲᖓᑎᑦᑎᓗᐊᖏᒃᑲᓗᐊᕐᒪᖔᑦᑕ 

ᐊᖏᕐᕋᖅᑖᕈᓐᓇᕋᔭᖅᑐᓂᒃ.  

 

ᖃᓄᖅᑑᕈᓘᔭᖃᑦᑕᕈᓐᓇᕋᑦᑕ ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᓐᓂᑦ ᐊᓂᑎᑦᑎᒐᓱᓪᓗᑕ 

ᐊᓯᐊᓅᖔᖅᑎᑦᑎᓇᓱᒡᓗᑕ. ᑕᐃᒃᑯᐊᓗ 

ᐃᒡᓗᓕᕆᔨᒃᑯᓐᓃᑦᑕᕆᐊᓖᑦ 

ᐃᒡᓗᓕᕆᔨᒃᑯᓐᓃᖏᓐᓇᖃᑦᑕᕐᓗᑎᒃ 

ᐃᒡᓗᖁᑎᖏᓐᓂᑦ. ᑕᐃᓐᓇ ᐊᖓᔪᖅᑳᑖᖅᑲᐅᖓ 

ᒥᔅᑕ ᑕᕗᕉ ᓴᐅᒥᓐᓂ ᐅᓪᓗᖓᓂ ᓯᕗᓪᓕᐹᑦᑎᐊᒥ 

ᐃᖅᑲᓇᐃᔭᔪᒻᒥᖕᒪᑦ ᑖᓐᓇ ᐅᖃᐅᓯᕆᓪᓚᕆᔪᒐᑦᑎᒍ 

ᐱᓕᕆᔾᔪᑎᒋᕙᑦᑕᕗᑦ ᕿᒥᕐᕈᓗᑎᒍᑦ 

ᓈᒻᒪᒃᑲᓗᐊᖅᑳᑦ? ᓈᒻᒪᖕᓂᖏᑉᐸᑕ ᖃᓄᖅ 

ᐱᐅᓯᒋᐊᕈᓐᓇᖅᐱᑎᒍᑦ? ᐊᒻᒪᓗ 

ᐊᑑᑎᖃᑦᑎᐊᖏᑉᐸᑕ ᓱᖕᒪᑦ ᐊᑑᑎᖃᑦᑎᐊᖏᓚᑦ?  

 

ᑮᓇᐅᔭᕗᓪᓗ ᐃᓱᓕᑦᑕᕐᕕᖃᕕᐅᑎᒻᒪᑕ 

ᑲᒪᒋᑦᑎᐊᕋᓱᓪᓚᕆᑉᐸᑦᑕᕋᓗᐊᕗᑦ ᑐᕌᒐᕆᒐᒃᑯᓕ 

ᑐᑭᓯᓇᖅᓯᑎᑦᑎᐊᖅᓯᒪᔭᕋ ᐃᓕᔅᓯᓐᓄᑦ 

ᓇᒻᒥᓂᖅᑖᖁᔨᔪᒍᑦ ᐊᖏᕐᕋᒥᓂᒃ ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᓐᓂᒃ ᐊᐅᓪᓛᕈᓐᓇᕋᑦᑕ ᐱᐅᒋᓂᕋᖅᑐᒍ 

ᐃᑲᔪᕈᓐᓇᕐᓂᕋᖅᑐᑕᓗ ᑕᐃᒪᐃᑦᑐᒪᒃᐸᑕ.  

 

ᑭᐅᒐᓗᐊᖅᐸᒋᖅᑲᐃ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃ 

ᖃᐅᔨᒪᓪᓗᖓ ᑰᒡᔪᐊᕐᒥ ᑕᐃᒪᐃᑦᑐᑦ ᐊᔾᔨᐸᓗᖓᓂᒃ 

ᐱᒋᐊᖅᑎᑦᑎᓚᐅᖅᓯᒪᔪᖅ ᑕᐃᓇᓂ ᑯᐸᐃᒃ 

ᑕᕐᕋᖓᓂ.  

 

ᐅᓇ ᐊᐱᖅᑯᑎᒋᔭᕆᐊᖃᖏᒃᑯᑯ 

ᖃᐅᔨᒃᑲᖅᑕᐅᓂᐊᖅᐳᖓ. ᒫᓐᓇ ᑕᐃᒃᑯᐊ 

ᐊᑐᐃᓐᓇᕈᖅᑎᑕᐅᓯᒪᔪᑦ ᐃᒡᓗᓕᕆᔨᕐᔪᐊᒃᑯᓐᓄᑦ 

ᐊᒻᒪᓗ 

ᑕᑯᓐᓇᖅᓯᒪᔭᕋ ᓄᓇᕗᒻᒥᐅᑕᐅᓪᓗᖓᓗ ᐊᒻᒪᓗ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᓯᒪᓪᓗᖓ. ᓲᕐᓗ 

ᒫᓃᑲᐃᓐᓇᑐᐃᓐᓇᖅᑐᑦ ᑖᒃᑯᓂᖓ 

ᐃᒡᓗᓕᕆᔨᕐᔪᐊᒃᑯᓐᓂᖔᖅᑐᓂᒃ ᐊᑐᖅᖢᑎᒃ 

ᑕᐃᒪᓐᓇ ᑲᑭᔾᔪᑎᒋᔮᓗᒋᓚᐅᖅᓯᒪᖕᒪᒍ ᖃᔅᓯᑦ 

ᑕᐃᒃᑯᓂᖓ ᑮᓇᐅᔭᓂᒃ ᓲᕐᓗ ᑎᒍᓯᔾᔪᑎᒃᓴᓂᒃ 

ᑮᓇᐅᔭᒃᑯᕕᖕᒥ ᑐᓂᔭᐅᖃᑦᑕᕐᒪᑕ 

ᑕᓪᓕᒪᓅᖅᑰᖅᑐᕐᖏᓐᓇ 

ᑕᐃᑲᓃᓪᓗᓂᐅᑎᑦᑕᕆᐊᖃᕐᒪᖔᑕ ᑕᒪᒃᑯᓄᖓ 

ᑐᕌᖓᔪᓂᒃ ᑐᓴᐅᒪᔾᔪᑎᒃᓴᖃᖅᐲᑦ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ 

ᐃᒃᓯᕙᐅᑕᖅ. ᑕᒪᒃᑯᓄᖓ ᑐᕌᖓᔪᓂᒃ 

ᐱᓯᒪᖏᑦᑐᒍᑦ. ᑭᓯᐊᓂ ᖁᓕᓄᑦ ᐊᕐᕌᒍᓄᑦ ᑕᐃᒃᑯᐊ 

ᑮᓇᐅᔭᓂᒃ ᑎᒍᓯᔾᔪᑏᑦ ᐋᖅᑭᒃᑕᐅᓯᒪᖃᑦᑕᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ 

ᖁᔭᓐᓇᒦᒡᓗ ᐃᒃᓯᕙᐅᑕᖅ. ᓄᕕᐱᕆ 7-ᖑᑎᓪᓗᒍ 

2019-ᒥ ᐃᒡᓗᓕᕆᔨᕐᔪᐊᒃᑯᓐᓄᑦ 

ᓇᖕᒥᓂᖅᑖᖅᐸᓪᓕᐊᓂᕐᒧᑦ ᐅᓂᒃᑳᑦ 

ᕿᒥᕐᕈᓇᓚᐅᖅᑎᓪᓗᒋᑦ ᓴᖅᑭᑕᐅᓚᐅᖅᓯᒪᖕᒪᑕ 

ᒪᓕᒐᓕᐅᕐᕕᖕᒧᑦ ᐊᒻᒪᓗ 18-ᓂᒃ ᐊᑐᓕᖁᔭᕐᓂᒃ 

ᐃᓗᓕᖃᓚᐅᖅᓯᒪᓪᓗᑎᒃ ᐃᓚᖓᑦ ᐅᖃᖅᓯᒪᓪᓗᑎᒃ 

ᑕᐃᒃᑯᐊ ᐊᑕᐅᓯᕐᒧᑦ ᐃᓕᖅᑲᖅᑕᐅᓗᑎᒃ 

ᐊᑲᐅᓂᖅᓴᐅᓕᕋᔭᕐᒪᑦ ᓇᖕᒥᓂᖃᕐᓂᕐᒧᑦ ᑐᕌᖓᔪᑦ 

ᑕᒪᒃᑯᐊ ᐱᓪᓗᒋᑦ. ᖃᓄᐃᑦᑐᓂᒃᑭᐊᖅ 

ᐊᐅᓚᔾᔭᐅᓯᒪᓕᖅᐱᓯ 

ᐊᑐᖁᔭᓕᐊᕆᓯᒪᔪᓂᖔᖅᑐᓂᒃ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᑖᓐᓇ ᑕᓕᖅᐱᓐᓃᑦᑐᖅ ᑭᐅᖁᔭᕋ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓘ. 

 

ᓘ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇᐅᔪᖅ ᒥᓂᔅᑕ ᐅᖃᖅᑲᐅᖕᒪᑦ 

ᕿᒥᕐᕈᓇᒃᑕᓕᒫᑦᑎᐊᕗᑦ ᑕᐃᒃᑯᐊ 

ᐱᓕᕆᐊᓐᖑᖅᑎᑕᐅᓯᒪᔪᑦ ᐊᐅᓚᖃᑦᑕᖅᑕᕗᑦ 

ᐊᒻᒪᓗ ᑕᒪᕐᒥᒃ ᕿᒥᕐᕈᓇᒃᖢᑎᒃᑯᑦ. ᑕᐃᒃᑯᐊ 

ᑭᒡᓕᓕᐅᖅᑕᐅᓯᒪᔪᑦ ᓈᒻᒪᓈᕐᒪᖔᖏᑦ ᐊᒻᒪᓘᓐᓃᑦ 

ᐊᒥᒐᓗᐊᖏᒻᒪᖔᖏᑦ. ᒫᓐᓇ ᐊᑐᖅᑕᑦ ᒪᓕᒡᓗᒋᑦ 

ᐊᒻᒪᓗ ᑕᒪᒃᑯᐊ ᑮᓇᐅᔭᑦ ᐊᑭᑦᑐᖅᐸᓪᓕᐊᔪᑦ 

ᐊᕐᕌᒍᑕᒫᖅ. 

 

ᑮᓇᐅᔾᔭᒃᓵᕆᔭᐅᔪᑦ ᑭᒡᓕᓕᐅᖅᑕᐅᓯᒪᓂᖏᑦᑕᐅᖅ 

ᑖᓐᓇ ᕿᒥᕐᕈᓇᖕᒥᔭᕗᑦ. ᐊᑕᐅᓯᕐᒧᐊᕐᓂᐊᖅᑕᕗᑦ 

ᐊᑑᑎᖃᑦᑎᐊᕐᓂᖅᓴᒧᑦ ᐊᐅᓚᑕᐅᖁᓪᓗᒍ, 

ᐆᑦᑑᑎᒋᓗᒍ ᓇᖕᒥᓂᖃᕐᓂᕐᒧᑦ ᑐᕌᖓᔪᑦ ᑮᓇᐅᔭᑦ 

ᑐᓂᔭᐅᖃᑦᑕᖅᑐᑦ ᐃᑲᔫᑎᒃᓴᑦ ᒪᑯᓄᖓ 

ᓴᓇᔭᐅᔭᕆᐊᓕᓐᓄᑦ ᐅᕝᕙᓘᓐᓃᑦ ᒪᑭᑕᕙᒌᖅᑐᓄᑦ 

ᑖᓐᓇ ᐊᑕᐅᓯᕐᒧᐊᖅᑕᐅᓗᓂ. ᑕᐃᒪ ᑕᐃᒫᑐᐃᓐᓇᖅ 

ᐅᖅᓱᐊᓗᒃᑖᕈᑏᑦ ᒪᑯᓄᖓᓗ ᒪᑭᒪᐅᑎᖏᓐᓄᑦ 

ᐊᑕᐅᓯᕐᒧᑦ ᐃᓕᖅᑲᖅᑕᐅᓂᐊᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓚᖓᒍᑦ ᐱᓪᓗᒍ ᐊᐱᖅᑯᑎᒋᒃᑲᓐᓂᕆᓂᐊᖅᑕᕋ, 

ᐅᑎᕐᕕᒋᓗᐊ ᑕᐃᓐᓇ ᓴᓗᒻᒪᖅᓴᐃᖃᑦᑕᕐᓂᖅ 

ᐅᖁᖕᓂᒃ. ᓇᖕᒥᓂᖃᖅᑐᓄᑦ ᐊᒻᒪᓗ ᐃᒡᓗᓂᒃ 

ᐊᑐᖅᑐᐊᖅᑐᓄᑦ ᐅᐸᒃᑕᐅᖃᑦᑕᖅᓯᒪᒐᒪ 

ᑭᒃᑯᑐᐃᓐᓇᕐᓄᓪᓗ ᐊᑐᖅᑐᐊᖅ, ᐃᒡᓗᓂᒃ 

ᐊᑐᖅᑐᐊᖅᑐᑦ. ᑕᐃᒃᑯᐊ ᐃᒡᓗᓕᕆᔨᕐᔪᐊᒃᑯᑦ 

ᐃᒡᓗᖁᑎᖏᓐᓃᑦᑐᑦ ᐅᖁᖕᓂᒃ ᐃᓛᒃ, ᐅᖁᓖᑦ. 

ᐊᐱᕆᖃᑦᑕᖅᑐᒍᑦ ᖃᓄᐃᒻᒪᓖᓐᓇ 

ᓴᓗᒻᒪᖅᓴᖅᑕᐅᕙ ᐅᕙᖓᓕ ᐋᒡᒐ. ᑕᐃᒪᓐᓇ 

ᐊᐱᕆᔭᐅᖃᑦᑕᕐᓂᐊᕋ ᒪᓕᒃᖢᒍ.  

 

ᐃᓗᓕᑯᓘᔭᖃᓗᐊᖏᒃᑲᓗᐊᕐᓗᒍ 

ᓇᓗᓇᐃᔭᐃᔪᓐᓇᖅᐴᑦ ᖃᓄᖅ ᑕᐃᒃᑯᐊ 

ᖃᓄᐃᓕᖓᖕᒪᖔᖓ ᒪᓕᒡᓗᒍ ᑭᒃᑯᑦ 

ᓯᕗᓪᓕᐅᔾᔭᐅᓯᒪᖃᑦᑕᖅᐸᑦ? ᐃᑲᔪᕋᓱᒃᑲᓗᐊᕋᒃᑭᑦ 

ᑕᐃᒃᑯᐊ ᑕᒪᒃᑯᓂᖓ ᐃᓱᒫᓘᑎᖃᖃᑦᑕᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒡᓗᓕᕆᔨᒃᑯᓐᓄᑦ 

ᓇᖕᒥᓂᕆᔭᐅᔪᓂᒃ ᐅᖃᐅᓯᖃᕈᕕᑦ, 

ᐃᒡᓗᓕᕆᔨᐊᓛᓂᒃ ᐃᖅᑲᓇᐃᔭᖃᑎᖃᖃᑦᑕᖅᑐᑦ 

ᖃᐅᔨᓴ... ᑕᐃᒪᓐᓇ ᐅᖃᐱᓗᒡᕕᐅᒑᖓᒥᒃ ᑕᐃᒃᑯᐊ 

ᖃᐅᔨᒃᑲᖅᑕᐅᖃᑦᑕᖅᑐᑦ ᐃᒡᓗᓕᕆᔨᐊᓛᑦ. 

ᐃᓕᓐᓂᐊᖅᑎᑕᐅᓯᒪᔪᓂᖏᒃᑯᐊ 

ᐃᖅᑲᓇᐃᔭᖅᑎᖃᖃᑦᑕᕐᒪᑕ ᓴᓗᒻᒪᖅᓴᐃᔩᑦ 

ᐅᖁᖕᓂᒃ. ᖃᐅᔨᓵᕆᔭᐅᓚᐅᖅᖢᓂ ᑖᓐᓇ ᐃᒡᓗ 

ᓇᓗᓇᐃᔭᐃᓯᖃᑦᑕᖅᐳᑦ ᑭᒃᑯᑦ ᓇᓕᐊᒃ 

ᓯᕗᓪᓕᐅᔾᔭᐅᓯᒪᓂᐊᕐᒪᖔᑦ. ᑕᐃᓐᓇ ᐃᒡᓗᒥᒃ 

ᐊᑐᖅᑐᐊᖅ ᐃᒡᓗᓕᕆᔨᒃᑯᐊᕈᓐᓇᖅᑐᖅ 

ᓇᓗᓇᐃᔭᐃᓗᓂᓗ. ᐃᓐᓇ ᐱᓂᐊᖅᑐᖅ, ᐃᓐᓇ 

ᐋᒃᑲᓚᓯᒪᖃᑦᑕᖏᑦᑐᒍᑦ. ᖃᓄᖅ ᐅᖁᒃᓯᒪᑎᒋᖕᒪᖔᑦ 

ᑕᐃᒪᓐᓇ ᑕᒪᓐᓇ ᕿᒥᕐᕈᔭᐅᑦᑎᐊᓚᐅᖅᖢᓂ 

ᐋᖅᑭᒃᓯᖃᑦᑕᖅᑐᑦ ᐃᒡᓗᓕᕆᔨᒃᑯᑦ ᑕᐃᒃᑯᐊᓗ 

ᓴᓗᒻᒪᖅᓴᐃᔩᑦ ᐅᖁᕐᒥᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᒃ ᑭᐅᒐᕕᑦ. 

ᐊᐱᖅᑯᑎᒃᓴᖃᐅᒃᑲᓐᓂᑐᐃᓐᓇᓕᖅᐳᖓᓕ ᐃᒡᓗᒥᑦ 

ᐊᑐᖅᑐᐊᖅᑐᖅ ᐅᖃᖅᑳᕆᐊᓖᒎᖅ 

ᐃᒡᓗᓕᕆᔨᐊᓛᓄᑦ. ᖃᐅᔨᒪᓪᓗᖓᓗ 

ᐃᒡᓗᓕᕆᔨᒃᑯᓐᓂᑦ ᐃᖅᑲᓇᐃᔭᖃᑎᖃᕐᓂᖅ 

ᐊᔾᔨᒌᓐᖏᓲᖑᖕᒪᑕ. ᐃᓚᖏᑦ ᐃᖢᖅᑭᔮᖃᑦᑕᖏᒻᒪᑕ 

ᑕᐃᒃᑯᓐᖓᓂᖅᒋᐊᒃᓴᖅ.  

 

ᑕᐃᒪ ᐃᓱᒪᖃᓕᖅᐳᖓ ᖃᓄᖅ ᐃᒡᓗᓕᕆᔨᐊᓛᑦ 

ᐃᒡᓗᓕᕆᔩᓪᓗ ᖃᐅᔨᓴᐃᖃᑦᑕᖅᐹᑦ ᓇᖕᒥᓂᖅ 

ᐊᓯᖏᓐᓂᒃ ᐃᓛᒃ, ᐅᖁᕐᒥᒃ ᑕᑯᔭᖅᑐᕈᑎᒃ 

ᐊᓯᖏᓐᓂᒃᑕᐅᖅ ᕿᒥᕐᕈᓇᖃᑦᑕᕆᕚᑦ, ᒪᑯᐊ 

ᓴᖁᒥᓯᒪᖕᒪᑕ ᐋᖅᑭᒃᓱᖅᑕᐅᔭᕆᐊᓖᑦ 

ᑕᒪᒃᑯᐊᕈᔪᐃᑦ? ᑕᒪᒃᑯᐊᖃᐃ 

ᑎᑎᕋᖅᑕᐅᕙᓪᓕᐊᖃᑦᑕᖅᐳᑦ 

ᐅᖃᐅᓯᕆᔭᐅᖃᑦᑕᖅᐳᓪᓗ ᐊᕐᕌᒎᑉ ᐃᓗᐊᓂ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒡᓗᓕᕆᔨᐊᓛᑦ 

ᓱᕋᓗᐊᔾᔭᐃᓯᓯᒪᖃᑦᑕᖅᑐᖅ ᐊᕐᕌᒍᑕᒫᑦ 

ᕿᒥᕐᕈᓇᒃᑕᐅᖃᑦᑕᖅᖢᑎᒃ ᑕᒪᒃᑯᐊ ᓄᓇᒃᑯᑖᓕᒫᑦ. 

ᒪᑯᐊᓗ ᐃᑯᐊᓚᔪᖃᓕᖅᑎᓪᓗᒍ ᖃᒥᑦᑎᕈᑏᑦ 

ᖃᐅᔨᓴᖅᑕᐅᓪᓗᑎᒃ, ᑕᐃᒪᓐᓇᐅᖃᑦᑕᖅᑐᖅ. 

ᐃᒡᓗᒥᒃ ᐊᑐᖅᑐᐊᖅᑐᖅ ᒪᑯᓂᖓ 

ᓯᖁᒥᓯᒪᔪᖅᑕᖃᖅᐸᑦ ᐃᒡᓗᓕᕆᔨᒃᑯᓐᓄᑦ 

ᖃᐅᔨᒃᑲᐃᓇᔭᖅᑐᖅ.  

 

ᐃᖅᑲᓇᐃᔭᖅᑏᓂᒃᑯᑦ ᐊᒃᓱᐊᓗᒃ ᐱᔭᒃᓴᖃᖃᑦᑕᕐᒪᑕ 

ᖃᐅᔨᒪᓇᔭᖅᑐᑦ ᐅᖁ, ᐅᖁᑦᑐᖃᒡᒍᖕᒪᑦ 

ᐃᒡᓗᓕᓯᕐᓂᖅ. ᓇᓗᓇᐃᔭᐃᔨᐅᖃᑦᑕᕆᐊᓖᑦ 

ᑕᐃᒃᑯᐊ ᐃᒡᓗᓂᑦ ᐊᑐᖅᑐᐊᖅᑏᑦ, ᑭᓱᑦ 

ᓯᖁᒥᓯᒪᒃᐸᑦ, 

ᓱᕐᕋᑰᓐᓂᖅᐸᓪᓘᓐᓃᑦ.  

 

ᐃᒡᓗᓕᕆᔨᒃᑯᓂᒃᑯᐊ ᐊᕐᕌᒍᑕᒫᖅ ᐃᒡᓗᓂᑦ 

ᖃᐅᔨᓴᖃᑦᑕᕆᐊᖃᖅᑐᑦ ᐊᑐᖅᑐᐊᖅᑕᓕᒫᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᖕᓂᒃ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ. ᑐᓴᖅᓵ?  

 

ᐆᒥᖓᓕ ᐅᖃᐅᓯᖃᕈᒪᔪᖓ ᓂᓪᓕᐅᑎᒋᔪᒪᒐᒃᑯ 

ᓂᓪᓕᐅᑎᒋᔪᒪᓪᓗᒍ ᑕᕝᕙᓂ ᑕᑯᓯᒪᓐᖏᑕᕋ ᑭᓯᐊᓂ 

ᐃᒻᒪᑲᓪᓛᓘᓕᖅᑐᖅ 

ᓯᕗᓕᖅᑎᐅᓂᕐᒦᖃᑦᑕᓚᐅᖅᑎᓐᓇᖓ 

ᖃᐅᔨᕙᓪᓕᐊᖃᑦᑕᓕᓚᐅᖅᓯᒪᔭᕋ ᐅᖃᓕᒫᖅᐸᑦᑐᖓ. 

ᐅᑭᐅᖅᑕᖅᑐᒧᒡᒎᖅ ᒐᕙᒪᑐᖃᒃᑯᓐᓂ ᒐᕙᒪᒃᑯᑦ 

ᓄᓇᕗᑦ ᒐᕙᒪᑦ ᑐᓂᔭᐅᕙᒻᒫᑦ, ᐃᓪᓗᑖᕈᑎᔅᓴᓂᒃ. 

ᐃᓄᓐᓄᑦ ᐊᖏᕐᕋᔅᓴᓅᓕᖓᔪᒥᒃ, ᑖᓐᓇ 

ᑐᓂᔭᐅᔾᔪᑎᒋᖃᑦᑕᕋᑦᑕᒍᑦ.  

 

ᑕᐃᒪᓕ ᐆᒥᖓ ᓂᓪᓕᐅᑎᖃᕈᒪᓪᓗᖓ ᐃᕝᕕᑦ 

ᓵᖓᓂ, ᑖᒃᑯᐊ ᐃᓪᓗᐃᑦ ᓴᓇᔭᐅᕙᑦᑐᖅ ᐃᓄᓐᓄᑦ 

ᐊᖏᕐᕋᔅᓴᐃᑦ, ᐃᓄᓐᓄᑦ ᐊᖏᕐᕋᔅᓴᓂ ᒐᕙᒪᑐᖃᒃᑯᑦ 

ᑐᓂᓯᕙᒻᒪᑕ ᓄᓇᕗᑦ ᒐᕙᒪᒧᑦ, ᑕᕝᕙᐅᑕᕐᖓᑦ. 

ᑕᐃᒪᓕ ᐅᓇ ᐃᓂᓪᓚᑦᑎᖅᐸᓪᓕᐊᔭᕆᐊᖃᕐᓂᖓ 

ᐃᓕᓴᕆᓯᒪᓯᐅᕆᒐᒃᑯ, ᑖᒃᑯᐊ ᐃᓄᓐᓄᑦ 

ᐊᖏᕐᕋᔅᓴᐅᑎᓪᓗᒋᑦ ᑕᐃᒪᓐᓇ ᐃᓗᓕᖃᖅᑎᓪᓗᒍ 

ᑐᓂᔭᐅᑎᓪᓗᒋᑦ. ᐃᖅᑲᓇᐃᔭᕆᐊᖅᑐᓄᑦ 

ᐊᖏᕐᕋᕆᔭᐅᖃᑦᑕᕐᓂᖓ ᓲᖃᐃᒻᒪᐅᒐᓗᐊᖅ 

ᐊᖏᕐᕋᔅᓴᖃᖏᒻᒪᑦ ᑕᒪᒃᑯᐊ ᐃᓪᓗᓕᕆᔨᒃᑯᓐᓄᑦ 

ᐃᖅᑲᓇᐃᔭᖅᑏᑦ, ᐊᓪᓚᑦᑎᒻᒪᕇᑦ, ᓴᓇᔨᓄᑦ 

ᐊᖓᔪᖅᑳᕆᔭᖏᑦ, ᐅᖅᑰᓴᐅᓯᕆᔭᖏᑦ ᑖᒃᑯᐊ 

ᐱᖓᓱᓗᐊᓐᖑᐊᑦ. ᐃᓄᐃᑦ ᐊᖏᕐᕋᔅᓴᖏᓐᓂᑦ 

ᐊᖏᕐᕋᖃᖃᑦᑕᕐᒪᑕ ᐊᒻᒪ ᐱᕕᑐᔪᒦᑉᐸᑭᓪᓗᑎ. 

ᑖᓐᓇ ᐃᓂᓪᓕᑦᑎᕆᐊᕆᐊᖃᓛᓕᕐᓂᖓ 

ᑲᒪᒋᔭᐅᓪᓗᓂ ᑕᑯᓪᓚᕆᓯᐅᕆᒐᒃᑯ.  

 

ᐃᒫᒃ ᐊᓪᓛᒃ ᐃᓱᒪᓯᐅᖑᔪᖓ, ᐃᓄᐃᑦ 

ᑐᓐᖓᓇᖅᑐᐊᓗᐃᑦ. ᑕᐃᒪ ᐅᖃᖅᑲᐅᒐᕕᑦ 

ᓇᓗᓇᐃᖅᓯᓪᓗᑎ ᖃᓄᖅᑑᓂᕐᒥᒃ ᐃᖏᕐᕋᒋᐊᕐᓗᑕ 

ᑕᒪᒃᑯᐊ ᐃᓪᓗᐃᑦ ᐃᓪᓗᓕᕆᔨᒃᑯᑦ ᐃᓄᐃᑦ 

ᐊᖏᕐᕋᔅᓴᖏᑦ ᓇᑉᐸᖅᑕᐅᕙᑦᑐᐃᑦ ᐱᔾᔪᑎᒋᓪᓗᒋᑦ 

ᑐᕌᖓᓂᑯᖏᓐᓄᑦ. ᐃᒻᒪᖃᓕ ᑕᒪᓐᓇ 

ᐃᓱᒪᒋᔭᐅᒋᐊᓚᐅᖅᓯᒪᑦᑕᕐᒪᖔᖅ 

ᐊᖏᕐᕋᔅᓴᐅᔪᓐᓇᖅᑐᓂᒃ ᑖᒃᑯᓄᖓ 

ᐃᖅᑲᓇᐃᔭᖅᑎᓄᑦ.  
 

ᓄᓇᓕᓐᓂ ᐃᖅᑲᓇᐃᔭᖅᑐᑦ ᐊᒥᓱᑲᓪᓚᐅᔪᔅᓇᐅᒻᒪᑕ 

ᑕᐅᓇᓐᖓ ᖃᓪᓗᓈᓂᒃ ᑭᓯᐊᓂ ᑲᒪᔪᓐᓇᖅᑐᓂᒃ 

ᑎᑭᑦᑐᖃᖃᑦᑕᑎᓪᓗᒍ. ᓲᕐᓗ ᐊᖏᕐᕋᔅᓴᐅᔪᓐᓇᖅᑐᒥᒃ 

ᐃᖅᑲᓇᐃᔭᖅᑎᓄᑦ ᐃᓪᓗᒋᔭᐅᒐᔭᖅᑐᓂ 

ᐃᓪᓗᓕᕆᔨᒃᑯᓐᓅᓕᖓᔪᒥᒃ. 

ᑕᑯᓇᑦᑐᖃᓚᐅᖅᓯᒪᑦᑕᕐᒪᖔ 

ᐃᓱᒪᒋᔭᐅᓚᐅᖅᓯᒪᒻᒪᖔᖅ ᐊᐱᖅᑯᑎᒋᓕᖅᑕᕋ. 

ᐱᔾᔪᑎᒋᓪᓗᒍ ᐃᓄᐃᑦ ᐊᖏᕐᕋᔅᓴᖏᓐᓄᑦ 

ᑐᓂᔭᐅᖃᑦᑕᕋᑦᑕ ᒐᕙᒪᑐᖃᒃᑯᓐᓂ ᓄᓇᕗᑦ ᒐᕙᒪᓗ 

ᐊᑐᓕᖅᑐᓂᒋᑦ ᓇᑉᐸᐃᓪᓗᑎ 

ᐊᖏᕐᕋᕆᔭᐅᓕᖅᑎᑐᓪᓗ. ᑖᒃᑯᐊ 

ᐱᖓᓱᓗᐊᓐᖑᐊᖑᐊᑦ ᐃᓪᓗᓕᕆᔨᒃᑯᑦ 

ᐃᓪᓗᖁᑎᖏᓐᓄᑦ. ᓲᖃᐃᒻᒪᐅᒐᓗᐊᖅ 

ᐱᖃᕆᐊᖃᕐᒪ, ᑖᓐᓇ ᑐᑭᓯᓇᖅᑐᖅ. ᑭᓯᐊᓂ, 

ᓯᓚᐃᓐᓂᖅᑕᖃᕐᓂᖓᓂᒃ ᑕᑯᓯᒪᒐᒪ ᑖᔅᓱᒥᖓ 

ᓂᓪᓕᕈᑎᖃᖅᐳᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᐅᔾᔪᑎᓐᓄᑦ ᑐᕌᖓᔫᒐᓗᐊᖅ, ᐃᖅᑲᓇᐃᔭᖅᑎᓄᑦ 

ᐃᒡᓗᓂᒃ ᐅᖃᐅᓯᖃᓯᓐᓈᕋᑦᑕ.  
 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) 

ᐃᒡᓗᖁᑎᖏᑦ ᓄᓇᕗᒻᒥᐅᓄᑦ ᑐᕌᕐᒪᑕ. 

ᖃᑉᓗᓈᖑᖦᖤᕋᓗᐊᕈᕕᑦ ᐃᓅᖦᖤᕋᓗᐊᕈᕕᑦ 

ᓄᓇᕗᒻᒧᑦ ᑭᒃᑯᑐᐃᓐᓇᕐᓄᑦ ᐃᒡᓗᖁᑎᐅᖕᒪᑕ. 

ᑕᐃᒪᓐᓇᑦᑑᖕᒪᑦ. ᐊᒻᒪᓗ ᐃᒡᓗᓕᕆᔨᒃᑯᑦ 

ᐊᐅᓚᑦᑎᖕᒪᑕ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ. 

ᐃᒡᓗᓕᕆᔨᒃᑯᑦ ᐱᓕᕆᔩᓐᓇᖏᓐᓄᑦ ᑐᕌᕐᓂᐊᖅᑐᓂᒃ 

ᓇᑉᐸᐃᖃᑦᑕᖏᑦᑐᑦ ᑭᓯᐊᓂ ᐃᒡᓗᖁᑎᖏᑦᑕ 

ᐃᓚᖏᓐᓂᒃ ᐱᓕᕆᔨᒥᓄᑦ ᐊᑐᖅᑎᑦᑎᔪᓐᓇᖅᑐᑦ. ᐄ. 

ᑖᒃᑯᐊ ᐃᒡᓗᕐᔪᐊᑦ ᐊᐅᓚᑕᕗᑦ ᑲᓇᑕᐅᑉ 

ᒐᕙᒪᒃᑯᖏᓐᓂᒃ ᑮᓇᐅᔭᖅᑖᕆᖃᑦᑕᖅᑕᕗᑦ 

ᑭᓱᓗᒃᑖᓄᑦ ᐃᒡᓗᖁᑎᒋᔭᐅᖕᒪᑕ, ᐅᑯᓄᖓ 

ᐃᑎᖅᑕᐅᔭᕆᐊᖃᖏᑦᑑᓂᖅ ᐊᔪᖅᑐᒍᑦ. ᑕᐃᒃᑯᐊ 

ᐃᒡᓗᓕᕆᔨᒃᑯᑦ ᐱᓕᕆᖏᑦ ᑎᑭᖃᑦᑕᖅᑐᑦ 

ᓱᒡᓗᓕᕆᔩᑦ, ᓴᕕᒐᐅᔭᓕᕆᔩᑦ, ᑎᑎᕋᖅᑏᑦ, 

ᐃᒡᓗᓕᕆᔨᒃᑯᑦ ᑕᒡᕙᓂ ᓄᓇᒋᔭᖓᓂ 

ᐃᓱᒪᓕᐅᕈᓐᓇᖅᑐᑦ ᐃᒡᓗᖁᑎᖏᑦᑕ ᐃᑎᕋᔭᕐᒪᖔᑕ. 

ᐃᒡᓗᖁᑎᒋᔭᖏᑦᑕ ᐃᑎᓐᖏᑉᐸᑕ ᐃᒡᓗᓕᕆᔨᒃᑯᑦ 

ᐊᑭᖅᑐᐃᓕᕋᔭᖅᑐᒃᓴᐅᔪᑦ ᐊᑐᖅᑐᐊᒐᒃᓴᒥᒃ ᐃᒡᓗᒥᒃ 

ᓇᑭᒃᑭᐊᖅ. ᑕᕝᕗᖓ ᐃᓕᓂᐊᖅᐸᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᓐᓂᑦ, ᒥᔅᑕ ᕼᐃᒃᔅ. 

ᕼᐃᒃᔅ (ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᓯᖃᖅᑳᕈᒪᓪᓗᖓ ᐅᖅᓱᐊᓗᒃᑐᖏᑦᑐᓂᒃ 

ᐃᑯᒻᒪᖅᑯᑎᖃᕐᓂᕐᒥᒃ ᐃᒡᓗᖃᖅᑐᓄᑦ, ᐊᕐᕌᓂ 

ᐱᒋᐊᖅᑎᑕᐅᔪᔪᒥᒃ. ᓯᕗᓪᓕᖅᐹᒥᒃ ᖁᔭᓐᓇᒦᕈᒪᓪᓗ 

ᒥᓂᔅᑕ ᐃᑲᔪᓚᐅᕐᒪᑦ ᓂᕈᐊᖅᑕᐅᕕᒋᔭᕐᒪ 

ᐃᓚᖓᓐᓂ ᐃᓄᖕᒥᒃ. ᓇᖕᒥᓂᖁᑎᖃᖅᑐᒥᒃ 

ᑲᔪᓯᑦᓯᐊᕈᓐᓇᓚᐅᕐᒪᑦ, ᐃᖅᑲᓇᐃᔭᖅᑎᖏᓪᓗ 

ᐃᑲᔪᕈᓐᓇᓚᐅᕐᒪᑕ. 

 

ᐃᒃᓯᕙᐅᑖᖅ, ᑕᐃᒪ ᐱᓕᕆᐊᖑᑎᓪᓗᒍ 

ᐊᕙᑎᓕᕆᔨᒃᑯᑦ ᐊᒻᒪᓗ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᑐᓴᐅᒪᖓᑎᒌᓗᐊᖏᓕᕐᓂᕐᒪᑕ 

ᐊᕙᑎᓕᕆᔨᒃᑯᑦ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ 

ᑭᒡᒐᑐᖅᓱᑎᒃ ᐊᕙᑎᓕᕆᔨᒃᑯᓐᓂᒃ 

ᐃᒡᓗᖃᖅᑎᑦᓯᓲᖑᖕᒪᑕ. ᑕᐃᒪ 

ᑐᑭᓯᐅᒪᖃᑎᒌᖏᓗᐊᕐᓂᖅ 

ᑐᓴᐅᒪᖃᑎᒌᖏᓗᐊᕐᓂᖅ 

ᖃᓄᐃᓕᐅᖃᑦᑕᐅᑎᓕᕋᓗᐊᕐᒪᖔᕐᒥᒃ 

ᐃᓕᓐᓂᐊᕐᕚᓪᓕᕈᑎᐅᔪᒥᓇᕐᓂᐊᖅᑐᖅ 

ᐃᒡᓗᓕᕆᔨᕐᔪᐊᒃᑯᓐᓄᑦ. ᑖᓐᓇ ᑖᓐᓇ 

ᑕᐃᒪᐃᓐᓂᐊᕐᓂᖓᓂᒃ ᑐᑭᓯᕝᕕᒋᔪᒪᑐᐃᓐᓇᖅᑕᕋ 

ᒥᓂᔅᑕ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔨᐅᖃᑎᒐ ᐃᒫᒃ 

ᐅᖃᓪᓗᐊᑕᕐᒪᑦ.  

 

ᑭᓱᑐᐃᓐᓇᖅ ᐱᓕᕆᐊᒃᓴᐅᕙᒃᑐᓂᒃ 

ᐃᓕᓐᓂᐊᕈᑕᐅᓲᖑᖕᒪᑕ, ᖃᐅᔨᕗᖔᖃᑎᒌᒃᖢᑎᒃ. 

ᐄ, ᐃᓕᓐᓂᐊᕈᑎᒋᓚᐅᖅᑕᕗᑦ ᑕᒪᓐᓇ 

ᐋᖅᑭᒋᐊᕐᔫᒥᓇᓱᒃᑕᕗᑦ. ᐊᒡᒋᖅᑐᓂᒃ ᐅᑭᐅᓂᒃ 

ᑕᐃᒪᐃᒃᑐᓂᒃ ᐊᖅᑯᓵᖃᑦᑕᕈᒥᓇᔾᔮᖏᒻᒪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓕᐊᓇᐃᑦ ᑐᓴᕋᒪ ᒥᓂᔅᑕᒥᒃ. ᑖᑉᓱᒧᖓᑦᓴᐃᓐᓇᖅ, 

ᑕᐃᒪ ᑐᒃᓯᕋᖅᓯᒪᔪᑦ 2021-2022 ᐊᕐᕌᓂ 

ᖃᑦᓯᐅᓚᐅᖅᐸᑦ ᐊᒻᒪᓗ ᖃᑦᓯᑦ ᐊᖏᖅᑕᐅᓯᒪᕙᑦ 

ᑐᒃᓯᕋᖅᓯᒪᔪᑦ ᐱᓕᕆᐊᒃᓴᒥᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ...ᑕᒫᓂ ᓯᑕᒪᑦ ᐊᖏᖅᑕᐅᓯᒪᓕᖅᑐᑦ 

ᐱᓕᕆᐊᒃᓴᐅᑉ ᐊᑖᓂ. ᐊᒻᒪᓗ ᑐᒃᓯᕋᖅᓯᒪᔪᑦ 

ᐊᔾᔨᒐᓚᐃᑦ ᐃᒻᒪᖄ ᑲᑎᒪᔨᐅᖃᑎᒪ 

ᓇᓗᓇᐃᒃᑲᓐᓂᕋᓱᒍᓐᓇᕐᓂᐊᖅᑕᕋᓗᐊᒃᑲ 

ᐱᖃᓂᓚᐅᓐᖏᓂᑦᑎᓐᓂᒃ ᑲᑎᒪᓂᑦᑎᓐᓂᒃ, 

ᓇᒃᓴᖅᓯᒪᖏᓐᓇᒃᑭᑦ. ᑐᓴᕋᒃᓴᐃᑦ ᑖᓐᓇ 

ᐱᓕᕆᐊᒃᓴᖅ ᑐᓴᕈᒥᓇᑦᓯᐊᕐᖓᑦ ᐊᖏᕐᕋᖃᖅᑐᓄᑦ 

ᓇᖕᒥᓂᖅ ᐊᖏᕐᕋᖅᑐᓄᑦ ᐊᒻᒪᓗ 

ᐃᒡᓗᕋᓛᖃᐅᖅᐸᑦᑐᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᓇᑦᓯᖅᑐᖅᐸᐅᑉ.  

 

ᐊᒻᒪᓗ ᑖᒃᑯᐊ ᐃᓪᓗᓂᒃ ᑲᑎᓐᖓᐅᖅᑐᓂᒃ 

ᓇᒻᒥᓂᖃᖅᐸᓐᓃᑦ ᐃᓪᓗᒥᒃ. ᑕᒪᒃᑯᐊ ᑐᓂᔭᐅᕙᓐᓂᒃ 

ᐃᓪᓗᐃᑦ ᓇᖕᒥᓂᖃᓕᖅᑐᓄᑦ, ᓂᕈᐊᕋᔅᓴᐅᑎᓪᓗᖓ 

ᐊᑕᐅᓯᖏᑦᑐᖅ ᐱᖁᑎᖃᐅᖅᑐᖅ ᐱᓚᐅᕐᒪᑕ. 

ᐃᓱᒫᓘᑎᖃᐅᖅᑐᓂᒃ ᑕᒪᓐᓇ ᓱᓕ 

ᐃᓪᓗᖁᑎᖃᕐᓂᖅ ᐸᐃᑉᐹᑎᒍᑦ 

ᑐᓂᔭᐅᖃᑦᑕᖅᓯᒪᖏᒻᒪᑕ ᑕᒻᒪᖅᓯᒪᕙᒃᓱᑎᓪᓗ. ᓲᕐᓗ 

ᑖᓐᓇ 

ᐃᓪᓗᖃᓕᖅᑐᓘᓐᓃᑦ 

ᐊᑭᓖᑉᐸᒃᓯᐊᕙᒍᓐᓇᖅᑎᒋᓂᖓᓂᒃ 

ᐃᓪᓗᑖᕆᕙᓪᓕᐊᔭᖏᓐᓂᒃ.  

 

ᓄᓇᕗᑦ ᐃᓪᓗᓕᕆᔨᕐᔪᐊᒃᑯᓪᖢᕝᕙ ᐃᒻᒪᖄ 

ᐊᑭᓖᑲᐃᓐᓇᖃᑦᑕᖅᐳᑦ ᐃᓪᓗᑖᕈᑎᐅᓯᒪᔪᒧᑦ? 

ᐊᒻᒪᓗ ᐃᖃᓗᓐᓂ ᓯᓈ ᒪᓕᒐᓕᐅᖅᑎᖓ 

ᐅᖃᖅᑲᐅᒻᒪᑦ ᐅᓪᓗᖅᓯᐅᑎᖃᓲᖑᒻᒥᖕᒪᑕ ᖃᖓᒃᑲᑦ 

ᐊᑭᓕᖅᐸᓪᓕᐊᔪᒃᓴᕆᒻᒪᖔᖅᐱᒌᑦ, 

ᐃᑲᔪᕈᑎᐅᔪᑎᒍᓪᓕ ᐊᑭᓖᒐᔭᓐᖏᒃᑲᓗᐊᖅᓱᑎᒃ. 

ᑕᒪᓐᓇᓗ ᓇᒻᒥᓂᖁᑎᖃᕐᓂᖅ ᑲᑎᓐᖓᐅᖅᑐᓂᒃ 

ᐅᑭᐅᓄᑦ ᖁᓕᓄᑦ ᓇᔫᑎᒋᐊᖃᒐᔭᕐᓂᖓᓂᒃ 

ᐱᔫᒐᓗᐊᖅ.  

 

ᑭᓯᐊᓂ, ᑕᒫᓂ ᐃᖅᑲᓇᐃᔮᒥᒃ ᓄᖅᑲᕈᓂ 

ᑕᒫᓃᒍᒪᒐᔭᖏᒃᑯᓂ. ᑭᓯᐊᓂ ᐅᑭᐅᑦ ᒪᕐᕉᒃ 

ᐱᖓᓱᓄᑦ ᑭᖑᕙᖅᓯᒪᖃᑦᑕᑎᓪᓗᒋᑦ ᐊᒻᒪᓗ ᐅᑭᐅᑦ 

ᖁᓕᑦ ᐊᓂᒍᖅᐸᑕ ᐊᑭᓕᖅᐸᓪᓕᐊᒋᐊᖃᓕᕋᔭᕐᓗᒋᑦ 

ᐊᒥᐊᒃᑯᖏᖅᑲᐃ, ᑭᓱᑦ ᓇᐅᒃᑯᑦ 

ᐊᑭᓕᕆᐊᖃᕐᓂᖅᐸᑦ?  

 

ᐃᒻᒪᖃ ᒥᓂᔅᑕ ᑐᓴᐅᒪᓐᖏᓗᐊᕐᓂᕈᒪ 

ᑐᓴᖅᑎᒍᓐᓇᖅᐸᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᒻᓇ 

ᐱᓕᕆᐊᒃᓴᐅᔪᖅ ᐃᓚᖓᓐᓂᒃ ᓴᖅᑭᐸᓪᓕᐊᓕᕐᖓᑦ 

ᐱᒃᑯᒥᓇᕐᓂᖅᐹᖑᓂᐊᖅᑐᕆᔭᐅᓚᐅᖅᑐᖅ ᓄᓇᕗᒻᒥ 

ᓄᓇᓕᓐᓂᓪᓗ. ᑭᓯᐊᓂ 

ᐊᐱᖅᑯᑕᐅᕙᓪᓕᐊᓯᒪᓕᕐᒥᒻᒪᑦ. ᐄ, 

ᐱᓕᕆᐊᒃᓴᔅᓯᐊᕚᓘᖓᓗᐊᖅᑐᖅ ᐊᒻᒪᓗ 

ᐃᖃᓗᒻᒥᐅᑦ ᓇᒻᒥᓂᖃᐅᒍᓐᓇᓕᖁᑉᓗᒋᑦᑕᐅᖅ, 

ᐊᑭᑐᓗᐊᕌᓗᖏᑦᑐᒥᒃ. ᐄ, 

ᐃᖏᕐᕋᑦᓯᐊᖏᓐᓂᖄᕐᔪᒃᓯᒪᔪᑦ ᐱᓕᕆᕝᕕᑎᓐᓂᒃ 

ᕿᒥᕐᕈᕙᓪᓕᐊᓯᒪᔭᕗᑦ ᖃᓄᖅ 

ᐋᖅᑭᒋᐊᕈᓐᓇᕐᒪᖔᑉᑎᒍ. 

ᑭᓱᑦ ᐱᔾᔪᑕᐅᔪᑦ, ᓲᕐᓗ ᐊᑐᓂ ᐱᔾᔪᑎᖃᐅᓲᖑᖕᒪᑕ 

ᐃᓪᓗᑖᕋᓱᑦᑐᑦ ᐊᑲᐃᓪᓕᐅᕈᑎᖏᑦ ᐊᔾᔨᒌᕙᖏᒻᒪᑕ 

ᑕᕝᕘᓇ ᐊᑐᓃᑦᑕᖅᓱᒋᑦ 

ᖃᓄᖅᑑᖅᐸᓪᓕᐊᓇᓱᒃᑕᕋᓗᐊᕗᑦ. ᑕᕝᕘᓇ 

ᐱᓕᕆᖦᖤᖅᐳᒍᑦ.  

 

ᐊᒻᒪᓗ ᖃᓄᑎᒋ ᓇᔪᕈᓐᓇᕐᓗᓂᔾᔪᒃ, ᓄᑖᒥᒃ 

ᓄᐃᑦᑐᖃᓚᐅᖏᓐᓂᖓᓂᒃ ᐱᓕᕆᐊᒃᓴᒥᒃ. ᐊᒻᒪᓗ 

ᑭᓱᒥᒃ ᓇᔫᑎᓐᓂᕈᕕᑦ ᐃᒫᑎᒋ ᖃᑦᓯᓂᒃ 

ᐊᑭᓕᕆᐊᖃᕋᓕᕐᒪᖔᕐᐲᑦ 

ᐱᒐᔭᖅᑐᒃᓴᐅᒐᓗᐊᖅᑐᓂᒃ.  

 

ᑕᒪᑐᒧᖑ ᐊᐱᖅᑯᑎᐅᔪᒧᑦ ᑭᐅᔪᒃᓴᐅᕗᖓ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐋᖅᑭᒋᐊᕋᕕᓐᖓ, ᐅᑭᐅᑦ ᑕᓪᓕᒪᓅᖓᓐᓂᕐᒪᑦ 

ᓱᓇᐅᕝᕙ.. ᑕᐃᒪ ᐅᓪᓗᖅᓯᐅᑎᖏᑦ ᑭᒡᓕᒋᔭᐅᓲᓂᑦ 

ᐊᑐᓃᖅᑕᕋᓗᐊᒋᑦ. ᐃᓚᖏᑦ ᓇᒻᒥᓂᖁᑎᖃᖅᑐᑦ 

ᓇᒻᒥᓂᖁᑎᖃᖏᒻᒪᕆᒃᖢᑎ ᓱᓕ, ᖃᓄᖅ 

ᑭᒡᓕᖃᕈᓐᓇᖅᑎᑕᐅᓲᖑᕙᑦ ᑕᒪᒃᑯᐊ 

ᐋᖅᑭᒃᑕᐅᑦᓯᐊᓚᐅᖏᓐᓂᖏᓐᓂᒃ ᐱᖁᑎᖃᕐᓂᐅᑉ 

ᒥᒃᓵᓄᑦ? ᖁᔭᓐᓇᒦ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᖏᓐᓂᒃ 

ᐱᒐᓗᐊᖅᑎᓪᓗᒋᑦ ᕿᒥᕐᕈᒐᓱᐊᓲᖑᔪᒍᑦ ᑕᖅᑭᑦ 

ᐱᖓᓱᑦ ᐊᕐᕕᓂᓖᓪᓘᓐᓃᑦ 

ᓇᓗᓇᐃᕐᕕᒋᒐᓱᐊᕈᒫᖅᐸᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᐊᓯᐊᓅᓕᕐᒥᓗᖓ, 

ᐃᒃᓯᕙᐅᑖᖅ. ᑕᐃᒪ ᐅᖃᐅᓯᖃᕌᖓᑦᑕ ᑕᒪᒃᑯᐊ 

ᓴᓇᒋᐊᕈᑎᒃᓴᓄᑦ 

ᐊᖑᒪᑦᓯᐊᕆᐊᖃᕐᓂᕐᓗ ᑭᑐᓂᒃ. ᒥᓂᔅᑕ 

ᐅᖃᖅᑲᐅᒻᒪᑦ ᐊᕐᕌᒍᑕᒫᑦ ᐃᒪᐃᓕᖓᒍᑎᐅᕙᑦᑐᓂᒃ. 

ᒥᓂᔅᑕ ᖃᐅᔨᒪᔪᒃᓴᐅᕗᖅ, ᐃᓘᓐᓇᑕᓪᓗ 

ᓂᕈᐊᒐᒃᓴᐅᑎᓪᓗᑕ ᓂᕈᐊᖅᑕᐅᕝᕕᒋᓯᒪᔭᑦᑎᓐᓂᒃ 

ᐅᖃᖃᑎᖃᖅᖢᖓ, ᐃᓚᖏᑦ ᓇᒻᒥᓂᖃᖅᑐᑦ 

ᐃᓯᖅᐸᒃᑕᕗᑦ. ᖃᓄᑭᐊᖅ ᐅᖃᑦᓯᐊᕋᔭᐳᒃᑯᑦ, 

ᓈᒻᒪᑉᐸᓚᐅᖏᒻᒪᑦ ᐃᓪᓗᖏᑦ ᐊᕐᕌᒍᐃᓐᓇ 

ᓱᕋᑦᑎᕆᓲᖑᖏᒻᒪᑕ. 

 

ᑕᒪᒃᑯᐊ ᐃᓪᓗᕆᔨᕐᔪᐊᒃᑯᑦ ᑕᒪᒃᑯᐊ ᐊᕐᕌᒍᑕᒫᑦ 

ᖃᐅᓴᕐᓂᖃᓲᖑᕙᑦ ᓴᓇᔭᕕᓂᐅᔪᒃ ᐊᒻᒪᓗ 

ᖃᐅᔨᒋᐊᓕᖅᑭᓲᖑᕙᑦ ᑭᖑᓂᐊᓂ 

ᖃᐅᔨᔭᕕᓂᕐᒥᓂᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ 

ᐊᐃᑦᑖᖑᒐᓗᐊᖅ ᑕᒪᒃᑯᐊ ᐃᒡᓗᖁᑎᒋᔭᐅᔪᑦ 

ᐊᑭᑭᑦᑑᔾᔭᖏᒻᒪᑦ. ᐃᓛᓐᓂᒃᑯᓪᓗ ᖃᐅᔨᕙᒃᓱᑎᒍᑦ 

ᐱᕙᓪᓕᐊᔪᒃᑰᖅᑐᑦ ᐃᒡᓗᓪᓗ ᐃᓯᖅᑕᐅᔪᑦ 

ᐱᐅᓗᐊᖏᒃᑲᐅᑎᒋᓪᓗᑎᒃ. ᐊᒥᓱᓪᓗ 

ᓇᖕᒥᓂᖁᑎᖃᖅᑐᒧᑦ ᐱᔭᐅᕙᖕᒥᔫᒐᓗᐊᑦ 

ᖃᓄᐃᓕᖓᓂᖏᑦ ᓈᒻᒪᖏᓐᓂᖐᓛᒃ, 

ᓱᕋᑦᑎᖅᑕᐅᓐᓂᕈᑎᓪᓘᓐᓃᑦ ᐅᕝᕙᓗ ᓇᐅᒃᑮᑦᑐᖅ 

ᐊᑐᖅᑕᐅᓗᐊᖅᑐᒥᓂᐅᓐᓂᕌᖓᒥᒃ.  

 

ᑕᒪᒃᑯᐊ ᐃᖅᑲᐅᒪᒋᐊᖃᕋᕕᑦ ᑕᒪᒃᑯᐊ ᐃᒡᓗᐃᑦ 

ᐃᓛᓐᓂᒃᑯᑦ ᐃᓄᒋᐊᒃᑐᓄᑦ ᓴᓇᔭᐅᓯᒪᓲᖑᖏᒻᒪᑕ 

ᐱᖓᓱᕿᓐᓇᕐᓄᑦ ᒪᕐᕉᖕᓄᒃ ᐱᖓᓱᐃᓐᓇᕐᓄᓪᓘᓐᓃᑦ 

ᓇᔪᖅᑕᐅᔪᒫᕐᓂᐊᖅᖢᑎᒃ. ᑭᓯᐊᓂ ᑕᒫᓂ 

ᖁᓕᓐᓃᒐᓚᓕᖅᑎᓪᓗᒋᑦ ᓇᔫᑎᔪᑦ ᑕᒪᓐᓇ ᖁᕐᕖᑦ 

ᓇᑎᖓᓗ ᐃᒫᒃ, ᐊᑐᖅᑕᐅᓂᖅᓴᓪᓚᕆᐅᖕᒪᑦ. 

ᑕᐃᒪᐃᒻᒪᑦ ᓱᕋᑦᑎᕆᑐᐃᓐᓇᖏᑦᑑᒐᓗᐊᑦ ᑭᓯᐊᓂ 

ᓱᕈᑦᑎᐸᓪᓕᐊᑲᐅᑎᒋᓂᖅᓴᐅᕐᒪᑕ.  

 

ᑕᒪᓐᓇ ᐃᓚᒋᔭᐅᖃᓯᐅᑎᖕᒪᑦ. ᐊᒻᒪᑦᑕᐅᖅ 

ᐃᒡᓗᖁᑎᖃᖅᑐᑦ 

ᓱᕋᒃᑕᐅᓪᓚᑦᑖᖅᑐᒥᓃᓪᓕ ᐱᒐᓗᐊᕐᒥᑎᓪᓗᒋᑦ 

ᓇᖕᒥᓂᖅ ᓱᕋᒃᑕᐅᔪᑦ. ᑕᐃᒪᐃᑦᑐᖃᕌᖓᓪᓗ 

ᐃᒡᓗᓕᕆᔨᒃᑯᑦ ᓄᓇᓕᓐᓂ ᐱᓇᓱᖃᑎᒋᓲᕆᔭᕗᑦ. 

ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᓲᕐᓗ ᓴᓇᔪᓕᕆᔨᒥᒃ 

ᐱᓕᕆᑉᐸᑦ ᐊᒻᒪᓗ ᐊᕕᒃᑐᖅᓯᒪᔪᓂᒃ 

ᐱᓕᕆᔨᖁᑎᖃᕈᑦᑕ ᖃᐅᔨᒋᐊᓲᖑᖕᒥᔪᑦ ᑭᓱᑦ 

ᖃᓄᖅ ᓱᕋᑦᑕᐅᖃᑦᑕᐸᓪᓕᐊᖕᒪᖔᕐᒥᒃ ᑭᓱᓪᓗ 

ᓴᓇᔭᐅᒋᐊᖃᕐᒪᖔᕐᒥᒃ, ᓇᓕᐊᓪᓗ ᐃᒡᓗᐃᑦ 

ᓱᕋᒃᑐᖃᕐᓂᖅᐸᑦ ᓴᓇᔭᐅᒋᐊᖃᖅᐸ ᑖᓐᓇᓗ ᐃᒡᓗ 

ᓴᓇᔭᐅᑲᐃᓐᓇᕐᓂᖓᓂᒃ ᓇᒦᑲᐃᓐᓇᕐᕈᓐᓇᕐᓗᑎᒃ,  

 

ᓱᕋᑦᑎᕆᔪᕕᓃᓪᓕ ᓇᖕᒥᓂᖅ 

ᐊᑭᓖᔭᕆᐊᖃᖅᑎᓲᕆᔭᕗᑦ ᓱᕋᒃᑕᕕᓂᕐᒥᒃ. ᑕᒪᒃᑯᐊ 

ᓇᐅᑦᓯᖅᑐᕐᓂᕗᑦ ᐃᒡᓗᓂᒃ ᓱᕋᒃᑎᕆᔪᕖᑦ ᓇᖕᒥᓂᖅ 

ᐃᓱᒪᒋᓪᓗᑎᒍ ᑕᐃᒪᐃᓲᖑᕗᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᖏᖃᑎᒋᑦᓯᐊᖅᐸᕋ ᒥᓂᔅᑕ. ᓱᕋᒃᑎᕆᓂᖅ 

ᓇᖕᒥᓂᖅ ᐊᑦᑐᐃᓂᖃᓲᖑᒻᒪᑕ ᐃᒡᓗᓕᕆᓂᑦᑎᓐᓂᒃ.  

 

ᑖᑦᓱᒧᖓᑦᓴᐃᓐᓇᐅᒐᓗᐊᖅ 

ᐊᔾᔨᒋᓐᖏᐊᕐᔪᑦᑕᕋᓗᐊᖓ ᑭᖑᓪᓕᕐᒥᒃ 

ᒐᕙᒪᑐᖃᒃᑯᑦ $25-ᒥᓕᐊᓐᓂᒃ 

ᓇᓗᓇᐃᖅᓯᓚᐅᖅᓯᒪᓂᖓᑦ ᓄᓇᕗᑦ ᒐᕙᒪᒃᑯᓐᓄᑦ 

ᕿᓚᒥᒃᑯᑦ ᐃᒡᓗᖃᖅᑎᑦᓯᓂᕐᒧᑦ. ᑕᒪᒃᑯᐊ 

ᐋᖅᑭᒋᐊᕆᐊᓕᓐᓄᓪᓗ ᓇᓛᒍᕆᐊᕆᐊᓕᓐᓄᓪᓗ 

180-ᓄᑦ ᐃᓪᓗᓄᖃᐃ ᐊᐱᕆᓚᖓ ᖃᑦᓯᑦ ᑖᒃᑯᐊ 

ᑮᓇᐅᔭᐃᑦ ᑐᓂᔭᐅᓯᒪᔪᑦ ᐃᓱᒪᒋᓪᓗᒋᑦ ᖃᓄᖅ 

ᐱᔭᐅᓯᒪᖕᒪᖔᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓱᒐᖅ. 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪᑦᓯᒪᔪᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓐᓇᑦᑕᐅᖅ ᑐᓴᑐᐃᓐᓇᖅᐸᖕᒥᒐᒪᑕᐅᖅ.  

 

>>ᐃᒡᓚᖅᑐᑦ 

 

ᑕᐃᒫᒃ ᐅᖃᖅᑕᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ 

ᒥᓂᔅᑕ ᓇᓗᓇᐃᖅᓯᒋᐊᑦᑎᐊᕐᒪᑦ. ᑕᒪᒃᑯᐊ 

ᐃᓪᓗᓕᕆᔨᐊᓛᑦ ᑮᓇᐅᔭᖅᑐᕈᑏᑦ 

ᐋᖅᑭᒋᐊᕈᑎᒃᓴᓄᑦ ᓄᑖᖑᕆᐊᕈᑎᒃᓴᓄᑦ ᐃᒡᓗᓂᒃ 

ᓱᕋᒃᑕᐅᓯᒪᔪᓂᒃ, ᓴᓇᔭᐅᒋᐊᕆᐊᖃᕌᖓᑕ 

ᖃᐅᔨᓴᖅᑕᐅᓚᐅᖅᑎᓪᓗᒋᑦ. ᑕᒪᒃᑯᐊ ᖃᓄᖅ 

ᓇᓗᓇᐃᖅᑕᐅᓲᖑᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᓘ, ᑭᐅᔪᓐᓇᖅᐸᒍ 

ᑖᓐᓇ ᐊᐱᖅᑯᑎᐅᔫᑉ ᐃᓚᖓ. 

 

ᐃᒃᓯᕙᐅᑕᖅ: ᒥᔅᑕ ᓘ. 

 

ᓘ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

$25-ᒥᓕᐊᓐ ᐅᖃᐅᓯᕆᕋᑖᖅᑕᐃᑦ, ᑖᒃᑯᐊ ᑭᒡᓕᖏᑦ 

ᖃᓄᕐᓗ ᐊᑐᖅᑕᐅᒍᓐᓇᕐᒪᖔᑕ ᐱᒻᒥᒻᒪᑕ. ᑕᕝᕙ 

ᐃᓪᓗᕆᔨᕐᔪᐊᒃᑯᑦ $25-ᒥᓕᐊᓐ ᐆᒃᑑᑎᒋᓗᒍ 

ᓯᕗᓪᓕᖅᐹᒥᒃ ᐃᓘᓐᓇᖏᓐᓂᒃ ᐱᖁᑎᑦᑎᓐᓂᒃ 

ᓈᓴᐃᖅᑳᓲᖑᔪᒍᑦ ᓄᓇᕗᓗᒃᑳᒥ ᑐᑭᓯᑦᓯᐊᕐᓂᐊᕋᑦᑕ 

ᐃᒡᓗᖁᑎᕗᑦ ᖃᓄᐃᒻᒪᖔᑕ ᐊᒻᒪᓗ 

ᐸᕐᓇᐅᑎᓕᐅᓕᕆᓪᓗᑕ ᓇᓪᓕᐊᒃ ᐃᒡᓗᑦ 

ᓄᑖᓐᖑᕆᐊᖅᑕᐅᒋᐊᖃᓪᓚᕆᖕᓂᐊᕐᒪᖔᑦ 

ᓇᔪᕋᑦᑕᐅᑦᓯᐊᒃᑲᓐᓂᓕᕐᓂᕈᑎᒃ. 

ᐊᒻᒪᓗ ᑖᒃᑯᐊ ᓄᓇᓕᓐᓂ ᐃᓪᓗᓕᕆᔩᑦ 

ᐱᓕᕆᖃᑎᒋᓲᕆᔭᕗᑦ ᑕᐃᒪᓐᓇᐃᑦᑐᒥᒃ 

ᑲᒪᔪᓐᓇᕌᖓᑕ ᑮᓇᐅᔭᓂᒃ ᑐᓂᓯᓲᕆᔭᕗᑦ 

ᑕᒪᒃᑯᓇᓐᖓᑦ ᐊᒻᒪ ᑖᒃᑯᐊ ᓄᓇᓕᖕᓂ ᐃᒡᓗᓕᕆᔩᑦ 

ᐊᔪᐸᓗᒃᐸᒻᒥᒻᒪᑕ ᐱᓕᕆᐊᒃᓴᖏᑦ ᒪᓕᒃᑐᒋᑦ.  

ᑕᐃᒪᐃᑦᑕᕌᖓᑦ ᓇᒻᒥᓂᖅ ᑳᓐᑐᕌᒃᑎᑦᑎᒃᑲᐃᓲᖑᔪᒍᑦ 

ᐱᐊᓂᒃᓯᖁᓪᓗᒋᑦ ᑲᒪᒋᔭᕆᐊᓕᓐᓂᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, 

ᑖᓐᓇ $25,000,000 ᐊᒃᑐᐊᖃᓯᐅᑎᓐᓂᕋᒃᑯ. 

ᖁᔭᓐᓇᒦᒃ ᑭᐅᔾᔪᑎᖕᓄᑦ.  

 

ᐃᖅᑲᓇᐃᔭᖅᑏᑦ ᐃᒡᓗᖏᓐᓄᑦ ᒫᑦᓯ 2021ᖑᑎᓪᓗ 

ᑳᓐᑐᕌᒃᑕᕈᑎᒥᒃ ᑐᒃᓯᕋᐅᓯᐅᓚᐅᒪᑕ ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᓐᓂᒃ ᐃᖅᑲᓇᐃᔭᖅᑐᑦ. ᖃᔅᓯᓂᑭᐊᖅ 

ᐊᑐᖅᑐᐊᖅᓯᒪᓕᖅᐸ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᐊᐃᑦᑖᖑᒐᓗᐊᖅ ᑖᒃᑯᐊ 

ᐃᓗᓕᑯᓘᔭᖏᑦ ᐱᓯᒪᓐᖏᓐᓇᒃᑭᑦ. 

ᐱᖃᓯᐅᑎᓯᒪᓂᐊᖅᐸᒃᑲ ᐊᑐᐃᓐᓇᐅᑎᓐᓂᐊᖅᑕᓐᓂᒃ 

ᒪᓕᒐᓕᐅᑎᐅᖃᑎᓐᓄᑦ ᐱᖃᓯᐅᑎᓂᐊᖅᐸᒃᑲ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᒪᓕᒐᓕᐅᖅᑎᐅᓚᐅᖅᑐᑦ ᑖᒃᑯᐊ ᐊᑐᖅᑕᐅᓚᐅᖅᑐᑦ 

ᓂᐅᕕᐊᖑᓪᓗᑎᒃ $5,000,000ᓂᒃ 

ᐊᑐᕈᓐᓃᖅᑐᖃᓚᐅᕐᒪᑦ. ᑖᓐᓇ ᑮᓇᐅᔭᖅ 

ᐊᑐᖅᑕᐅᓯᒪᓕᖅᐸ? ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᓄᒃᑎᖅᓯᒪᔪᒍᑦ 

ᐊᑐᖅᖢᑎᒍᓪᓗ ᐃᖅᑲᓇᐃᔭᖅᑏᑦ ᐃᒡᓗᖏᓐᓄᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑕᐃᒪᓕ ᑖᒃᑯᐊ ᐊᑐᖅᑐᐊᖅᑕᐅᔪᓄᑦ ᑖᒃᑯᐊ 

ᑳᓐᑐᕌᒃᑖᕈᒪᔪᓄᑦ ᑐᒃᓯᕋᐅᑎᓂᒃ ᐱᖃᓯᐅᔾᔨᒐᔭᖅᐸ 

ᖄᒃᑲᓐᓂᐊᒍᑦ $4.9 ᒥᓕᐊᓐ ᐊᑐᖅᑐᐊᖅᑕᐅᔪᑦ 

ᐅᕝᕙᓘᓐᓃᑦ ᑳᓐᑐᕌᒃᑖᕈᒪᔾᔪᑎᒃᑲᓐᓂᕐᓂᒃ 

ᓴᖅᑭᑦᑐᖃᓚᐅᖅᐸ ᐊᓯᐊᒍᑦ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᑕᓕᖅᐱᓐᓃᑦᑐᖅ 

ᑭᐅᑎᑦᑐᓐᓇᕈᕕᐅᒃ ᐊᖅᑯᑎᒋᓗᑎᑦ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓘ. 

 

ᓘ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ 

$4.9 ᒥᓕᐊᓐ ᐊᑐᓐᖏᑦᑐᑦ, 234126 ᐅᑎᖅᑎᑦᑐᑦ, 

ᒪᓐᓇᓕ ᐃᒪᐃᓕᖓᓕᖅᑐᖅ, ᑕᑯᓵᓕᓛᖅᖢᑎᒃ 

ᑮᓇᐅᔭᖅᑐᕈᑎᒃᓴᓂᒃ ᐊᑭᒃᑐᕆᐊᕈᑎᒃᓴᓄᑦ 

ᒪᑭᒪᔾᔪᑎᖏᓐᓄᑦ ᐆᒻᒪᖅᑯᑎᖏᓐᓄᑦ ᐊᒻᒪᓗ 

ᒪᑭᒪᔾᔪᑎᖏᓐᓄᑦ ᒫᓐᓇ 24ᓄᑦ ᐊᑐᖅᑕᐅᔪᑦ. ᑖᒃᑯᐊ 

ᓱᕋᒃᓯᒪᔪᓂᒃ ᓴᓇᔾᔪᑎᒋᓗᒋᑦ ᑕᐃᒪ 

ᑐᒃᓯᕋᒃᑲᓐᓂᓛᖅᑐᒍ234ᑦ ᐊᑐᖅᑐᐊᖅᑕᐅᔪᓄᑦ ᑖᓐᓇ 

ᐊᑯᓐᓂᖃᕈᓐᓃᖅᑎᔾᔫᒥᒋᐊᕐᓗᒍ ᐃᖅᑲᓇᐃᔭᖅᑎᓄᑦ 

ᐃᒡᓗᖃᕆᐊᖃᕐᓂᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇ 

ᐃᖅᑲᓇᐃᔭᖅᑎᓄᑦ ᐃᒡᓗᖃᕐᓂᖅ 

ᐅᖃᐅᓯᐅᒃᑲᓐᓂᕐᒪᑦ ᐊᓕᐊᓇᐃᑦ.  

 

ᑕᑯᔭᕌᑦᑎᒍᓕ ᐃᒡᓗᓕᕆᔨᕐᔪᐊᒃᑯᑦ ᐊᑭᑐᔪᓄᑦ 

ᐸᕐᓇᒃᑕᖏᑦ ᐃᒡᓗᓕᐅᕐᓂᕐᒧᑦ ᐅᖃᖅᓯᒪᕗᖅ 

ᓄᓇᓕᒐᓴᖕᓂ ᐃᖅᑲᓇᐃᔭᖅᑎᓄᑦ ᐃᒡᓗᓂᒃ 

ᑕᑯᓇᒃᑲᔅᓯ, ᑮᓇᐅᔭᖅᑖᖅᑎᑕᐅᓂᖏᑦ 

ᐃᒡᓗᓕᕆᔨᕐᔪᐊᒃᑯᑦ ᐊᒻᒪ ᐅᖃᖅᓯᒪᒪᖕᒪᑦ 

ᓯᕗᓂᒃᓴᒥᒎᖅ ᐃᖅᑲᓇᐃᔭᖅᑎᓄᑦ 

ᐃᒡᓗᓕᐅᖅᑕᐅᓂᖅ, ᑖᒃᑯᐊ 

ᐃᖅᑲᓇᐃᔭᖅᑐᓕᕆᔨᒃᑯᑦᑕᐅᖃᐃ 

ᐱᓕᕆᖃᑕᐅᕝᕕᖃᕐᓂᐊᕆᕙᑦ ᐊᑐᖅᑐᐊᕐᓂᕐᒧᑦ 

ᐃᖅᑲᓇᐃᔭᖅᑏᑦ ᐃᒡᓗᖏᓐᓄᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᐃᖅᑲᓇᐃᔭᖅᑐᓕᕆᔨᒃᑯᑦ 

ᐅᖃᐅᑎᓐᖏᑦᑎᐊᖃᑦᑕᕐᒪᑕ ᖃᓄᕿᑦᑐᓂᒃ 

ᐃᖅᑲᓇᐃᔭᖅᑎᖃᕆᐊᖃᕐᓂᐊᕐᒪᖔᑕ ᓄᓇᓕᖕᓂ 

ᓇᓕᐊᖕᓂ ᑐᓴᖅᑎᑕᐅᓪᓗᑕᓗ 

ᐊᒥᓱᕈᕆᐊᕐᓂᐊᕐᒪᖔᑕᓘᓐᓃᑦ ᐃᖅᑲᓇᐃᔮᑦ 

ᓄᓇᓕᖕᓂ ᓄᓇᕗᓕᒫᒥ. ᑐᓴᐅᒪᐊᖃᑎᒋᕋᓗᐊᕋ 

ᑭᓯᐊᓂ ᐊᓯᐊᒍᑦ ᐱᓕᕆᖃᑕᐅᓗᐊᖃᑦᑕᓐᖏᑦᑐᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᓯᐊᓅᕐᓂᐊᓕᕐᒥᒐᒪ ᑕᐃᒪ, ᓇᖕᒥᓂᖅ 

ᐊᖏᕐᕋᖃᕐᓂᕐᒧᑦ ᓴᓇᔾᔪᑎᖏᓐᓄᓪᓗ. ᑕᑯᔭᕌᖓᒃᑯᑦ 

ᓈᓴᐅᑎᖏᑦ ᐊᕐᕌᒍᓂᒃ ᐱᖓᓲᕋᑖᖅᑐᓂ ᑕᕝᕙᓂ 

ᐸᐃᑉᐹᖁᑎᔅᓯᓐᓂ ᒪᒃᐱᒐᖅ 3ᒦᑦᑐᖅ 

ᐊᒥᓱᕆᐊᖅᓯᒪᔪᒻᒪᕆᐅᖕᒪᑕ ᐃᓚᖏᓪᓗ 

100%ᖑᓗᐊᒻᒪᕆᒃᑐᒥᒃ ᐊᑕᖏᖅᑕᐅᔪᖃᖅᓯᒪᔪᖅ, 

ᑖᓐᓇ ᐱᐅᔪᒻᓚᕆᐅᒐᓗᐊᖅ ᑕᑯᓪᓗᒍ.  

 

ᐊᐱᖅᑯᑎᒐᓕᖃᐃ ᐃᒡᓗᓕᕆᔨᕐᔪᐊᒃᑯᑦ 

ᐊᔾᔨᒋᓐᖏᑕᖓᓂᒃ ᐃᓕᖅᑯᓯᖃᕐᒪᑕ ᐊᓯᖏᑎᒍᑦ 

ᑖᒃᑯᓄᖓ ᐊᕐᕌᒍᓄᑦ ᓄᒃᑎᖅᑎᕆᔪᓐᓇᓐᖏᑦᑐᓄᑦ, 

ᐃᒡᓗᓕᕆᔨᕐᔪᐊᒃᑯᑦ ᑕᐃᒪᐃᓕᐅᕈᓐᓇᕐᓂᖃᕐᒪᑕ. 

ᑕᑯᔭᕌᖓᔅᓯᐅᒡᓕ ᑕᐃᒃᑯᐊ ᐊᔾᔨᒌᓐᖏᑦᑐᑦ 

ᑎᑎᕋᖅᓯᒪᔪᑦ ᖃᓄᕐᓕᐅᑯᐊ ᑮᓇᐅᔭᑦ 

ᐊᑐᖅᑕᐅᒐᔪᒃᐸᑦ ᐅᕝᕙᓐᓃᑦ ᐊᕐᕌᒍᖓ 

ᓄᒃᑎᖅᑕᐅᒐᔭᕆᐊᖃᕋᔭᖅᐸ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᐄᒃᑲᓐᓂᖅ, ᑮᓇᐅᔭᐃᑦ 

ᐃᓗᓕᑯᓘᔭᖏᑦ ᒥᔅᑕ ᓘ ᑭᐅᑎᑦᑐᓐᓇᕈᒃᑯ 

ᐊᖅᑯᑎᒋᓗᒍ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓘ. 

 

ᓘ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐱᕕᖃᒃᑲᓐᓂᕈᓐᓇᕈᒪ ᓇᓂᓇᓱᒃᑲᒃᑯ.  

 

ᐃᖅᑲᐅᒪᔭᒃᑯᓪᓕ ᒪᓕᒐᓕᐅᖅᑎ ᐅᖃᐅᑎᔪᓐᓇᖅᑕᕋ 

ᑖᒃᑯᐊ ᐱᓕᕆᐊᕐᕕᒃ ᑮᓇᐅᔭᐃᔭᖃᑦᑕᖅᑐᒍᑦ 

ᖃᓂᒋᔮᓄᑦ ᐊᕐᕌᒍᒧᑦ ᑮᓇᐅᔭᖁᑎᒃᓴᑦᑎᓐᓂᒃ 

$4,000,000ᑲᓴᖕᓂᒃ ᑮᓇᐅᔭᐃᖃᑦᑕᖅᖢᑕᓗ 

$3,500,000ᒧᑦ ᒫᓐᓇ ᑮᓇᐅᔭᐃᖅᓯᒪᔪᒍᑦ. ᑖᓐᓇ 

ᐱᔾᔪᑎᒋᓪᓗᒍ ᓴᓂᕐᕙᐃᓗᐊᖃᑦᑕᖁᑎᒋᔭᕗᓪᓕ 

ᑖᒃᑯᐊ ᓇᖕᒥᓂᖅ ᐊᖏᕐᕋᖃᖅᑐᑦ 

ᐊᑐᐃᓐᓇᖃᒃᑲᓐᓂᖅᑐᑦ ᐱᔭᕇᕈᓐᓇᖁᓪᓗᒋᑦ 

ᐱᔭᒃᓴᖏᓐᓂᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᐱᖅᓱᖅᑲᐅᓪᓗᖓ ᐅᖃᐅᓯᕆᓪᓗᒍ ᑖᒃᑯᐊ 

ᑳᓐᑐᕌᒃᑖᕈᒪᔾᔪᑎᓂᒃ ᑐᒃᓯᕋᐅᑏᑦ ᓈᒻᒪᓈᓐᖏᑦᑐᐃᑦ. 

ᒫᓐᓇ ᑮᓇᐅᔭᐃᑦ ᐊᑐᐃᓐᓇᐅᓂᖏᑦ 

ᖃᓄᐃᒃᓴᓐᖏᑦᑐᑦ ᑮᓇᐅᔭᖁᑎᖏᓐᓂ ᑖᓐᓇ 

ᐊᑭᓕᕈᓐᓇᕐᓂᐊᕐᒪᔾᔪᒃ. ᖃᓄᑎᒋ ᐅᑯᐊ 

ᐃᒡᓗᓕᕆᔨᕐᔪᐊᒃᑯᑦ ᐊᒥᐊᒃᑯᓯᒪᕙᑦ ᑮᓇᐅᔭᓂᒃ 

ᐅᓪᓗᒥᒧᑦ? ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, ᑭᐅᑎᒃᑲᓐᓂᕈᓐᓇᕈᒃᑯ 

ᐃᖅᑲᓇᐃᔭᖁᑎᒐ ᐊᖅᑯᑎᒋᓗᑎᑦ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓘ. 

 

ᓘ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑕᐃᒪᓕ 

ᑮᓇᐅᔭᐃᓪᓗ $100,000,000ᖏᓐᓂᕈᔪᒃ 

ᑮᓇᐅᔭᒃᑯᕕᖕᒦᑎᑦᑐᔪᒍᑦ. ᐃᒡᓗᓕᕆᓂᖅ 

ᐊᑭᑐᔪᖅᑐᕈᑎᑎᒍᑦ ᐃᖏᕐᕋᔾᔪᖃᕐᒪᑕ ᓇᖕᒥᓂᖅ 

ᐊᖏᕐᕋᖃᖅᑑᒐᓗᐊᓄᑦ, ᐊᕐᕌᒍᕋᓴᖕᓄᑦ ᑖᒃᑯᐊ 

ᓴᓂᕐᕙᒃᓯᒪᕙᒌᕐᒪᑕ, ᓴᓂᕐᕙᐃᓯᒪᖃᑦᑕᖅᑐᑦ 

ᐱᔾᔪᑎᒃᓴᖃᓪᓚᑦᑖᖅᖢᑎᒃ ᐊᒥᐊᒃᑯᓯᒪᓗᐊᓐᖏᑦᑐᓂᒃ 

ᑖᓐᓇ ᓴᖅᑭᔮᖅᑎᑦᑎᔾᔪᑎᒋᔪᓐᔪᓇᖅᑐᖅ 

ᐃᒡᓗᓕᕆᔨᒃᑯᓪᓗ 252 ᐃᒡᓗᐃᑦ 

ᑲᑎᖅᑎᑦᑕᕆᐊᖃᕐᒥᔪᑦ ᐱᔾᔪᑎᒋᓪᓗᒍ ᒫᓐᓇ 

ᑮᓇᐅᔭᓂᒃ ᐊᑐᓗᐊᖅᓯᒪᒐᑦᑕ ᐅᓪᓗᒥ. ᑕᐃᒪ 

ᑮᓇᐅᔭᖃᕐᓂᖅᐳᑦ ᐊᑐᖃᑦᑕᖅᑕᕗᑦ ᑖᔅᓱᒧᖓ 

ᐋᖅᑭᒍᑎᒋᓯᒪᓇᓱᒃᖢᒍ ᐃᒡᓗᓕᐅᕐᓂᕐᒧᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, 

ᖃᐅᔨᒪᔪᖓ ᑖᓐᓇ ᐊᒃᓱᕈᕐᓇᖅᑐᒻᒪᕆᐅᒐᓗᐊᖅ 

ᐃᒡᓗᓕᐅᕋᓱᖕᓂᖅ, ᑖᒃᑯᐊ ᐊᑭᖓ 

ᐊᓯᔾᔨᖅᐸᓪᓕᐊᔪᒻᒪᕆᐅᑎᓪᓗᒋᑦ 



ᕿᑎᖅᑰ, ᒫᑦᓯ 10, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕐᕌᒎᕋᑖᖅᑐᓂ. ᑕᐃᒪ 

ᐊᑭᑦᑐᕆᐊᖅᑎᑉᐸᓪᓕᐊᔪᒻᒪᕆᐅᑎᓪᓗᒋᑦ 

ᖃᐅᔨᒪᓪᓗᖓᓗ ᐃᔨᓗᓕᕆᔨᕐᔪᐊᒃᑯᑦ 

ᐱᓕᕆᔫᒐᓗᐊᑦ ᐊᔾᔨᒌᓐᖏᑐᓂᒃ ᓇᓃᕌᒃᓴᓂᒃ. ᒫᓐᓇ 

ᕿᒥᕐᕈᓇᒃᑐᖃᕋᑖᓚᐅᕐᒥᖕᒪᑦ ᑕᑯᒃᓴᕈᖅᑎᑦᑎᓪᓗᑎᒃ 

ᓇᓖᕌᒐᒃᓴᑦ ᒪᑯᐊ ᐋᖅᑭᒃᓱᑐᐃᓐᓇᕆᐊᓖᓐᓘᓐᓃᑦ 

ᐊᔾᔨᒌᓐᖏᑦᑐᑦ ᐃᒡᓗᓕᐅᕐᓃᑦ.  

 

ᑖᓐᓇ ᐅᖃᐅᓯᕆᓗᐊᔪᔾᔮᓐᖏᑕᕗᑦ ᖃᐅᔨᒪᔪᖓ 

ᐊᑭᑦᑐᕆᐊᖅᓯᒪᔪᒻᒪᕆᐅᖕᒪᑕ. ᐊᕐᕌᒍᑦ ᑎᓴᒪᑦ 

ᐊᓂᒍᖅᐸᑕ $450,000ᑐᓚᐅᕋᓗᐊᕐᒪᑕ ᐃᒡᓗᑦ 

ᐊᑕᐅᓯᖅ, ᒥᓂᔅᑕ ᐅᖃᖅᑲᐅᖕᒪᑦ ᐃᑉᐸᒃᓴᖅ 

$1,000,000ᒧᑦ ᖃᒡᓕᒻᒪᕆᖕᒪᑕ ᑖᒃᑯᐊ ᑲᑎᓐᖓᔪᑦ. 

ᑖᒃᑯᐊ ᐅᐊᑲᓪᓚᐅᖕᒪᑕ ᖃᓄᖅ ᕿᓚᒻᒥᐅᑎᒋᔪᖅ 

ᐊᑭᑦᑐᖅᐸᓪᓕᐊᖕᒪᑕ.  

 

ᐅᖃᐅᓯᖃᑐᐃᓐᓇᕐᓂᐊᕐᓗᑕ ᖃᐅᔨᒪᔪᖓ 

ᑕᐃᒪᐃᓕᐅᓕᖅᑐᓯ, ᑭᓯᐊᓂᓕ ᓱᓕᑦᑎᐊᖅᑐᖓ 

ᖃᓄᖅᑑᖁᒐᔅᓯ ᐊᑲᐅᓂᖅᓴᒃᑯᑦ ᐃᒡᓗᓕᕐᓂᕐᒥᒃ 

ᕿᓂᖁᓪᓗᓯ. ᑕᐃᒎᓯᕐᓂᒃ ᐃᒪᓐᓇ 

ᑎᑎᕋᐅᔭᖅᓯᒪᓗᐊᖅᑐᓂᒃ ᖃᐅᔨᒪᔪᖓ 

ᐃᒡᓗᓕᐅᖃᑦᑕᕆᐊᖃᖅᑐᒍᑦ ᐊᑯᓂᐅᔪᖅ 

ᐊᑐᕈᓐᓇᖅᑐᓂᒃ. ᑕᐃᒪᓕ ᐃᒡᓗᒃᓴᑦᑎᐊᕙᖕᓂᒃ 

ᐊᑐᕆᐊᖃᖅᑐᒍᑦ. ᓱᖁᑎᒃᓴᓐᖏᑦᑎᐊᕋᒪᓕ 

ᑎᑎᕋᐅᔭᖅᓯᒪᔪᓄᑦ ᓵᓚᒃᓴᕋᓗᐊᕈᑦᑕ ᑕᑯᔪᒪᒐᒪᓕ 

ᐆᒻᒪᖅᑯᑎᓂᒃ ᐊᑐᓗᐊᓐᖏᑦᑐᓂᒃ ᐊᑭᑭᑦᑐᒥᓕ 

ᑕᐃᒫᒃ ᐃᒡᓗᖃᖅᑎᑦᑎᔪᓐᓇᕐᓂᐊᕋᑦᑕ 

ᐊᒥᓲᓂᖅᐹᓂᒃ. ᑖᓐᓇ ᐅᖃᐅᓯᑐᐃᓐᓇᐅᓗᒍ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᒃᑲ ᒪᓕᒡᓗᒋᑦ, 

ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᖁᔭᒋᔪᒪᓪᓗᒋᑦ ᒪᓕᒐᓕᐅᖅᑎ ᐅᖁᓕᕆᓂᕐᒧᑦ 

ᐊᐱᖅᑯᑎᖃᖅᑲᐅᖕᒪᑦ, ᔪᐊᔾ ᕼᐃᒃᔅ ᖁᔭᓐᓇᒦᒃ 

ᑮᐅᔾᔪᑏᑦ ᑭᐅᔭᐅᖕᒪᑕ.  

 

ᐊᐱᖅᑯᑎᒐᓕ ᓇᖕᒥᓂᖅ ᐊᖏᕐᕋᖃᕐᓂᕐᒧᑦ, 

ᓂᕈᐊᖅᑎᒃᑲ ᐊᒥᓲᖕᒪᑕ ᓇᖕᒥᓂᖅ ᐊᖏᕐᕋᓖᑦ 

ᑭᓯᐊᓂ ᒪᑭᒪᑎᑦᑎᔪᓐᖏᒻᒪᑕ ᐊᖏᕐᕋᒥᖕᓂᒃ. 

ᐃᓱᒪᒐᓗᐊᖅᐳᖓ ᓄᓇᓕᖕᓂ ᐃᒡᓗᓕᕆᔨᒃᑯᑦ 

ᒪᑭᒪᑎᑦᑎᓂᕐᒧᑦ ᐱᓕᕆᔪᓐᓇᕋᔭᓐᖑᐊᕋᓗᐊᖅᐸᑦ. 

ᓇᖕᒥᓂᖅ ᒪᑭᒪᑎᑦᑎᔪᓄᑦ ᑕᐃᒪ ᑲᔪᖏᖅᓱᐃᒐᔅᓯ, 

ᓇᖕᒥᓂᖅ ᐊᖏᕐᕋᖃᕐᓂᕐᒧᑦ ᑖᒃᑯᐊ 

ᐃᑲᔪᕋᓱᖕᓂᐊᖅᐸᔅᓯᐅᒃ ᓇᖕᒥᓂᖅ ᐊᖏᕐᕋᓖᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ, ᐅᖃᐅᓯᓪᓗᐊᑐᐃᓐᓇᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᕐᓂᒃ 

ᒥᓂᔅᑕ ᐅᖃᕇᖅᑲᐅᖕᒪᑦ ᑖᒃᑯᐊ ᓇᖕᒥᓂᖅ 

ᐊᖏᕐᕋᓖᑦ ᑕᐃᒪ ᐅᖃᐅᔭᖅᑕᐅᔭᕆᐊᓖᑦ 

ᐊᓯᖏᓐᓂᒡᓗ ᑕᐃᒪᓕ ᓇᖕᒥᓂᖅ ᐃᒡᓗᖃᖅᑐᓄᑦ 

ᐃᑲᔪᖅᑕᐅᓇᓱᒍᓐᓇᖅᑐᖅ.  

 

ᖃᔅᓯᑦ ᐃᒡᓗᐃᑦ ᓄᖅᑲᖅᑎᑕᐅᓚᐅᖅᐸᑦ ᐊᕐᕌᓂ 

ᓄᕙᖕᓇᕐᔪᐊᕐᒧᓪᓘᓐᓃᑦ 

ᓇᓪᓕᐅᒃᑯᒫᖃᓐᖏᓐᓂᕐᒧᓪᓘᓐᓃᑦ? ᑖᒃᑯᐊ ᐃᒡᓗᐃᑦ 

ᐊᒥᓲᓂᖏᑦ ᓄᖅᑲᕆᐊᖃᖅᑎᑕᐅᓚᐅᖅᑐᑦ? 

ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᒪᕐᕉᒃ 

ᑕᓪᓕᒪᐅᓕᖅᑲᖓᔫᒃ ᑎᑭᕋᕐᔪᐊᕐᒥ 

ᓄᖅᑲᖅᑎᑕᐅᓚᐅᖅᑑᒃ, ᐃᖃᓗᖕᓂ ᑎᓴᒪᐅᓪᓗᑎᒃ, 

ᐊᑕᐅᓯᖅ ᑕᓪᓕᒪᐅᓕᖅᑲᖓᔪᖅ ᓄᖅᑲᖅᑎᑕᐅᓪᓗᓂ 

ᐸᖕᓂᖅᑑᕐᒥ. ᑭᑭᑦᑎᕗᖓᖃᐃ? ᑖᒃᑯᐊ ᑕᕝᕙ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒥᐊᓇᖅ.  

 

ᐊᐱᕆᔪᒪᔪᖓ ᑖᓐᓇ ᐃᒃᓯᕙᐅᑕᖅ ᓯᓚᑐᔪᒪᕆᐅᑉ 

ᐅᖃᐅᑎᕋᑖᕐᒪᑕ 2 ᒥᓂᑦ 

ᓄᖅᑲᖓᑲᐃᓐᓇᕐᓂᐊᖅᐳᒍᑦ.  

>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 17:24ᒥ 

ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 17:25ᒥ 

 

ᐃᒃᓯᕙᐅᑕᖅ (Hᐃᒃᔅ)(ᑐᓵᔨᑎᒍᑦ): ᒥᔅᑕ ᓴᕕᑲᑖᖅ, 

ᐊᐱᖅᑯᑎᒃᓴᖃᖅᐱᑦ? 

 

ᓴᕕᑲᑖᖅ (ᑐᓵᔨᑎᒍᑦ): ᒪᒥᐊᓇᖅ 

ᓄᖅᑲᖅᑎᑲᐃᓐᓇᕋᒃᑯ ᒥᓂᔅᑕ.  

 

ᓈᓴᐅᓯᕆᓪᓗᖓ ᖃᐅᔨᒐᒪ 21 ᐃᒡᓘᖕᒪᑕ ᑖᒃᑯᐊ 

ᐃᒡᓗᓕᕆᔨᒃᑯᑦ ᐃᒡᓗᖁᑕᐃᓐᓇᕆᒃᐸᖏᑦ ᑐᑭᖃᖅᐸ 

ᓄᖅᑲᖅᑎᑕᐅᓐᓂᓐᖏᑉᐸᑕ ᖃᔅᓰᓐᓇᐅᓂᖅᓴᓂᒃ 

ᐃᒡᓗᓕᐅᕋᔭᓚᐅᖅᐱᓯ? ᑖᒃᑯᐊ ᑲᑎᓐᓂᖏᑦ 

52ᖑᖕᒪᑕ ᐃᒡᓗᓕᐅᖅᑕᐅᓂᐊᖅᑐᑦ, ᒥᓂᔅᑕ 

ᑐᑭᓯᓇᖅᓯᑎᑦᑐᒪᖕᒪᒍ ᓈᓴᐅᑎ ᐊᕐᕌᓂ 

ᓄᖅᑲᖅᑎᑕᐅᓚᐅᖅᑐᖅ ᐃᓚᒋᕙᐃᑦ ᑖᒃᑯᓇᓐᖓᑦ 

52ᓂᒃ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, ᑕᐃᒪᓐᓇᐃᓕᖓᔪᖅ 

ᐃᓚᒋᔭᐅᔪᖅ, ᑕᕝᕙᓂ ᐱᖃᓯᐅᑎᔭᕗᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪᓕ ᑕᐃᒪ 

ᐱᓪᓚᑦᑖᖑᑎᓪᓗᒍ, ᑕᐃᒪ ᐃᒡᓗᐃᑦ ᑕᐃᒃᑯᐊ 

ᑲᔪᓯᓚᐅᖅᐸᑕ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

31ᑐᐃᓐᓇᕐᓂᒃ ᐃᒡᓗᓕᐅᕋᔭᓚᐅᖅᐸ 

ᐊᕐᕌᒍᓂᐊᖅᑐᒥ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐄ, 

ᓱᓕᔪᖅ ᐃᒃᓯᕙᐅᑕᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 

ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇ ᓄᒫᓇᒻᒪᕆᒃᑐᖅ 

ᑐᓴᖅᑐᒍ ᑕᐃᒪᓕ 52ᓂᒃ ᐱᔾᔪᑎᓕᒃ ᑕᐃᒪ 

ᐅᓗᕆᐊᓇᖅᑐᒦᑎᓪᓗᑕ, ᑖᓐᓇ 52ᒦᑉᐸ ᓲᖃᐃᒻᒪ 

21 ᓄᖅᑲᖅᑎᑕᐅᓚᐅᕐᒪᑕ ᐊᕐᕌᓂ. 31ᑐᐃᓐᓇᐃᑦ 

ᓴᓇᔭᐅᒐᓗᐊᖅᑐᑦ ᓄᓇᒥᓂ 21 ᓴᓇᔭᐅᓚᐅᖅᐸᑕ 

ᐊᕐᕌᓂ. ᖃᐅᔨᒪᔪᖓ ᑮᓇᐅᔭᖅᑐᖅᑐᑦ ᑭᓯᐊᓂ 

31ᑐᐃᓐᓇᕐᓂᒃ ᓈᒻᒪᓐᖏᒻᒪᑦ ᓄᓇᕗᒻᒥᐅᓄᑦ. ᑖᓐᓇ 

ᐅᖃᐅᓯᑐᐃᓐᓇᐅᓗᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᓴᕕᑲᑖᖅ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᐱᐅᓐᖏᓂᖅᓴᒻᒪᕆᖕᒥᖃᐃ 

ᐅᖃᐅᓯᕆᓗᒍ. 31ᖑᓂᐊᓚᐅᖅᑐᐃᑦ, 31 

ᓴᓇᔭᐅᓐᖐᓐᓇᓚᐅᖅᑐᐃᑦ. ᖁᓕᒻᒪᕆᓐᓂᒃ 

ᐊᒥᓲᓂᖅᓴᐃᑦ. ᐃᓛᒃ ᑕᒪᓐᓇ ᐱᐅᓐᖏᑦᑐᖅ. 

ᑮᓇᐅᔭᖅᑖᒃᑲᓐᓂᕆᐊᖃᖅᑐᒍᑦ ᐃᓪᓗᓕᐅᕈᑎᔅᓴᓂᒃ, 

ᐃᓪᓗᓕᐅᕐᓗᓂᓗ ᐊᑭᖏᑦ 

ᖁᕝᕙᖅᐸᓪᓕᐊᔪᐊᓗᑐᐃᓐᓇᐅᓪᓗᑎᒃ, 

ᑕᐃᒪᐃᒃᑲᓗᐊᖅᑎᓪᓗᒍ ᐊᓯᖔᖓᒍᑦ 

ᐃᓪᓗᓕᐅᖅᑎᑦᑎᓂᕐᒥᒃ ᖃᐅᔨᓴᖁᔨᔪᒍᑦ. 

ᐅᖃᐅᓯᖃᑐᐃᓐᓇᓐᖏᑦᑐᖓ. 

 

ᐃᔅᓯᕙᐅᑕᖅ ᐅᖃᐅᓯᖃᕋᑖᕐᖓᑦ ᐊᔾᔨᒌᓐᖏᑦᑐᓂᑦ 

ᐃᓪᓗᓕᐊᖑᔪᓐᓇᖅᑐᓂᑦ ᐃᓪᓗᓕᐅᕈᓯᐅᒍᓐᓇᖅᑐᓂᑦ 

ᐊᑭᑭᓐᓂᖅᓴᐅᒐᔭᓐᖏᒻᒪᑦ ᖃᓪᓗᓈᓂ 

ᓴᓇᔭᐅᑦᑕᐅᑎᒋᕈᔪᒃᐸᑦ ᓄᓇᕗᒻᒧᑦ 

ᐊᐅᓪᓚᖅᑎᑕᐅᓛᕐᓗᓂ. ᕿᒥᕐᕈᐊᕆᐊᖃᖅᑐᒍᑦ 

ᖃᓄᖅ ᐊᑭᑭᓐᓂᖅᓴᒥᒃ ᖃᓄᖅ 

ᐃᓪᓗᓕᐅᖅᑎᑦᑎᒍᓐᓇᕋᔭᕐᒪᖔᑦᑕ. ᐊᔾᔨᒌᓐᖏᑦᑐᓂᒃ 

ᐃᓪᓗᓕᐅᕈᓯᕐᓂᒃ ᕿᒥᕐᕈᐊᕐᓗᑕ. ᐊᕐᕋᒍᑕᒫᑦ 

ᓴᓇᖃᑦᑕᕐᓗᑕ ᐅᕝᕙᓘᓐᓃᑦ ᐊᕐᕌᒍᓄᑦ 

ᐊᒥᓲᓂᖅᓴᓄᑦ ᐊᖏᖃᑎᒌᒍᑎᓕᐅᖃᑦᑕᕐᓗᑕ. 

ᐃᓪᓗᓕᕇᓐᓇᕆᐊᖃᖅᑲᐃ ᒐᕙᒪᒃᑯᑦ ᑖᓐᓇᓗ 

ᐃᓱᒪᒋᖃᓯᐅᑎᓗᒍ? ᕿᒥᕐᕈᐊᑦᑎᐊᕆᐊᖃᕋᑦᑎᒍᑦ 

ᖃᓄᓕᒫᑦᑎᐊᖅ. 

ᑕᖅᑲᒃᑯᐊᓗ ᓇᒻᒥᓖᑦ ᖃᐅᔨᒋᐊᕐᓗᑎᒍᑦ ᐊᒻᒪ 

ᑲᑐᔾᔨᖃᑎᒌᓐᓂᕐᓂᒃ ᐃᓱᒪᖃᕆᐊᕐᓗᑕᓗ. 

 

ᐅᖃᖃᑦᑕᖅᓯᒪᒐᒪ ᑕᐃᒪᓐᖓᓂᑦ ᓯᕗᓕᖅᑎᐅᑉ 

ᒥᓂᔅᑕᕈᖅᑎᒻᒫᖓ ᐃᓪᓗᓕᕆᔨᕐᔪᐊᒃᑯᓐᓄᑦ 

ᕿᓂᕐᓂᐊᑦᑕᐅᑎᒋᔪᒐᑦᑕ ᖃᓄᖅ 

ᐃᓪᓗᓕᐅᒃᑲᓐᓂᕈᓐᓇᕋᔭᕐᒪᖔᑦᑕ ᐊᒥᓲᓂᖅᓴᓂᒃ 

ᓄᓇᕗᒻᒥ. ᐅᕙᖓ 

ᐃᓪᓗᓕᕆᔨᕐᔪᐊᒃᑯᓐᓂᕐᒥᐅᑕᓕᒫᖑᓪᓗᑕ 

ᕿᓂᕐᓂᐊᖅᑐᒍᑦ, ᖃᐅᔨᓴᕐᓂᐊᖅᑐᒍᑦ ᖃᓄᖅ 

ᐃᓪᓗᓕᕈᓐᓇᕐᒪᖔᑦᑕ ᐊᑭᑭᓐᓂᖅᓴᓂᒃ. 52-

ᑐᐃᓐᓇᕐᓂᒃ, 21ᑐᐃᓐᓇᕐᓂᒃ ᐃᓪᓗᓕᐅᖃᑦᑕᕈᑦᑕ 

ᓈᒻᒪᔮᓐᖏᒻᒪᑦ. ᓇᓖᕌᕋᔅᓴᖅᑕᓕᒃ ᑕᖅᑳᓂ, 

ᖃᐅᔨᒐᓱᓐᓂᐊᖅᑲᕗᓪᓗ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᖃᕈᓐᓃᕋᒪ. ᐊᖏᖅᐱᓯ, ᐱᔭᕇᕋᑦᑎᒍᑦ 

ᕿᒥᕐᕈᓂᕗᑦ ᐃᓪᓗᓕᕆᔨᕐᔪᐊᒃᑯᑦ, ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᑯᐊᐸᕇᓴᖓᓂᒃ? 

ᑮᓇᐅᔭᖅᑐᕈᑎᑦ $51,451,000 

ᐊᑐᕈᒫᕐᓂᐊᖅᑐᖁᑎᖏᑦ ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᔭᓐᓇᒦᕈᒪᔭᕋ 

ᐱᓕᕆᔨᖏᓪᓗ, ᓇᐃᑦᑐᒥᒃ ᒪᑐᓯᒍᑎᔅᓴᖃᖅᑲᖃᐃ 

ᒥᓂᔅᑕ ᑯᓱᒐᖅ? 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᐅᖃᐅᓯᕆᓃᓐᓇᓂᐊᖅᑲᕗᑦ ᑕᒪᓐᓇ 

ᐅᖃᖃᑎᒌᒍᑎᒌᓐᓇᓂᐊᖅᑲᕗᑦ ᐊᒻᒪᓗ 

ᖃᐅᔨᒋᐊᕐᕕᐅᖃᑦᑕᕐᓚᖓ ᐅᖃᕐᕕᐅᖃᑦᑕᕐᓚᖓ 

ᐱᒻᒪᕆᓪᓚᕆᐊᓗᒻᒥᒃ ᐃᓪᓗᓕᕆᒐᑦᑕ. ᐊᓯᖏᓐᓂᒃ 

ᐊᓯᖏᑦ ᐊᑲᐅᓐᖏᓕᐅᕈᑏᑦ 

ᐋᖅᑭᐸᓪᓕᐊᒍᓐᓇᓛᖅᑐᑦ ᐋᖅᑭᒍᓐᓇᕈᑦᑎᒍ 

ᐃᓪᓗᓕᕆᓂᖅ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ, ᑲᑎᒪᑦᓯᐊᖅᑲᐅᒐᑦᑕ 

ᐃᒃᓯᕙᐅᑕᐅᑎᓪᓗᑎᑦ. 

ᐃᓪᓗᓕᕆᔨᕐᔪᐊᒃᑯᓄᑯᐊ ᕿᓚᒻᒥᐅᓂᖅᐹᖅ 

ᑲᑎᒪᑐᐃᓐᓇᓂᕐᒦᒋᐅᖅᐸᓚᐃᒻᒪᑕ ᑕᐃᒫᒃ 

ᖁᔭᓐᓇᒦᖅᑲᔅᓯ ᕿᓄᐃᓵᕈᓐᓇᑦᑎᐊᕋᔅᓯ ᐊᒻᒪᓗ 

ᐅᑎᕐᕕᒋᓛᖅᑲᔅᓯ ᐅᓪᓗᓂ ᐊᒥᓲᓐᖏᑦᑐᓂᒃ 

ᑭᐅᔪᓐᓇᖃᐅᓐᖏᑕᕗᑦ 

ᑭᐅᔪᓐᓇᖅᓯᓛᖅᐸᓪᓚᐃᒐᑦᑎᒍ ᐊᒻᒪ 

ᖃᖓᑐᐃᓐᓇᑦᑎᐊᒃᑯᑦ ᐊᐱᖅᑯᑎᔅᓴᖃᕋᐃᒍᔅᓯ 

ᖃᐅᔨᒃᑲᑕᐅᑦᑕᐅᑎᒋᖃᑦᑕᕐᓚᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᓕᒐᓕᐅᖅᑎᐅᖃᑎᒃᑲᓗ 

ᖁᔭᓐᓇᒦᕐᓗᒋᑦ. 

  

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, ᑖᒃᑯᐊ 

ᐱᓕᕆᔨᖏᑦ ᐊᓂᑎᓚᐅᕐᒥᒃᑭᑦ. ᑲᑎᒪᔩᑦ 

ᓱᒍᒪᓕᖅᑲᑦ? ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᖅᑲᕈᒪᓕᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔨᕗᖔᕈᑎᑕᖃᕐᖓᑦ 

ᐊᐃᕙᐅᑎᔅᓴᐅᒐᓂᓗ. ᓈᒻᒪᓴᖅᑐᐃᑦ 

ᐱᖁᔨᕗᖔᕈᒻᒥᒃ? ᐱᖁᔨᕗᖔᕈᑎ ᑲᔪᓯᔪᖅ. 

ᓂᑯᕕᑉᐳᖓ ᐱᕙᓪᓕᐊᓂᕆᓯᒪᔭᑦᑎᓐᓂ 

ᐅᓂᒃᑳᕐᓂᐊᓕᕋᒪ.  

 

ᐅᖃᖅᑎ (ᑐᓵᔨᑎᒍᑦ): ᐅᓪᓗᑯᑖᖑᖅᑲᐅᒪᓂᓛᒃ. 

ᓈᓴᐅᑎᓕᒃ 20. ᐅᓂᒃᑳᖏᑦ ᑲᑎᒪᑐᐃᓐᓇᕐᓂᐅᑉ. 

ᒥᔅᑕ ᓴᕕᑲᑖᖅ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑲᑎᒪᔨᖁᑎᑎᑦ 

ᐃᓱᒪᔅᓴᖅᓯᐅᕈᑎᖃᕋᑖᖅᑐᑦ ᐱᖁᔭᒃᓴᖅ 2-ᒥ, 

ᐱᕙᓪᓕᐊᓯᒪᓂᕋᕈᒪᓕᕐᖓᑕ. ᐱᒋᐊᖅᑎᑦᑎᕗᖓ 

ᐅᓂᒃᑳᖏᑦ ᑲᑎᒪᑐᐃᓐᓇᕐᓂᐅᑉ ᓈᒻᒪᒋᔭᐅᖁᓪᓗᒋᑦ. 

ᖁᔭᓐᓇᒦᒃ, ᐅᖃᖅᑏ.  

 



ᕿᑎᖅᑰ, ᒫᑦᓯ 10, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᖁᔨᕗᖔᕈᑎᑎᖃᕐᖓᑦ, ᐊᐃᑉᐱᖅᑕᐅᕚ? ᒥᔅ 

ᓇᑲᓱᒃ. ᐱᖁᔨᕗᖔᕈᑎ ᓈᒻᒪᑦᑐᖅ. ᐱᖁᔨᕗᖔᕈᒻᒧᑦ.  

 

ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖅ. 

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᓴᖅᑐᐃᑦ 

ᐱᖁᔨᕗᖔᕈᒻᒥᒃ? ᐊᑭᕋᖅᑐᖅᑐᐃᑦ? ᐱᖁᔨᕗᖔᕈᑎ 

ᑲᔪᓯᔪᖅ.  

 

ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 22. 

ᑲᑎᒪᔾᔪᑎᔅᓴᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᔾᔪᑎᔅᓴᑦ ᒫᑦᓯ 11-ᒧᑦ.  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 1 

• ᒪᓕᒐᒃᓴᖅ 2 

• ᒪᓕᒐᒃᓴᖅ 3 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᓇ 

ᑲᑎᒪᓂᖅᐳᑦ ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ 

ᐅᓪᓗᑐᐃᓐᓇᕈᕋᓱᐊᕐᓂᖓᓂ, ᒫᑦᓯ 11, 9-ᒨᖅᑲᑦ 

ᐅᓪᓛᒃᑯᑦ.  

 

ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖅᑐᖅ 17:34ᒧᐊᖅᑎᓪᓗᒍ



 

 

 


